СТЕНОГРАФСКИ БЕЛЕШКИ
од Сто и седмата седница  на Собранието на Република Македонија, одржана на 
14 јуни 2010 година
Седницата се одржа во Собранинето на Република Македонија, сала 1, со почеток во 11,20 часот. 
Седницата ја отвори и на неа претседаваше господинот Трајко Вељаноски, претседател на Собранието на Република Македонија. 
Трајко Вељаноски:  Дами и господа пратеници, Ја отворам 107-та седница на Собранието на Република Македонија. 
Пратениците: Владо Стефановски, Имер Селмани, Бесим Догани, Цветанка Иванова, Радмила Шекеринска, Борислав Стојменов, Христина Рунчева, Амди Бајрам, Даут Реџепи, Али Ахмети, Теута Арифи, Фазли Велију, Вулнет Амети, Фијат Цаноски, Иван Стоиљковиќ, Арбен Џафери, Мендух Тачи, Имер Алиу, Садие Илјази, Мерил Узеири Ферати, ме известија дека се спречени да присуствуваат на седницата.

На седницата се поканети претседателот на Република Македонија господин Ѓорѓи Иванов, претседателот на Владата на Република Македонија господин Никола Груевски, членовите на Владата на Република Македонија, претседателот на Комисијата за хартии од вредност, претседателот на Здружението на автори на музички дела на Република Македонија, претседателот на Државната изборна комисија.
Записниците од 98-та, 100-та, 103-та и 104-та седница на Собранието на Република Македонија, ви се доставени.

Дали некој има забелешки на записниците? (Нема) Благодарам. 
Бидејќи нема забелешки констатирам дека записниците од 98-та, 100-та, 103-та и 104-та седница се усвоени без забелешки.

Владата на Република Македонија предлага по скратена постапка да се донесе законот за изменување и дополнување на Законот за извршување на Буџетот на Република Македонија за 2010 година.

Предлогот на законот ви е доставен.

Го молам претставникот на Владата да ја образложи оправданоста Предлогот на законот да се донесе по скратена постапка.

Има збор заменикот министер за финансии, повелете.

Недим Рамизи: Благодарам претседателе.
Почитувани пратеници, се работи за Предлог на закон за изменување на Законот за извршување на Буџетот на Република Македонија. Се работи за кратки измени и дополнувања кои што одат во правец на преземените мерки од страна на Владата на Република Македонија во правец на штедење кои што се предвидени и во Предлогот на ребалансот на Буџетот на Република Македонија кој што пред Собранието на Република Македонија ќе биде за една за една седница. Значи, се работи за дел во кој што со предложениот Закон за извршување на Буџетот се регулираат начинот на трошење на средствата на Буџетот на Република Македонија за 2009 година. Значи, се оди на укинување на членот 13 во кој што се регулирани сите оние трошоци во делот на патни, дневни во Република Македонија. Значи, се брише тој член согласно, како што напоменав со мерката која што ја презема Владата на Република Македонија за штедење. И во делот на членот 22 каде што се доуредува начинот на трошење на средствата во разделот на Секретаријатот за спроведување на Рамковен договор за оние средства кои што се како средства кои што ќе се трошат за промовирање на меѓуетничките односи во Република Македонија. Односно средства кои што ќе се даваат со проекти за невладини организации кои што ќе ги промовираат меѓуетничките односи во Република Македонија. Значи се работи за кратка измена и дополнувања и се исполети сите услови согласно Деловникот за да се стави како точка на дневен ред. Благодарам. 

Трајко Вељаноски: Благодарам и јас.

Предлогот на Владата по скратена постапка да се донесе Законот за изменување и дополнување на Законот за извршување на Буџетот на Република Македонија за 2010 година го ставам на гласање.

Ве повикувам да гласаме.

Вкупно гласаа 44 пратеници, за гласаа 37, воздржани нема, 7 против.
Молам службите да го утврдат точниот број на присутни пратеници во салата.

Во моментот на гласањето во салата имаше 52 пратеници. 
Гласањето не е полноважно.

Ги молам пратениците да влезат во салата за да поминеме на гласање.

Молам службите да го утврдат точниот број на присутни пратеници во салата.

Во салата се присутни 59 пратеници.
Не може полноважно да се гласа.

Ги повикувам пратениците да влезат во салата за да поминеме на гласање.

Во салата се присутни 61 пратеник. Може полноважно да се гласа.

Го повторуваме гласањето.

Предлогот на Владата по скратена постапка да се донесе Законот за изменување и дополнување на Законот за извршување на Буџетот на Република Македонија за 2010 година го ставам на гласање.

Ве повикувам да гласаме.

Вкупно гласаа 60 пратеници. Од нив за предлогот  гласаа 47, воздржани нема,  против гласаа 13 пратеници.

Констатирам дека Предлогот на Владата е усвоен.

Бидејќи Собранието одлучи законот да се донесе по скратена постапка врз основа на член 171 став 1 од Деловникот на Собранието ги задолжувам Комисијата за финансирање и буџет како матично работно тело и Законодавно правната комисија да расправаат по Предлогот на законот, за да можам врз основа на член 151 став 2 од Деловникот на Собранието да ги известам пратениците за рокот за поднесени на амандмани на седниците на комисиите. Ги молам претседателите на комисиите да ме известат за датумот на одржување на седниците на комисиите на кои ќе го разгледуваат овој Предлог на закон.
Според тоа за денешната седница го предлагам следниот дневен ред:
1. Верификација на мандат на пратеник во Собранието на Република Македонија.
2. Интерпелација за работата на членот на Владата, министерот без ресор г. Васко Наумовски.
3. Предлог на одлука за објавување јавен конкурс за избор на директор на Дирекцијата на заштита на личните податоци, поднесен од пратеникот Илија Димовски.

4. Предлог на одлука за објавување јавен конкурс за избор на еден член на Државниот совет за превенција на малолетничко престапништво, поднесен од пратеникот Илија Димовски.

5. Предлог за именување на претседател и членови на Регулаторната комисија за домување/

6. Предлог за изменување член на Советот на Македонската радио телевизија.
7. Предлог на закон за ратификација на Ротердамската Конвенција за постапка за претходно добивање на согласност за одредени опасни хемикалии и пестициди во меѓународниот промет.

8. Предлог на закон за изменување и дополнување на Законот на данокот за додадена вредност - прво читање.
9. Предлог на закон за изменување и дополнување на Законот за вршење на земјоделска дејност- прво читање.

10. Предлог на закон за изменување и дополнување на Законот за сточарството - прво читање.

11. Предлог на закон за изменување и дополнување на Законот за пасиштата - прво читање.

12. Предлог на закон за изменување и дополнување на Законот за културата - прво читање.

13. Предлог на закон за изменување и дополнување на Законот за бибилиотеките - прво читање.

14. Предлог на закон за изменување и дополнување на Законот за музеите - прво читање.

15. Предлог на закон за изменување на Законот за употреба на македонскиот јазик - прво читање.

16. Предлог на закон за изменување и дополнување на Законот за основното образование - прво читање.

17. Предлог на закон за изменување и дополнување на Законот за средното образование - прво читање.

18. Предлог на закон за задолжување на Република Македонија со заем кај Европската инвестициона банка  по Договорот за заем по Проектот „Водоснабдување и одведување отпадни води“ - второ читање.

19. Предлог на закон за изменување на Законот за водите - второ читање. Поднесен од пратениците Лилјана Поповска, Тахир Хани и Катерина Димеска.
20. Предлог на закон за изменување на Законот за извршување - второ читање.

Поднесен од Васко Шутаров, Надица Танчева Тулиева.

21. Предлог на закон за изменување на Законот за пензиското и инвалидското осигурување - второ читање.

22. Предлог на закон за изменување на Законот на учебници во основно и средно образование - второ читање.

23. Дополент предлог на закон за изменување и дополнување на Законот за превоз во патниот сообраќај - второ читање.

24. Дополент предлог на закон за изменување и дополнување на Законот за електронските комуникации - второ читање.

25. Предлог на закон за изменување и дополнување на Законот за извршување на Буџетот на Република Македонија за 2010 година, по скратена постапка.

26. Извештај за работата на Комисијата за хартии од вредност на Република Македонија во 2009 година.

27. Барање за давање автентично толкување на членот 5 од Законот за празниците на Република Македонија, поднесено од пратеникот Анета Стефановска.

28. Барање за давање автентично толкување на членот 13 став 2 од Законот за посебните права на припадниците на безбедносните сили на Република Македонија и на членовите на нивните семејства, поднесено од пратеникот Оливера Трајановска.

29. Барање за давање автентично толкување на членот 169  од Законот за градење поднесено од градоначалникот на општина Чашка.
Дали има некој предлог за изменување и дополнување на предложениот дневен ред.
Ги повикувам пратениците кои имаат предлози за изменување и дополнување на дневниот ред да се пријават за збор.

Бидејќи нема пријавено за збор, предложениот дневен ред го ставам на гласање.
Ве повикувам да гласаме.

По предложениот дневен ред вкупно гласаа 54 пратеници, од нив за гласаа 52 пратеника, воздржани нема, против 2 пратеници.
Молам службите да го утврдат точниот број на присутни пратеници во салата.

Во салата се присутни 66 пратеници.
Гласањето е полноважно.

Констатирам дека е усвоен предложениот дневен ред.

Пред да преминеме на расправата по точки од дневниот ред, ве потсетувам дека согласно член 80 ставови 2 и 3 од Деловникот на Собранието претениците се пријавуваат за збор во рок од една минута по отворањето на претресот.
Предлагачот и координаторите на пратеничките групи може да се пријават за збор и во текот на претресот. 

Листата на претеници не може да се менува и дополнува во текот на претресот.

Едновремено во известувам дека согласно член 85 став 3 од Деловникот на Собранието пратеникот кој се пријавил за збор, а не е присутен во салата кога е повикан да говори го губи правото на збор за претресот за кој се пријавил и неможе повторно да се пријави за истиот претрес.

Согласно член 86 од Деловникот на Собранието, пратеник во текот на претресот може да говори само еднаш во траење од 10 минути, известителот на матичното работно тело и на Законодавно правната комисија 10 минути, координаторот на пратеничката група и предлагачот можат да говорат повеќе пати, но не повеќе од 15 минути вкупно.

Минуваме на точка 1 - Верификација на мандат на пратеник во Собранието на Република Македонија

Извештајот на Комисијата за деловничко  мандатно имунитетни прашања ви е доставен.

Отворам претрес по извештајот на Комисијата за деловнички и мандатно имунитетни прашања.

Ги повикувам предлагачот и пратениците кои сакаат да говорат да се пријават за збор. Благодарам. 
Бидејќи нема пријавени за збор, констатирам дека претресот е завешен.

Ги ставам на гласање извештајот и предлогот на Комисијата за деловнички и мандатно имунитетни прашања за верификација на мандатот на пратеникот Даниела Иротова Лазарева.

Ве повикувам да гласаме. Благодарам. 

По извештајот и предлогот на Комисојата за деловнички и мандатно имунитетни прашања вкупно гласаа 68 пратеници. Од нив за гласаа 68 пратеници, воздржани нема, против нема.
Констатирам дека извештајот и предлогот на Комисијата за деловнички и мандатно имунитетни прашања се усвоени и дека со тоа е извршена верификација на мандатот на пратеникот Даниела Иротова Лазарева. 
Ви посакувам успешна работа. На пратеникот Даниела Иротова Лазарева  и ја честитам верификацијата на мандатот за пратеник во Собранието на Република Македонија и и посакувам успех во работата.

Минуваме на точка 2 - Интерпелација за работата на членот на Владата, министер без ресор господин Васко Наумовски 

Интерпелацијата е поднесена од пратениците Јован Манасијевски, Имер Селмани, Роза Топузова Каревска, Флора Кадриу, Сулејман Рушити, Андреј Жерновски, Бесим Догани, Ристо Пенов и Абедин Зумбери.

Интерпелацијата и одговорот на поставената интерпелација ви се доставени. 

Ве известувам дека согласно член 49 став 1 од Деловникот на Собранието претресот по интерпелацијата трае најмногу еден работен ден.

Согласно член 48 став 1 од Деловникот на Собранието еден од пратениците што ја поднеле интерпелацијата има право на седницата на Собранието да ја образложи во траење од 20 минути.

Дали некој од подносителите сака да ја образложи интерпелацијата?

Има збор пратеникот Андеј Жерновски, повелете. 
Андреј Жерновски: Благодарам почитуван претседателе, почитувани пратеници, Ви посакувам успешна седница, а под успешна седницата подразбирам да биде прифатена нашата иницијатива, се разбира поздрав и до заменикот на претседателот на Владата задолжен за евро интеграција, господинот Васко Наумовски на кој приватно му посакувам се најувабо, му посакувам успешна професорска кариера, но му посакувам денес да биде последен ден на ова работно место, се разбира се во интерес на граѓаните на Република Македонија, на сите оние 97 или 98% кои се заинтересирани да ја видат својата земја во Европската унија.

Почитувани пратеници, почитувани граѓани на Република Македонија, почитувани претставници на електронските и печатени медиуми, како што е познато европската интеграција претставува стратегиски приоритет на Република Македонија и поддршката на овој процес е зацртана во основните акти на оваа држава и е консензуално поддржана од сите политички партии, или подобро, би требало да претставува врвен стратегиски приоритет. За жал, во последните 10 месеци Република Македонија се соочува со најсериозен предизвик во полето на европската интеграција, уназадувањето на демократските реформи, го проблематизира исполнувањето на политичките критериуми, бележиме мошне сериозен, загрижувачки застој на реформските процеси, а најодговорните политички претставници на Владата, особено некој кој е задолжен за оваа тема, престанаа да ја комуницираат европската агенда со граѓаните на Република Македонија, па дури им забранија на своите вработени да комуницираат со оние кои го претставуваа Брисел овде во Република Македонија.

Радува што е огромен интересот на пратеници за оваа тема. Тоа покажува дека сепак сите сме заинтересирани Македонија да ја видиме час поскоро таму каде што заслужува да припаѓа.

Почитувани, ако некоја интерпелација до сега заслужувала да биде прифатена, тоа е токму оваа и ќе се обидам во наредниот период, јас и сите оние колеги кои се запишани на оваа интерпелација и оние кои ја поддржуваат, да објаснат зошто оваа интерпелација треба да се прифати.

Клучните причини зошто е поднесена оваа интерпелација, зошто сме незадоволни од работата на господинот Наумовски се, покарај она што го спомнав како уназадување на државата во исполнувањето на политичките критериуми за членство, тука спаѓа секако „она што успеа“ господинот Наумовски да го направи, а тоа е целосна маргинализација на Секторот за европски прашања, тело кое треба да претставува локомотива во овој процес, но тело кое е длабоко, длабоко во сенката на работата на Владата на Република Македонија.

Понатаму, како што е наведено во нашиот документ, забележан е застој во усогласувањето на законодавството на Република Македонија со европското АКИ, не целосното спроведување на веќе донесените закони со европско знаменце, сокривање, што ќе биде мошне битна тема, до сега не слушнавме одговор од вице премиерот, сокривање на клучните документи за европска интеграција, во Собранието на Република Македонија односно од граѓаните на Република Македонија, усвојување на скандалозниот Закон за антидискриминација, понатаму одлагање на примената на реформските делови од Законот за води, непочитувањето, крајното игнорантско однесување на вице премиерот кон Собранието на Република Македонија и надлежните тела што треба особено нас да не загрижи како пратеници и се разбира забраната за комуникација на вработените од Секретаријатот за европски прашања, со оние кои работат во делегацијата на Европската комисија во Скопје.

Ако некој сеуште се двоуми, можеби има и такви, дали да ја поддржи оваа интерпелација, тогаш ве молам да го прочитате одговорот, или овој т.н. одговор што вице премиерот го достави до нас, а кој всушност нема ништо од наведените наоди што ние ги имаме во интерпелацијата, што е најголем доказ дека критиката во интерпелацијата е основана, што е најголем доказ дека оваа интерпелација е повеќе од потребна, а најпотребно е да ја усвоиме. Одговорот, или т.н одговор, всушност е типично во стилот на работата, она што досега можевме да го видиме од вице премиерот Наумовски, комплетно несериозен и игнорантски однос кон својата работа и кон оние кои му го дадоа мандатот, а тоа сме ние, пред неполна година дена му ја дадовме довербата на господинот Наумовски, меѓутоа тој истата не ја оправда. Ве молам прочитајте го одговорот.

Сосема накратко за причините кои се наведени.

Кога зборуваме за уназадувањето на Република Македонија во исполнувањ на политичките критериуми, сосема е јасно дека во претстојниот извештај Република Македонија повторно ќе биде скинирана во политичкиот дел, знаеме дека тој е првиот кој е набележан, а кога зборуваме за политичкиот дел, прво доаѓаме до функционирањето на Собранието на Република Македонија. Токму господинот Наумовски е тој кој е претставник на Владата, задолжен за комуникација помеѓу Владата и Собранието на Република Македонија. Констатациите и од домашната и од меѓународната јавност се неподелени, а тоа е дека нема повеќе никаква комуникација. Потоа во извештајот ќе биде спомнат Деловникот. Знаете дека Деловникот и покрај ветувањата на парламентарното мнозинство дека ќе пристапи кон измени, ништо не се случува, а да не зборуваме за вториот сегмент, кој ќе биде набележан, а тоа се меѓуетничките прашања. Имаме бојкот на една уставна институција, Комитетот за меѓуетнички односи. По сите овие прашања или го нема господинот Наумовски да присуствува, или комплетно нема никаков коментар и никаков став за овие прашања.

Она што понатаму е набележано е застојот во усогласувањето на законодавството во Република Македонија со европското АКИ.

Ако ја погледнете матрицата поврзана со националната програма за приближување кон европското законодавство, годинава забележуваме дека се донесени 29 закони предвидени од кои 25 се оние кои требаше во 2009 година. Уште полоша е состојбата со подзаконските акти каде од вкупно понудените 374 усвоени се само 21. Тука имаме некој одговор, она што некој може да го нарече одговор, од страна на Наумовски, меѓутоа ќе видите дека е според бројката на неговиот кабинет, состојбата е далеку од посакуваната.

Не случајно ги бележиме сите овие факти затоа што според мене се поставува клучното прашање кое треба да си го поставиме ние денес, а тоа е прво колкава е посветеноста на вице премиерот Наумовски кон европската агенда и второ што мора сите отворено да признаеме, не само надвор од собраниските сали, туку на говорница, колкав е политичкиот капитал, тежината на господинот Наумовски да може крајно сериозно да се носи со овој проект, или колку е тој способен да го менаџира целиот проект затоа што знаеме дека човекот кој е поставен на оваа позиција, тој треба да го менаџира целиот процес односно да ја усогласува работата на сите министерства поединечно. За жал, имаме и маргинализација и целосна партизација на Секретаријатот за европски прашања. Во изминатите 10 месеци се вработија 30 партиски кадри од власта, многумина и деца на функционери на ВМРО-ДПМНЕ, а оние кои ја носеа работата во претходниот период, се избркани од работа. Оние кои се останати се останати без никакви работни задолжувања. Тука во овој дел ја сместивме и скандалозната забрана за комуникација помеѓу вработените од Секторот и делегацијата на Европската комисија во Скопје, што на почеток, ако се сеќавате, беше негирана за подоцна да биде потврдена, но до ден денес немаме никаков одговор зошто тоа се случи. Едноставно господинот Наумовски има забрането на секој што работи во Секторот да комуницира со канцеларијата на Брисел овде, без да добие дозвола од самиот Наумовски.

Исто така крајно скандалозно беше она што го откривме во јавноста, а тоа е сокривањето на клучните документи за европската интеграција од Собранието на Република Македонија, а тоа значи од граѓаните на Република Македонија. Како резултат на целосниот недостаток на домашна иницијатива за продолжување на европски процеси, кон крајот на минатата година делегацијата на Европската унија до Владата достави нови краткорочни показатели за следење на нашиот пат кон Европската унија во форма на ревизија на пристапното партнерство. Таму беа набележани политичките критериуми кои треба да ги исполниме, економските критериуми кои треба да ги исполниме и се разбира она што е дел од усвојувањето на европското законодавство, се разбира сето тесно поврзани со осумте беџмаркови кои беа поставени на Република Македонија.

Прво бевме убедувани дека овој документ не постои. Понатаму кога веќе беше невозможно да се сокрие, добивме одговор од Секретаријатот во вид на прашање, од каде ви е на вас овој документ. Се разбира таквото однесување денес треба да се санкционира, бидејќи едно е дали не ви одговара тој документ, или дали не работите според истиот. Меѓутоа, документите мора да бидат доставени до Собранието на Република Македонија. Тој документ ниту сме го разгледувале на Комисијата за европски прашања, ниту во Националниот совет за евро интеграции. Едноставно документот за Владата и за господинот вице премиер задолжен за евро интеграции, до ден денес не постои.

Усвојување на скандалозниот Закон за антидискриминација за што денес мора да стане збор.

Владината инструментализација со прашањето за сексуалната ориентација предизвика, се сеќавате, обелоденување на писмото што новиот комесар за евро проширување Штефан Филе, го испрати до јавноста односно до премиерот Никола Груевски кога се тврдеше дека такво нешто не постои, но на крајот беше објавено во јавноста. Во писмото јавно се вели дека сите 27 земји членки, без исклучок, имаат исто законодавство за антидискриминација, а најдиректно се побива и аргументот дека ваквиот закон би значел отворена врата за хомосексуалните бракови. Меѓутоа, знаете каков беше проектот на ВМРО-ДПМНЕ. Беше укажување на цивилниот сектор, на опозицијата, на Европскиот парламент, на Европската комисија дека ваков закон мора да се донесе, или ако се донесе оној закон кој го предлага ВМРО-ДПМНЕ односно Владата дека ќе биде спротивно на регулативите на Европската комисија, меѓутоа упорно и упорно ВМРО-ДПМНЕ, парламентарното мнозинство го изгласа овој закон.

Понатаму одлагањето на примената на ресунските делови од Законот за води, нешто што во наредните години Македонија ќе ја чини 10 милиони евра од европските фондови заради одлагање на примената на Законот за води.

Понатаму министерот Наумовски успеа да спечали уште една констатација во јавноста, а тоа е крајното непочитување на Собранието и надлежните собраниски тела, една невидена ароганција. Досега неговото учество на координацијата, зборував какво е. Со собраниската статистика исто така на прсти може да се изброи учеството на премиерот на комисиите за европски прашања, а да не зборувам за комплетното игнорирање на Националниот совет за евро интеграции. Сите овие факти покажуваат дека имаме вице премиер за европски прашања со анти демократски и анти парламентарни гледишта и тоа денес треба да го санкционираме.

За жал, откако ја поднесовме оваа интерпелација, состојбата дополнително се влоши и ги добивме до сега, или јас откако ја следам оваа проблематика, најтешките оценки од Брисел за состојбата во Република Македонија во однос на евро интеграциите.

Сосема на кратко ќе го цитирам евро амбасадорот Фуере за да можат граѓаните и сите ние овде да добиеме реална претстава како работи господинот Наумовски, како работи Владата на Република Македонија и дали ова е приоритет или не е приоритет.

Господинот Фуере неполна недела дена откако ја поднесовме интерпелацијата изјави - Македонија може да ја загуби ланската препорака за почеток на преговори за членството, бидејќи од тогаш наваму има тенденција само да се седи и да се чека. Нацртан профилот на вице премиерот Наумовски. Понатаму повторно цитат на Фуере - Европската комисија е загрижена и во неодамнешните именувања во Судскиот совет кои биле спротивни на критериумите за независност на телото, а реформата на јавната администрација, заклучил дека е уште на самиот почеток.

На крај завршна констатација на господинот Фуере - последните неколку закони ја оддалечија земјата од Европската унија и тоа многу не загрижува. Апелираме до Владата и до владеачкото мнозинство да се потсетат на одговорностите што ги имаат како земја кандидат и да се воздржат од какви и да се активности што ќе продолжат и понатаму да го поткопуваат напредокот направен во претходниот период. Потоа стигнаа реакциите од Брисел - Македонската Влада покажува знаци дека сака да остане во европската чекалница уште 20 години. Понатаму - на Македонија може да и се случи да ја загуби финансиската и техничка помош и истите средства да бидат пренасочени во земја која е вистински заинтересирана да стане полноправен член на Европската унија.

Зачудува како после сите овие критики од Брисел, господинот Наумовски не почувствува потреба да замине, или барем да даде свој коментар.

Она што загрижува е што комплетно во целиот период и кога се носеа анти европските закони и кога имаше реакција, критична, прецизна, но за жал и реална анализа од Брисел, немавме никаде коментар од страна на господинот Наумовски, како земјата да го има проголтнато. Она што загрижува е што истиот господин Наумовски, за жал комплетно непознат во Брисел, посетите може да се избројат на прсти, влијанието кое тој го има е тежината што ја има во Брисел, за жал е на исклучително ниско ниво и денес во Европската комисија ако ја покажете неговата слика и ги прашате вработените дали го познавате овој човек, културно ќе ви се насмеат и ќе ве упатат во Одделот на ... затоа што никој таму не го познава господинот Наумовски. Меѓутоа некој ќе каже дека тоа е карактеро на господинот Наумовски, анемичен однос, незаинтересиран однос, дека таква е неговата црта. Меѓутоа ако погледнеме што се случуваше во овој период ќе видиме дека сепак приватната агенда на господинот Наумовски знаела да биде богата а така една од причините, се разбира за нашата интерпелација е крајно скандалозниот влез, односно вработување на Правниот факултет на Универзитетот, со што директно,  се врши напад на две темелни уставни принципи, принципот за неспоивост на министерската функција со било која друга работа и исто така она што се нарекува грубо нарушување на автономијата на универзитетот, нешто што според Уставот е недозволиво. Овој е класичен пример на судир на интереси. Но загрижува, што имаме крајно неевропско однесување на оној кој што треба во Владата на Република Македонија да претставува пример на европско однесување и на почитување на европските норми и европските критериуми. Она што дава посебна тежина на оваа интерпелација, сакам да спомнам што е за прв пат во историјата поднесена од македонска партија, од албанска партија од ЛДП и Нова демократија. Со тоа сакаме да укажеме дека овој е приоритет на сите граѓани на Република Македонија, да укажеме дека оваа е желба на сите граѓани на Република Македонија да влеземе во Европската унија и дека овој е фактор на соединување. Секој кој што го нарушува овој проект, всушност, прави многу подлабоки проблеми во Република Македонија, затоа што не може да го свати значењето на оваа проблематика. Заради тоа, посебно поздравување треба да има на оваа интерпелација, затоа што е поднесена и не е моноетничка, туку е поднесена од повеќе етнички заедници. Тука кога сме кај Албанците, партијата на ДУИ, како што го гледам списокот нема ниту еден пријавен, меѓутоа нема колумна, нема изјава од највисоки партиски функционери, кои што не укажуваат дека имаме застој во евро интеграциските процеси, дека работата не оди. Денеска е местото каде што треба да се докаже дали тоа сите го мислите, или сте лицемерни. Треба да ја поддаржите оваа интерпелација, затоа што инаку критиките кои што доаѓаат од вашите пратеници од ДУИ се всушност, обично замајување на јавноста. 

Господо од ВМРО-ДПМНЕ, сепак случајот е кај вас. Вие ја добивте довербата на народот, одговорноста е кај вас. Секој пратеник кој што нема да ја поддржи оваа иницијатива, од тој момент ќе биде директен учесник во креирањето на негативниот извештај, кој што за жал, се спрема во Република Македонија. Да ве потсетам на изјавата на Фуере кој што кажа дека ако во овој момент се објави информацијата, односно напредокот на Република Македонија, тој ќе биде негативен, ве замолувам, да размислите, затоа што овој е проект за кој што сте се обврзале пред своите гласачи. Ако некој не  разбра, или не успеав доволно да објаснам за анемичноста на господинот Наумовски, тогаш сетете се за рекламата на еден мобилен оператор за руската подморница која што се најде на дното на Охридското Езеро. Ниту знаеја како дојдоа таму, ниту знаеја како да излезат од таму. Тоа е денеска господинот Наумовски во европската агенда во Република Македонија а пратеници од ВМРО-ДПМНЕ, уште еднаш ве замолувам да ја искористите одговорноста која што ви ја дадоа граѓаните на Република Македонија. Вие сте денеска оние кои што ја носат власта во Република Македонија, во превод кај вас е најголемата одговорност. Да не заборавиме дека за Татковината се работи. Благодарам.
Трајко Вељаноски: Благодарам.

Согласно член 48 став 2 од Деловникот на Собранието  членот на Владата министер без ресор господинот Васко Наумовски има право на Собранието да го образложи својот писмен одговор на поставената интерпелација во траење од 20 минути.

Дали членот на Владата министерот без ресор господинот Васко Наумовски сака да го образложи својот  писмен одговор на поставената интерпелација.

Има збор членот на Владата, министерот без ресор господинот Васко Наумовски, повелете.

Васко Наумовски: Благодарам претстедателе,

Почитувани пратеници, почитувани претставници на медиумите,

Денес очигледно ќе имаме една интересна дебата. Најнапред да го изразам  моето задоволство што интерпелацијата за членот на Владата кој што се занимава со европски интеграции ја поднесуваат токму две скептично партии во македонското Собрание. Имено, ЛДП о Нова Демократоја беа единствените партии кои што минатата година не ги подржаа законите од европската агенда. Токму ЛПД и Нова демократија не најдоа сила да ги подржат законите за државни службеници и сите други потези на Собранието кои што беа подржани од страна на власта и од страна на најголемата опозициона партија и со тоа го докажаа најдобро својот придонес за европската интеграција на Република Македонија.

Секако дека за дебата во Собранието е корисно да се слушнат и нападите врз министрите и на владите врз владеачкото мнозинство, но секогаш тоа мора да биде придружено со придонесот кој што тие политички партии и пратеници го имаат дадено во процесот на европската интеграција. Можеби ќе биде добро во оваа дебата што се однесува токму на европските интеграции, да слушнеме што пратеници од ЛДП и Нова демократија, неправија за европската иднина на Република Македонија. Колку закони тие поднеле со европско знаменце, колку амандмани на тие закони, кои што се насочени за усогласување на законодавството и најбитното, што направиле тие за широкиот политички консензус и за политичкиот дијалог, како и за подобрување на меѓуетничките односи. Токму од оваа политичка партија, односно две политички партии го добиваме пораките кои што го растураат политичкиот дијалог и за жал, од една од тие партии добиваме пораки и конкретни активности насочени кон уривање на стабилните меѓуетнички односи во Република Македонија.

Јас сум уверен дека мнозинството пратеници, како и мнозинството политички партии во Република Македонија ќе одбијат овој европски каприцизам демонстриран од двете политички партии. 

Стана збор  за најтешките оценки што Европска унија ги давала во однос на реформите и како Владат работела со цитати на определени изјави.

Јас би сакал да ја цитирам заедничката изјава на седмиот комитет за стабилизација и асоцијација меѓу Европска унија и Република Македонија, кои што пред дестина дена се одржа во Скопје. За да образложам, тоа е телото кое што детално ги следи  сите поглавја и напредокот во сите поглавја составено од претставници на Европската комисија и претставници од македонските институции, каде што заедно  во текот на две дена детално беа поминати сите поглавја и области. Само на кратко ќе кажам која е оценката на овој комитет, односно која е официјалната оценка на Европска унија за статусот на напредокот на Република Македонија. Цитирам: Комисијата го поздрави постигнатиот напредок по бројните области по  добивањето на препораката за преговори. Значи, го поздравува напредокот во бројните области, по добивањето на препораката.

Комисијата ги поздрави напорите за постапување по препораките на ОБСЕ и ОДХР. Комисијата го поздрави усвојувањето на законите. Комисијата го поздрави напредокот на реформите во полицијата. Комисијата го констатира напредокот на полето на напредокот во јавната администрација. 

Исто така уште едно прашање што беше тема, Комисијата ја поздрави определбата дека договорите за привремени вработувања значително ќе се ограничат и дека за соодветните работни места ќе се спроведат транспаретни постапки за вработување во согласност со Законот за државни службеници. Ете зошто ќе се спроведе таа постапка, која што наголемо беше елаборирана и за која што Владата беше обвнинувана дека ја партизира админстрацијата.

Комитетот за стабилизација и асоцијација со претставниците на Европската комисија ја поздрави ревизијата на Националната програма за усвојување на законодавството. Националната програма за усвојување на законодавстото за прв пат беше усвоена пред почетокот на календарската година. Имено, програмата за 2010 година беше усвоена во декември 2009 година, за разлика од 2009, или 2008 година, таа била усвојувана во март, април, или дури во мај во текот на тековната година. Ете што е разликата и како е пристапено на процесот на европската интеграција од јули 2009 година.

Комисијата потврдува дека земјата постигнува значаен напредок во областа права слобода и безбедност. Овој е цитат на Комитетот за стабилизација и асоцијација.

Комисијата го констатира постигнатиот напредок со изменетиот Закон за трговски друштва и донесување на Акционот план за усогласување со соодветната директива. 

Комисијата ја поздравува ново донесената стратегија за спроведување и во таа насока го оправдува спроведувањето на истата.

Комисијата констатираше добар напредок во областа на иновации и информатичко општество.

Во областа на земјоделство и рибраство, Комисијата го поздравува напредокот за усогласување со законодавството. Комисијата го поздравува донесувањето на нова методологија за транспонирање на законодавството за безбедност на храната. Комисијата го поздрави постигнатиот напредок во изговтување на новиот Закон за енергетика. Комисијата го потврди постигнатиот напредок во усогласување на законодавството во областа на хоризонталното законодавство, квалитет на воздух и отпад.

Во областа на транспортна политика, Европска унија го потврди последното законоско приближување во областа на железничкиот и воздушниот сообраќај.

Ете која е официјалната оценка на Европска унија преку нејзините официјални претставници на Европска комисија на официјален состанок Комитетот за стабилизација и асоцијација и мислам дека сите оценки дека Владата на Република Македонија се одалечи од реформите на би смееле да останат после овие констатации. Ова не е никаква неофицијална изјава, ова е официјално тело во рамките на Спогодбата за стабилизација и асоцијација, ова е официјална заедничка изјава подржана од претставниците на Европската комисија.

Во текстот кој што е доставен како интерпелација се забележува и динамиката на усогласување на законодавството. Јас повеќе пати се навратив. Очигледно аргументите немаат некоја сила во дел од македонската позиција. Би ги повторил бројките, да ги споредиме со изминатата година, во 2008, и 2009 година биле усвоени во јуни 23, односно 24 закони од европската агенда. Во јуни 2010 година, усвоени се 47 закони, од кои 41 се веќе објавени во Службен весник. 

Значи, во 2008 и 2009 година, 23, односно 24 закони, во 2010  година 47. тоа е разликата која што се случува во динамиката на усогласување на законодавството. Имено, овој е највисокиот процент на реализација до овој период од годината, споредено со сите претходни НПА циклуси и уште повеќе, ваквите бројки одговараат на степенот на целосна реализација од минатите години. Имено, ние тоа што ги имаме завршено до сега, ви изминатите години било завршено за цела година.

За Законот за води,  не знам зошто сеупте се дискутира. Имено, во интерпелацијата, во образложението слушнавме дека тој бил нереформски закон на Владата итн. Да ве потсетам прво Владата не ја предложи измената која што беше изгласана, а после нејзиното изгласување, колку што јас знам во Собранието веќе е друг закон за води, со кој се корегира оваа недоследност и ова прашање е затворено.

Во однос на моето непочитување на понеделничните координации на претстедателот на Собранието, очекував некој друг да го каже, а најмалку господинот Жерновски што како координатор нема присуствувано на тие координации. Значи, координациите се свикуваат за координација на координаторите на пратеничките групи, а координаторот на ЛДП, барем од кога јас присуствувам, нема ниту еднаш присутвувано. Се додека има пратеничка група, постојано беше присутна неговата заменичка.

Во однос на игноратнскиот однос на Комисијата и Националниот совет за евроинтеграции, сакам да ви кажам дека на секој состанок на Националниот совет на  Комисијата биле присутни претставници на Секретаријатот за европски прашања, до колку јас не сум бил во можност, а јас не сум бил во можност затоа што сум имал претходно закажани патувања и се воспостави една практика седниците на Националниот совет да се закажуваат секогаш кога се знае дека јас ќе бидам  отсутен од државата. Сепак, за работата  и односот на Секретаријатот за европски прашања кон собраниските тела, најдобро зборува фактот дека сите тромесечни информации кои што беа подготвени откако јас сум именуван, беа навреме доставени и дискутирани во Националниот совет и во Комисијата за европски прашања на Собранието на Република Македонија.

Во интерпелацијата спомнати се и некакви нови проиритети или бенџ маркови. На големо се дискутираше дека Европската комисија доставила нови бенџ маркови.....

Трајко Вељаноски: Поради проблеми со струјата, давам пауза од 15 минути.

(По паузата седницата продолжи во 12,37 часот)
Трајко Вељаноски: Продолжуваме со работа.

Ги повикувам пратениците да влезат во салата за да продолжиме со работа.
Ги повикувам повторно пратениците да влезат во салата за да продолжиме со работа. 

Преостанатото време за одговор од страна на министерот без ресор господинот Васко Наумновски е уште 10,5 минути. 

Му давам збор на господинот Васко Наумовски за преостанатото време и се извинувам однапред за сите проблеми што настанаа, но сепак не е по наша вина. 

Повелете, продолжете. 

Васко Наумовски:  Благодарам претседателе. 

Застанавме кај наводните нови бенч маркови и наводната нова листа на одредници. Сакам да кажам дека одредниците односно приоритетите од партнерството за пристапување на Република Македонија се определени во 2008 година од страна на Советот и од тогаш тоа партнерство не е променето ниту пак приоритетите се променети. Сите прегледи на партнерствата се прават во тесна координација со претставниците на Европската унија и сите тие се вклучени во Националната програма за усвојување на законодавството, а Националната програма за усвојување на законодавството беше дискутирано и во Националниот совет за европски интеграции и во Комисијата за европски прашања, па оттаму дека некаков документ се криел од јавноста е едноставно чиста шпекулација. 

За наводната деконструкција или уништување на Секретаријатот за европски прашања само ќе споменам дека во наредните недели Секретаријатот за европски прашања ќе биде првата државна институција која ќе биде сертифицирана според ИСО стандардите и со тоа на најдобар начин покажуваме како ние го третираме Секретаријатот за европски прашања. Тврдењата дека некакви 30 партиски кадри се вработени, а 10 од старите кадри биле отпуштени најодговорно тврдам дека од моментот кога сум именуван за вицепремиер на Секретаријатот за европски прашања ниту еден вработен на Секретаријатот за европски прашања не е избркан од работа, ниту еден вработетн не е отпуштен, ниту пак некаков договор за ангажирање бил прекинат пред истекот на неговото времетраење, а за овие 30 кадри не би можел ништо да додадам освен дека тоа е дел од фолклорон карактеристичен за некои политички партии и нивните имагинации. 

Во однос на тоа дали мандатот ми го дале Либерално демократската партија и Нова Демократија, мандатот ниту ми го дале Либерално демократската партија и Нова Демократија, ниту пак очекувам некогаш да ме поддржат. Како што реков на почетокот, за мене не е баш нејсоодветно да бидам поддржан од европски етнички партии во Македонското собрание. Но секако ја разбирам потребата за завидливост и дополнително влијание на партии чиј што рејтинг се мери во рамките на маргиналните грешки на мерењето на јавното мислење и секако тоа е дел од демократијата и јас понатаму ќе го почитувам. 

Во однос на тезата дека Република Македонија е забавена на патот кон полноправното членство во Европската унија, точно е дека определени чекори на Република Македонија се блокирани, но би сакал уште еднаш да повторам дека тие се блокирани затоа што тоа го прави Република Грција и Владата на Република Грција, а не Владата на Република Македонија и би било коректно и искрено и кон пратениците и кон Македонската јавност точно да се определуваат работите. Некаков страв од таа дискусија можеби е карактеристичен за определени политички партии, затоа што се уште се немаат изјаснето за овие битни прашања, но се надевам дека во текот на дискусијата ќе слушнеме и нешто од нив. 

Сите документи за кои беше дискутирано од Собранието, беа дискутирани и во Националниот совет и во Комисијата за европски прашања. Таму господинот Жерновски не присуствуваше, можеби затоа не е во тек. 

Во интерпелацијата се наведени повеќе контрадикторности. Така на пример, еднаш ме обвинуваат дека сум виновен за чекорите на владеачкото мнозинство и за донесувањето на некакви законски акти кои не биле наводно во согласност, а втор пат ме обвинуваат дека немам никакво влијание во владеачкото мнозинство, што зборува за степенот на сериозноста со кој се занимава оваа интерпелација. 

Исто така што е карактеристично за последниот период е тоа што во изјавите на највисоките претставници на Европската комисија, како на пример Комесарот за европроширување, слушаме дека процесот за влез на земјите од Западен Балкан не смее да биде оптоварен со билатерални спорови, а од домашни политичари слушаме едни тези кои што не се целосно комплементарни со оваа теза. Имено, сите обиди да се разводни тврдењето дека Република Македонија е блокирана заради блокадата од страна на Република Грција им одат токму во прилог на грчката политика и нивните блокади. Значи, Македонија не е блокирана во евроинтеграциите и во НАТО интеграциите затоа што тоа го сака Владата на Република Македонија, туку затоа што тоа го прави Владата на Република Грција и се надевам дека сите ќе бидеме јасно уверени до крајот на дискусијата. 

Несомнено дека и оваа интерпелација ќе иззобилува со лични навреди, клевети и лаги, но тоа е дел од демократијата, понекогаш би рекол маргинална штета. Се надевам дека се она што ќе биде презентирано ќе биде со доволно цврсти аргументи кои што нема да се презентираат и притоа да се кријат пратениците зад пратеничкиот имунитет, туку сето она што ќе го кажат ќе имаат храброст да го каже и надвор од Собранието. Благодарам. 

Трајко Вељаноски: Благодарам. 

Отворам претрес. 

Согласно утврдениот редослед на пратениците по пратенички групи и пратеници кои не се организирани во пратеничка група, а ќе учествуваат во претресот, му давам збор на пратеникот госпоѓа Флора Кадриу, повелете. 

Флора Кадриу: Благодарам. 

Почитувани, во последно време се забележува при стратешкиот приоритет на Република Македонија како консензуално определување на етничките заедници од првиот парламентарен состав, оваа Влада секогаш и повеќе не става во сомнение дали се за евроатланска дискусија. Овој впечаток се забележува внатре во државата, но дотолку повеќе кај европските претставници и американските претставници. Се разбира, кога зборуваме за евроинтегративните процеси, одговорноста најмногу паѓа на заменикот премиер Васко Наумовски, за кого е покрената интерпелација. Овој заменик премиер се разбира се што прави сам, освен тоа што е негова обврска, да ја придвижи Република Македонија кон Европската унија. Самиот тој или премиерот на Владата, европската агенда ја крие во Владата и од нас парламентарците. Така се случи со писмото на господинот Фуере, така се случи и со писмото со сугестии од страна на европарламентарците, што е еден знак на кршење на демократските стандарди и пред се газење на транспарентноста на функционирањето на државните институции на Република Македонија. Затоа, констатација е дека овој заменик премиер за евроинтеграции и кога зборува и кога не зборува не знае кои се координатите кои не водат кон интеграцијата на државата во Европската унија. И кога најдобрите поддржувачи на Европската унија, кога ни укажуваат дека има застој за европските интеграции во 2010 година, тој не коментира и не реагира на коментарите што доаѓаат за разрешување на проблемот со името со Грција од надлежните од Европската унија и истиот го прекинува комуницирањето на неговиот сектор, Секретаријатот за европски прашања на Владата со Канцеларијата на Европската унија и со амбасадорот на Европската унија во Република Македонија господинот Ерван Фуере. Фактички тоа претставува невиден политички скандал и не дава објаснување и свои начела врз основа на информациите што ги има од разговорите со европските соговорници во врска со неостварувањето на Рамковниот договор и лошите меѓуетнички односи. Проектот „Скопје 2014“ како напад на мултиетничкиот карактер и мултирелигиозниот карактер кај него не остави ништо, каква штета предизвика за евроинтегративниот процес. Исто така, нефункционирањето на Комитетот за односи меѓу заедници како уставна институција, како и одбивањето да се дебатира за прашањата кои се подигнати како теми за овој Комитет, како што беше и учењето на македонскиот јазик од прво одделение за учениците Албанци, проектот „Скопје 2014“ година, извештајот на Стејт департментот во врска со меѓуетничките односи и меѓурелигиските односи во Република Македонија, динамиката на имплементацијата на Рамковниот договор итн., антиалбанската енциклопедија сега веќе промовирана и во Украина од академикот Блаже Ристевски под име на МАНУ е прашање за кое можеби албанската партија на власт подобро ќе беше да одговори дали е прекинато ова прашање на енциклопедијата или како е можно академикот Ристевски во име на МАНУ да ја промовира истата во една друга држава. Тепачките во населбата Нерези во Скопје, значи на граѓаните на оваа населба од страна на комитите, тепачките на плоштадот на Скопје, главен град на Република Македонија, хашките случаи, случајот на Сопот и ги отежнуваат евроинтеграциските процеси, бидејќи даваат јасна слика колку се политизирани судовите во Република Македонија и ние никогаш не слушнавме ниеден коментар од заменикот премиер за евроинтеграции во врска со сите овие случувања кои настаа во Република Македонија. Секретаријатот за европски прашања го имаме партизирано. Почитувани, претставувањето на Албанците е  многу симболично, има пет Албанци од 57 вработени во овој сектор. Пет години имаме статус на кандидат, но се губи надежта за Европската унија, во една Влада кога еден министер за евроинтеграции дава оставка како што се случи претходно и за другиот се покренува интерпелација е повеќе од индикативно дека нешто не е во ред во интеграциските процеси. Во Влада каде што министерот за надворешни работи го отстранува амбасадорот како што е Блерим Река со интелектуално педигре и автор на многу текстови, што значи да бидеш во Европската унија на крајот на јуни и упатувањето на еден член во дипломатијата како анонимен член за да ги спречи работите на господинот Блерим Река, не укажува ништо друго освен тоа што. . .  кој работи многу за зачленување на Република Македонија во Европската унија, него го чека отповикувањето. Тука почитувани имаме една инфериорна позиција на албанската партија на власт, ниеден коментар во врска со деградирањето, во врска со оценувањето на еден амбасадор Албанец со педигре. Заменикот на премиерот Наумовски го разбра ова прашање и затоа не му е многу касно, што помалку се работи за евроинтеграции толку повеќе останува заменик министер, односно прв човек во оваа насока. Единствен приоритет што го видовме е тоа што вие господине Наумовски, вие го остваривте вашиот упад на Правниот факултет на Универзитетот Св Кирил и Методиј како доцент и се разбира не може да остане нешто друго, освен со право да се констатира дека Владата и вицепремиерот Наумовски не работат во насока на определбите на граѓаните и во насока на остварувањето на амбициите на волјата и желбата, интересите на граѓаните на Република Македонија без оглед на етничката припадност, религиска припадност и политичка припадност. На крајот, отповикувањето на господин Наумовски е само една пречка помалку кон интеграцијата на Република Македонија во Европската унија. Благодарам. 

Трајко Вељаноски: Благодарам. 

За реплика се јави госпоѓа Мехмети Ермира, повелете. 

Ермира Мехмети: Благодарам господине потпретстедателе. 

Почитувани пратеници, почитувани присутни, не сакав да се пријавам за реплика бидејќи не сакав да останам во напад или заштита на некоја страна, но, ќе ми дозволите да констатирам дека Нова Демократија уште еднаш ги изнесе од говорницата на Парламентот не до крај аргументирано недостатоците во остварувањето на реформскиот курс на Секретаријатот за европски прашања. Тука ја злоупотреби говорницата за да поентира политички напаѓајќи ја албанската политика што ја претставувам јас Демократска Унија за интеграција. Едно објаснување на почетокот, имено, не е коректно да се манипулира со имиња како што е името на амбасадорот Блерим Река поради една проста причина, бидејќи тука не се политичките партии да бидат адвокати на индивидуите, туку треба да бидат адвокати на паузата и да останеме коректни до крај, да објасни дека на господинот Блерим Река му заврши мандатот во определениот рок и нема да зборуваме за тоа кој ќе го замени и кои се неговите перформанси, меѓутоа, мислам дека не е коректно а се злоупотребат имињата на индивидуите на овој начин. 

Тоа што сакам да го кажам е во интерес на сето тоа што беше кажано, инспирирани од случаите во последните денови сакам да им честитам на пратениците на Нова Демократија за овие пораки што се така дадени, но треба да признаат дека вистинските европски партии не треба да зборуваат во европски дух, но треба и да се однесуваат на европски начин. И денес од Нова Демократија се очекува непомалку туку само одговор на тоа како има можност една партија која се декларира европски и реформски за интеграции и за заштита на интересите на Албанците во Македонија, да биде инволвирана во една проста тепачка, улична тепачка што се случи во општина Струга и три дена после инцидентот да не одговори на тоа што се случуваше. Денес е денот кога од Нова Демократија се очекува тој одговор, како е можно една еворпска партија да биде вклучена во тепачка и лидерот на партијата најевропска или проалбанска да биде присутен на таа тепачка и тоа да се игнорира. 
Тоа да се игнорира, бидејќи сега ќе зборуваме за големи европски теми и нема да одговориме на тоа што се случуваше и како се случуваше. Таквите однесувања се на тие што најдиректно го денегрираат имиџот на албанската заедница во Македонија. Мислам дека ова однесување треба да заврши, да не се криеме позади големите европски празеологии и идеологии и да се злоупотребува говорницата. Благодарам. 

Трајко Вељаноски: Благодарам. 

Контра реплика има госпоѓа Флора Кадриу, повелете.

Флора Кадриу: Почитувана колешке, кога ние зборуваме за евроинтеграции, ние зборуваме со факти и аргументи. Се разбира дека и на дело докажуваме со сите иницијативи кои се покренати досега во сите дискусии и дебати. Но, кога зборуваме за сабота тогаш треба да ви кажам дека и во минатото имало тенденции на злоупотреба на полицијата за интереси само за една политичка партија. Ова не се случи во саботата. Во саботата вашата партија, албанската партија на власт одлучи во функција на политичка репресија врз една опозициона партија, конструктивна во политичката сцена на Република Македонија. Благодарам.

Трајко Вељаноски: Благодарам. 

За реплика е пријавен господинот Живко Пејковски, повелете.

Живко Пејковски: Благодарам претседател, колеги пратеници, почитувам вицепремиер, почитувана колешка Кадриу,

Ќе се осврнам на неколку сегменти на вашата дискусија каде што барате некои, кои  што навистина ги упатувате на туѓа адреса.

Прво, барате одговорност од вицепремиерот, зошто, Македонија не е интегрирана во Европска Унија и НАТО. И врабците во Македонија и во Европска Унија и во светот знаат дека едниствен услов за интеграција во Европска Унија и НАТО и името.

Почитувана госпоѓо овој човек тука ниту било кој присутне во оваа сала, нема право името да го промени или да направи нешто за да Македонија се интегрира таму каде што треба.

Втора работа, ја спомнавте енциклопедијата. Колку што знае македонската јавност и ние колку што знаеме тука вицепремиерот ниту ја пишуваше, ниту ја промовираше македонската енциклопедија, ниту пак Владата. Од каде сега одговорност на вицепремиерот за таа работа.

Ги спомнавте тепачките во Сопот и Нерези. Сите знаеме дека не е учесник во тепачките, ниту иницијатор, ниту пак дежурен полицаец кој што треба да води сметка за редот и мирот на улицирте. Си има служби за таа работа.

Понатаму, зборувате за негово вработување на Правниот фактултет. Меѓутоа ајде да читаме до крај.

Прво, што изјави Антикорупциската комисија, дека не постои судир на интереси во случајот на Васко Наумовски. Затоа уште на почетокот, бидејќи сте потписник на оваа интерпелација, во интерес и на времето, во интерес и на многу други работи најдобро е да ја повлечете и да продолжиме со она што навистина можеме денеска да го работиме. Благодарам.

Трајко Вељаноски: Благодарам. 

Госпоѓа Флора Кадриу има контра реплика, повелете.

Флора Кадруи: Почитуван колега, академикот Блаже Ристевски ја промовираше енциклопедијата. И што значи тоа, дека секој како индивидуа може се да прави и да не одговара ниту Владата, ниту никој.

Сите оние случувања кои што јас ги споменав, за истите баравме, барам еден коментар од страна на надлежната личност која што го предводи токму Секторот на евроинтеграциите при Владата на Република Македонија.

Но, ние што забележуваме. Забележуваме нешто друго. Дека вицепремиерот Наумовски го промовира еворпскептицизмот кај граѓаните на Република Македонија. Дека се прават спотови, реклами и не знам колку финансиски средства се трошат кон промовирање на етничност и воопшто немаме ниту еден спот кон она што сите граѓаните на Република Македонија го имаат како цел. Тоа се евроинтеграциите.

Токму поради тоа што немаме напредок во овој дел, туку имаме назадување и блокада сметаме дека е потребна интерпелацијата кон работата на вицепремиерот Наумовски.

Трајко Вељаноски: Благодарам. 

Според редоследот утведен на координација следен за збор и има збор е господинот Александар Спасеновски, повелете.

Александар Спасеновски: Почитуван претседателе на Собранието, почитуван потпретседател на Владата задолжен за европските интеграции, почитувани пратеници, почитувани новинари, дами и господа.

На самиот почеток пред да навлезам во елаборација на причините и мојот одговор во однос на интерпелацијата против заменик претседателот на Владата задолжен за европски интеграции би сакал да укажам на важноста на овој тип на иницијативи, бидејќи тие ни оставаат секогаш простор да продискутираме за областа за која што истата се однесува, да ги вкрстиме аргументите и на крајот од денот по истекот на овие 12 часа дискусија да заклучиме дали Република Македонија се движи во правилна, или пак Република Македонија не се движи во правилна насока во однос на конкретната тема.

Во случајот мојата позиција ќе биде дека интерпелацијата за која дискутираме самата по себе не е потребана. Мислам дека истата предизвикува сериозни репрекусии во однос на определени прилики во Република Македонија и како таква истата треба да се отфрли.

За да ја елаборирам оваа теза ќе се осврнам на две групи причини поврзани со самата интерпелација.

Првата, поврзана со одредени надворешни околности во кои што е доведена Република Македонија и 

Втора, поврзана со одредени внатрешни околности главно како резултат на реформите ко и што ги прави Владата на Република Македонија.

Во однос на надоврешните околности семетам дека на почетокот треба да си дадеме одговор на едно единствено прашање, а тоа е која причината за забавувањето на еворпските интегративни процеси, како што се вели од страна на предлагачите на оваа интерпелација.

Дали навистина ова забавување произлегува од недостаток на реформи, или пак истото се должи на одредени надворешни фактори. 

Дали ова интерпелација односно ваквото забавување спаѓа и е под надлежност, ингеренциите на се, како и од страна на неговиот раководител.

Зарам не сме свесни сите дека главната причина за овој моментален застој на Република Македонија, е билатералниот спор, спор околу името на нашата држава. Нашиот влез во НАТО беше блокиран заради овој спор, дами и господа, а сега од истите причини доаѓа до намалување на интезитетот, интеграција на Република Македонија во Европска Унија. Македонија не треба да ги исполнува само хокенкашките критериуми за да добие можност да стане членка на Европска Унија. 

За прв пат од страна на една држава кандидат отворено е побарано, освен универзалните барања кои што се неопходни за наше членство во Европска Унија да се реши и одреден билатерален спор со земја која веќе е членка на Европска Унија, за да може дас се оствари натамошен напредок на ова поле. Тоа е прашање од национален интерес, кој не може својата разрешница да ја добие преку ноќ освен ако не сме подготвени да ги занемариме и да ги заборавиме оние нешта кои не прават тоа што сме. Затоа сметам дека овие околности не се причина да бараме виновници дома. Напротив во период кога Република Македонија преговара околу разрешувањето на уставното име,во овој момент најдобро е во нашата држава е да покажеме единство без притоа да бараме виновници дома, затоа што тоа ги јакне нашите позиции на меѓународен план. 

Исто така, да го разбереме и ова дека нема влада во Република Македонија во изминатиот период која не се соочува со реконструкција од ваква природа.

Оттаму, поднесувањето на оваа интерпелација сметам дека е излишно како резултат на две причини. 

Прво, со овој чекор исрпаќаме лажен сигнал во домашната јавност дека проблемот кој ги кочи европските интеграции на Република Македонија дека е од внатрешна, а не од наворешна природа.

Второ, оваа интерпелација им дава можност на одредени центри од меѓународната заедница како резултат на ваквите прилики дома исто така да го искористат сето тоа како аргументи, да укажат дека Република Македонија не прави доволно реформи, а не дека истата е блокирана како резултат на билатерален спор.

Оттаму сметам, дека кога станува збор за околностите за кои кога станува збор за оваа интерпелација е избрзана и таа чини голема штета во насока на остварување на надоворешно политичките приоритети во Република Македонија. 

Во оваа прилика иста така сакам да потенцирам дека зачленувањето на Република Македонија во Европска Унија е заедничка цел на целото општество. Таа е политичка цел која што ги обединува и Македонците и Албанците и Турците и Србите и Власите и Бошнаците. Таа е политичка цел која што ја обединува и власта и опозцијата. Интеграцијата на Република Македонија во Европска Унија не е само дело на Секретаријатот за европски прашања туку е дело и на Собранието на Република Македонија, на сите институции и на целото општество.

Оттаму, заостанувањето на овој проект всушност претставува задача, одговорност и обврска на сите политички актери, на целата јавност и на сите институции во Република Македонија. 

Кога станува збор за втората група прашања кои се поврзани со интерпелацијата на работата на потпретседателот на Владата задолжен за еворинтеграции дозволете да укажам исто така на уште неколку аргументи.

Имено,  навистина не ми е јасно како е возможно после добивањето статус држава кандидат за членство во Европска Унија и после остварувањето на главната стратешка цел на Република Македонија на повеќе години назад, а тоа е визната либерализација да се става на дневен ред прашања поврзани со интерпелацијата на земеник премиерот задолжен за европска интеграција односно да се доведе во прашање остварувањето на целокупната европска агенда на Република Македонија кога во изминатиот период, за кој што се однесува интерпелацијата нашата држава ги доживеа двата најголеми успеси поврзани со нејзиниот евроинтегративен пат.

Оттаму, ако потпишувањето на Спогодбата за стабилизација и асоцијација е резултат на претходната Влада на ВМРО-ДПМНЕ, ако одговорите на прашалникот и доставувањето на кандидатурата за членство на Република Македонија е главно политичко наследство и придобивка на СДСМ на Република Македонија во таа смисла слободно можеме да заклучиме дека визната либерализација и добивањето на статусот држава кандидат за членство во Европска Унија односно препораката е резултат на оваа Влада, на Секторот на европски интеграции и на заменик премиерот на Владата задолжен за европски интеграции.

Во таа смисла понатаму обвинувањата дека во овој момент има застој усогласувањето на националното законодавство на Република Македонија со законодавството на Европска Унија мислам дека се длабоко погрешни и длабоко неосновани. 

Имено, како што можеме да видиме од податоците направен е одличен прогрес во поглед на носењето на закони кои се предвидени со националната програма за апроксимација на македонското законодавство за 2010 година. За илустрација од 106 закони, за кои е предвидено да се донесат во претходната година, значи од 106 закони Република Македонија досега има усвоено 41 закон кој што е објавен во Служебн весник. Тоа претставува 40% од вкупниот број на закони кои Република Македонија треба да ги днесе во 2010 година. 

Значи, досега институциите на Република Македонија, Владата, министерствата, Собранието, Секретаријатот за европски прашања, во првата четвртина во 2010 година донеле повеќе од 40% од законите кои што се дел од националната програма за апроксимација на македонското со европското законодавство.

Во таа смисла од погоре изнесеното во однос на динамиката на реализација на предвидените законски и подзаконски акти со европско знаменце слободно можеме да констатираме драги пријатели дека нема никаков застој.

По секое ова се поставува прашањето, кој доцни? Каде е воочен застој во областа која е по ингеренции на Секретаријатот за европски прашања. Евидентно е дека таков застој во рамките на државните институции на Република Македонија нема. Важно е реформите да се спроведуваат и истите откако ќе бидат надминати особено билатералните прашања поврзани со спорот со нашиот јужен сосед ќе ни донесат верификација на постигнатото  преку продлабочување на обврската со Европска Унија. 

Во меѓувреме бенефит од истите ќе ги почувствува македонскиот граѓанин додека ние потребно е да останеме фокусирани на нашата заедничка надполитичка цел која Република Македонија ќе ја направи подобра држава за своите жители.

На крајот би сакал да укажам дека интеграцијата на Република Македонија во Европска Унија е приоритет не заради нормалното зачленување на нашата држава во Европска Унија. Ние работиме да се зачлени Република Македонија во Европска Унија не заради валоризацијата која што ни стигнува од Брисел, туку првенствено да го модернизираме македонското општество кое што ќе им овозможи подобар живот на македонските граѓани. 

Чинот на нормалното зачленување е само валоризација на реформите кои во минатото беа направени.

На крајот би сакал да завршам дека овој проект, дека остварувањето на европската цел на Република Македонија е подеднаква обврска, подеденаква валоризација и подеднаква цел на сите политички партии, на целата јавност, на сите институции и на целото општество.

Оттаму сметам дека оваа дебата би било најправилно да ја искористиме во насока како уште повеќе Република Македонија да направи што поскоро и побрзо да ги заврши реформите во услови на нерешен билатерален спор со Република Грција затоа што сметам дека само така ќе придонесеме многу повеќе ова општество побрзо да се реформира, овие граѓани час поскоро да живеат малку подобро.

Во услови на ваква надворешно политичка ситуација во која што е доведена Република Македонија сметам дека тоа е единствениот правилен пристап. Барањето виновници дома воопшто не оди во прилог на Република Македонија заради тоа што тоа ги отежнува политичките позиции во преговорите за името.

На крајот ќе завршам, како резултат на аргументите поврзани од надворешна политичка природа, како резултат на внатрешните постигнувања на институциите на Секретаријатот на евроинграграции, на заменик претседателот на Владата задолжен за евроинтеграции, сметам дека ова интерпелација не непотребна, но во секој случај ќе ја подржам дискусијата да разговараме за процесот на евроинтеграциите на Република Македонија. Благодарам. 

Трајко Вељаноски: Благодарам. 

За реплика е јавен господинот Андреј Жерновски, повелете.

Андреј Жерновски: Почитувани колеги,

Се разбира јасно беше сосема, бидејќи зборуваме за проблемот со името дека тоа ќе биде сопствениот лист позади кој ќе се кријат сите критики што јас ви ги читав овде. Ќе се обидам повторно да ви укажам на некои работи бидејќи сум заинтересиран за вашиот одговор.

Дали проблемот со името го отежнува напредувањето на Македонија кон Брисел. Секако дека го отежнува. 

Ние во оваа интерпелација зборуваме за тоа и немојте да ги превртувате фактите, што македонската Влада, што господинот Наумовски направил во својот дел со реформата што е потребна или со усогласвуањето на македонското законодавство со европското. 

Велите дека само поради Грција не можеме и дека Грција е виновна за се. Каде ја гледате вие Грција во критиката на евроамбасадорот Фуере каде што вели дека може да ја загубиме препораката, кога вели дека го критикува антидискриминаторскиот закон. Каде ја гледате тука Грција. Каде ја гледате Грција во Законот за води. Грција ли е виновна за Законот за води? Или Грција е виновна за писмото на Филе, кој што е директно лажен од страна на премиерот или вицепремиерот, или од целата гарнитура, за тоа дека ќе се донесе закон според еворпската регулатива, а се носи нешто сосема спротивно. 

Дали е Грција виновна кога Фуере вели, дека е загрижен како Европска комисија за именувањето во Судскиот совет. Грција ли ги назначи тие судии, или вие како дел од ВМРО-ДПМНЕ? Каде ја гледате Грција како виновна во изјавата дека во Европска Унија е загрижена за реформата во јавната администрација. Досега тоа не се случило. Грција ли е виновна што нема јавна администрација, односно реформа? Каде е Грција виновна за изјавата дека Брисел размислува техничката помош и финансиската помош да се насочи во друга земја. Грција ли е виновна што ние не знаеме да ги искористиме?

Сега ќе ви прочитам еден цитат каде што вели амбасадорот Фуере „Имаме впечаток дека домашната политичка агенда е на една партија и прави преседан во однос на заложбата за интеграција во Европска Унија“. Знаете ли која е таа партија? Ако не ви е јасно читајте понатаму. Вели: „ Убеден сум дека треба да има повеќе почит во заложбите на ВМРО-ДПМНЕ кон евроинтеграциските процеси“. Јас колку што знам вие го претставувате ВМРО-ДПМНЕ. 

Грција ли е виновна што вие не ги почитувате тие заложби. Значи, прашањето за Грција тргнете го на страна. Вратете се на она што треба да го работи господинот кој што за се зборува само не за она за кое што е прозван. Но, ќе имаме можност и понатаму да зборуваме за тоа што тој направил, или што направил на домашната агенда. Вас ве прашувам дали ги разбирате критиките насочени кон ВМРО-ДПМНЕ.

Трајко Вељаноски: Благодарам. 

Контра реплика има Александар Спасеновски, повелете.

Александар Спасеновски: Благодарам почитуван господине Жерновски за репликата.

Мислам дека не можам да се согласам со вас во однос на начинот на кој што му пристапувате на проблемот заради тоа што како што кажав на самиот почеток и за време на мојата дискусија, сите влади во Република Македонија, па и онаа во која што беше член Либерално демократската партија беа жртви на нерашевањето на билатералниот спор кој што го има нашата држава со Република Грција во однос на динамиката на европските интеграции. Некаде прочитав дека доколку се обидеме да пресметаме од 1995 година до денес во колку наврати како резултат на нерешавањето на овој спор Република Македонија доцнела од една во друга фаза во европските интеграции, ќе изброиме повеќе од 7 години. Република Македонија 7 години во различни фази такпа во место како резултат на нерешавањето на тој билатерален спор. И во таа смисла ќе се согласам со вас дека има прашања кои што треба да ги решиме. Мислам дека нашиот, мојот и вашиот одговор кој што денеска треба да си го дадеме како Република Македонија да ги продолжи реформите, како да го модернизира општеството во услови на нерешен билатерален спор. Благодарам.

Трајко Вељаноски: Благодарам и јас.

Реплика има госпоѓа Славица Грковска Лошкова, повелете.

Славица Грковска Лошкова: Господине Спасеновски, да ве потсетам дека 2005-та година кога Македонија го доби кандидатскиот статус не и беше пречка прашањето за името, туку напротив беа вреднувани само реформите кои што беа направени внатре во Република Македонија. И секаков обид што вие како партија го правите во изминатиот период прашањето со името да го користите како изговор зошто некои реформи внатре во Македонија не се спроведени, барем за оној дел кој што ја следи надворешната политика и се интересира за меѓународната позиција на Република Македонија е јасен, дека станува обид за манипулација. Јас сакам само да ве потсетам на тоа кој инсистираше постојано на европската агенда, а тоа е Социјал демократскиот сојуз на Македонија. На 30.06.2008 година предложивме девет закони со европско знаменце да се стават на дневен ред. Илија Димовски, против, Александар Спасеновски, против, Влатко Ѓорчев, против, цела пратеничка група на ВМРО-ДПМНЕ беше против. На 5.09.2007 година предлог дневниот ред да се дополни со уште 20 закони со европското знаменце, цела пратеничка група на ВМРО-ДПМНЕ против: Илија Димовски, Влатко Ѓорчев, да не ги читам.

На Комисијата за европски прашања погледнете го списокот, празен. Кога беше претседател господинот Тито Петковски само Тито Петковски и јас присутни и потпишани, заради вашето немање ниту интерес да присуствувате воопшто на Комисијата за европски прашања.

На крај, за да ви одговорам што треба да направиме? Треба да го смениме вице премиерот и треба да го смените односот како партија кон европските интеграции.  Заради тоа што од претставникот на Европската комисија кој беше присутен во Република Македонија да присуствува на Комитетот за стабилизација и асоцијација кој патем речено сакам да потсетам дека ги разгледува техничките достигнувања, но не и политичките, ни беше кажано следното, дека препораката беше базирана на она што е направено и не е дадена засекогаш. Има сериозно враќање назад и постои можност за преиспитување. Ние сме сериозно загрижени за политизацијата на јавната администрација, на правосудството, за политизацијата на државната администрација, за немањето на политички дијалог, особено заради тоа што во одредени сегменти во кои што се забележа прогрес во претходниот извештај во смисла на политичкиот дијалог се забележани процеси на назад. Дури ни беше кажано дека државата мора да се регрупира за да се врати на моментот на добри политички односи и да продолжи со реформите кои можат да и донесат на Република Македонија подобар позитивен извештај од страна на Европската комисија за да на тој начин сите аргументи кои што ние како држава ги даваме да паднат во вода и да остане само билатералниот спор. Благодарам.

Трајко Вељаноски: Благодарам и јас.

 Господинот Александар Спасеноски има контра реплика, повелете.

Александар Спасеноски: И благодарам на почитуваната колешка за репликата. Сметам само дека треба да одговориме на неколку прашања. Прво, мислам дека е крајно штетно, погубно и погрешно да се тврди дека во оваа држава има поголеми и помали европејци, односно дека една политичка групација работи многу повеќе, а друга работи по многу помалку работи за остварување на европската агенда на Република Македонија, бидејќи тоа воопшто не оди во прилог на остварувањето на нашата заедничка цел.

Во однос на динамиката на реформите би сакал само да ви укажам дека доколку како репер ја земе обврската на Република Македонија за усогласување на сопственото со европското законодавство, најдобар одговор на вашето тврдење е дека во првата четвртина од 2010 година, значи во првата четвртина, во првите 4 месеци Република Македонија усвои повеќе од 40% од законите предвидени за 2010 година. Во таа смисла сметам дека, како што го кажав тоа и претходно во репликата, сметам дека главното прашање кое што политичките партии и целата јавност да го одговори во Република Македонија, е како во услови на нерешен билатерален спор да се одвиваат со забрзано темпо европските интеграции на Република Македонија. Благодарам.

Трајко Вељаноски: Благодарам и јас.

Според редоследот следен за збор е пријавен господинот Јани Макрадули, повелете.

Јани Макрадули: Благодарам претседателе.

Господине Наумовски, колешки и колеги пратеници,

Ќе се обидам да дадам аргументи зошто СДСМ ја поддржува оваа интерпелација, аргументи кои што се факт, а кои што денеска господинот Наумовски се обиде да ги изманипулира и да не употребам некој друг збор. Бидејќи рече, кога сакаат да напаѓаат надвор од микрофонот тоа да го направат. Сега треба да излезам надвор од Собранието, или може и тука да зборувам?

Трајко Вељаноски: Не знам што ви е поентата. Секој може и тука да зборува. Ако сте пратеник може и надвор да зборувате. Слободно можете да зборувате и тука и надвор. Искористете го правото внатре да зборувате, ако треба после и надвор.

Јани Макрадули: Господине Наумовски, вашиот избор падна во сенка тогаш на изјавата на тогашиот државен секретар Димшовски кој рече дека на Македонија ни треба премиер за европски интеграции. Денеска за жал, можеме да заклучиме дека Македонија нема ниту вицепремиер за европски интеграции. Во препознатлив, за жал, ваш стил арогантно денеска се однесувате на говорницата, претите, се заканувате и не сте толерантни. Дел од европските вредности кои што заради вашите ставови сте избрани, за тоа ќе зборувам малку подоцна. Овој одговор на интерпелацијата не сте го пишувале вие. Пишувате во трето лице и тоа е веројатно работа за наследниците на Фројд зошто е тоа така направено. Но, да видиме, да се обидеме да откриеме зошто е тоа така направено. Инаку, за жал, денеска во Луксембург Македонија не е на агендата на министрите за Европската унија. Ќе зборуваат за време на ручекот, пишува во Стојменовиот Канал 5. За жал, некаде помеѓу супата и главното јадење ќе дојде да се зборува за Македонија. ВМРО-ДПМНЕ денеска слави со слоганот: За Татковината се работи. Има две групи во ВМРО-ДПМНЕ. Едни тоа го сватија за пари се работи. Вие припаѓате на другата група, за фамилијата се работи. И затоа си се вработивте на Универзитетот, целата свадбена маса ја сместивте каде што сте кум во Националната агенција за европско образование и мобилност, а си ги згриживте и тие во Секторот за европски прашања. При вашиот избор укажувавме дека премиерот Груевски за жал, свесно бира човек чии ставови се дијаметрално различни од европските вредности. Сето она што ја краси Европа: слободата, толеранцијата, меѓусебното почитување на различностите, правото на избор вие го осудувате и удирате во груевистички стил печат, предавник. Тоа за жал, го направивте и денес кон две политички партии овде во Собранието.

Почитување на институциите, европска вредност. Вие велите уставните судии се против Македонците. Луѓето кои се залагаат за црква и за џамија на Плоштадот во Скопје се предавници на библиската земја. За абортусот велите дека е гнасотија која не се разликува од друг чин на убиство. За дискриминацијата си знаете. Велите дека Македонија може без Европската унија и без НАТО. Сето она што се обидовте да го изманипулирате и ние имавме средба со Комитетот за стабилизација и асоцијација. На вашиот веб сајт пишува дека се бара да се усвојат измените во Изборниот закон, да се ажурира избирачкиот список и се бара усвојување на измените на  Собранискиот Деловник. За тоа вие не зборувавте овде. Бара од Владата во ургентна процедура да смени некои закони, за тоа ќе зборувам малку подоцна. Да не зборувам за односот кон Парламентот, отсутност, незаинтересираност, неинформираност, нетолерантност. Најчесто се појавувавте кога велевте дека сте на службен пат, ама само додека зборувате 10 минути и потоа оддеднаш сте биле на пат, како што се обидовте да се оправдате.

Комисијата за европски прашања ретко  гледа европски закони. Се појавувате таму само да ве затскријат, да ја затскријат вашата неработа. Колку многу сте направиле во Македонија на европскиот пат најубаво во еден дневен весник кажаа: опозицијата поднесе интерпелација против вицепремиерот за европски прашања Тодоров. Толку ве препознаваат во македонската јавност. Денес нашето европско интегрирање се карактеризира со, го заменивте и Сонцето и Ѕвездата со штрк. Вработените во Секретаријатот за европски прашања не смеат да комуницираат со делегацијата на Европската унија. Премиерот крие писмо од Парламентот за европските закони. Денес европските фондови секнуваат заради корупции и злоупотреба од членови на Унијата на млади сили на ВМРО-ДПМНЕ  кои се на раководни позиции. Македонија ја нема на европската агенда, ама ја има на столбот на срамот заради неодговорното ваше однесување и на ВМРО-ДПМНЕ. Собранието законите донесени со европско знаме ги менува со вмро-вска процедура далеку од очите на Европа, а европските воопшто не се разгледуваат од Комисијата за европски прашања. Политичкиот дијалог е во ќорсокак, а вие после октомври 2009 година ја заборавивте координацијата, па дури имаше и непријатни моменти кога ве бараат на вашиот мобилен телефон, но се јавуваше вашата секретарка. За тоа сум лично сведок. Денес доцниме со Законот за води за да Ѕинго направи уште некој денар, доцниме со Законот за енергетика за да Чинговски од ЕЛЕМ купи Ауди 8 и други луксузни возила во вредност од 1,8 милиони евра, доцниме со спроведување на Законот за спречување на судир на интереси, затоа што ви остана ли уште некој да удомите господине Наумовски, или се се пополни? Владата обезбедува помалку пари за Декадата на Ромите, но затоа има повеќе ќотек на пазарот во Шуто Оризари. Владата троши 200 милиони евра за Скопје 2014 и нула евра за Македонија во Европската унија 2010. Додека во парламентите низ Европа се зајакнува контролата на трошењето на буџетските средства. Кај нас ВМРО-ДПМНЕ контролата на законодавната власт врз извршната ја претвори во чиста фарса. Додека евро комесарот за проширување Филе реагира на притисокот и нападот врз новинарите. Вие го наградивте портпалорот кој прогласи новинари за државни непријатели. Сите европски вредности за вас се страни, сите различности вие ги осудувате, сите поинакви мислења за вас се предавнички. Денеска се обидовте да изманипулирате и со бројките. Не е само Собранието тоа што учествува во процесот на приближување кон Европската унија. Имате на агендата подзаконски акти кои што треба да се донесат. Бројките за жал, се поразителни. До јуни 2010 година сте требале да донесете 102 подзаконски акти. Сте донеле знаете колку? 19. Со рекорден учинок 24/7 во април месец од 18 предвидени законски акти сте донеле нула. Тоа е учинокот на Секретаријатот за европски прашања.

Господинот Папандреу не ја вработи ќеркаму на Трајко Славески во Националната агенција за европско образование и мобилност. Господинот Папандреу не ги злоупотреби парите што ги злоупотреби раководството на Унија на млади сили и сега пола фондови се скратени.

Господинот Папандреу не учествува во кршење на Законот за води за да Ѕинго заработи пари. Господинот Папандреу не го носи Законот за електронски комуникации, со кој што ги прислушкувате неистомислениците за кои што не ја зборувате вистината, односно излажавте дека имате потврда од Европската комисија од Брисел. Затоа Македонија денеска е некаде на дневната агенда, ама на менито, а не таму каде што се води политичкиот дијалог. Денеска вие кога Европа ви вели да се ограничат привремените вработувања, мислите дека партиски треба да ги вработите. Денеска она што самите го имате напишано на вашата веб страница како извештај од Комитетот за стабилизација и асоцијација го извртевте и не кажавте ниедна задача што ја имате, па дури рековте дека ве пофалиле за Законот за енергетика или ви дале задача за да вработите 5000 луѓе. Не. Ви рекле да престанете со привремените вработувања, а вие како по обичај како што излажавте во декември дека ќе го донесете Законот за антидискриминацијиа, рековте дека ќе има коректна процедура која шт оќе биде транспарентна и да не зборувам се што сакате да филувате. Денес се потврди загриженоста дека вашиот избор беше продолжение на смислената политика на одалечување на Македонија од Европската унија. Денес единствено препораките, да ве цитирам, во одговорот пишувате се адресираат секако со вмро-вскиот збор посветено, ама само се адресираат. Затоа не мислите дека е крајно време да остварите нешто. Вашето заминување ќе биде најголем придонес што сте го дале за Македонија во Европската унија, се разбира доколку се работи за татковината, а не за фамилијата. Благодарам.

Трајко Вељаноски: Благодарам и јас.

Пред да дадам реплики само да ве информирам, со оглед дека половина час имаше прекин во претпладневната расправа, ќе продолжиме со работа до 14,30 часот и паузата ќе биде од 14,30 часот.

За реплика е пријавен господинот Петар Поп Арсов, повелете.

Петар Поп Арсов: Благодарам претседателе.

Почитуван господине Макрадули, таман помислив дека после излагањето на господинот Жерновски кој што ја образложи интерпелацијата, дека денеска ќе имаме една нормална дебата на која што нема да се користат навреди како што се користеа во минатото. Еве, од вас како по навика повторно слушнавме една навреда во која што искажавте дека со работењето на господинот Наумовски треба да се занимаваат наследниците на Фројд. Меѓутоа, тоа е ваш стил и тоа говори за тоа како настапувате во ова Собрание.

Она што сакам да го кажам е да ја доловам политичката порака што се праќа со оваа интерпелација. Од содржински аспект оваа интерпелација нема доволни аргументи, односно истите се несоодветни, паушални, на моменти и невистинити и неиздржани. Од формален аспект ја лоцирате целокупната одговорност кај вице премиерот Наумовски. Секретаријатот за европски прашања е должен да ги следи евро интеграциите на Република Македонија. Меѓутоа Секретаријатот за европски прашања не е единствено надлежен за евро интеграциите во Република Македонија. Надлежноста паѓа на се она што се нарекува владин  сектор, значи и Владата и Собранието, министерствата итн. Меѓутоа, тука мораме да ги вклучиме и невладините организациии односно граѓанскиот сектор и сите заедно едноставно ја чиниме таа лепеза која што се занимава со овој процес на евро интеграции. Каква политичка порака праќа ЛДП, а со тоа и вие што се надоврзувате на нивните констатации сакам да кажам дека во ово момент поднесувањето на оваа интерпелација е лош потег. Интерпелацијата е на иста линија со официјалната грчка политика. Во интерпелацијата се говори дека Република Македонија не ги исполнува критериумите. Во Република Македонија не се спроведуваат евро интеграциите, во Република Македонија не се спроведуваат реформи, едноставно Република Македонија не заслужува поддршка од Европската унија. Исто така, Република Македонија сака да се покаже како земја која што е некооперативна во изнаоѓање на заемно прифатливо решение во однос на спорот за името. Значи, тоа е официјалната порака од вашата интерпелација и таа е на иста линија со официјалната порака на Атина исто онака како што сака и да не прикаже во Брисел. Тоа е политичката порака и за жал, сметам дека оваа интерпелација е несоодветно поднесена и мислам дека ЛДП час поскоро треба да ја повлече. Благодарам.

Трајко Вељаноски: Благодарам и јас.

Контра реплика има господинот Јани Макрадули, повелете.

Јани Макрадули: Благодарам претседателе.

Граѓаните во Република Македонија ќе добијат извинување за сите навреди што ВМРО-ДПМНЕ ги има направено во овие четири години. Нема поголем непријател на европскиот пат на Македонија кон Европската унија од ВМРО-ДПМНЕ. И затоа сите овие замени на тези што се обидуваат денес да ги прават со иста реченица што ја прочитаа и двајцата досега дискутанти од ВМРО-ДПМНЕ, барем нека додадат еден збор друг, да се разликуваат. Инаку, ќе делува како расипана плоча која што само со уште еден потез ќе ги навреди граѓаните на Република Македонија. Благодарам.

Трајко Вељаноски: Благодарам и јас.

Господинот Андреј Жерновски има реплика, повелете.

Андреј Жерновски: Господине Макрадули, прво зборувавте за Татковината, се работи за слоганот. Тука се согласуваме. Мислам дека е сосема јасно дека не се работи за Татковината во овој случај, туку се работи за личните интереси. Затоа што ниту збор не слушнавме во одговорот на вице премиерот за скандалозното влегување на Правниот факултет.

Она за што исто така зборувавме за тоа колку тежи Наумовски во домашната и во меѓународната јавност. Колку тешки кај медиумите и кај новинарите  видовте во моментот кога излезе на говорница немаше  новинар односно фото репортер што не се обиде да го слика .Тоа е затоа што тој е целосно непознат во македонската јавност и денес кога кажавте дека во Собранието има интерпелација за Наумовски  80 % ке прашаат кој е тој. Колку тежи во ВМРО ДПМНЕ видовме од неговата изјава дека координациите биле закажани намерно кога тој бил отсутен. Тоа е неговата тежина во ВМРО ДПМНЕ. На крај зборувате за негивите патувања. И самиот тој зборуваше дек бил отсутен од координациите и од средбите односно на состаноците во Комисијата за европски прашања и во Националниот совет. Колку тежи Наумовски господине Макрадули сега ќе ви кажам.

Во една од последните негови посети, а тоа е во Берлин, господинот Наумовски беше примен на ниво на државен секретар. Ако грешам ќе ме поправи политичарот за кој денес е поднесена интерпелацијата. Токму во исто време имаше  од неговиот колега во Србија и тој беше примен од двајца министтри. Господине Макрадули тоа треба да ви каже колкава е тежината на Наумовски во Брисел односно во земјите членки, за жал, колку е тежината на македонската Влада поради агендата во која денес се одвива  односно не се одвива. Затоа што човекот кој што е вицепремиер во Македонија беше примен на ниво на дравни секретари. Толку е тежината на господинот Наумовски, за жал.

Трајко Вељаноски: Благодарам.

Господинот Јани Макрадули има контра реплика, повелете.

Јани Макрадули:  Благодарам претстедателе.

При самиот избор на господинот Наумовски премиерот Груевски истакна дека господинот Наумовски има перфоманси  со добар менаџерски пристап во функционирањетп. И отгаш зборував и сега ќе повторам, можеби нешто што и господинот Петар Поп Арсов го кажа. Да, ништо не зависи од господинот Наумовски. Тоа најдобро го кажа потпаролот на Фондот за здравство. Јас не сакам да лажам. Цела политика во Фондот за здравство ја водат Протуѓер и Груевски. Исто и овде. Затоа премиерот Груевски кога ги бираше сите четворица, Пешевски, Тодоров, Наумовски, вели менаџерски способности имаат. Тие се манифактура, но политиката е во рацете на Груевски. Овие се ткајачите на разбојот.

Трајко Вељаноски: Благодарам.

Има реплика госпоѓа Катерина Димеска, повелете.

Катерина Димеска: Благодарам претстедателе.

Би сакала да му реплицирам на господинот Макрадули, а воедно и да го повикам и да него и подносителите на оваа интерпелација да ја поднесат затоа ценам дека е со политички побуди истата поднесена затоа што ценам дека она што е како аргумент наведено во нивната интерпелација нема никаква логика.

Почитуван колега Макрадули, застој во усогласување на националното законодавство со законодавството на Европска унија не постои. Јас би сакала да зборувам со јазикот на аргументите  и фактите и ќе ве потесетам дека за реализација на предвидените акти на Националната програма, во Република Македонија состојбата е следна: 106 предвидени закони за донесување во 2010 година, 41 усвоени и објавени во Службен весник, 6 во собраниска процедура, 7 во владина процедура, 11 во меѓуресорска консултација, 21 подготовка на текст. Останатите се во план и анализа. Тоа се фактите колеги.

Исто така сакам да ве потсетам за некои дискусии што ги спомнавте во вашето обраќање. Законот за води го наведовте како еден од спорните закони во Република Македонија. Точно се Секретаријат за европски прашања проактивно учествуваше и укажуваше во рамките на своите надлежнопсти, да не се одлага примената на законот во 2014 година. Беа вклучени сите форми за дебата и за можни интервенции во истиот закон. Тоа е заслуга на Секторот за европски интеграции.

Зборувате тука дека се прекинати контактите на комуникација помеѓу Секретаријат за европски прашања и директоријатот на Европска унија. Не е точно почитуван колега затоа што согласно со начелата на хиерархија и субординација, логично е дека раководните лица на секоја инститиција треба да бидат запознаени со активностите кои се одвиваат во рамките на самата иснтитуција. Зарем мислите  колега дека ние во Република Македонија кон процесот на  европски прашања имаме различни видувања кога се работи за овие  прашања.

Почитуван колега Макрадули, јас лично, а и сите ние цениме дека Република Македонија мора да говори во еден глас кога станува збор за евроинтеграциите и заради тоа ценам дека денешната интерпелација вие и во погрешен термин и погрешно насочена, со политички побуди и ценам дека  нема да постигне никакви резултати од она што значи евроинтеграции  на Република Македонија, туку со оваа интерпелација вие придонесувате ние самите од внатрешноста на нашата држава да водиме една спротивна пропаганда која не е во насока  на нашето евро зачленување.

Трајко Вељаноски: Благодарам.

Господинот Јани Макрадули има контра реплика, повелете.

Јани Макрадули:  Благодарам претстедателе.

Колешке Димовска само не кажавте каде да ја поднесеме интерпелацијата. 

Катерина Димевска: Да ја повлечете.

Јани Макрадули: Затоа што рековте да ја поднесеме.

Ние бидејќи не сме поднесувачи на оваа интерпелација, помислив ни кажувате каде да ја поднесеме интерпелацијата.

Не знам што ви значеше тоа дека вие од внатрешноста, сега после оваа интерпелација сте обврзани да правите контра пропаганда. Па вие не смеете да правите контра пропаганда, само Груевски смее да прави контра пропаганда и тој го прави тоа. Таа пропаганда вели над 98% граѓани  Република Македонија сакаат да ја видат во Европска унија, а контра пропагандата вели не сакаме Македонија да ја видиме во Европска унија, ќе го ставиме Васко Наумовски кој не и дава на жената избор за абортусот, мисли дека секој што сака да изгради џамија на плоштадот е предавник на Република Македонија, секој  што сака да го донесе европскиот закон за антидискриминација, си знае тој навечер, повеќе и за каква контра пропаганда зборувате вие.

Трајко Вељаноски: Благодарам.

Има реплика госпоѓа Соња Цветковска, повелете.

Соња Цветковска: Благодарам претстедателе.

Најпрвин ве молам за внимание.

Почитувани колеги од опозицискиот блок, ве молам за внимание. Ако мислите дека некого овде инхибирате и нема да го каже мислењето, очигледно грешите.

Почитуван колега Макрадули, ве ислушав внимателно  и ценам дека во вашиот говор не наидов воопшто на никаков аргумент по кој вие би можеле да се произнесете по денешната точка. Кажувавте повтотно по истиот терк навреди и слично. 

Јас слободно ќе кажам и во името на граѓаните со кои општам за господинот Васко Наумовски дека никаде немаме манифестација од негова страна за ароганција. Напротив, имаме личност со кредибилитет, стручност, авторитет, исполнителност и сите други атрибути својсвтени за вицепремиер. Оттаму и неговите чести средби во Европска унија, за кои ќе говориме во текот на денечниот ден.

Господине Макрадули, спомнавте за некои, по ваше видување, евентуални партиски вработувања. Вие ги навредувате луѓето што работат во Секретаријат за европски прашања. Тоа се стручни лица со определени параметри и  по клучот со кој влегоа. Такво нешто не држи. Очигледно неколку пати од вашта страна имаме повторување на стравување за евентуално ваше доаѓање на власт, што е многу дискутабилно и спорно, така што ќе немало место за вашите партиски војници. Значи вршите класична проекција на вашето делување. 

Третиот дел од репликата се однесува за проектот 2014 и да бидам искрена очекував дека ќе го спомнете.

Ве повикува господине Макрадули да се поклоните пред спомениците на Даме Груев, Гоце Делчев, Ченто, да не ја разнебитувате македонската нит, македонското јадро и историја. Сето  она што отсустиваше последниве 20 години сега ќе ги има македонскиот народ, бидејќи го заслужува тоа.

Трајко Вељаноски: Благодарам.

Господинот Јани Макрадули има контра реплика, повелете.

Јани Макрадули:  Благодарам претстедателе.

Јас и како дел од пратиска делагација и како дел од собраниска делагација многу пати сум се поклонил пред споменикот на Гоце Делчев, ама никогаш како Никола Груевски и ВМРО ДПМНЕ нема да се поклонам пред споменикот на Ванчо Михајлов. Но не ве видов вас на телевизија дека  се поклонивте пред Даме и Гоце. Во 4.30 сабајле едни мајсторчиња беа таму, вас не ве видов таму  да се поклонувате. Неколку недели се поставени и сеуште не ве имам видено да се поклоните. Не знам по кој клуч се избираат поклонувачите пред Даме и пред Гоце, ама знам според кој клуч е избрана ќерката на Трајко Славески, со несоодветно образование, како директор на една сериозна институција која користи европски пари и фондови.

Трајко Вељаноски: Благодарам.

Реплика има госпоѓа Анета Стефановска, повелете.

Анета Стефановска:  Колега Јани Макрадули, кога ќе ми кажете каде се парите од серверот на безпилотните летала, тогаш ќе ви кажам и вас ќе ви е јасно каде е патот за Европска унија. Дали сметате дека така се влегува во Европска унија.

Господине Јани Макрадули, Папандреу не ја вработи ќерката на Славески во Агенцијата, ама вашата сопруга таму инсталираше програма, да кажете колку пари зеде.

Господине Јани Макрадули, ставовите на вицепремиерот Васко Наумовски се јасни по однос на прашањето по Законот за антидискриминација, ама вашиот став мене не ми е јасен со средбите навечер со Кочо, или можеби вие ги дувавте балоните во Жена парк.

На крајот, господине Јани Макрадули вие не работите за интересите на Република Македонија. Благодарам.

Трајко Вељаноски: Благодарам.

Господинот Јани Макрадули има контра реплика, повелете.

Јани Макрадули:  Претстедателе мислам дека вие требаше да  реагирате  ако сакате да го држите говорот што сте го држеле во Кипар, ама така еднаш се говори пред странци, а дома не ја почитувате реченицата што стер ја кажале во Кипар, но тоа ќе ви го оставам на ваша совест и чест зошто не ја прекинавте.

Трајко Вељаноски: Не знам јас што направив.

Јани Макрадули: Само да апелирам до колешката Анета Стефановска да се пријави до светското здружение што дели нобелови награди и нека предложи безпилотно летало со сервер, јас ќе и потпишам еден сертификат и апликацијата ќе ја подржиме само да добие нобелова награда за еден таков изум каков што има.

За сите измислици и навреди, ви реков, Бичиклиски го чекам на суд, не доаѓа, и Иво Котевски не доаѓа на суд, или што ќе рече Васко Наумовски кажете го тоа надвор  па да видиме.

Трајко Вељаноски: Благодарам.

Процедурално за збор се јави господинот Марјанчо Николов, повелете.

Марјанчо Николов: Претстедателе, процедуралната забелечка е повторно до вас. Мислам дека е сепак пресериозна темата околу интерпелацијата на министерот за евроинтеграции во Владата на Република Македонија да ја сведуваме на навреди и на некои лукави досетки во смисла на тоа дека некого ќе насочиме или надоврземе нешто, па сега секој нека се мисли на што се мислело кога зборувал пратеникот.

Прво давате можност овде од собраниска говорница да се шири дискриминација и мислам дека тоа не е во ред. Второ дозволувате да се навредуваат пратениците. Треба, без разлика кој пратеник зборува и од која страна е, да држите ниво во Собранието, бидејќи се дебатира за мошне сериозна тема. Во таа насока  ве замолувам и понатаму во продолжението на седницата да не дозволувате вакви настами да ја одвлекуваат темата на расправата, а тоа се евроинтеграцаиите на Република Македонија и одговорноста на министерот кој го води тој ресор по однос на оваа проблематика. Благодарам.

Трајко Вељаноски: Благодарам.
Инаку нивото на дискусија го правиме сите пратеници не само јас и јас, за жал, можам само да констатирам дека пратениците во говорот, во репликите и во контрарепликите многу малку говореа за работата на господинот Наумовски, повеќе на досетки, навреди. Затоа апелирам натаму дискусијата да биде сведена во однос на интерпелацијата, како што е самата точка на дневен ред – интерпелација за работата за работата на министерот без ресор, господинот Васко Науковски.

Реплика има госпоѓа Владанка Авировиќ, повелете.

Владанка Авировиќ: Благодарам.

Мене ми е многу жал што во текот на денешната расправа сте втор дискутант кој дискутира за Законот за води, меѓутоа морам да кажам дека во ниту еден момент, ниту кога се донесуваше Законот за води, ниту кога следеа неговите измени во месец декември, ниту сега, ниту учествувавте во расправата, ниту пак мислам дека го познавате законот за води. До колку го познавате законот за води, ќе видите дека престоеја широки дебати кое не зависеа ниту од Ѕинго, ниту од Владанка ниту од некои други пратеници, во смисла на интегрираниот начин на управување со водите што е од исклуштелно значење за водите во Република Македонија и до колку се применуваше на начин како што беше зацртано во ЗАконот за води од 2010 година, ќе беше доведен во прашање самиот систем за интегрирано  управување со водите. Меѓутоа јас не ви замерувам за тоа што вие не знаете околу овој закон да дебатирате. Вашата намера е очигледна, само да компромитирате. Тоа можете да го направите и надвор од салата, да не го злоупотребувате  вашиот имунитет. Повелете надвор од Собранието кажете ги вашите ставови. Често пати вие се фаќате за џебот за такви ваши изјави, до колку ги изјавувате надвор од Собранието. затоа мислам дека вашето непознавање на овој закон доведува до погрешни заклучоци дека некој ќе се обогати или збогатува заради одложувањето за Законот за води. Еминентни информации на наши универзитетски професори кажуваат дека вака како што е поставен законот за води, ќе доведе до сериозни проблеми до колку не се извршат корекции. Никае Европска унија не кажува кој да раководи со водите. Не е важно дали некое министерство кое што е во рацете, условно да решеме, на Социјалистичка партија или на некој друг коалиционен партнер ќе дојде до збогатување. Самите вие си правите некаква илизија во својата глава и морам да кажам уште нешто.

Кога бевте на власт 2002-2006 година, СДСМ подигна едно 40 обвиненија за господинот Ѕинго и за неговите претпријатија, инаку тој има направено 12 претпријатија односно фабрики во својот живот, не знам дали вие едно камче сте ставиле  во таа област, во животот, но добро. Сите 40 предмети имаат завршница нула. Значи, поставувањето на прашањето, или не знаете да работите кога одите во контроли или пак се плашите да кажете нешто, ама кога сте во опозиција изнесувате некои „ваши аргументи“. Господине Макрадули кога ја говорите вистината. Затоа непримерно е говорницата да ја употребувате за клевети и навреди. Повелете надвор ако знаете и умеете ,  но ќе се фатите за џебот.

Трајко Вељаноски: Благодарам. 

Контра реплика има господинот Макрадули Јани, повелете. 

Јани Макрадули:  Постојано чекам кога ќе ме повикаат надвор, ама никој не собира храброст да дојде, без разлика на полот, партијата или политичкото убедување. Навистина, секогаш кога ќе ме повикаат надвор јас одам надвор ама никој не доаѓа. 

Можеби не сум стручњак за Законот за води, ама знам  дека за да се стави на дневен ред, социјалистичката тројка овде гласаше против и мораше преку пратеници Владата да го поднесе, бидејќи Европа го фати за уши Наумовски или Владата, кого, па затоа Лилјана Поповска, Тахир Хани и Катерина Димевска се предлагачи на Законот, затоа што не можеа да се договорат во рамките на коалицијата. Истиот закон што не помина на владина седница сега го предложија тројца пратеници. За да се стави на дневен ред, социјалистичката тројка гласаше против. 

Дали е поврзан криминалот во Злетовица со овој закон не знам, ама така се пишува во медиумите. Благодарам. 

Трајко Вељаноски: Благодарам. 

Има збор господинот Игор Ивановски, повелете. 

Игор Ивановски:  Благодарам претседателе. 

Уште една интерпелација во низа мислам дека за најмалку експонираниот и за најмалку битниот согласно ВМРО-ската проценка министер, а еден од најважните согласно институционалната и законската поставеност и политичка определба на граѓаните на Република Македонија за интегрирање во Европската унија. Или со други зборови, дали Македонија ќе биде понапред во делот на интегрирањето кон Европската унија или поназад со или без Васко Наумовски? Велат еписи бир, та со Васко Наумовски, та без Васко Наумоски, ситуацијата е иста, од проста причина што целокупниот концепт на оваа Влада е антиевропски, вклучително и антинато, бидејќи 99% интеграцијата е идентична и за делот на Европската Унија и за делот на НАТО алијансата. Оваа Влада 4 години е на власт, Никола Груевски е 4 години на власт и не направи ниту еден чекор понапред во делот на интегрирањето кон Европската унија. Тука лежат длабоки и основни мотиви. Број 1 и најважен мотив - оваа Влада на чело со Никола Груевски и екипата околу него не ја сака Европската унија, бидејќи Европската унија подразбира ред, поредок, дисциплина, почитување на закони и независно судство. Кај нас се е наопаку. Груевски и неговата компанија не ја сакаат Европската унија бидејќи сакаат без контрола да крадат, сакаат без контрола да партизираат, сакаат без контрола да манипулираат, сакаат без контрола да вработуваат партиски војници.Затоа господине Наумовски вие сте тотално небитен во системот на Владата, затоа и сте избран таму. Погледнете, министер за Европски прашања во најчувствителен период кога вие колеги од ВМРО ДПМНЕ велите денес е чувствителен период, така беше и вчера и завчера и ќе биде, вие го избирате Васко Наумовски - ќе речев Александар, се извинувам, бидејќи него повеќе го знам, со сета должна почит кон министерот кој што никој не го знае - вие сте избрани за да не направите ништо. Вие немате ниту еден ден политичко искуство, ниту еден ден дипломатско искуство, министерот, се извинувам, и потпретседател на Владата, втор човек после премиерот, ама нема баш никакво практично искуство во делот на евроинтеграциите на Република Македонија. За академското и теоретското оваа говорица не е предвидена за анализа, за тоа има други институции. 

Господине Наумовски, Секретаријатот за европски прашања е диригент на европскиот процес на Република Македонија, не може Министерство за земјоделство, шумарство и водостопанство да се грижи повеќе за интегрирањето во Европската унија од вас, како што сега е ситуација. Ние имаме ситуација каде Секретаријатот за европски прашања законски е поставен, затоа и ја има функцијата потпретседател за да му се додели политички авторитет кој што го нема за да може да наредува на други институции во Владата да го спроведуваат европското интегрирање, бидејќи тоа го посакуваат 98% од граѓаните. 

Од таму, ако некој треба да биде пример за тоа какво ќе биде интегрирањето на Република Македонија во Европската унија, тоа е Секретаријатот за европски прашања. И погледнете што се случува, Европската унија вели не смеете да ја партизирате јавната администрација, Секретаријатот и Васко Наумовски тоа го прави. Внатре во својот ресор брка квалификувани кадри, вработува преку 30-тина партиски кадри, дел по основ на непотизам, сопруга на ваш кум итн., не во вашиот ресор туку во Агенција директно поврзана со европските пари, а тоа е за образованието. Дополнително, Васко Наумовски е задолжен со записник на Влада дека треба да ја спроведе операцијата за вработување на 30 илјади партиски војници, не затоа што тоа го побарала од него Европската комисија. Европската комисија да не се вработуваат луѓе со привремени вработувања. 4 години ВМРО ДПМНЕ тоа го прави, преку 100 милиона евра се потрошени за тие партиски војници. И сега замислете досетливиот Наумовски, во име на Никола Греувски и Ставревски вели е па добро, сега таа грешка ќе ја поправиме и овие 30 илјади од привремени ќе ги направиме трајни вработувања. Во ситуација кога на фирмите не го враќате ДДВ, кога тие се блокираат, кога пари за здравство нема, кога пари за стечајници нема, кога пари за профсионални војници нема, кога платите доцнат и веќе една плата е намалена и наместо пет плати се исплатени 4 во одредени институции. 

Господине Наумовски, не може вие да го предводите секторот за европски интеграции и во исто време да толерирате и спроведувате партизација на судството. Многу се кажа кога беше расправата за Судскиот совет. Ќе кажам еден нов пример од пред три дена. Замислете, извесна Билјана Стевчева, координатор сеуште на ВМРО ДПМНЕ во Радовиш, секретар на ВМРО ДПМНЕ на Комитетот во Радовиш, со веќе постоечки тие две фуниции во тој момент е избрана за јавен обвинител во Радовиш. Вие ќе отидете во Брисел и ќе речете Билјана Стевчева, партискиот војник, има фуниција спротивна на Законот за јавни обвинители во тој момент е избрана за јавен обвинаител. Па за која Европската унија и интегрирање на Македонија зборуваме, кога Васко Наумовски не само што тоа не го спречува, не само што не говори, тој се потпишува со двете раце и вакви примери има еден тон. 

Да ве потсетам дека не е европски и вие треба само по тој основ да си одите, да ги криете документите во фиока како во време турско кога се криеле депешите од Султанот за да не му летне на некого главата. Комесарот Филе, вашиот непосреден надреден во таа пирамида ви праќа документи на вас и на Груевски, вие криевте и курбан отиде Силвана Бонева. Зошто? За да вие си ја исперете вашата грешка. 

Господине Васко Наумовски, не е дозволено да ја лажете Европската комисија и еден текст на закон за електронски комуникации да го праќате, тие ви го враќаат назад, вие го корегирате и на нас ни давате друг текст на Законот за електронски комуникации. 

Господине Наумовски, се зборуваше доволно за Законот за антидискриминација и Законот за води, вие сте кабает бидејќи вие апсолутно тоа го толерирате. 

Конечно господине Наумовски и пртеници и јавноста треба да знаат дека вас во Брисел и европските метрополи никој релевантен не ве прима. Дали знаете дека господинот Наумовски планирал и барал средби во Брисел кај Европска комисија? Знаете колку од комесарите му ја прифатиле? Нула. Знаете колку од комесарите му ја прифатиле? Нула. Знаете колку од директорите на директоратите ја прифатиле? Нула. Знаете колку од европратениците кои доаѓаат често во Македонија му прифатиле средба? Двајца од пет. И вие говорите дека Васко Наумовски има кредибилитет? Јас жалам што тој не е сериозен претставник на македонската држава, а не само Влада, никој не го есапи во Брисел и тоа е факт, проверете, разговарајте. Земете статистика, видете колку пати се има собрано и ако е искрен, нека каже кај кого се не побарал средба и кој се не му ја прифатил средбата од дипломатски изговори до прилично во дипломатијата ригидни и јасни пораки дека тој, бидејќи Владат води антиевропска политика меѓу останатото и тој не е пожелен во европската престолнина. 

Господине Наумовски, денес е време да ни дадете одговор и да речете дека не сте за политиката на двоен аршин, впрочем што тоа и го правите, кога во октомври месец се доби препораката за членство на Република Македонија од страна на Европска комисија, господине Наумовски, вие во една друга сала на ова Собрание кога СДСМ ве предупредуваше дека таа препоракла е условена не од Грција од страна на Европската комисија и дека таа има конкретен услов за чие решавање Груевски дал ветување и тоа треба да им го кажете на македонските пратеници. Затоа има препорака за датум за препораки, затоа што Груевски дал ветување дека тој проблем ќе го реши. Господине Наумовски, вие тогаш велевте оваа препорака е историска бидејќи Владата сработила многу. Денес пак не убедувате во тоа. Тогаш велевте нема билатерален спор со Грција. Така е или не е така? После 6 месеци истиот тој Наумовски, истите вие од ВМРО ДПМНЕ со напишаните говори ни велите, е па видете, Владата се сработе, ама Грција е најголемиот проблем. На сите ни е јасно дека Грција ја злоупотребува својата положба, ама Грција не ви е проблем мза да ги спроведувате реформите дома. Грција ли ве тера да ги вработувате овие партиски војници во судството и во администрацијата? Не. Сами одлучувате тоа да го правите. Кога крадете пари Грција ве тера тоа да го правите или Брисел? Не, тогаш самостојно одлучувате, а кога треба да се исперете за своите гревови, се криете зад грбот или на Грција или на стана на Европската унија. 

Господине Наумовски, престанете да барате алиби во секој и секого. Вие денес сте платени сеуште со огромни суми пари од македонските граѓани да ги подобрувате, а да не ги влошувате ситуациите во државата и за тоа не ве спречува ни Грција, ни Германија и Франција ни било кој претставник во Европска комисија во Република Македонија. 

Да резимирам, пошто пото треба да си одите и да ја повлечете ногата за неевропскиот премиер Никола Груевски на избори како што доликува да биде поразен, бидејќи Македонија останува темен вилает на Балканот последна зад сите. Благодарам. 

Трајко Вељаноски: Благодарам. 

Реплика има министерот без ресор Васко Наумовски, повелете. 

Васко Наумовски:  Благодарам. 

Од сета оваа дискусија би издвоил само една голема неточност дека не сум се сретнал со ниту еден еврокомесар или директор за проширување, нула, нула итн. За информација на господинот Ивановски, јас се сретнав со комесарот уште од моето именување, до сега со четворица комесари сум се сретнал, комесарот и потпретседател на Комисијата Феркојген, со комесарот Поточник, со комесарот Оли Рен и комесарот Штефан Филе, а во однос на генералните директори се имам сретнато три или 4 пати со генералниот директор за проширување. Благодарам. 

Трајко Вељаноски: Благодарам. 

Господинот Игор Ивановски има контра реплика, повелете. 

Игор Ивановски: Таман работа. Откако сте избрани има повеќе од година дена таман работа и тоа да не го направите. 

Јас ви поставив конкретно прашање: потпретседателе, министре за европска интеграција, дали пред самитот на Европската унија закажан за 17, 18 и 19 овој месец, значи за неколку дена, сте барале средба во Брисел на највисоко ниво и ниту еден не ви ја прифатил таа средба. Сличната судбина со вас ја делат уште двајца, едниот се вика Никола Груевски, вториот се вика Антонио Милошоски. Никола Груевски, човек од немајкаде сеуште го примаат на средбите на ИПИПИ, каде што по сите инфорамции, ние сме левичарска партија, тоа го зборуваат десничарите во Советот на Европа и во другите институции, човекот не разговара со никого. Затоа денес Македонија е меѓународно изолирана држава и затоа овој заменик премиер ја има одговорнсота за таквата ситуација. Благодарам. 

Трајко Вељаноски: Благодарам. 

Господинот Петрески Зоран има реплика, повелете. 

Зоран Петрески:  Почитуван господине Ивановски, мислам дека интерпелацијата е еден нормален институт кој што овозможува на Собранието на Република Македонија, особено на опозиционите партии на Собранието на Република Македонија да побараат да се преиспита работата на одреден министер во Владата и на Владата во целина. Во такви ситуации целта на опозицијата би требало да биде, односно на подносителите на интерпелацијата да убедат 61 пратеник дека навистина тој и тој министер односно Владата не работи добро и со тоа да обезбедат 61 патеник кои ќе гласаат против конкретниот министер односно против Владата. Но тоа никако не смееме да го направиме со викање или со неаргументирани квалификации, па дури да дискутираме цело време за нешто сосема друго од она што е предмет на дневен ред. 

Вие и вашиот претходник зборувавте за се друго освен за работата на господинот Васко Наумовски. Тука и таму ќе го спомневте, вие сте таков, вие сте онаков, што мислам дека не доликкува. Не знам искрено што мислите да постигнете со оваа интерпелација, дали ви е целта да покажете - колегата Поп Арсов го спомна тоа - да бидете на иста линија со грчката официјална политика, па да ги поддржите. Мислите дека во Европа тие доволно не лобираат против Република Македонија па мислите дека е потребна и домашна поддршка, да кажете дека еве Република Македонија не работи на европската агенда на Македонија, не ја сака Европа итн., што апсолутно не е вистина. Јас можам да ги разбверам Либерално демократската партија дека оваа иницијатива е иницијатива која треба да покаже дека Либерално демократската партија работи нешто. Доколку не поднесуваат вакви иницијативи, што би правеле, кој би слушнал за Либерално демократската партија. 

Истовремено, и нашиот пријател Ивица Боцевски, како ќе побара односно ќе добие заслужено место во Либерално демократската партија ако не поднесува вакви иницијативи. Во крајна линија тој мора да каже еве сега новијот вицепремиер слабо работи, а дека тој одлично работел. 

Мислам дека не треба да наседнувате на вакви иницијативи кои во најмала рака се несериозни. 

И, она што последно сакам да го кажам, не би требало и не би смеело да се прокламирате дека сте единствените европјани во Република Македонија. Европската агенда не се остварува со гласно зборување и со залагање. Европската агенда се остварува со работење. ВМРО ДПМНЕ, за разлика од вас, работи на европската агенда, не зборува. Благодарам. 

Трајко Вељаноски: Благодарам. 

Господинот Игор Ивановски има контра реплика, повелете. 

Игор Ивановски:  Господине Петрески СДСМ кој ја предводеше коалицијата од 2002 до 2006 година за три години на Македонија и обезбеди кандидатски статус во услови после меѓуетнички конфликт и економска сиромаштија што ни ја донесе Никола Груевски човекот што знае само да троши, а не и да спечали. 4 години како дојдовте вие, веќе сте 4 години на власт, што вели овој министер се е едно, но сеуште Македонија нема датум за преговори, сеуште нема почеток на преговори потврден, верифициран врз база на кој може да продолжи интеграцијата. Најавувавте дека ќе имаме преговарачки тим, но сеуште го немаме. Најавувавте дека ќе имаме преговарачки тимови по поглавја, но сеуште ги немаме. Најавувавте работа господине Петревски, не вие, вашата Влада, еве ги резултатите, 10% од подзаконските акти, не се донесени. На крајот на краиштата, знаете само кој е идентичен на грчката позиција? Ако таа ја дефинираме дека е против влезот на Македонија, само еден човек и вие позади него, Никола Груевски. Човек што полошо работи за Македонија во овој момент е најдобриот сојузник на Папандреу и тој всушност само си ја одработува неговата Агенда. Погледнете ги фактите. 

Трајко Вељаноски: Благодарам. 

Реплика има госпоѓа Цветковска Соња, повелете. 

Соња Цветковска: Благодарам почитуван претседателе. 

Почитуван заменик претседател на Владата, почитувани колеги пратеници, 

И пред малку и сега наидуваме на неред во амбиентот, во самата сала и ќе ве молам. . . 

Почлитуван колега Ивановски, имавте излагање кое наликува и на претходните ваши излагања, имаше повторување на некои места, така што и сега во овој момент можеби и репликата ќе прозвучи како повторување на нештата. 

Она што се однесува на вашето искажување дека Владата на Република Македонија и Секретаријатот за европски прашања биле дезориентирани, не работат и слично не држи, затоа што македонските граѓани имаат историско паметење и ако погледнеме ретроактивно наназад хронолошки ќе видиме што имате вие сработено во клучниот период популрно наречен транзиционен, кога не го одбравте моделот на Полска, евентуално на Словенија, туку спроведовте една јас ја викам криминална транзиција или економска депресија што би кажале економистите и не ги поставивте контурите на општествено политичко и економско приближување на Македонија кон Европската унијa кога од Хелсиншкиот самит во 1999 година конкретно 2000 година, Европскиот совет во Загреб и 2003 во Солун кога јасно и гласно кажа дека Западниот Балкан меѓу кои и Македониа ќе бидат и се потенцијални кандидати за Европската унија. 
Тогаш што превземавте вие во интервалот од 2002 до 2006. Но со доаѓање на Владата на Никола Груевски веднаш се потпиша и договорот ЦЕФТА, тоа многу убаво го знаете, 2006, за слободна трговска зона. 

Понатаму, и во Спогодбата за стабилизација и асоцијација и се работи забрзано на исполнување и на политички и на економски критериуми. Не само на Копенхашките туку и Мадритските од 1995. 

И уште еднаш спомнавте за партиски вработувања. Па господине Ивановски, дали значи тоа дека сега и кој и да биде примен, вработен, во Секретаријатот вие веднаш ќе му залепите етикета дека е партиски војник. Значи не смеат луѓето да се вработуваат. Благодарам. 

Трајко Вељаноски: Благодарам. 

Господинот Ивановски Игор има контра реплика, повелете.

Игор Ивановски: Не знам што да и кажам на колешката, јас ќе ве замолам да слушнете кога говорам, што сме направиле ние како СДСМ од 2003 до 2006. Па вакво прашање да ми постави пратеник, вие каде бевте тој период, да не бевте отсутни од државата. Статус кандидат за членка на Европска Унија доби Македонија под раководство на СДСМ. Водач во А-3 групата за влез на НАТО алијансата уште да ви редам. Дојдовте вие 4 години нема датум за преговори, Македонија не е членка во НАТО, Албанија е пред нас бидејќи е во НАТО и одговори на прашалникот, Србија потпиша Спогодба за стабилизација и асоцијација и колешке зад криминалната приватизација, транзиција за која што вие говорите најдобро е да се јавите на Даравелски. Го знаете, во Белград е човекот. Јавете му се ќе ви го даде списокот на сите фирми кои што ги изработи да бидат криминално продадени, распраднети и украдени со Љупчо Георгиевски и Никола Груевски. Јасно ви е.

Трајко Вељаноски: Благодарам. 

Реплика има госпоѓа Иротова Лазарева Даниела, повелете.

Даниела Иротова Лазарева: Почитуван претседателе, почитувани колеги, господине почитуван колега Игор Ивановски.

Не знам кој ви ги дал информациите, но бидете сигурен дека сте излажан и жалам што ве наведоа да употребувате дезинформации. 

Билјана Стевчева ниту е координатор на општинскиот комитет Радовиш, ниту е секретар на општинскиот комиетет затоа што сеуште координатор сум јас. Ако сакате да знаете. За во иднина, ве замолувам,  и сега за оваа седница излагајте аргументи поврзани со точката на дневен ред и со работата и работните задачи на потпретседателот. А за дезинформациите ве молам во иднина обратете се до општинскиот комитет Радовиш ќе добиете најтранспарентни податоци за партиските членови на ВМРО-ДПМНЕ. 

Трајко Вељаноски: Благодарам. 

Господинот Игор Ивановски има контра реплика.

Игор Ивановски: Јас никогаш не зборувам на памет. 

Колешке, координаторката на Советничката група во Советот на општина Радовиш која што се вика Билјана Стевчева е избрана за јавен обвинител  во Радовиш. Додека ја обавува функцијата спротивно на Законот за обвинители ја бираат за јавен обвинител. Но впрочем, јас мислам дека вие имате најмалку право да говорите за партиско влијание и  непотизам за функционирањето на оваа Влада. Дали знаете деак вашите луѓе од ВМРО-ДПМНЕ реагираат во Радовиш за целокупната ваша фамилија во подрачната единица на Македнски шуми. Вие работите таму, татко ваш, сопруг ваш, децата, целокупната фамилија на почитуваната колешка, дозволете не го запаметив името бидејќи прв пат ја гледам, работат во подрачната единица на Македонски шуми во Радовиш. Па прашајте што зборуват за вас ВМРО-ДПМНЕ во Радовиш.

Трајко Вељаноски: Благодарам. 

Госпоѓа Стефановска Анета има реплика, повелете.

Анета Стефановска: Доктор Васко Наумовски дипломирал меѓународно право на Правниот фактултет  во Скопје, магистрирал на Рајскиот универзитет во Бон Германија, магистрирал и на Правниот факултет во Скопје на теми од областа на интеграциите на Република Македонија во Европска Унија. Во 2008 година докторирал на Правниот факултет Јустилијан  Први во Скопје на тема од областа на влијанието на европските институции и проширувањето на Европска Унија со државните од Западниот Балкан. Работи на Универзитетот во Скопје, а во 2008 година бил избран на наставно научно знање доцент по меѓународно право и правото на Европска Унија. Автор е на повеќе научни трудови  од областа на евроинтеграциите, меѓународното право. Учествувал на голем број меѓународни научни конференции реализирал и подолги студиски проекти во Европа и САД. И не знам со кој ваш министер може да се спореди овој наш министер. Со вакво сиви кога ќе ми кажете ваш министер, тогаш ќе разговараме. 

Околу тоа што Владата нема резултати, има Владата резултати, прво е визната либерализација  и вашите пасоши, вие можете да одите секаде сега во Европа. Тоа е нашиот резултат. Има и други што не сакам да ги повторувам со нашиот вицепремиер кој што претходно ги излгаше.

Васко Наумовски е многу пожелен и потребен, вие не сте пожелни и потребни тука. Зошто?

Почитувани господа, вие не работите за интересите на Република Македонија. Благодарам. 

Трајко Вељаноски: Благодарам. 

Господинот Ивановски Игор има контра реплика, повелете.

Игор Ивановски: Делумно се согласувам со колешката, јас се обидувам да барам споредба на министерот Васко Наумовски со некој министер на СДСМ, не можев да најдам. Со најлошиот на СДСМ господинот Васко Наумовски е полош, бидејќи нема зад себе, сега да му дадам лист хартија и да му речам ве молам господине министре запишете една реченица или еден факт што сте го оствариле. Нема. Празно. Бидејќи човекот е година дена министер за да молчи, за да не работи, за да не патува бидејќи никој не го повикува и прима, за да потврдува сето она кое што негативно или противевропски не народно се работи во Република Македонија. 

Оттаму секоја споредба со најлошиот министеро од времето на СДСМ е излишна бидејќи колешке Стефановска, ајде да збориме со фактите. Кандидатски статус, верифициран исто кога Грција имаше сериозно националистичка позиција визави Македонија. Истиот тој Караманис беше на власт. Е како сега тогаш се доби кандидатски статус, а сега не можете датум за преговори да добиете. Благодарам. 

Трајко Вељаноски: Благодарам. 

Реплика има госпоша Јаневска Наташа, повелете.

Наташа Јаневска: Благодарам претседателе.

Почитуван колега, од вашата горчина што не седите на клупите на позицијата, а тоа се гледа во вашиот тон на говорење и во вашиот начин на однесување навистина ми е жал што не можете да ја видите вистината. Зборувавте дека господинот Васко Наумовски нема патувано никаде, нема остварено  никаде освен под наводници ваши неколку средби. Вицепремиерот Васко Наумовски кажа неколку средби кои што ги има остварено. Јас ќе ви кажам и каде патувал, 27 јули 2009 година Кралство Белгија, Комитет за стабилизација и асоцијација, од 3 до 5 ноември, значи нема да ги набројувам сите, тука се од 16-17 септември 2009 Кралство Белгија, 3 октомври 2009 Република Словачка, 22 октомври 2009 Кралство Белгија, од 3-5 ноември 2009 Република Унгарија каде што има остварено средба со министерот за надворешни работи на Република Унгарија, државниот секратар во Министерството за надворешни работи на Република Унгарија, претседателот на Парламентарната комисија на Европска Унија Матејас Ерши. Од 10-14 ноември 2009 Република Франција остварена средба со министерот за европски прашања на Франција со пратеникот на Националното собрание на Република Франција и претседател на групата за француско-македонско пријателство, директор за комуникации и портпарол на централната администрација на Министерството за надворешни работи и европски прашања, дипломатскиот советник на Сархози итн.

Во интерес на времето нема да ги читам ќе бидам кратка и ќе се префрлам на 2010 година каде што има остварено, од 9-13 март Република Италија, Рим остварени средби со претседателот на Комисијата на европската политика на Сенатот на Република Италија, претседател на Комисија на надворешни работи на Парламентот на Република Италија, министер за надворешни работи на Република Италија, министер за внатрешни работи на Република Италија. Од 19-20 март 2010 Република Словенија  каде што присуствува на Конференцијата за придонесот на Западниот Балкан кон европската иднина. Понатаму, од 8-9 април 2010  година Република Словенија итн, се до 3-4 мај Сојузна Република Германија каде што има остварено средби со повеќе одговорни за Европска Унија во Владата на Сојузна Република Германија.

И само кратко на крај ќе ви кажам, зборувавте дека нема дипломатско искуство господинот Васко Наумовски. Но дали Радмила Шекеринска имаше дипломатско искуство кога стана вицепремиер. Имаше единствено политичко искуство и за разлика од господинот Васко Наумовски кој беше професор на Њујорк универзитетот во Скопје пред да стапи на оваа функција...

Трајко Вељаноски: Благодарам. 

Господинот Игор Ивановски има контра реплика, повелете.

Игор Ивановски: За искуството на Шекеринска и за искуството на Наумовски е како да правиме разговор за Бог и за шеширџија. Како да ви кажам. И на крајот дајте да зборуваме за фактите. Од 2005 година Македонија доби кандидатски стасус. Во 2010 година освен тропски горештини денеска на чело со Васко Наумовски немаме. И тоа не зависи од него зависи од некој друг.

Господине Наумовски, ве молам заради вас самите за да не се срамите повеќе од тоа што е потребно. Кажете да не ги читаат вашите посети, срамно е. Таму каде што нема што да кажат сте се сретнале со одговорни лица. Факт е и тоа треба да и го кажете на македонската јавност. Ви праќаат порака од Брисел преку непримањето на средби дека не ја одобруваат вашата лична политика, политиката на вашиот шеф и политиката на оваа Влада. И тоа во дипломатија како што тој не ја познава се вика критика и неприфаќање и смена на оваа власт и политика.

Трајко Вељаноски: Благодарам. 

Тука ја прекинувам седницата, продолжуваме во 15,30 часот.

По паузата седницата продолжи со работа во 15,31 часот)
Рафис Алити: Продолжуваме со работа.

Збор има пратеникот Владимир Ѓорчев, повелете.

Владимир Ѓорчев: Благодарам  потпретседателе.

Почитувани пратеници, прво, би сакал да го кажам следното, а тоа е дека имаме интерпелација на потпретседателот на Владата за евро интеграции, а во моментот ниту еден, повторувам, од сите присутни межеме да видиме, нема пратеник од СДСМ, ниту еден пратеник од ЛДП, сега влезе, во моментот Емилијан Станковиќ. Значи имаме интерпелација, а истовремено нема ниту еден пратеник ниту од ЛДП, ниту од СДСМ, ниту од Нова Демократија, односно единствениот пратеник.

Би сакал неколку поенти да кажам. Тоа е дека имаме една интерпелација која што е целосно не втемелена. Интерпелација која што треба да се претвори во политичка секција на работата на Владата. Тука Васко Наумовски, односно потпретседателот на Владата е целосно спореден односно воопшто не е дел од целта. Зошто? Затоа што треба да се дискутира за Владата, треба да се дискутира за министрите, треба да се дискутира се освен за она што е директна негова надлежност. Но, да немаме политички опенизми, да не сееме магла и да не ги претставуваме работите онака како што не се. Се работи за следното. Се приговара за европската интеграција на Македонија, а истовремено се премолчува или се отфрла спорот со името. Односно спорот за оспорување на името и идентитетот на Македонија и Македонскиот народ.

Имаме една политичка операција во која што во изминативе година, година и пол постојано се кажува следниот еуфинизам, а тоа е дека Груевски и Владата не сака и не го решава проблемот со името.

Проблемот со името може утре да биде решен доколку Република Македонија реши да капитулира. Доколку се откажеме, доколку ги удоволиме грчките барања уште утре можеме проблемот да го решиме. Значи, постојано со замена на вордингот, со менување на зборовите, со промовирање и повторување на една иста фраза, а тоа е Груевски нема капацитет да го реши спорот со името, Владата нема капацитет да го реши проблемот со името.

Во поглед на решавање на проблемот со името имаме две ситуации. Едната е ние да ги убедиме Грците во нашите позиции и втората е Грците да не убедат нас во нивните позиции. Во тој дел апсолутно е невтемелено да имаме вакви барања за оние кои што ја поднесуваат оваа интерпелација, затоа што и СДСМ и ЛДП имаа икс години, икс години да го решат проблемот колку сакаат. Ако беше толку лесно Бранко Црвенковски ќе го решеше како премиер од 1992 до 1998 година, Бранко Црвенковски ќе го решеше овој спор со името повторно како премиер од 2002 до 2004 година, ќе го решеше Хари Костов, ќе го решеше Бучковски. Доколку беше толку едноставно да се убедат Грците во нашите позиции ќе го решеше и Бранко Црвенковски како претседател на државата 2004 до 2009 година. Но, тоа не се случи.

Ќе успееше да го реши Тито Петковски како претседател на Собранието во долги низ на години, но не успеавме да ги убедиме Грците во нашата аргументација. Ќе успееше и Јован Манасијевски како министер за одбрана, ќе успееја и министрите на ЛДП, ќе успееше Ристо Пенов како градоначалник на Скопје да го убеди градоначалникот на Атина. Во време кога Пенов беше градоначалник на Скопје Дора Бакојани беше градоначалник на Атина.

Ако беше толку лесно да се убедат грците во нашите позиции, тогаш ќе го направеа тоа цела плејада на политичари кои што денес ја покренуваат оваа интерпелација, но тоа не е случај.

Одиме на втората варијанта. Втората варијанта е дали Васко Наумовски може да ги убеди грците во нашите позиции и да видиме каде е генезата на тие нивни позиции. Дали тој со 11 месеци, или една година политичко дејствување може да ја смени траекторијата на политичко дејствување која што е константна некаде 100 до 150, а можеби дури и 200 години позиции на негирање на Македонија и македонскиот идентитет.

Дали Васко Наумовски може да ја смени политиката на Каравангелис. Дали Васко Наумовски е виновен за позициите кои што се кон крајот на 19 век, каде што ние сме нарекувани Словените во Македонија. Дали Васко Наумовски е виновен поради тоа што во 1912, 1913 исто така се негира идентитетот на Македонија, Македонскиот народ и на Македонците? Дали Васко Наумовски е виновен за позициите кои што кон Македонскиот народ ги имаше режимот на Метакса? Дали Васко Наумовски е виновен тоа што 1991, 1992 година Андони Самарас има доделино милиони и милиони фондови, тогашни германски марки, долари и слично каде што треба директно да се работи против Македонија и нејзиното признавање, против позициите на Македонија и да се афирмираат грчките позиции во меѓународната дипломатија.

Дали Васко Наумовски е виновен за континуитетот на грчка политика која што во раните 90 години на Македонија и донесе блокади и македонско ембарго? Дали Васко Наумовски е виновен затоа што грчката делегација протестираше кога Бранко Црвенковски во Обединетите Нации кажа дека мојата земја е Република Македонија и само Република Македонија и таква ќе биде, во време кога Срџан Керим беше претседавач.

Дали треба во крајности ние од ВМРО-ДПМНЕ  да кажеме дека тоа беше провокација која што ги налути Грците.

Не, ние не сакаме да одиме во дневно политиканство каде што Црвенковски би го обвиниле за провокација кон Грците, затоа што сметаме дека онака како што со Црвенковски зборуваше, тоа попладне во Обединетите Нации, треба да зборува секој претседател на Македонија. Проблемот на Црвенковски е тоа што тој не е доследен. Со тоа што го говореше во  Обединетите Нации, во Генералното Собрание не го зборува сега. Сега настапува од сосема други позиции.

Значи, уште еднаш ќе речам, повторување на еуфинизмот Груевски нема капацитет да го реши проблемот со името. Груевски не сака да го реши проблемот со името е  заговарање на бришење на македонските позиции. Спорот со името може уште утредента да биде решен доколку ги прифатиме грчките барања.

Истовремено во овој период, значи шест месеци наназад имаме исполнување на работа што беше 15 години актуелна, а никој не ја направи, укинување на визите. Зошто претходно немавме укинување на визите.

Владата на СДСМ на 15 септември 2002 година дојде со агенда визите да бидат укинати 2004 година. И тогаш, како и порано ни беа дадени три услови. Знаеме реад мисија, биометриски пасоши и интегрирано гранично обезбедување. Ниедна од овие работи не беше готова. Поради тоа, граѓаните на Република Македонија мораа да чекаат дополнителни уште шест години за време на оваа моја гарнитура, не само Наумовски, туку претходно и  Боцевски има работено на таа агенда има работено. И Јанколоски има работено, и Молошоски и премиерот и целиот владин состав и да се исполнат сите тие услови.

Се согласувам има работено и СДСМ, но без резултат. Ние немавме укинување на визите 2004 година. Ние имавме само скандали со набавки на пасоши. Имавме ситуации на ЗУС, имавме ситуации разно разни, но ние немавме биометриски пасош. Немавме интегрирано гранично обезбедување.

На крајот, во врска со релативизмот, Законот за антидискриминација итн. Се работи за политички позиции кои што се сосема легитимни, имаше политички систем,  и политички позиции кои што го одразуваат  сензибилитетот на македонските граѓани. Овие вредности на Македонија, а исто така и европски земји кои ги има во повеќе земји. Благодарам.

Рафис Алити: Благодарам и јас.
Реплика има пратеникот Јани Макрадули, повелете.

Јани Макрадули: Благодарам потпретседателе.

Одбраната на господинот Ѓорчев кон интерпелацијата само ја потврди заедничката позиција што ВМРО-ДПМНЕ и Грција ја имаат во тоа да Македонија не отиде напред кон европските интеграции, затоа што процесот на вклучување на Македонија во семејството на европските земји ќе значи поголем просперитет на граѓаните на Република Македонија, повисоки плати, но ќе значи и мониторирање на јавните набавки, ќе значи мониторирање или имплементација на Законот за спречување на судир на интереси и ќе значи одговорни државни службеници, како сервис на граѓаните, а не членови на ВМРО-ДПМНЕ  кои само се шетаат низ ходници, или од сабајле организираат прес конференции за да бранат владини проекти, а да добиваат плата од граѓаните на Република Македонија.

Затоа ВМРО-ДПМНЕ не сака Македонија да ја види во Европската унија. Затоа што таму има други правила и норми. Тоа во овој момент ни одговара. Им одговара на политиката што за жал во Македонија ја води нашиот јужен сосед.

Вие можете да споменувате, како што сакате, имиња, ама граѓаните ве избрале и ви ја дале довербата. Ќе ја внесете Македонија напред, а не да ја вратиме во 19 век како што самите велите.

2008 година побаравте мандат сами да бидете во Собранието. Граѓаните ви го дадоа. Што ќар имаме од тоа. Македонија не мрдна со педа од позициите од 2005 година. Останавме земја после Турција со најдолг кандидатски статус, или стаж на земја кандидат.

Црна Гора која и не што постоеше во 2005 година како држава, денеска е на исто, практично ќе се изедначи со Република Македонија. Зошто? Затоа што во Република Македонија имаме Влада, не сакам од свои бизнис интереси да ја види Македонија како дел од семејството на европските земји, и доста се вадите со традициите, вредностите, па господинот Васко Наумовски сигурно има средби со луѓе кои што без разлика што се членови на конзервативните партии имаат и поинаква ориентација од онаа што ја дозволува господинот Ѓорчев или господинот Спасеновски. И тоа ако прават на средби, официјални и не гледам дека тој треба да е хендикеп или некој министер од Владата Дејвид Камерон или пак на некој градоначалник од некоја друга држава. Благодарам.
Рафис Алити: Благодарам и јас.
(Јани Макрадули, од место - не е пријавен).

Рафис Алити:  Вие уште дискутирате.

Јани Макрадули: Не, не завршив јас, фино си завршив јас.

Рафис Алити: Благодарам.

Контра реплика има пратеникот Владимир Ѓорчев, повелете.

Владимир Ѓорчев: Господине Макрадули тоа што спомнувате министри од Британската влада таму имаме коалициона влада. Значи, не се работи за министер од Конзервативната партија, туку од Либералната партија. Значи од Либералната партија.

Во врска со тоа дали сакаме да влеземе во Европската унија, или не сакаме, многу е јасна работата господине Макрадули. Сакаме да влеземе во Европската унија, сакаме да бидеме дел од европското семејство но не по секоја цена. Многу е едноставна позицијата. Не по секоја цена. Погледнете ја анкетата на Дневник пред две недели, многу убаво кажува што е ставот на мнозинството на граѓани на Република Македонија. Значи, да, ние сме избрани да ја приближиме Македонија кон Европската унија и го правиме тоа, но истовремено треба да ги имаме во предвид и другите легитимни стремежи и позиции на Македонскиот народ и граѓаните на Република Македонија. 
Рафис Алити: Благодарам.
Реплика има пратеникот Андреј Жерновски, повелете.

Андреј Жерновски: Благодарам.

Тешко е да се реплицира на пратеник кој што ја доведува во заблуда македонската јавност од чисто партиски интереси, па поради таа и таква политика како што претходно цитирав, бидејќи очигледно пратениците на ВМРО-ДПМНЕ не сакаат да ме слушнат. Кога Ред зборува за домашната политичка партија, која што вели дека мора да биде сигурен за нејзините активности, за нејзините области и предлог закони кои се навистина од таа област, а не на партиска политика. Тоа е политиката на ВМРО-ДПМНЕ. Не слушнав од господинот Ѓорчев за класичниот судир на интереси, кога господинот кој што го браните за кој е поднесена интерпелацијата токму од оваа позиција инсистираше и доби вработување како доцент на Правниот факултет. Дали ви изгледа вам на европско однесување. Се сеќавам на вас многу добро кога зборувате за интереси, за непотизмот, кога бевте во опозиција. Сега некако не ве слушам на таа тема. Грција, Грција, Грција. Да, Грција го отежнува патот, го блокира патот. Затоа интерпелација за реформите и за тоа што прави македонската влада по однос на усогласување на македонското законодавство со европската АКИ. Не ми е јасна стратегијата што ја злоупотребувате. Што се криете позади тоа што го прави Грција. Ние овде зборуваме за тоа што први Владата која вие ја поддржувате. Од 2006 до 2009 година 4 години, вие ништо господин Ѓорчев. Не убедувавте овде дека Европската комисија не може да даде препорака за датум на преговори, поради блокадата на Грција, што на крајот излезе неточно, бидејќи Европската комисија воопшто не го акцентираше тоа прашање. И затоа Македонската влада доби. Од тогаш тезата ја снема. Јас не гледам како Грција е виновна за сите овие анти европски закони што се носат. Кога сме кај анти европските закони, вие сте тие што не убедувавте нас, не мене, мене не можете да ме излажете, македонската јавност, дека Законот за антидискриминација во 3-4 земји наброивте дека имаат сосема поинакво уредување. Ако го гледате писмото на Штефан Филе, кое што вие лично го криевте заедно со Наумовски и премиерот Груевски, таму ви пишува дека сите 27 земји имаат исто уредување. Сакам да кажам, вие можете да излажете овде, како што впрочем лажете секогаш или најчесто, меѓутоа, на крајот цената мене не ми е битна дали ја прави Ѓорчев, или Наумовски или на крајот на краиштата Груевски, цената ја плаќаат граѓаните на Република Македонија и Република Македонија како држава. Затоа ви велат сите од Брисел, оние што го претставуваат Брисел во Скопје, во Македонија, а тоа е Фуере дека тоа ќе биде негативна точка. Вие си терате партиска политика, усвојувавте евтини политички поени и гајле не ви е што сметката ќе ја платиме сите ние граѓани. Вие сте директно виновен што ја доведувате македонската јавност во заблуда. За тоа треба да се извините од говорницата.
Рафис Алити: Благодарам на пратеникот.
Контра реплика има пратеникот Ѓорчев Владимир, повелете.

Владимир Ѓорчев: Господине Жерновски, ние имаме фундаментални разлики во врска со едно прашање, а тоа е следново. Вие сметате дека ние пратениците сите треба да ја парафираме волјата на Ерван Фуере, а јас сметам дека ние пратениците на Собранието на Република Македонија сме избрани во ова Собрание да ги претставуваме граѓаните кои што не избрале. Тоа е разликата меѓу вас и нас. Вие сметате дека треба да ја спроведеме секоја реченица која што ќе ја каже Ерван Фуере, со секоја почит кон него, а ние сметаме дека треба да ја претставуваме волјата на граѓаните на Република Македонија.

Во врска со Законот за антидискриминација со име и презиме јавете му се, или појдете на средба кај амбасадорот на Република Полска во Република Македонија Карол Бакура. Одете кај амбасадорот на Полска и прашајте го: дали Полска има закон, како земја членка на Европската унија, каде што се спомнуваат хомосексуалците. Ќе ви каже директно - Полска нема таков закон. Македонија има право да има закон, како што има и Полска, што е членка на Европската унија. 
Рафис Алити: Благодарам.
Збор има пратеникот Тито Петковски, повелете.

Тито Петковски: Благодарам потпретседателе.

Господине Наумовски, почитувани колеги, излегов да го кажам ставот на НСДП и зошто ние ја поддржуваме интерпелацијата. Претпоставувам дека на сите ви станува јасно, не е овде во прашање господин Наумовски како професор, како личност, како граѓанин, туку неговата функција, како вице премиер задолжен за евро интеграции. Во таа насока, треба да ја водиме дебатата дали сме успешни или не? Препоставувам и вие господине Наумовски кога им предавате на студентите им кажувате секогаш дека одговорноста  е во директна корелација со овластувањата, со моќта, со власта. Мислам тоа е теорија, не можете да побегнете од тоа. Ако сметаме дека во Република Македонија добро ни одат работите со евроинтеграции, значи имаме успешен човек на чело на тој ресор. Ама не е така. Јас очекував овде да ја искористите приликата, бидејќи интерпелацијата по дефиниција не е негативна категорија. Интерпелацијата по дефиниција е само одлично средство во рака на Парламентот, не говорам на опозицијата, на Парламентот за политичка одговорност на Владата. Меѓутоа и шанса да поентира Владата, па да каже што се направила, или министерот во тој ресор. И јас очекував денес вие откако ја добивте шансата од поднесувачите на интерпелацијата да кажете дека Македонија има одлични перспективи и дека не треба да се плашиме, да ги охрабрите граѓаните на Република Македонија, дека сме на добар пат, дека имаме шанса, дека ние не водиме овде празна реторичка битка, се надмудруваме меѓу себе еве 20 години  и дека постои шанса како да  најдеме политичко единство Македонија да направи исчекор и да почне преговори со Европска унија. Значи имавте шанса толку пати, не ја искористивте. Главното прашање е овде, дали ја претставувате Секретаријатот вашата политика, вашиот хабитус како човек во оваа сфера или ја претставувате политиката на премиерот. И го слушам, еве тука и почитуваниот колега Спасеновски изнесе една теза дека ние не разговараме овде да се дискредитираме меѓу себе, туку ајде да најдеме формула како да обезбедиме единство за Македонија да тргне напред во евроинтеграциите. Еве ќе ви кажам зошто јас и многумина сметаат дека премиерот не сака Република Македонија да влезе во Европска унија. Би сакал да ме демантирате, ако не е така. Прва теза, 2008 година  на 3 октомври Собранието донесе Резолуција со која го обврзува премиерот и претстедателот на државата да направат државна стратегија за одбрана на нашето уставно име и за влез во НАТО и Европска унија. Мислите мрдна премиерот? Асполутно пред јавноста ниту излезе, зошто не го подржува. Година и пол, две поминаа, премиорот си молчи како риба.
Второ, господинот Андов овде  поднесе директна стратегија. Вие ја игнориравте, пратениците на ВМРО ДПМНЕ, се разбира по директива на премиерот. Зошто не дозволите во Македонија да се разговара за стратегија за одбрана на нашето уствано име? Ве молам да ми одговорите. Тука има луѓе кои што се компетентни.

Трето, поднесовме иницијатива јас и НСДП за трите прашања: за името, за Рамковниот договор и се разбира за конфликотот од 2001 година. Да не се надмудруваме, да немаме партиски, да имаме државна политика. Одговори ВМРО ДПМНЕ мислите? Многу му е гајле. Единствена партија која што не одговори. Другите сите ја подржуваат, а ВМРО ДПМНЕ не ја подржува идејата.

Четврто, потпишаа пред некој ден 50-тина невладини организации и 16 политички партии декларација, како од Брисел да го воведеме политичкото расположение и јавното во Република Македонија е позитивно и да пратиме порака дека ние навистина имаме државно единство и Брисел  да биде наклонет, така да кажам најтворено кон Македонија. И денес ја читам  изјавата на премиерот, тој е лут, наводно не бил поканет на потпишување. Бев таму, беше прочитано и бидејќи ја потпишавме беше прочитано дека се поканети ВМРО ДПМНЕ и сите партии. Денес премиерот скадалозно ги навредува организаторите и говори дека не е тој повикан и на некој срамен начин ВМРО ДПМНЕ бил дискредитиран. Срамота, брука. А јде кажете ми дали е премиерот за Европска унија? Еве, ќе кажам кои се причините на премиерот. Исто би сакал да ме демантирате. Премиерот освои три изборни циклуси, односно ВМРО ДПМНЕ 2006, 2008 и 2009 година, а се спрема и следните избори на иста цака да ги добие. Зошто? Заигра на картата, доби мандат да ја среди економијата. Не му тргна ништо. Од оваа говорница барем 20 пати кога ја критикуваше власта во тоа време зборуваше: каде и да е на економијата ќе и тргне. Ама  никако да тргне. Ама на него ич не му тргна во економијата. И тој што ќе прави сега? Му останува единствено средство да манипулира со јавноста дека тој името не го дава, тој е бранителот, тој е патриот, а сите ние други, предавници. Ако му се избие таа карта од рака, нема друга карта Георгиевски, Груевски. Лапсусот не е случаен. Значи, станува збор за иста матрица. Значи ако излезе, постигне државно единство постигне политика она што го бараат, еве господинот Спасеновски со прави муабет, јас сакав да го повикам. Вие предложивте, повикувате да се изгради единство по однос на името. Ајде да видиме како вие го замислувате тоа единство. Предложивме и резолуција и декларација и стратегија и потпишување на документ, ништо не прифаќа ВМРО ДПМНЕ. Не прифаќа заради тоа што ќе заигра и на следните избори на иста карта, за татковината се работи, пак популизам национализам, а ништо за Македонија. 

Значи почитувани пријатели,  да не се лажеме, станува збор за свесна политика која Македонија ја умира на рати. И јас очекував од вас како млад човек растоварен од сите предрасуди универзитетски професор или доцент, растеретени од проблемите  семејни, приватни, па  да не излегувате во престрет на таква политика. Вие лично да се буните, да се спротивставите на таква нерационална, стерилна, непродуктивна политика. Дајте да видиме која е таа другата политика. Јас слушам овде, не по секоја цена. А кој бара по секоја цена. Што мислите сите ние пратеници од опозицијата сме за тоа утре да предадеме името и предавници. Сега фала Богу со Влатко Ѓорчев сум во иста позиција. Тој предавник, јас предавник бидејќи, мислам според сфаќањето на премиерот, бидејќи сум грчки сват, ама Влатко е американски зет, па тука сме некако,  мислам дека по логиката на премиерот и јас ќе бидам амнестиран. Значи, не станува збор за тоа. Дајте да седнеме. Ако вие сакате државна политика, а тоа вие треба да го барате, ако сакате државна политика, вие ќе инсистирате да седнеме сите политички партии. Мене ми е совршено јасно ни еден премиер, ни една политичка партија не сака да го земе ризикот да договори промена на името на државата. Ама мора да има стратегија како ќе излезе од тоа. Според тоа, ако сте добронамерен, ако не го злоупотребувате тоа за политички изборни цели тогаш, навистина ќе повикате да направиме државна стратегија како што тоа го направија и Пасок и Неа Демократија. Ама вие не сакате. Тоа ви е најсилниот адут за избори, не друго. Кој е тој другиот адут? Јас не го гледам, а мислам тоа никој не го гледа. Значи, ако имаме активен однос, ако сакаме да влеземе во НАТО и Европска унија, на таа основа ја градам својата претпоставка дека Груевски не сака Македонија да влезе, не му одговара. Не заради прашањата што говореа од опозицијата, контрола на средствата итн., туку заради тоа што нема друг адут за изборите. Тогаш ве молам, тогаш ќе го направиме следното, ќе седнеме ќе се договориме сите политички партии. Ова е црвената линија на Македонија, што Македонија може да ја плати како цена за НАТО и Европската унија. Ама сите ќе застанеме и ВМРО ДПМНЕ  и СДСМ и сите други политички партии. Значи, ни треба национален односно партиски консензус  и ни треба меѓуетнички консензус. На таа основа Македонија може да добие, да изгради државна политика и луѓето во Брисел и во Вашингтон да поверуваат дека ние сме држава, нација, способна да има своја држава. Вака немојте да го потценувате фактот дека иднината на Република Македонија сериозно ќе биде доведена во прашање. Не плашам никого, меѓутоа кажете ми што ќе се случи ако после ноември не станеме членка на НАТО, на безбедносен план говорам. И тоа што вика господин Ѓорчев, и тоа го повторува Груевски постојано, да за компромис, меѓутоа не по секоја цена. Ајде да ја видиме неговата цена, македонската цена. Македонската цена е никаква. Нема предлог, нема идеи, нема позитивен однос, туку вика, ако има компромисен однос ние ќе се согласиме. Ама тоа се гради почитувани пријатели, тоа не се создава, тоа нема од Господ да ни падне. Ние треба да го изградиме, ние треба да го направиме. Затоа господине вице премиер мислам дека особено  денес очекував да не информирате, денес  амбасадорите на земјите членки на Европска унија градат драфт од  верзијата на заклучоците. Мислев  за тоа ќе ни кажете, па ќе не охрабрите  нешто. Па ако стане извештајот негативен, јас мислам дека не треба ни да седите тука. Или ако воопшто не бидеме на агендата не треба да доаѓате ни во Влада. 

Рафис Алити: Благодарам.

Реплика има пратеникот Александар Спасеновски, повелете.

Александар Спасеновски: Му благодарам на господинот Петковски затоа што индиреткно ме спомена во неговата дискусија  и на тоај начин предивика моја реплика, иако не планирав да репплицирам.

На самиот почекот би сакал да укажам на тое дека со внимание ја следев неговата дискусија и мислам дека од перспектива на опозициски политичар тезите кои што ги отворивте се вредни за размислува, како тавки мислам дека се исклучтелно значајно да отвориме дебата за нив заради тоа што тие  ни помагаат да добиеме уште подобро светло за тоа каде е Република Македонија во овој момент во делот на европските интеграции. Но во оваа прилика наспроти она кое што вие го кажавте, би рекол дека во одреден дел се согласувам. Но , во однос на оној дел за кој што не се согласувам и вие и јас знаеме дека кога ги оценуваме европските интеграции во овој момент се водиме од два типа на аргументи. Првите се надворешни. И вторите се внатрешни. Надворешните се поврзани со надворешно политичката позиција на Република Македонија на меѓународен план, а внатрешните се поврзани со реформите кои што ги чини оваа држава во насока на апроксимација на законодавството со европското законодавство и прилагодување на македонскиот  правен поредок со европскиот правен поредок. Кога се однесува на надворешно политичките причини и вие и јас знаеме и заменик претстедателот на Владата за задолжен за европски интерграции и целата јавност знае дека причините за застојот на европските интеграции на Република Македонија, како и за застојот  во однос на зачелнувањето во НАТО е нерешевањето на билатералниот спор кој што го имаме со Република Грција. Јас знам дека ние треба да вложиме се за овој спор што поскоро да се надмине, јас знам дека Република Македонија како помала држава има поголем интерес овој спор да го надмине што е можно повеќе. Меѓутоа и вие и јас знаеме дека постојат определени црвени линии кои што овој народ, ниту една политичка елита не може да ги премине во насока на решавање на овој спор. Поволна околност за мене и за вас и за целата јавност е што можеби во иднина треба да се концетрираме на сличностите помеѓу двата народа и двете држави. Можеби заедничката географска положба, културно наследство историја итн., даваат поголем основ за постигнување на компромис. Меѓутоа, фактот дека во овој момент тој компромис не е постигнат, не треба да биде причина очајно да тежнееме по компромис, заради тоа што тоа ги руши државните позиции. И во таа смисла сметав и во мојата дискусија и се противам на делови од вашата дускусија кога велиме дека нерешавањето на македонско грчкиот спор не е причина за застојот во европските интеграции. Напротив, таа една од суштинските и носечките причини. Но, во однос на спорот со името, се разбира дека треба да имаме поактивен пристап заради тоа што Република Македонија како помала држава има поголем интерес овој спор да биде надминат. Во однос на конкретната интерпелација сметам дека ова е непотребен и избрзан чекор, заради тоа што во овој момент кога Република Македонија се наоѓа во финишот  на решавањето на билатералниот спор со Република Грција најмалку што ни треба  е создавање на раздор во однос на причините за нашиот европски застој, заради тоа што причините се добро познати, тие лежат во една адреса, а тоа е официјална Атина. Благодарам.

Рафис Алити: Благодарам.

Контра реплика има пратеникот Тито Петковски, повелете.

Тито Петковски: Господине Спасеновски, нема човек во оваа држава кој не знае дека Грција не сака да постои ни македонска нација, ни македонска држава. Ама ние сакаме. Е како да го направиме тоа? Вие сте убедени во тоа дека статус кво состојбата и одговара на Македонија. јас убеден во спротивното, апсолутно тоа не и одговара на Македонија. Времето не ни е сојузник. Ќе кренат раце сите од нас. Видовте како ја третираат Грција, колку и помагаат. Не дај Боже Македонија да се најде во слична ситуација, кој ќе ни помогне. Дали сте свесни? Свртувањето на политичкиот врв со Азија, со Ирак, со Иран, со Мароко, Боже мили каде води тоа.  Наместо да се искористат 6 месеци да ги убедуваме  европските земји кои што треба да не примат, ние отидовме во Африка и Азија ќе бараме пријатели. Тоа ли е политика? Ајде ако сакате да изградиме државна политика, дајте иницијатива да седнеме сите политички партии да направиме државна политика. Тоа е одговорна политика, ама ја нема од ваша страна. 

Рафис Алити: Реплика има  пратеникот Соња Цветковска, повелете.

Соња Цветковска: Благодарам почитуван потпретстедателе.

Почитуван колега пратеник Тито Петковски, секогаш од вашето излагање барем согледувам интонација соодветна и добра. Но сепак, во говорот  за секогаш мора да има примеси на, да не речам говорна омраза, туку говор кој ќе личи на опозициска партија односно вие како претставник вие добро знаете покрај политичкиот стаж што го имате во политиката и како пратеник што значи фундаментот, името и што значи интегритет на еден народ. Споменавте неколку пати дека господинот Никола Груевски за тоа и добил по трет пат мандат. Господинот премиер доби мандат од граѓаните не за промена на името, туку напротив за неговите сестрани и сеопфати усилби што го прави за зачување на интенгритетот на држвата, на идентитетот на името, на јазикот и културата. И истиот работи на тоа и Владата на Република Македонија и сите сектори по министерствата.

Она што велите за економија, премиерот се покажа и се докажа во економијата и тоа го прави. Но во услови на економска криза од јули месец 2008 година почитуван колега вие тоа добро го знаете не само во Македонија, во сите земји од западен балкан и пошироко во Европска унија продре и трае и ќе трае сеуште, да не речам, се укотви тука криза со намалување на макроекономската политика, фискалната политика, понатаму се намалија извозните трговски работи кои беа проследени на неколку години од ЦЕФТА и од 1995 година што го имавме извозот со европските држави и слично. И сега во вакви услови пред македонската јавност да пласираме, значи, вакво нешто не држи, бидејќи Владата на Република Македонија во вакви  услови истраи и и честитам, еве јас од позиција на пратеник што граѓанството си зема редовно плати, пензионерите пензии и во услови кога  појаки и силни што многу значат како Велика Британија, Италија, Финска, Данска преземаат мерки што значи тоа за нас за Република Македонија. значи уште еднаш почит и благодарност кон господинот Никола Груевски. 

Рафис Алити: Му благодарам на пратеникот за репликата.

Контра реплика има пратеникот Тито Петковски, повелете.

Тито Петковски: Почитувана колешке. Во ова ваше идолопоклонство кон премиерот не мора да го демонстрирате јавно. Тука сте заради неговата подршка. Нема никаков проблем. Ама не морате да го повторувате. Тоа се вика полтронство. 

За економијата немате право да спомнувате бидејќи и премиерот и вицепремиерот говореа и овде и во јавноста, од  глобалната криза Македонија ќе профитира. Прво, нема да не зафати. Ако не зафати, ќе имаме профит, нема да имаме никаква штета, ве молам каде видовте во мојот настап говор на омраза, дали видовте некаде говор на омраза. Значи, вие аргументите, фактите ги сфаќате како говор на омраза. Според тоа, ако навистина сакате, дајте со аргумент кажете. Ќе прифатам, ако сум погрешил и ќе се извинам. Ама за аргументи да ми ги припишувате говор на омраза заради тоа што ви се непријатни фактите, вистината, тоа не е добро, не е коректно за вас како пратеник кој се охрабрува да говори од оваа говорница. Тоа не е добро, не е коректно за вас како пратеник  кој се охрабрува да говори од оваа говорница. 

Рафис Алити: Благодарам на пратеникот. 

Збор има пратеникот Сулејман Рушити, повелете.

Сулејман Рушити: Благодарам потпретстедателе, 

Слушав говори од страна на пратениците на мнозинството, нормално бај ди фолд што се вели во одбрана на вицепремиерот Наумовски. И во текот на некои дискусии се сеќавав на еден дамнешен избор за мис во тогашната Југославија во која водител беше познатиот Оливер Млакар. И се сеќавам дека не доби баш најубавата од тие девојки кои конкурираа ког излезе да ја претстават, нормално од салата бука, свиркање итн. и Оливер Млакар во негов познат стил рече – немојмо молим вас није она крива. 
Сакам да кажам дека говорите на неколку пратеници во одбрана, не баре во одбрана на вицепремиерот Наумовски дека тој не е крив за застојот на европските процеси во РМ, секако не се во негова лична корист односно во корист на персоналитетот на личноста на господинот Наумовски. Јас верувам дека и генерациски секако дека тој се стреми, самиот тој, неговото семејство, поширо граѓаните, да бидат дел од Европската Унија, ќе спомнам тука и НАТО, бидејќи граѓаните генерално се стремат да бидат односно државата да биде дел од алијансата. Но, не е тој виновен. 

Слушав денес дека јас сум лично виновен односно предавник, соработник на Грците поради тоа што сум потпишал една интерпелација каде треба да слушнеме од вицепремиерот задолжен во државата за европски интеграции. Не знам, барем свесно, не сум имал ниеден контакт со грк, без разлика дали е политичар или не е, за да кројам некакви црни сценарија и да потпишувам свесно предавништво во однос на Грција и Република Македонија. Генерално слушнавме оправдувања дека ние се сме направиле, се е во најдобар ред, сите закони ни се оценети одлично, од страна на Европска комисија, но еве клетите Грци имале толку многу влијание во Брисел па и во САД што, без разлика што ние правиме, го знаеме крајот. Ако оваа приказна продолжи значи ние самите кажуваме дека, без разлика на се, треба да им кажеме јасно на граѓаните на Република Македонија дека нема Европската унија и дека нема НАТО. Тогаш, кога сте свесни за оваа позиција, зошто не кажете јавно, бидејќи измеѓу редови може да се чита некаде дека ние правиме се, ама без разлика на се, после 15-ти доаѓа 16-ти односно после 14 доаѓа 15 - ти и дека без разлика на сите наши напори, нашиот хороскоп е таков што ние сепак нема да бидеме дел од Европската унија и НАТО, дека една соседна држава нема да не остава ние да го реализираме тоа, а сепак од друга страна се тврди дека во државата ни е, што се однесува на стандардите на Европската унија, ние сме поминале голем број стандарди. 

За да биде парадоксот поголем, кога се спомнуваат некои наши критики, бидејќи бевме спомнати дека не сме гласале за некои закони кои доаѓаат во Парламентот со европско знаменце, сакам тука нешто да им објаснам на граѓаните. На таква прва страница каде што на првата страница од законот е ставено европското знаменце се контра бандираат голем број на закони, па потоа беа критикувани односно имавме сугестии, не сакам уште еднаш да ги набројувам, јавноста ги знае, имавме сугестии дека таквите закони не се во хармонизација со европската легислатива и ние сепак односно мнозинството сега како изговор, да си дежурен виновник, освен Грците, го покажува опозицијата како пречка на патот до евроинтеграции. Добро, не сме гласале, па сепак законите се усвоени. Ние сме биле против поради тоа што сме сметале дека тие не се европски закони, но вие сепак сте ги усвоиле. Сега, како ве спречила опозицијата вас као мнозинство односно вас лично поради тоа што беше ваша изјава господине Наумовски, и баш би сакал да ми цитирате дел од книгата што ја читате сега, мислам дека ќе научам нешто од вашето искуство за европските процеси, ако книгата е за европските процеси, се надевам да не е некоја Халил Хусеини за проблемите во Авганистан. 

Значи, интерпелацијата е против вицепремиерот односно за вицепремиерот, несфаќајте го тоа лично господине Наумовски, како што сакаат некои од пратениците во читањето на вашето сиви да не убедуваат за вашиот проевропски дух. Јас лично верувам дека не можете на друг начин да размислувате. Но, кога ќе бидете 100% уверени во тоа дека и вашите стремежи не се реализираат, кога ќе се уверите дека на тоа место, за жал, како и голем број на луѓе кои седат, секако почитувани, кои седат во салата и кои се само марионета во рацете на премиерот, тој диктира некоја друга агенда. За жал, во последно време почна и да промовира некои си нови видови алијанси како баланс на НАТО алијансата, се слуша, еве и Украина не сака веќе да биде односно ги замрзнала процесите во НАТО интеграциите. Мислам дека не треба да брзаме со компарации со други држави. Ние знаеме која е реалноста во Република Македонија, знаеме што сакаат граѓаните, доста беше отворање на јазови, партиски јазови, етнички јазови, трошење пари за продлабочување на овие јазови помеѓу различните етнички, партиски и идеолошки групации. Не им е потребен уште еден длабок и широк јаз на граѓаните на Република Македонија во предавници и патриоти, односно во проевропски и антиевропски граѓани. Мислам дека времето треба да се потроши економично. Вас лично господине Наумовски ви тече времето и на крај граѓаните прво лично од вас ќе бараат одговор зошто ние броиме во место. 

Хипотетичниот одговор дека не сте вие виновни, дека некј друг ја крои политиката, мислам дека нема да ви помогне. 

Во овие 6 секунди што ми преостануваат би ве замолил барем еден цитат, ако не некој од одговорите, од книгата, или препорака за и ние да се просветуваме во Парламентот. Благодарам. 

Рафис Алити:  Благодарам и јас. 

Има збор пратеникот Петар Поп Арсов, повелете. 

Петар Поп Арсов:  Благодарам потпретседателе. 

Европската интеграција претставува првен стратегосло приоритет на Република Македонија. Поддршката за овој процес е зацртана со основните акти на оваа држава и е консензуално поддржана од сите политички партии почнувајќи од првиот демократски избран парламентарен состав, па се до актуелниот момент. 

Почитувани пратеници, почитуван вицепремиер вака започнува образложението на поднесената интерпелација за работата на вицепремиерот задолжен за евроинтеграции. Во овие две реченици не гледам ништо спорно, се согласувам со нив, меѓутоа, она што е спорно следува во следниот тект од инерпелацијата. Вели - меѓутоа во последните 10 месеци Македонија се соочува со најсериозен предизвик во полето на европската интеграција. Уназадувањето на демократските реформи го  проблематизира исполнувањето на политичките критериуми. Бележиме сериозен застој на реформскиот процес, а најодговорните политички претставници на Владата престанаа веќе и да ја комуницираат европската агенда итн., при што целокупната одговорност се лоцира кај вицепремиерот Наумовски. 

Сметам дека изнесените констатации, поточно кажано изнесените обвинувања се сосема неточни и неприфатливи и нелогични и имаат за цел да наметнат слика дека токму ЛДП и СДСМ се единствените евроинтегративци во Република Македонија, а ВМРО ДПМНЕ е кочничар на овој процес. За да го аргументирам ова мое тврдење, односно да ја побијам оваа теза на поднесувачите на инерпелацијата, ќе направам една ретроспектива на тоа како започнаа македонските евроинтеграци, како се роди европската идеја во Македонија, како се одвиваше процесот низ овие 20-тина години, но ќе напрвам и еден краток осврт на последните 10 месеци, период за кој се обвинува и Владата и Наумовски дека ги стопирале евроинтеграциите на Република Македонија. 

Факт број 1. 

ВМРО ДПМНЕ е првата политичка партија која посочи дека Република Македонија треба да стане независна, самостојна држава членка на  Европската унија и НАТО. Во истовреме тогашните сојуз на комунисти на Македонија ПДП, Реформските сили, односно денешните нивни наследници, СДСМ, ЛДП, ЛП и НСДП се залагаа да останеме во некакви си остатоци од претходната држава, а Европската унија и НАТО не само што не се спомнуваа туку беа третирани како нешто во кои Македонија нема што да бара. 

Второ, за време на мандатот на ВМРО ДПМНЕ во 2001 година се потпиша Спогодбата за стабилизација и асоцијација. Во претходните, 90-тите години, за време на владеењето на СДСМ тие беа зафатени со процесот на транзиција, криминална приватизација, назначување на политички подобни судии, шверц со нафта, кршење на еембаргото, а Европската унија и НАТО едноставно кај нас во тоа време се немаше слух, додека другите поранешни комунистички земји експресно се реформираа и стануваа земји членки на НАТО и на Европската унија. 

ВМРО ДПМНЕ во 2003 година иницираше и поднесе предлог до Македонското собрание за усвојување на декларација за поднесување барање на Република Македонија до Европската унија за стекнување статус кандидат за членство во Европската унија. Прво потпишан на таа декларација која Собранието во 2004 година ја усвои, а во 2005 година се здобивме со кандидатски статус е токму претседателот на ВМРО ДПМНЕ господинот Никола Груевски. Во тоа врме СДСМ, од почетокот не беше убеден дека треба да се побара кандидатски статус, сметајќи дека Република Македонија не ги исполнува потребните критериуми па затоа беше потребно дополнително убедување од наша страна односно од страна на ВМРО ДПМНЕ дека таквиот чекор односно добивањето на кандидатскиот статус ќе ги отвори политичките и економски перспективи на земјата, независно од степенот на исполнетост на неопходните критеируми. Тогаш СДСМ беше на власт, а ВМРО ДПМНЕ повторно беше двигателот на евроинеграциските процеси во Република Македонија. 

Минатата година конечно се финализираше процесот на исполнување на критериумите и неопходните стандарди за добивање на визна лиерализација и конечно паѓање на шенгенскиот ѕид што долго време беше очекувано од македонските граѓани кои од крајот на минатата година можат непречено да патуваат во земјите членки на Европската унија и на шенген зоната. 

Да ве потсетам почитувани колеги дека и тогаш бевте скептични и тогаш некои од вас говореа дека нема да добиеме визна либерализација или во најмала рака ќе се пролонгира за неколку месеци. 

Со спомнувањето на визната либерализација влегов во период од 10 месеци кој го спомнувате во интерпелацијата и за кој велите дека доаѓа до уназадување на процесот на евроинеграции. Што уште се случи во овие 10 - 11 месеци за кои Васко Наумовски е првиот интегративец во државата? Се случи да добиеме препорака од стана на Европска комисија за почеток на преговори при што беше констатирано дека Република Македонија ги исполнува сите неопходни критеируми и беше препорачано Европскиот совет да определи датум за почеток на преговори помеѓу Европската унија и Република Македонија. Датум не беше определен поради блокадата од Грција, поради ирационалниот спор што го наметна во однос на нашето уставно име, но тоа е една друга тема и мошне широка тема која за жал стана неизоставен дел од нашите европски и евроатлански перспективи. Вие и тогаш кога ја добивавте препораката велевте дека нема да добиеме препорака, дека не сме ги исполниле одредниците, но за среќа на Република Македонија и нашите граѓани, едноставно и тогаш згрешивте. 

Сега го критикувате вицепремиерот Наумовски за недоволната соработка со Комисијата за европски прашања односно Собранието на Република Македонија. Чувствувам дека сум најповикан да одговорам токму на овие обвинувања. 

Во изминатите 10 до 11 месеци Секретаријатот за европски прашања односно Васко Наумовски го има доставено на разгледување се она што беше побарано од Комисијата за европски прашања, она што муе обврска да го достави и тоа навреме. Секретаријатот за европски прашања достави а Комисијата на своите седници ги разгледа следните работи: 

На 23 јули 2009 година информација за користење на претпристапната помош ИПА во Република Македонија. 

На 3 септември 2009 година, 6 месечната информација за реализираните активности од НПАА за периодот од 1 јануари до 30 јуни 2009 година. Значи, Науновски даде отчет за период кога тој не беше вицепремиер туку во тоа време друг беше вицепремиер. 

На 27 јануари о.г. беше разгелдана Националната рограма за усвојување на правото на Европската унија - ревизија за 2010 година, на 26 април о.г. тримесечната инфорамција за реализираните активности од Националната програма за усвојување на правото на Европската унија. Значи сите информации навреме беа доставени и разгледани овде во Собранието од Комисијата за европски прашања. 

Знаете ли колку тримесечни информации има доставено тој што сега е член на ЛДП и тој кој што верувам дека учествувал во пишувањето на оваа интерпелација. Има доставено нула тримесечни инфорамции и покрај моите писмени укажувања дека е должен да го стори тоа. 

И на крајот во однос на она како што велите во интерпелацијата застојот во усогласувањето на законодавството на Република Македонија со европското КИ. Првин да ви кажам дека при поднесување на интерпелацијата на 23 април давате еден неточен односно неажуриран подататок, односно дека во тој момент собранието на Република Македонија има донесено 29 закони, а Владата има усвоено 21 подзаконски акт, што не е точен, односно лажен податок. Точно е во тој момент дека Собранието има донесено 38 закони, а Владата има усвоено 58 подзаконски акти. На денешен ден 14 јуни од предвидените 106 закони со нпа усвоени се 41 закон, плус 7 закони кои што се со европски предзнак, значи имаме вкупно овој момент усвоено 48 закони. Пет закони се во собраниска постапка, Седум закони во владина постапка, додека 11 закони се во меѓуресорско доусогласување, значи ќе ја допреме бројката и од 50% можеби до крајот на јуни доколку ги донесеме законите на седниците на Собранието. 

И на крајот да заклучам, односно сакам да го повторам она што го кажав во мојата реплика кон пратеникот Јани Макрадули сметам дека оваа интерпелација е непотребна, неаргументирана, поднесена е во многу  несоодветен термин и по својата цел, можам да кажам дека се наоѓа на истата линија со официјалната грчка политика по однос на нашите евроинтеграции, односно говори за тоа дека евроинтегративниот процес на Република Македонија е во застој, не се исполнуваат критериумите, не се спроведуваат реформите, не сме кооперативни во изнаоѓање на взаемно прифатливо решение за името. Со еден збор не заслужуваме да ја добиеме поддршката од Европската унија и од земјите членки на Европската унија. Тоа е истата слика што сака да ја изгради Атина за Република Македонија во очите на Брисел. Ви благодарам. 

Рафис Алити:  Благодарам  и јас. 

Реплика има пратеникот Макрадули Јани. 

Јани Макрадули:  Благодарам потпретседателе. 

Веројатно денеска две тези, уствари една теза доминира, бидејќи е напишано од центарот за комуникации на ВМРО ДПМНЕ и втората грст невистини за реалната состојба со евроинтегративните процеси на Република Македонија од аспект на хармонизација на европското законодавство. 
Господинот Трајко Вељаноски, не јас, во извештајот годишен за работата на Собранието  во 2009 година пишува дека од вкупно донесените 57 закони со европско знаменце на дневниот ред на Комисијата за европски прашања биле само 30 или околу половина за разлика 2008 година кога според Годишниот извештај за работа на Собранието од 19 биле разгледувани пет или до 1 јуни Владата требала да донесе 102 подзаконски акти, донела само 19 или во април месец од 18 донела фантастични нула. Затоа господине Петар Поп Арсов, како претседател на Комисија за европски прашања гледајте си ја работата вие, оставете 1991, 1992 што се случувало. Пуштете ја  борбата помеѓу Змејковски и Љупчо Георгиевски кој го основал ВМРО-ДПМНЕ. Тука не можеме да се договориме. И кој бил премиер на Владата на Република Македонија од 1998 до 2002 година, кој бил министер за финансии. Тоа не помага на патот на Македонија кон Европска Унија. Помага вие зошто добивате плата да си ја бркате работата. А тоа е кога ќе ви дојде закон со европско знаменце да свикате седница на Комисијата за која што сте должни и  таму да се дебатираат законите. Затоа, 1903, 1892 може да се вратите кај пирамидите, кај Астеките, кај сакате, тоа на Македонија не и помага да стане членка на Европска Унија. Вие можете што сакате да кажете за СДСМ граѓаните ви го дале мандатот и довербата да направите нешто арно за оваа држава. Вас ви даваат плата да ги гледате законите со европско знаменце. А не да ги напаѓате оние кои што сте ги гласале со три раце притискање по зеленото копче. И затоа ве молам и затоа останува тезата за кој што денеска пишува друго во грчките медиуми, единствени кои што несакаат да ја видат Македонија во Европска Унија се ВМРО-ДПМНЕ и Грција. Благодарам. 

Рафис Алити: Благодарам и јас.

Контра реплика има пратеникот Петар Поп Арсов, повелете.

Петар Поп Арсов: Благодарам потпретседателе.

Тоа што го цитиравте од некој извештај каде што споменавте некоја личност тоа е извештај од невладината организација СОРОС. 

Ве молам, тоа е извештајот што го дава невладина организација Отворено општество односно популарно наречено СОРОС. Ако сакате да добиете коректна и вистинита информација, ве молам господине Макрадули, обратете се до Комисијата за европски прашања и ќе добиете реална информација, а тоа е дека минатата година вкупно биле донесене 57 закони од кои што Комисијата разгледала 30 закони, од останатите 27 закони 10 биле ратификација, останатите немале знакче на Европска Унија. Комисијата ги разгледува законите кои се обележани со знакчето на Европска Унија. 

Рафис Алити: Благодарам. 

Реплика има пратеникот Славица Лошкова Грковска, повелете.

Славица Грковска Лошкова: Говорот на господинот Петар Поп Арсов ако се обидеме да го опишеме само со една реченица ќе го направиме со реченицата ВМРО-ДПМНЕ и се е можно. Зошто е неверојатна инвентивноста на ВМРО-ДПМНЕ за изнаоѓање на лажни аргументи како да се искриви реалноста во Република Македонија. Ако имаме претседател на Комисијата за европски прашања како вас господине Петар Поп Арсов на која не ви доаѓаат министрите за да ги бранат законите, туку работиме со повереници, некои раководители по министерствата кои што едноствано не знаат што да прават па само ќе го прочитаат образложението, треба сериозно да се размислите  каков е односот на вашата партија, прво спрема вас, а потоа и спрема Комисијата за европски прашања, затоа што Комисијата за европски прашања и Комисијата за образование се  ретките единствените можеби комисии во Собранието на кои што не доаѓаат претставници на Владата што значи министер или заменик министер. 

Вие се  обидовте тука да ја преставите Македонија за време на владеењето на ВМРО-ДПМНЕ  во една розова слика кога се цветало и се функционирало како што треба. Да ве потсетам на ОКТА, Груевски ви беше министер за финансии, Љупчо Георгиевски премиер. Да ве потсетам на печатницата Гоце Делчев, луѓето останаа без работа, да ве потсетам на Македонска банка, да ве потсетам на Националната платежна картичка и да не продолжам понатаму затоа што немам време. Тоа се фирми кои што вие ги уништивте заради тоа што ги купивте на име на партијата, па Уставниот суд мораше да интервенира дека во ситуација кога ВМРО-ДПМНЕ е на власт не можат да уништува фирми и да ги купува на партиска сметка, па затоа после моравте да го измислите Ламбе и други членови на вашата партија да на нивно име ги префрлите фирмите и на тој начин да не ги изгубите. 

Да ве потсетам на Тамбурковски, да ве потсетам на Даравелски, да ве потсетам на една цела плејада такви ликови кои што се богатеа на грбот на граѓаните  на Република Македонија во времето кога ВМРО-ДПМНЕ беше на власта. И на крајот Љупчо Георгиевски вашиот вожд од кој што и ден денес не сте се откажале и покрај тоа што се обидувате тоа да го направите и функционирате по истата негова матрица, истиот систем кој што тој го воспостави во неговото владеење од 1998 до 2002 и тоа е погубната политика  за Република Македонија. Ама за жал, вие не само што ја практицирате, туку уште повеќе ја изостривте и со тоа покажа Груевски дека е многу подобар од својот учител Љупчо Георгиевски. 

Рафис Алити: Благодарам. 

Контра реплика има пратеникот Петар Поп Арсов, повелете.

Петар Поп Арсов: Благодарам потпретседателе.

Почитувана госпоѓа Грковска, вие не да немате време во вашата реплика, вие немате аргументи. Вие за се зборувавте, а најмалку зборувавте за евроинтеграциите па затоа ги спомнувате и ОКТА и Печатница и не знам Македонска банка итн. итн. 

Што се однесува до оние личности што ги спомнавте значи Даравелски, Тамбурковски и не знам кој се спомнавте, можам да ви кажам дека ние расчистивме со нив. Ние се реформиравме уште во 2004-2005 година, дали вие расчистивте со Наков со вашите далаверци и тамбурковци и со кои луѓе вие сакате да ја добиете довербата од граѓаните да излезете на избори. Дали можете да ми одговорите на тоа ваше прашање. Благодарам. 

Рафис Алити: Благодарам. 

Реплика има пратеникот Андреј Жерновски, повелете.

Андреј Жерновски: Благодарам потпретседателе.

Да реплицираше мојот колега, да говореше како пратеник и ќе разберев, меѓутоа, и самиот се постави како претседател на Комисијата за европски прашања. Јас сум крајно изненаден од  аргументацијата овде која што ја понуди во одбрана на инаку неодбранивоста на вицепремиерот, кој што арогантно продолжува да си чита книга, но ќе го видам истиот вицепремиер кога ќе дојде да го чита извештајот и ќе го прашам дали ја читаше оваа книга, и тогаш дали ќе ја чита. 

Вие велите дека оваа интерпелација е неагументирана. Јас сметам дека вас особено како претседател на Комисијата за европски прашања треба да ве загрижи, крајно да ве загрижи констатацијата на евроамбасадорот Фуере кој што вели, цитирам: „дека виси препораката за преговори“, кој што вели дека има цитирам: „последните неколку месеци сериозен застој“, затоа го потенцираме тој период. Тоа треба вас најмногу да ве загрижи. Вие на колегите од ВМРО-ДПМНЕ да им кажете што значи сето ова. До сега се нема случено, ви го кажувам сега во јуни ова, земја која има добиено препорака за добивање датум за преговори да добие потоа негативен извештај. Се плашам дека Македонија ќе биде првата таква земја. Не сакам тоа да се случи и затоа поднесуваме со другите колеги интерпелација. Вие први треба да кажете, да се спрогивставите на забраната на Наумовски да комуницираат во неговиот кабинет, во неговиот сектор со Канцаларијата на Европска Унија. Вие први треба да го покренете тоа прашање. Сте виделе до сега тоа некој да го направи? И онака доаѓаат критики за неактивноста на македонската Влада односно на Секретаријатот за европски прашања, како врв на тоа следи забрана. Вие прв како претседател на Европска комисија требаше да го побарате писмото на евроамбасадорот за проширување Филе. Вие требаше да прашате дали тоа писмо постои и кој лаже, дали Груевски лаже, или можеби лажат од Брисел. Вие прв требаше да го побарате документот наречен ревизија на пристапното партнерство. Не го направивте тоа, не го побаравте тоа од Наумовски, кој што не убедуваше дека такво нешто не постои, а потоа прашуваше од каде ви е документот. Тоа претседателот на Комисијата за европски прашања мора да го направи.

На крајот јасна е тенденцијата двете тези дека Грција е виновна за блокадата, Грција ви  е виновна за блокадата. Грција не е виновна за блокадата, Грција не е виноввна што носиме антиевроспски закони, Грција не е виновна што не ги имплементираме законите.

Втората теза дека со ова ги браниме позициите на Грција - напротив, тој што прави денес да виси препораката тој ги зголемува аргументите на Грција. Ние сакаме да го спречиме тоа. Благодарам. 

Рафис Алити: Благодарам и јас.

Реплика има пратеникот Петар Поп Арсов, повелете.

Петар Поп Арсов: Благодарам потпретседателе.

Господине Жерновски, препораката веќе е добиена и таа не виси. Нешто што виси е датумот за почеток за преговори и сите добро знаеме зошто ние не добивме датум минатата година Советот кога требаше да одлучи и да определи датум за почеток на преговори. Грција едноставно стави блокада, тоа вие го знаете.

Што се однесува до извештајот што следува за напредокот на Република Македонија во однос на евроинтегративниот процес, зошто има чувство дека вие посакувате овој извештај да биде негативен и Македонија да биде правата земја која после позитивен извештај би добила негативен извештај. Можете ли да ми одговорите на тоа прашање, дали вие ќе гарантирате доколку ги донесеме тие закони по ваш терк онака европски како што велите дека Грција ќе не деблокира и ние ќе продолжиме со евроинтеграциите.

Рафис Алити: Благодарам.

Реплика има пратеникот Николов Марјанчо, повелете.

Марјанчо Николов: Благодарам потпретседателе.

Почитуван колега, искрено не мислев да се јавам за реплика, но со оглед на тоа што сте член на Извршниот комитет на ВМРО-ДПМНЕ и сте дел од највисокото раководство на партијата, за ставовите што ги изнесовте веројатно дискутиравте на Извршниот комитет и морам да ви кажам ме зачудуваат вашите ставови и начинот на кој што мислите да ја водите оваа држава. 

Вие веќе ги злоупотребивте четирите свети букви ВМРО, сега и онаа додавка ДПМНЕ која треба да значи Демократска партија за македонско национално единство полека ја претворате во додавка Демократска парија за мекедонско национално неединство. Нашата политика да барате внетрешни непријатели, да ги алоцирате во опозицијата или надоврешни непријатели да ги алоцирате во претставниците во Европска Унија само зборува за вашиот демократски капацитет и можноста да ги решите проблемите во Република Македонија. 

Јас отворено ве прашувам, имате ли вие стратегија да ја победите Република Грција во спорот со името или немате и цело време ќе зборувате една иста фраза - ние сакаме, ама не ни даваат. Имате ли стратегија, ако сте толку моќна партија, ако немате, тргнете се од власта.

Околу партијата за големи одлуки, да ве потсетам на една работа, како вие кога треба да носите одговорност и ја напаѓате опозицијата велите 20 години, 15 години СДСМ е на власт, а сега овде излегувате и кажувате дека сте донеле многу значајни одлуки и притоа импутирајќи на опозицијата дека не била кооперативна. Пред да го добиеме извештајот дали се сеќавате со консензус како ги донесувавме законите? Не. Значи во однос на визната либерализација како проект кој што го промовирате постојано, визната либерализација ја злоупотребивте, воведовте внатрешен ѕид, затоа што пасоши не давате пократко од 6 до 12 месеци, луѓето чекаат да добијат пасош. Оние по итна постапка иако обврската е за 15 дена, ги издавате за два месеци. Луѓето изгубија работа, изгубија нерви, изгубија време додека да добијат пасош.

Колега, сакале да признаете или не, не се води така држава и така не постапува одговорна партија. Меѓутоа за жал вие сте убедени во тоа што го зборувате и за жал ние сеуште ќе тапкаме во место, а нашите соседи ќе одат напред. Благодарам. 

Рафис Алити: Благодарам и јас.

Контра реплика има пратеник Петар Поп Арсов, повелете.

Петар Поп Арсов: Благодарам потпретседателе.

Да господине Николов, јас сум член на Извршниот комиетет на партијата, меѓутоа јас настапувам овде како пратеник. 

Инаку, ВМРО-ДПМНЕ се залага за макеоднско национално единство и не само македонско туку единство на сите граѓани и работи на консензус во однос на евроинтегративниот процес. Консензус со вакви интерпелации во очи на донесување на одлуката за Република Македонија дали ќе добиеме датум или нема да добиеме датум, односно ќе добиеме повторна блокада од страна на Грција, не може да се направи. Значи благодарение на вас ние во овој момент праќаме многу лоша политичка порака до Брисел односно самите си праќаме порака дека не заслужуваме да добиеме подршка од Европска Унија. 

И да ве прашам, зошто никој од вас од СДСМ не го оспори моето тврдење дека кога го добивме кандидатскиот статус токму ВМРО-ДПМНЕ беше предлагач на таа Декларација. Еве ја Декларацијта и ќе ви ја дадам да имате на увид. Благодарам. 

(Пратеникот Петар Поп Арсов на пратеникот Марјанчо Николов му ја предлага Декларацијата)

Рафис Алити: Благодарам и јас.

Реплика има пратеникот Мисовски Горан, повелете.

Горан Мисовски: Благодарам потпретседателе.

Почитувани колеги пратеници, 

Мојата реплика господине Поп Арсов се однесува на тој  дел каде се обидовте да ги навредите политичките партии од опозицијата, а особено оној дел каде што ја спомнавте мојата политичка партија, Нова социјалдемократска партија, а особено во оној дел каде што НСДП во 1991 година се залагаа да остане Македонија во сојузот на југословенските држави. Јас сакам да ве информирам дека во Судскиот регистар НСДП е запишана на 17 декември 2005 година. Ако сакате да не навредувате изберете некоја друга терминологија, употребете некој друг аргумент. Ние проблеми со историјата на партијата немаме. Единствено имаме еден проблем што таа 2006 година сметавме по примерот на Германија една лева и една десна партија може да направат една коалиција на чело со еден технократ во името на Никола Груевски како претседател на ВМРО-ДПМНЕ и дека Република Македонија многу побрзо ќе ја приближиме до тие европски процеси на интеграции и на НАТО-интеграцаии. Кога видовме со кого си имаме работа кренавме раце, видовме дека ниту кај ВМРО-ДПМНЕ, ниту кај Никола Груевски има расположение Република Македонија час поскоро да влезе во НАТО и Европска Унија. 

Почитуван господине Поп Арсов, ако некој има проблем со историјата, тоа сте вие во ВМРО-ДПМНЕ. Вашиот претходен претседател на партијата Љупло Георгиевски кажа дека две третини од претходното раководство и две третини од сегашното раководство биле бугарофили. Еденаш не го видов претседателот на ВМРО-ДПМНЕ Никола Груевски да се огради од оваа изјава на претходниот претседател на ВМРО-ДПМНЕ. Ние немаме проблем со историјата, ние како НСДП, проблемот е во вас во ВМРО-ДПМНЕ.

Рафис Алити:  Благодарам на пратеникот.

Контра реплика има пратеникот Петар Поп Арсов, повелете.

Петар Поп Арсов: Благодарам потпретседателе.

Почитуван господине Мисовски, да ве потсетам дека НСДП произлеза како партија токму од СДСМ кој што е наследник на Сојузот на комунисти на Македонија и затоа бевте споманти, едноставно и вие во тоа време персонално како личности бевте дел од тој Сојуз на комунисти - Партија за демократска преобразба. Можеме да кажеме дека и вие сте наследник на таа политика, но сепак можам да ви честитам на тоа што најдовте сила да се оградите од таа политика и еве во денешно време презентирате некои нови ставови. Благодарам. 

Рафис Алити: Благодарам и јас.

Збор има пратеникот Славица Грковска Лошкова, повелете.

Славица Грковска Лошкова: На оние малку пратеници од ВМРО-ДПМНЕ што останаа да го бранат господинот Наумовски сакам да им укажам заради тоа што стратегијата е јасна денес да ја дефокусираат дебатата да зборуваат само за името, дека денес не зборуваме за стратегија за името. Кога ние баравме во ова Собрание да зборуваме за стратегија на името, тоа за вас не беше прифатливо и за тоа ве молам, без лицемерна загриженост околу прашањето за името, заради тоа што ја имате апсолутната власт во државата, и имате начин каков сакате да одберете, како да ги оствариме националните интереси на Република Македонија, а да го зачуваме националното единство. Јас не сум видела поголемо лицемерје од вашето излагање денеска. Јас не видела претседател на Комисија за европски прашања, кој на предлог на опозицијата на дневен ред да се стават 20 закони со европско знаменце, девет закони со европско знаменце, да гласа против. Исто како целата негова пратеничка група. И тој како претседател на Комисија за европски прашања денеска ни зборува како ние не сме биле посветени на европската агенда, а тој и ВМРО-ДПМНЕ  биле посветени. Тоа не е ништо друго, освен лицемерие. Ние денеска не зборуваме ниту за економската криза, ниту за историскиот развој на политичките партии во Република Македонија. Ние денеска зборуваме за реална и фактичка состојба. Реална фактичка состојба дека откако ВМРО-ДПМНЕ е на власт во Република Македонија евро атланските интеграции бележат регрес. Одат наназад. И покрај обидите да се прикаже визната либерализација како големо достигнување, тоа нема да ви успее, заради тоа што, ќе го посочам следниот пример. Боцевски кој што беше најистурен кадар за евро интеграции, тогаш на ВМРО-ДПМНЕ, сега на ЛДП, се радуваше на укинувањето на визната либерализација, за да исчезне во непознат правец еден месец без никаква изјава, без да го дочека укинувањето на визниот режим. Ако навистина состојбата беше толку розова со евро интеграциите, зошто тогаш тоа се случи. Не слушнавме ние објаснување од него до сега. Дека ве молеа сите од меѓународната заедница да не правите никакви потреси непотребни, само да продолжите со темпото што ние го имавме на меѓународен план, благодарение на кое 2005 година добивме кандидатски статус, во ситуација кога повторно одлуките се носеа со консензус во Европската унија, во ситуација кога повторно Караманлис беше премиер на Грција, тогаш јас ве прашувам зошто не ја послушавме меѓународната заедница. Зошто ви беше потребно толку антиквизација, преименување на аеродроми, кога тоа можевте да го направите и подоцна. Зошто кога ви беше кажувано, тие неколку месеци да не правите никакви потреси, вие го правевте сосема спротивното. Практично работевте спротивно на националните интереси на Република Македонија. вие до денеска не дадовте одговор на тоа прашање. Туку само барате изговори. Вие до денеска сеуште продолжувате со политиката на Љупчо Георгиевски. Наместо да ја прифатите одговорноста, виновни се медиумите, виновна е опозицијата, Фуере е најомрзнатата личност во Македонија, среќа што ќе си оди, затоа што мислам дека уште малку ќе го прогласивте за персона нон грата. Виновна ви е меѓународната заедница, заради тоа што ни дава сугестии какви реформи треба да направиме во Македонија. Виновен е Уставниот суд и на тој начин покажувате никакви европски принципи на однесување, а сакате Република Македонија да ја однесете во Европа. Во суштина не сакате. И вашето однесување како политичка партија и вашето однесување како Влада покажува се, само не европски манири. Само не посветеност на европската агенда. И за тоа можеме да дебатираме колку сакате, да ги мериме аргументите, на крајот повторно нема да признаете дека сме во право, меѓутоа, длабоко во себе знаете дека тоа е така, заради тоа што сте сведоци на меѓународните средби кога одиме во Брисел, дека тоа ви го кажуваат отворено и јасно и дека е болна за вас. Меѓутоа, опозицијата на тие средби никогаш не настапува опозиционерски, туку напротив, ги брани националните интереси на Република Македонија. Проблемот е што вие како власт не знаете тоа да го цените. Вие ја злоупотребувате поддршката на опозицијата. Заради тоа што кога опозицијата ви даде безрезервна поддршка, ја даде поддршката за законите во септември 2009 година, кои што беа услов да се добие препораката за преговори, вие ја злоупотребивте и не го одржавте единственото ветување што го дадовте на лидерската средба. А тоа е дека ќе го почитувате мислењето на опозицијата согласно Деловникот и дека до крајот на декември, ќе ги прифатите нашите сугестии и ќе имаме Деловник прифатен од сите политички партии во Собранието на Република Македонија. Меѓутоа, вас тоа не ви беше важно. Вас ви беше важно во тој момент во септември да се поминат оние закони кои што ќе ни ја обезбедат препораката, а после опозицијата не е важна. Важно, сме ви ја дале довербата. Во ниту еден момент сакам да кажам дека од страна на меѓународните претставници во последниот период е спомнувано името. Тоа го отвораме ние како пратеници во Собранието на Република Македонија. И да, се согласувам, ние треба да работиме за интересот на граѓаните на Република Македонија. Меѓутоа, одговорна политичка елита, одговорна партија на власт, која што ја има апсолутната власт во државата, треба да се залага и да се избори за националните интереси на граѓаните. Заради тоа што дозволете, секој граѓанин нема такви информации, такви проценки како што има премиерот и министрите, или претседателот на државата. И заради тоа е партија на власт, за да ја има најголемата одговорност и во даден момент да ја преземе одговорноста и да им објасни на граѓаните зошто некои одлуки, кои што се тешки мора да се направат, зошто тоа во интерес на граѓаните на Република Македонија, а не да се крие зад попоулизмот.

Ние имаме ситуација во која што во клучен период во Република Македонија имаме фантом вице премиер. Вие не можете да го најдете вице премиерот на медиуми. Вие не можете да го видите со изјава, или со анализа, освен со нарачани интервјуа во пишани медиуми на конференции организирани од меѓународни претставници. Во прв момент се прашував зошто е тоа така, за после да стане јасно. Ако имате вице премиер од позицијата на вице премиер си обезбедува место на Универзитетт Свети Кирил и Методиј, зошто тогаш да се грижи дали процесите одат добро или не. Тој си се обезбедил за себе, па сега за државата не е ни важно. Сакам на крајот да кажам дека кога беше во посета претставникот на Европската комисија, прво што кажа рече за името нема да зборуваме. Ќе зборуваме за реформите во Македонија, ќе зборуваме за прашања кои што во Република Македонија мора да се спроведат, ако сакате да одите напред. Прашањето за политичкиот дијалог, кој што добро почна минатиот септември, меѓутоа, вие направивте се да згасне и да го срушите. Прашањето на политичка доверба, која многу тешко се гради, заради вашето однесување, а вие успеавте да ја срушите само со еден потег, само заради тоа што не можете да бидете доблесни и не можете да прифатите туѓи сугестии и забелешки, без разлика што се добри. Загриженост за Законот за енергетика, загриженост за политизацијата во државната администрација, загриженост за политизацијата во јавната администрација, загриженост за партиски влијанија во судството и тоа се тешки обвинувања, за било која држава која што сака да се декларира како демократска. И овие прашања немаат никаква врска со прашањето за името, ниту пак со идентитетот. Меѓутоа, имаат врска со тоа дека вие ги злоупотребувате законите со европско знаменце, за да протуркате партиски решенија. Вие ги злоупотребувате законите со европско знаменце за да протуркајте решенија за популистички цели. Обично при таквите мерки велите не сега, ќе ги промовирате со цела Влада, со премиерот позади себе, ама на крајот реченицата е, овие мерки популистички ќе бидат, откога ќе станеме членка на Европската унија, меѓутоа, во јавноста создавате фама дека многу сте загрижени за граѓаните. Имате апсолутна власт во Република Македонија, покажете ја на дело вашата загриженост за граѓаните. 
Рафис Алити: Благодарам.
Реплика има пратеникот Лазарев Јован, повелете.

Јован Лазарев: Благодарам потпретседателе.

Почитувана госпоѓо Грковска Лошкова, во вашата дискусија можеше да се забележи дека искажувате жалење што вие не ја поднесовте интерпелацијата, туку сега мора да браните интерпелација на вашиот бивш партнер, кој ви го сврти грбот и веќе жестоко настапува против вас, а од друга страна ЛДП виде дека му се распаѓа пратеничката група, односно немаат веќе пратеничка група, па се потрудија да го фатат последниот воз и да поднесат интерпелација која воопшто не е аргументирана и неиздржана.

Кажавте дека не ја послушавме меѓународната заедница. Ние не треба да се претвориме во послушник на меѓународната заедница, туку меѓународната заедница е наш партнер, со кој ние соработуваме, комуницираме, разговараме и се разбира, водиме сметка да ги сочуваме интересите на Република Македонија. Впрочем, и таквата политика доведе до добивање на кандидатскиот статус.

Го спомнавте Деловникот. Јас не гледам каква врска има Деловникот со интерпелацијата на вице премиерот. Ништо не слушнав што вие мислите за вице премиерот, односно зошто е оваа интерпелација поднесена. Благодарам. 
Рафис Алити: Благодарам.
Контра реплика има пратеникот Грковска Лошкова Славица, повелете.

Славица Грковска Лошкова: Благодарам.

Господин Лазарев, точно, меѓународната заедница е наш партнер и јас мислев дека барем одредена структура во Собранието во која што ве ставав и јас, расчистила со тоа дека ако Република Македонија сака да стане дел од едно семејство што се вика Европска унија, тогаш Македонија е таа што треба да се прилагоди на критериумите и стандардите на Европската унија. По вашето зборување, вие очекувате Европската унија да ја смениме по македонски терк. Тоа само во ВМРО-ДПМНЕ може, а сега гледам дека и во вашата партија проблемот е тоа што мнозинството пратеници во Собранието не гледа исто како вас никаква врска помеѓу Деловникот и евро интеграциите. Денеска зборуваме за тоа што не оддалечи од евро интеграциите. Меѓу другото е и прашањето за Деловникот што ќе го прочитате во Извештајот од Европската комисија. Заради тоа што политичкиот дијалог е еден од нормалните европски принципи, кој што ги има во секоја нормална држава. Само ние не. 
Рафис Алити: Благодарам на пратеникот.
Реплика има пратеникот Трајанов Павле, повелете.

Павле Трајанов: Благодарам потпретседателе.

За мене ќе беше сосема очекувано и нормално денеска да расправаме за достигнувањата на Република Македонија во евро интеграциските процеси и на тој начин да изградиме единство со сите политички партии, посебно Парламентот во целина и да упатиме порака до Брисел, дека Република Македонија е подготвена да ги започне разговорите за влез во Европската унија. Мислам дека тоа ќе беше силно поддржано и од граѓаните и од сите кои што се заинтересирани, нашата држава да се движи напред. Меѓутоа ние денеска расправаме, сакале или не на предлог на две опозициски политички партии, расправаме за интерпелација, тоа значи дека треба да се нагласат, да се почувствуваат само оние пунктови кои според проценка на опозицијата се недоволни, или се слабости кои се прикажани во овој процес. Мислам дека како пратеници сами практично нанесуваме штета во овој процес во Република Македонија.

Инаку, доколку е пречка потпретседателот на Владата или министерот задолжен за евро интеграции, мислам дека тој може да се повлече веднаш после тоа ако добиеме датум за преговори тоа би било добро, но сигурно не е така. И во расправата ние практично само ги набележуваме можните аргументи кои се во прашање дали се тоа некоја аргументација евентуално ако Република Македонија на 17 јуни нема да добие датум за преговори за влез во Европската унија. Инаку сигурно дека низ расправата, јас барем така очекувам да посочиме како да дојдеме до датум за преговори. Дури и отвореното прашање со Грција, нема идеи, нема предлози ниту од ЛДП ниту од друга политичка партија, се разбира дека нема ни од СДСМ како да се дојде до тој компромис до тоа  решение што сите овие дискусии и аргументации ќе отпаднат бидејќи не се тоа главните причини што евентуално Република Македонија не би добила датум за преговори. Компромисот за кој што сите зборуваме за кој што многумина од нас се залагаме вклучително и јас, доставив иницијатива како да се стигне до решение. Такви предлози, такви идеи, такви сугестии јас не видов од другите политички партии ниту од ЛДП ниту од Нова Демократија или не знам од другите партии иницијатори на оваа интерпелација. Тоа значи дека и СДСМ на која што Грковска Лошкова припаѓа досега низ овој период не видов конкретен предлог, идеја, конкретно решение како да се надмине проблемот, разликите околу името, нашето уставно име со Грција, се со цел да речеме, тогаш да го поддржи ако нема друга идеја друг предлог власта, Владата и партиите од парламентарното мнозинство. Благодарам.
Рафис Алити: Благодарам и јас.
Контра реплика има пратеникот Грковска Лошкова Славица, повелете.

Славица Грковска Лошкова: Благодарам.

Господине Трајанов, јас не знам како очекувавте денеска кога разговараме за интерпелација за работењето на еден министер да градиме единство. Тоа се прави кога се дебатира за стратегија, за платформа нешто што вие како коалиција како од ѓавол бегате. Сме имале неколку такви обиди, вие сте ги отфрлале. По вашето укажување можам да констатирам дека вас не ви е проблем реалната фактичката состојба на процесите во Македонија, туку вас ви е проблем зошто зборуваме за фактичката состојба во Македонија. Е, па, не можеме сите да ја играме улогата на Владата да ствараме розова слика за нешто што дефакто не се случува. Тоа можеби вие можете да го прифатите, а за мене тоа е неприфатливо. И не можете да видите конкретен предлог или стратегија. Да ве прашам дали видовте конкретен предлог и стратегија од вашиот коалициски партнер ВМРО-ДПМНЕ што ја има апсолутната власт во државата за решавање на проблемот со името. 
Рафис Алити: Благодарам.
Реплика има пратеникот Грозданов Цветко, повелете.

Цветко Грозданов: Благодарам потпретседателе.

Добро е што досега не слушнавме од страна на опозицијата и од подносителите на интерпелацијата некое основано барање за оваа интерпелација повеќе разговаравме за можноста за евро атланските аспирации и денеска би било пожелно да имавме точка на дневен ред, евро атлански аспирации за и против и да ги поставиме на нашите тези и контра тези, во смисла на она што се нарекува можност и начин на размислување на двете политички партии, како и под кои услови би влегла Република Македонија во Европската унија и во НАТО структурите.

Јас би сакал да укажам на тоа дека опозицијата имаше некоегзистентни критики, со тоа што во даден временски период укажуваше на брзото носење на законите, кои што беа со европското знаменце, укажувајќи на тоа дека, би цитирал, значи можат да се земат стенограмите и да се потврди моето излагање дека не е време, дека не се создадени услови, треба да се почека, а во други наврати укажуваат како доцниме со она што се нарекува реформи, кои што бенч марковите ни ги даде Европската унија за да можеме да аплицираме, поточно да имаме позитивно мислење. Ќе ги потсетам дека само во април 2008 година после Самитот во Букурешт, опозицијата само што не прослави. На некој начин славеше, но тивко и укажувајќи го сарказмот и поточно цинизмот денеска, зборуваат се, но не зборуваат за она што се нарекува напредок во евро атланските аспирации на Република Македонија, поточно за залагањето на вицепремиерот Наумовски за успешно решавање на бенч марковите, кои што се зададени од страна на Европската унија. Јас би сакал да напомнам, а воедно и да констатирам дека ставот на пратениците од ВМРО-ДПМНЕ е сигурно влегувањето во Европската унија и НАТО структурите, но не по секоја цена. Впрочем премиерот Никола Груевски тоа го укажа јавно на телевизија.
Никола Груевски го укажа јавно на телевизија, но од друга страна се соочивме со она што се нарекува изјава на, не можам да наречам лидер, туку претстедател  на опозициона партија, тоа е господинот Бранко Црвенковски кој што укажува дека дава бланко подршка не решението. Ниту една зрела личност, ниту еден зрел политичар не би дал бланко подршка  на нешто што ќе се донесе.

На крајот госпоѓо Гркоска Лошкова би ве замолил да излезете и тука јавно да го презентирате вашиот став, ставот на СДСМ. Дали сте вие за Европската унија  и за промената на името и како би го смениле името на Република Македонија, затоа што цело време заговзрате нешто што е брз влез, нешто што се вика влез во Европска унија по секоја цена. Ние укажавме дека цената на Република Македонија е многу висока и дека Република Македонија не е на продажба. Ако вие сметате дека можете да го смените името на  Република Македонија ве молам да излезете граѓаните на Република Македонија да  го чујат тоа денес.

Рафис Алити: Благодарам.

Контра реплика има  госпоѓа Славица Грковска Лошкова, повелете.

Славица Грковска Лошкова: Вашата реплика господине Грозданов ја укажува  целата незрелост на вашата политичка партија, заради тоа што СДСМ не е ВМРО-ДПМНЕ за тивко да слави заради неуспехот во Букурешт, заради тоа што очекувавме откако успеавме да го избориме кандидатскиот статус за  Република Македонија да продолжите напред  во процесите, а не назад.Јас незнам, туку сум сигурна дека ниту еднаш Вмро- Дпмне не може да има доблест и да каже  доколку ние бевме на власт нема да прави никакви проблеми, доколку власта  постикгне договор кој што ќе ги зачува нашиот идентитет и јазик и кој  што ќе гом зачува и националното достоинство. Како  резултат на вашата незрелост е вашето прашање како  би го сменил името. Името не е за лицитација, па вака да си играме со него на говорница и во реплики и нереплики.

Рафис Алити: Благодарам.

Реплика има господинот Васко Шутаров, повелете.

Васко Шутаров: Благодарам почитува потпретседател,

Почитувана колешке серија контрадикторности го следат целодневниот дискурс на  оваа интерпелација, а не сте  исклучок ни вие од таа серија контрадикторности.  Има една македонска поговорка која вели  Не плукај по стариот бунар, затоа што може да ти се најде. Така одозгора, одозгора го цитиравте почитуваниот Боцевски врз основа на чија интерпелација објавена  в0 продолженија во три колумни во Дневник дебатираме, да не кажам мантраме цел ден. Истиот тој автор на интерпрлацијата  знаете ли што вели за вашиот штеб, вашиот лидер и вашата партија . Од елементарна почит просто ми е незгодно да цитирам, а вие мантрате на неговата интерпелација што ви ја напиша и ви ја сервира денес. Контрадикција.  Контрадикторно во исто  време да велите дека  касниме  со законите, а во исто време да кажете  донесуваме неквалитетни закони. Контрадикторном во исто време да велите дека сме земја со исполнети стандарди, а во исто време да велите дека Македонија е буре барут. Контрадикторно е да велите дека земјата е пред распад, а во исто време да велите дека ја донесовме  пред портите на Европа  и на Европска унија
и  на НАТО. Контрадикторно е да велите дека ги исполнивме Копенхашките критериуми а во исто време да не нарекувате балканска белорусија или дека во својот двор, во македонскиот двор го откривте Милошевиќ.  Одлучете се почитувани колеги од опозицијата. Меѓу мене и вас околу нашата европска цел, околу нашите европски мотиви и пориви не постои разлика. Колку што вие сакате да ја видите Прага, универзитетот во Сорбона, или Малме исто толку сакаме и ние. Тука меѓу вас и нас не постои разлика. Џабе ви е дебатата што ја наметнувате дека  сте вие еврофили, а ние сме скептици, или не дај Боже еврофоби.  Денешната расправа за  да биде европска требаше да биде еврореалистична. Таа тема ја промашивме, а ја промашивме само знеата ли од која причина?  Заради тоа што зад сите големи несреќи постојата сосема мали причини, единствената причина зошто го правиме ова  силно викај Европа, Европа, што поскоро да се вратите на власт и да си ги испорачате сите оние нешта за кои што сметате дека ние не сме спремни да ги испорачаме. Имавте една многу добра агенда почитувана колешке Грковска Лошкова дури бевте на власт, а тоа беше кажете неешто добро за Македонија.  За овие четири години  не слушнав ни еден добар збор за Македонија. Направете го тоа. 

Рафис Алити: Благодарам на пратеникот.

Контра реплика има Славица Грковска Лошкова, повелете.

Славица Грковска Лошкова: Господине Шутаров исто како вашата партија изгубена во преводот. Веќе толку го изгубивте компасот и ги испуштивте конците од рака, така да не можете на направите проценка кој што зборувал и на кого што реплицирате, па направивте акумулација на се. Сакам уште еднаш ви интерес на јавноста да го прочитам следното: препораката беше базирана на она што е направена и не е дадена засекогаш. Има сериозно враќање назад и постои можност за преиспитување. Ние сме сериозно загрижени за партизацијата на јавната администрација, за правосудството, за политизацијата на државната администрација, државата мора да се регрупира и да се врати на моментите на добри праткики што во овој момент е изгубена. Моментот на добра практика беше кога имаше политички дијалог и кога заедно градевме консензус  за политичките процеси. Вас тој консензус не ви е потребен. Тоа гопокажвте со вашиот однос кон опозицијата во ова Собрание и единствената позитивна оценка  од Извештајот на Европската комисија  ја расипавте.

Рафис Алити: Благодарам.

Збор има пратеникот Диневски Менде, повелете.

Менде Диневски: Благодарам потпретстедателе,

Почитувани колеги, господине Наумовски,

Европската интерграција претставува врвен проироитет на Република Македонија. Истата е подржана од сите политички партии, меѓутоа во последните неколку години навистина Македонија се соочува со една сериозна стагнација. Имаме уназадување на реформите во целост, а тоа особено се чувствува во последните 10 месеци од кога на чело во Владата задолжен токму за овој ресор сте вие господине Наумовски. Од тие причини вашето заминување од позицијата која ја имате е неминовно, ако навистина Владата стои на тие основни принципи или критеруими дека фактот за евроинтеграциите е високо на листа на приоритети  на Влада. Ако е сосема поинаку јас навистина не битно кој е чело на оваа позиција или кој е на вашето место, вие или било кој друг бидејќи од денешен период сите ние видовме дека единствено Груевски е одговорен за сите збиднувања во државата, почнувајќи од економијата, културата, завршувајќи со здравството. Тоа го видовме викендот кога потпаролот на Фондот за здравствено осигурување кажа дека единствениот човек кој ја креира политиката во здравството токму е Никола Груевски заедно со Протуѓер. За жал, Република Македонија чекаше 4 години датум за преговори, препорака за датум за преговори, а земјите од регионот одат многу напред. Примерот за Хрватска дека  до крајот на 2010 година ќе ги заврши. Албанија, Србија и Црна Гора, Босна и Херцеговина имаат потпишано спогодби за стабилизација и асоцијација, Албанија, Србија и Црна Гора поднесоа кандидатура за членство во Европска унија и очекуваат прашалникот. Прашањето кое си  го упатуваат многу граѓани во Република Македонија до каде сме ние, односно дали и колку Владата на Република Македонија е подготвена за почеток за преговори. За жал, многу од фактите говорат дека во Република Македонија сеуште постојат одредени проблеми и вие тој  факт колку и да сакате да го негирате, колку и сакате да не обвинувате е дека ние со денешната дискусија, или денешната расправа ќе рушиме одредени позиции. Колку и да сакате да барате во нас домашни непријатели, сепак ќе мораме да разговараме, но разговорот или фактите да ги ставиме со аргументи, а не со навреди или квалификации. За жал, сеуште немаме формирано главен преговарчки тим и преговарачки тимови по поглавја. Проценката дека 2000 луѓе кои работеа на одговорот на прашалникот, кои завршија една од клучните работи во процесот на евроинтеграции, денес повеѓе од половина не работат во процесот или ја напуштиле админситрацијата.

Во 2005 година се реализирани повеѓе од 10000 страници превод на македонски јазик, прашањето ми е до вас господине Наумовски колку страници имаме преведено во 2010 година. За жал , овде информациите говорат дека тоа е многу малку. Да не говорам за состојбата во Секретаријат за европски прашања, каде што од вкупно 80 луѓе кои се врабитени 30-тина заминаа. Тука сакам да се задржам на вашето излагање во кое тврдите дека од кога сте дојдени на таа позиција немате потпишано ниту едно решение за напуштање на работно место, било да е тоа на договор  на дело, било да е стално вработени. Ќе цитирам една ваша изјава која сте ја дале во медиумите дека заминале неколку луѓе од Секретаријат за европски прашања , но самоволно, а не поради прекинување на договорите. Договорите сте им ги прекинале на двајца кои работеле неколку месеци во Кабинетот  на Боцевски. Тоа е ваша изјава и со тоасамиот себе се негирате дека апсолутно не сте направиле никакви промени во Секретаријат за европски прашања.Навистина се сериозни забелешките дека луѓето кои се образувале на европските универзитети  се  здобиле со искуство во Секретаријат за европски прашања  во делот на присуствувањето на нашето законодавство со европското стануваат непожелни токму од вас и од вашата структура. За жал на нивно место се вработуваат  ваши лични и партиски пријатели, без ниту еден ден искуство во евроинтеграциите и без соодветно образование. Добро упатените говорат дека  во Секретаријат за европски прашања се случува вистински мхаос и дека  веќе никој не знае колку има вработени. Опна за што важеше Секретаријатот, а тоа е дека во 2007 година како најпрестижна и најдобро оценета институција сега работи во класична илегала. Дали е тоа заслуга на вас да комуницираат со тие што треба,или се работи за нешто друго, дали Секретаријатот се претвори во партиско приватен сектор, дали е во прашање  што капацитетот на стручните, образованите и на способните млади луѓе во секторот не се искористува  и тие се маргинализирани знаете најдобро вие.

Исто така еден од фактите е зошто ние  се оддалечуваме односно не  посветуваме, или не е на врвот нс приоритетот  евроинтеграцијата е  предвидените буџетски средстава  за подршка на преговорите. Владата не е подготвена ниту за првиот чекор на преговорите, а тоа е стринингот на националното законодавство што треба да го направи Европска унија. Нема направено  прценка на можни слабости и  излезни решенија.

Мисијата на Република Македонија при Европска унија во Брисел сеуште брои помалку од 20 луѓе, од кои помалку од  половината имаат директни работни обврски за поглавјето и за споредба на нас Мисијата на  Хрватска, како земја што преговара веќе екипирала над 50-ина експерти од различни области.

Следната поента  за Македонија со оваа Влада е назадување на  политичките и економските критериуми за членство во Европска унија. Вие во вашѓето излагање ни прошитавте дел од  препораките односно од сугестиите  кои  се дадени во последниот Извештај  за кои вие сакавте или сметавте дека треба да бидат споменати,или нотирани, а додека таму каде што има ме сериозни забелешки апсолутно не спомнавте ништо. 

Реформата во јавната администрација се замени со политика на вдомување на партиски војници на ВМРО-ДПМНЕ, поголем факт од тоа што Владата планира  да вработи 30 илјади партиски војноци во  наредниот период, па уште да тврдите  дека тоа од вас  го барала Европската унија. Да ве потсетам на изјавата на премиерот кој тврдеше дека дури со вакјвио начин на вработување на овие ќе се заштеделе пари во Буџетот на Република Македонија, или се работи за луѓе кои долго години биле под договор на дело на овие позиции, па сега трба да се вработат на неопределено време. Тој пример го видовме во образованието и за тие луѓе апслутно не треба да се распишива конкурс, туку автоматски доаѓа до трансформација на работниот однос.

За реформите во судството не треба многу да говориме, видете ги самао оценките на УСА и на Европската комисија и на Советот на Европа за сето тоа што се говори во Република Македонија, за состојбите во судството навистина не треба повеќе да губиме време, или да даваме соодветни образложенија.

Дали ви се затворени вратите за средби во Брисел и тоа дел од пратениците не ВМРО ДПМНЕ туку ни читаат со кој сте се сретнале навистина мислам дека не треба да паднете на такво дереџе, туку аргументите треба да бидат многу посилни и многу поинакви.       

Она што навистина сакам да го спомена м на крајот наместо суштински реформи се презентираат стерилни бројки кои често ги мешаат планираните закони за две години. Вие како Влада на чие чело сте ги криете извештаите на националната програма за усвојување на европскот право. до 2007 година тие беа објавувани на веб страна на Секретаријат за европски прашања. Владата се обиде дури да ги сокрие забелечките по одредени закони, па на крајот на краиштата за тоа одговорноста да ја понесе Силвана Бонева.

Сосема на крај многу гласно говорите на денешната седница за тоа дека Владата е најзаслужна за визната либеразлизација во Република Македонија, при тоа да не кажете со што се соочуваат граѓаните на Република Македонија. Тоа е дека имаме целосна неподготвеност за брзо и ефикасно издавање на биометриски пасоши. Се чека повеќе од 6 месеци да се добие еден и при тоа не сака никој да одговори во оваа сала дали и колку поединци профитираат од тоа што единствено се издаваат пасошите по итна постапка, за кои граѓаните плаќаат три пати поголеми суми.

На крајот дали некој од вас, вклучително Министерството за надворешни работи или Министерството за внатрешни работи има податок колку млади луѓе заминале од Република Македонија во изминатите 6 месеци, бидејќи во 55% од неврабиотеноста се наоѓа токму кај младите од 15 до 24 години. Благодарам.

Рафис Алити: Благодарам и јас.

Реплика има пратеникот Цветко Грозданов, повелете.

Цветко Грозданов:  Благодарам потпретстедателе.

Очигледно дека колегата Менде ја згрешил седницата. Ова требаше да биде на пратенички прашања бидејќи беа поставени прашања кои што можеа да бидат поставени тогаш и да добијат соодветен одговор и да бидат третирани соодветно.

Јас ќе образложам во однос на тоа што се повика околу партиските вработување и околу партиззацијата на Секретаријат за европски прашања.

Господине Диневски, пред целата македонска треба да излезете и да им се извините на сите вработени во Секретаријат за европски прашања, затоа што овој Секретаријат е формиран во времето на госпоѓата Шеќеринска кога беше вицепремиер. Го формира ова тело и ова 80-тина вработени освен оние кои пто самоволно ја напуштиле функција нема никакви промени. Тие се примени во времето  на СДСМ.

Ако станува збор за партиско вработување на СДСМ да, ако станува за родбински вработувања тука да затоа што двајца од вработените во Секретаријат за европски прашања се братучеди и маж на братучетка на госпоѓа Шеќеринска. Тоа е околу партизацијата на самиот сектор, поточно Секретаријат за европски прашања, но во однос на она што го кажавте околу предвидените законски и законски акти би сакал да ве потсетам дека во однос на предвидените подзаконски акти за 2010 година статусот е следен. Усвоени се 74 подзаконски акти, а 64 се во фаза на меѓуресорна консултација.

Имајќи го во предвид горе изнесеното во однос на динамиката на реализацијата на предвидените законски и подзаконски акти со европско знаменце нема распоред за денес. Тука треба да бидете посигурни во однос на она што се зборува, иако реков на претходната моја реплика дека сепак вие кажувате за некоја егзистентност во вашите ставови, затоа штоукажувате на тоа дека законите се носат брзо, а потоа кажувате дека немате доволно закони што носат европско знаменце.

Уште еднаш би ве повикал бидејќи вие спомнувате тука и преговори и разговори, да излезете тука и да го објасните вашиот став. Ставот на СДСМ како ќе промените името на Република Македонија за да влеземе во Европска унија и како ние би се викале како дрѓава. Рековме дека ВМРО ДПМНЕ ставот коегзитентен и укажува нма тоа дека по секоја цена не сме спремни да влеземе во Европска унија, затоа што Република Македонија и граѓаните имаат право да се осеќаат како државјани на Република Македонија, како Македонци со македонски јазик и македонска култура. Благодарам.

Да влеземе во Европската унија, затоа што Република Македонија е Република Македонија и граѓаните имаат право да се осеќаат како државјанин на Република Македонија како Македонци со македонски јазик и македонска култура. Благодарам. 

Рафис Алити: Благодарам и јас. 

Контра реплика има пратеникот Диневски Менде. 

Менде Диневски: Почитуван колега, дефинитивно не сте ме зледеле. 

Јас кажав дека од вкупно 80 вработени во Секретаријатот за европски прашања 30 луѓе го напуштиле. Изминатиот период почнувајќи од формирањето и ние се гордееме со тоа што го имаме формирано, бидејќи тоа е нашата посветеност кон евроинтеграциите на Република Македонија. Истите граѓани, односно истите луѓе се вработувале по основ на стручност и лични квалитети без партизација. Тоа најдобро го потврдуваат извештаите дека се работи за најдобро организиран Секретаријат кој има највисоки оценки и тоа е точно. Но исто така е точно кога во 2006 година дојде ВМРО ДПМНЕ, токму луѓето кои во 2005 година го донесоа кандидатскиот статус на Република Македонија ги прераспредели и почна да ги брка. Таа е вистината и од неа нема бегање. Благодарам. 

Рафис Алити:  Благодарам и јас. 

Реплика има пратеникот Јаневска Наташа. 

Наташа Јаневска: Благодарам претседателе. 

Очигледно говорите ги кажувате онака како вас  што ви оговараат, меѓутоа се јавив за оваа реплика се во интерес на вистината, да дознаат нашите граѓани што не гласаат каде се движел, каде патувал и со кого се сретнал нивниот вицепремиер задолжен за Европски прашања. Токму заради тоа прочитав дел од неговите средби и дел од неговите патувања. Во иднина ваквите работи ќе ви ги даваме на писмено. Меѓутоа да ги презентирате вистинито. А во интерес на вистината на граѓаните ние ќе им ја прочитаме затоа што вие вистината никогаш не ја говорите. Токму тоа се потврди и сега. Кажавте точно испуштени се 30, да сега повторно на репликата на господинот Цветкоски, кажете, не, јас не реков така, реков дека сами заминале. Сами заминале или се испуштени? Немојте да кажувате како вас ви одговара. Кажете ја вистината пред граѓаните, затоа ве гласале. Благодарам. 

Рафис Алити:  Благодарам и јас. 

Контра реплика пратеникот Диневски Менде. 

Менде Диневски: Јас се извинувам што се најдовте прозвана во мојот говор, немав намера да кажам дека сте вие дрвен адвокат на господинот Наумовски, и тоа што ќе ви го дадат го читате и го повторувате тука. 

Многу јасни беа прашањата до господинот Наумовски и сметам дека најдобар одговор треба да добиеме од него. Впрочем интерпелацијата денес се однесува и на него. Она што го направи СДСМ во периодот од 2002 до 2005 година ни донесе кандидатски статус на Република Македонија. Но она што го прави ВМРО ДПМНЕ во изминатиот период особено последните 10 месеци е уназадување на реформите и на процесите на евроинтеграциите на Република Македонија. Од тој факт не можете да побегнете, независно кој на кого од вас што му сугерира. Благодарам. 

Рафис Алити: Благодарам и јас.

Реплика има пратеникот Цветковска Соња. 

Соња Цветковска: Благодарам почитуван потпретседателе. 

Почитуван колега, Диневски. 

Вие во вашиот говор се обидовте да ја минимизирате работата на Владата на Република Македонија и на господинот вицепремиер. И тоа упорно се обидувате но никако не можете да успеете бидејќи евидентно е она што е сработено. Значи, со самото добивање на визна либерализација практично имаме потврда сеопфатна за работата на споменатите институции. Вие господине пратеник зборувавте исто така за несогласување односно динамиката на аки комунитар и правевте споредби со земјите од Балканот како што е Хрватска и другите. Бидете убедени колега, но вие тоа многу убаво го знаете но да слушнат и граѓаните на Република Македонија дека Македонија сега кога би добила датум за почеток на преговорите би ги завршила во најкус можен рок. Ако рокот на другите држави од Југоисточна Европа, преку Европската спогодба, а ние преку европското партнерство ги водеа од три до седум години, кај нас би било и многу порано. Фазата скрининг ја спомнавте. Таа фаза ќе уследи откако ќе добиеме датум тогаш, практично ќе не чашлаат поглавје по поглавје. Тао е фактот, тоа е аргументот. Да не изнесуваме ставови, гледишта кои не држат. Не можете да ја убедите јавноста дека во овој дел не се работи. Имаме спор очигледно кој трае со децении, со години, да не речам и со векови во нашата Балканска консталација. И за жал, можеби ќе потрае но дај Боже така ќе се изразам слободно, оптимистички гледаме да можеме да го затвориме и ова прашање. Тогаш, ќе ни се отвори патот на полноправното членство, ние го трасиравме и го трасираме. Но само тоа е кочницата. Такво нешто, со таков спор не се соочуваат другите држави што вие сега се обидовте да не споредувате. Имавме гранични спорови, меѓу Хрватска и Црна Гора, па меѓу Хрватска и Словенија, но ова е веќе нешто друго. Се работи за иднтитет. И вие упорно сакајќи да се додворувате на Европа изнесувате такви ставови и гледишта. Ние имаме добра комуникација со Европската унија и ќе имаме и тоа е сепак очигледно, евидентно е. Благодарам. 

Рафис Алити:  Благодарам и јас. 

Контра реплика има пратеникот Диневски Менде. 

Менде Диневски: Почитувана колешке, дали знаете дека граѓаните на Република Македонија со вашето визно ослободување кое го дадовте за граѓаните на Република Македонија за да извадат пасош денес им требаат 6 месеци, или дека за да профитираат одредени поединци, истите плаќаат три пати поскап пасош. Тоа е првата работа. Дали вас воопшто како ВМРО ДПМНЕ ве загрижува тоа што европратениците и другите претставници на Европската унија се загрижени и гласно говорат дека во Република Македонија има уназадување на реформските процеси.Дали вие живеете во некој ваш свет во кој само Никола Груевски, Владата на ВМРО ДПМНЕ ќе не убедува сите дека најдобро живееме, но дека сите се против нас. Дали сте свесни дека од 2005 година до 2009 година ни требаше да изработиме и да добиеме позитивен извештај на чело со оваа Влада. Дали знаете впрочем со што се соочува Република Македонија во изминатиот период? Ако знаете, тогаш ќе знаевте дека и немаме формирано преговарачки тим, дека немаме формирано тимови по однос на поглавјата. Благодарам. 

Рафис Алити:  Има збор Владанка Авировиќ.

Владанка Авровиќ:  Во размислата како да почнам со мојата дискусија околу оваа интерпелација најнапред мислам дека е вредно за потсетување да се каже дека процесот на пристапување на Република Македонија во Европската унија е еден сложен и долготраен процес. Пред се тој е невееројатно тежок не само за Владата на Република Македонија, не само за политичките гарнитури кои што владеат во определен подолг процес, туку тоа е и еден тежок процес и на граѓаните на Република Македонија. Ако појдеме од овој постулат ќе видиме дека процесот на пристапување на Република Македонија воглавно се должи на три сегмента, или е прашање на три сегмента кои што треба секој од нив пооделно да се анализира. Пред се, процесот на пристапување е исполнување на определени критериуми кои што се донесени во Копенхаген, или тие се познати како Копенхагенски критериуми и во себе содржат прво и најосновно политичкиот критериум кој што Македонија треба да го исполни. Тоа се воглавно низа сијасет на различни политики на дијалог, демократија, следењето на правото на малцинствата, следењето на слободите на луѓето, следењето на Охридскиот рамковен договор и тн. 

Вториот важен столб во пристапување кон Европската унија тоа е обезбедување на функционална пазарна економија и се што оди со тоа. Ваквиот втор по важност услов не така важен како политичкиот критериум е секако спроведување на низа тешки реформи во нашата економија, следење на сите документи кои што се нопходни во врска со тоа, следење на слободите како на капитал, како на движење на услугите, следењето на пазарот на работната сила, следењето на услугите, донесувањето на неверојатно големи зафати во вид на реформи во овој дел во економијата кои што се проследени и пред се со финансиски импликации и кои што делуваат врз Буџетот на Република Македонија со години. 

И третиот и не по важностможеби најважен дел и сегмент за кој што денеска треба да расправаме тоа е политиката на исполнување на аки комуниер, или сијасет на важни закони кои што ќе ја доближат Република Македонија до Европската унија. Не се работи за еден обичен процес, се работи за еден процес кој што, само за потсетување е дека околу 100 илјади страници треба да се преведат и тие да се апсорбираат. Тоа е еден макотрпен процес, а пред се процесот на преговорите и во овој дел процесот на прифаќање, или синхронизација на овие закони се води од Владата на Република Македонија. Во овој дел исто така придонес имаат политичките партии, парламентот, невладините организации и сите граѓани на Република Македонија. Ако тргнеме од сите овие важни постулати што ги спомнав, важни предуслови, ќе кажеме дека пристапот на Македонија во Европската унија е еден долг процес, не е само блиц крик со кој што ние на граѓаните ќе им кажеме, од денес сме во Европската унија. Не само сложениот процес од овој аспект, туку и внатрешните сложени процеси на едно мултиетничко општество сме должни да ги почитуваме и сме должни сите ние како политички фактори да внимаваме за се што зборуваме овде. Поажајки од сите овие аспекти, да видиме зошто денеска ние ја ставаме интерпелацијата на вицепремиерот задолжен за Европски прашања и каква е неговата улога во целиот овој процес, ама во сите овие три столба за да можеме да кажеме, да, тој навистина не ги исполнува сите задолженија кои што се дадени. 

Во дискусиите на моите почитувани колеги се кажа дека Република Македонија во овој процес многу бавно оди, дека таа ги напушта евроатланските позиции, дека се повеќе и повеќе се одалечува од Европската унија. Ова мислам дека не е точно од повеќе аспекти. Република Македонија донесе и Национална програма со која национална програма еве и за 2010 година активно ги спроведува сите задолженија кои што се усогласени и со Владата на Република Македонија, но и со Европската унија. Поажајќи од тој факт не е точен податокот дека ние немаме формирано работни групи, туку е точен податокот дека со решение се формирани работни групи и за сите поглавја кои што се предмет на отворање кон присапот кон Европската унија. Значи, дека вицепремиерот не се грижи доволоно за европските аспирации, со тоа што не ја исполнува до крај таа програма е неточен факт. 

За потсетување е дека комуникациите помеѓу Европската унија во вид на подкомитети и со подкомитетите за стабилизација има редовна комуникација. Ние тоа го следиме преку сите членови на Комисијата за европски прашања, како и мешовитиот парламентарен комитет одржуваме редовни средби. Сите такви средби на подкомитетите ги имаше вкупно 6, или 7, како бројка мислам дека се 7, на 3 или 4 јуни последната укажуваат дека сите прашања кои што се предмет на пристапување и се предмет на националната програма се отворени од Европската унија и Владата. И во тој контекст е неточен податокот дека ние не се грижиме, односно многу малку Република Македонија се грижи за напредокот кон Европската унија, имајќи во предвид дека сите поглавја кои што се отвораат, ги има 11, сите се покриени со работни групи и тие работни групи функционираат. 

Работата на бицепремиерот да не заборавиме е да ги менаџира односите помеѓу ресорните министерства, да ги менаџира работите кои што се воспоставени согласно критериумите. И затоа не е точен податокот дека ние назадуваме кон процесот, или очекуваме негативен извештај. Јас ќе ве замолам, јас не знам од каде доаѓа тој скептицизам, имајќи во предвид дека извештајот ќе дојде во месец ноември. Ние сеуште имаме многу работа за да одработиме и во Парламентот, меѓутоа и подкомитетите и работните групи кои што се задолжени за следење на оваа програма. Воглавно два се неопходни столба кои што треба да ги анализиаме. Ако сакаме да ја гледаме работата на вицепремиерот, тоа е, дали извештајот кој што е во 2009 година, за напредокот на Република Македонија добро апсолвиран и дали се откриени сите точки невралгични по кои што ние треба да постапуваме. Доколку министерот не врши добра координација помеѓуи министерствата заради тоа што внатре во таа програма не е задолжен вицепремиерот за да ги реализира сите тие невралгични точки од извештајот. Тој е задолжен да ги следи навреме и да им ги дава редовните абдејтирања на Министерството и тие се задолжени да ја следат таа програма, не е вицепремиерот. Секое непостапување според извештајот и во примената на хармонизацијата не ја има само како должност вицепремиерот, туку ја имаат сите министерства од Владата на Република Македонија. Нивна задача и нивна одговорност е. Ние како Парламент имаме сосема поинаква задача во овој дел исто како што има и невладиниот сектор да ја следи работата на сите нас заедно. Имајќи ги предвид сите работи кои што ги набројав, само да не остане нешто незабележано, ќе кажам дека појдовна основа за следење на пристапувањето на Република Македонија во Европската унија се документите кои што ги изработува Владата, тоа се сите акциски планови, сите стратегии кои што редовно се изготвуваат, сите брифинзи кои што се извршени со Брисел, сите забелешки. Јас не знам од каде тој податок дека се е тоа океј, или сето тоа нечини. Значи, ако сметаме дека влезот во Европската унија е процес долготраен и процес кој што е условен. Европската унија значи ги има двете функционални задачи кли што ги следи и дека е тоа процес на пристапување и дека е тоа условеност. Ние треба да се грижиме овде почитувани колеги, да ги гледаме сите закони во оваа година дали редовно се спроведуваат, дали ние како пратеници ќе може да ја следиме работата на Владата, бидејќи пристапувањето оди сакале да кажеме или не сакале, Владата на Република Македонија е одговорна. Ние сите како политички фактори треба да имаме јасна волја.  Да не заборавиме господинот министер рече, сите и од опозиција и од позиција треба позитивно овде да делуваме, а не да се надмудруваме дали некој ја спровел политиката, или не ја спровел, бидејќи таа се спроведува.Благодарам. 

Трајко Вељаноски: Пред да му дадам збор на следниот говорник, сакам да ве известам дека ќе работиме до 18,30, а после ќе има пауза до 18,00 часот, а потоа ќе продолжиме. 

Има збор господинот Емилијан Станковиќ, повелете. 

Емилијан Станковиќ:  Благодарам претседателе, почитувани колешки и колеги пратеници, почитуван вицепремиер Наумовски. 

Морам да изразам жалење што денешниот ден владеачкото мнозинство упорно се обидува да го искористи за напади кон опозицијата, односно дека оваа интерпелација е поднесена во најлошиот можен период за Република Македонија и дека повторно свесно и правиме штета на државата, притоа користејќи го повторно името како еден од аргументите за напад на опозицијата.

Прво, вешто го искористивте терминот за оваа интерпелација да се расправа ден пред завршувањето на режимското славење на роденденот на ВМРО-ДПМНЕ утре проследено со голем митинг каде што претпоставувам повторно ќе слушнеме националромантичарска реторика од страна на премиерот каде повторно опозицијата, медиумите, невладиниот сектор ќе бидат како и досега за кочење на евроинтегративниот процес. Но, жалам што ова ќе го кажам, вицепремиере владеачкото мнозинство ја избра најлошата тактика да ве одбрани денес. 

Ако денес некој ме прашуваше кој е работниот наслов што би го избрал кога се подготвувал за вашата интерпелација, претпоставував дека тоа ќе биде насловот постои ли воопшто вицепремиер за евроинтеграции во Владата на Никола Груевски. Јас ќе речам и ќе признаат дека можеби времето од една година е премалку да се цени работата на еден владин функционер. Меѓутоа, сите ваши постапки, вашата самобендисаност ми дава за право да го поставам прашањето дали воопшто ја заработувате платата од граѓаните на Република Македонија. И конечно денес очекував дека по повод на вашата интерпелација ќе и одговорите на јавноста дали ја прифативте улогата, наложена од вашите, шефови да работите на замрзнување, свесно замрзнување на евроинтегративниот процес на Република Македонија. Дали чекате да помине времето да си отидете таму каде што се вработивте во меѓувреме. Притоа, вашата функција ја одржува единсвено лојалноста кон двајцата највисоки функционери во партијата и ништо друго. Во делот на евроинтеграциите не ве интересира, или барем впечатокот на опозицијата и на јавноста е таков. 

Конкретно ќе ве прашам, бидејќи владеачкото мнозинство т.е. претседателот одлучува кога интерпелацијата ќе биде ставена на дневен ред, а вашиот Секретаријатот за европски прашања триумфално ја најави визната либерализација што  секако триумф за Република Македонија и јас денес ве прашувам зошто не сте во Луксембруг, не ве поканија. Можеше интерпелацијата да ја имаме и утре. Денес се обележува 25 годишнината од Шенгенскиот договор. Велите заради митингот. Тогаш станете реплицирајте ми и кажете дека не сте во Луксенбург заради митингот на ВМРО-ДПМНЕ и само ќе ја потврдите ароганцијата што во изминатите речиси 12 месеци ја покажувате во јавноста. 

Каде сте господине Наумовски бидејќи не се охрабрувате да излезете на говорница и да се обратите, сега ве прашувам каде сте вие и да го искоментирате писмото на европратениците на чело со Зоран Талев. Не чувствувате за потребно дека треба да излезете пред јавноста, ако не друго барем да изразите јавна благодарност за човекот за кој велевте, кога не ви одговараше тоа што го слушавте, дека е еден од мнозинството пратеници во Европскиот Парламент кој и не треба да се коментира. 

Кога последен пат, господине Наумовски, бевте во Брисел? Точно е дека не ве примаат? Нели вашиот шеф единсветно оди во Брисел на состаноци на европските народни партии. Кажете кој кога последен пат се видовте со координаторот на европската партија во еворопскиот Парламент за да лобирате за Република Македонија да добие датум за преговори. Тоа и го должите на јавноста, таа ве плаќа да работите за евроинтеграцијата на Република Македонија.

Еве одговорете друго, бидејќи веројатно многу ви е далеку Брисел, кога последен пат откако помина последниот извештај на Европска комисија бевте на координација на ова Собрание за да работите на Националната програма за усогласување со европското законодавство, кога последен пат. Излезете и јавно кажете. 

Точно, не сме на координација, како што кажавте, почитуван вицепремиер и очекував дека тоа ќе го кажете зошто не сме на координација или ќе го осудите носењето на деловниот и однесувањето на владеачкото мнозинство. Дополнително требаше да излезете денес и да кажете кој е тој ваш однос да ја прекинете комуникацијта со Секторот и со делегацијата на Европска комисија. Зошто не излезете и не го кажете тоа. Одговорете, ви го поставив прашањето многу човечки, дали работите на замрзнување на евроинтеграциите на Република Македонија.

Дополнително, бидејќи говоревте за политичките критериуми кога беше поранешниот комесар за проширување Оли Рен, кога ја баравте и ја добивте подршката од опозицијата за политичките критериуми и говоревте за реформа на администрација, не чувствувате засходно дека треба да одговорите како вие сте задолжениот човек кој треба да се грижи за професионална администрација, да го исполнувате заклучокот на Владата, да вработите 30 илјади партиски војници, да ги трансформирате на определено и неопределено работно време? Мислите дека јавноста не сака да слушне одговори, или само така тајно се обидувате да спроведувате режимски политики од вашиот шеф. Дополнително во политичките критериуми спаѓа ли реформата во судството. Вие не чувствувате засходно да ја осудите работата на најомразениот министер во Владата на Груевски, Михајло Маневски. Не треба да го коментирате последниот случај за работа на Републичкиот судски совет каде што се разрешуваат двајца судии кои биле дел од Кривичен совет на Апелациски суд. Како ќе коментирате кога еднио од нив заради заслуги во постапката ќе биде вработен како висок функционер во ова Собрание. Како ќе ја правдате Република Македонија за  тие постапки, или тоа не ве интересира, не ве интересира ни тоа што е повредена слободата на известувањето на медиумите, важно е да се отцеди овој мандат, супер, згрижени сте, ќе си одите после на Правниот факултет и сето тоа ќе заврши како една мала екскурзија во вашата кариера. Меѓутоа, за жал, ќе останат сите оние работи кои денес директно нанесуваат штета на Република Македонија.

Почитуван вицепремиер, не и соопштивте на јавноста зошто ги криете извештаите за реализација на Националната програма за усвојување на европското законодавство. Тие до 2007 година, колку што знам, се објавуваат на веб-страницата на Секретаријатот за европски прашања. Тоа не го правите, не ги објавувате забелешките на Европска Унија за конкретни закони, ги криете од Собранието, апсолутно не одговарате зошто последната средба ви е само со директорот на Генералниот директорат за проширување, пред два месеци. Тоа не го одговарате зошто не одите во Брисел и апсолутно не одговарате зошто не ги користиме средствата од европските фондови и сето тоа се обидувате да го ставите под еден единствен заклучок дека Република Македонија не може да влезе во Европска Унија заради еден единствен критериум, а тоа е проблемот со Грција. Притоа, ќе продолжите да ја држите Република Македонија надвор од Европска Унија заради остварување на личните бизнис интереси на високи функционери во ВМРО-ДПМНЕ, не заради тоа што наводно е многу тешко да се сработи европската агенда на Република Македонија затоа што на оваа Влада и одговара Македонија надвор да биде од Европска Унија за да нема притисоци од типот дека не смее да се прави партизација на администрацијата за да може да вработувате партиски војници, за да може да фалсификувате избори, за да може да правите криминални јавни набавки, за да не мора да склучувате аранжман со ММФ, заради тоа што на оваа Влада не и потребна контрола и едноставно не сака да ја види Република Македонија таму каде што и е местото и каде што мнозинството граѓани сакаат да ја видат.

Вие господине Васко Наумовски можете во својот стил понатаму, препотентно и самобендисано да мавтате од местото со раката и да велите ќе го издржам и овој ден, меѓутоа не можете да ја избегнете одговорноста дека ја закопувате европската иднина на Република Македонија.

Трајко Вељаноски: Благодарам. 

Госпоѓа Наташа Јаневска има реплика, повелете.

Наташа Јаневска: Благодарам претседателе.

Почитуван колега, јас се согласувам со вашиот почеток дека навистина треба да винмаваме како се изразуваме, бидејќи тука сме да дебатираме со аргуметни и контра аргументи. Меѓутоа, кога на вашите аргументи ние одиме со контра аргументи, со факти, вие тогаш не нарекувате дрвени адвокати, не нарекувате самобендисани итн. Тогаш размислете кој го руши дигнитетот на ова Собрание. Ако ние со факти докажеме некои работи, тогаш ние со контра факти докажете, без да не обвинувате.

Втора работа на која сакам да ви сугерирам е тоа што велите дека ги напушта евроинтегративните процеси затоа што работи на факултетот.

Господинот Васко Наумовски точно избран е за доцент на Правниот факултет поради неговиот квалитет и поради неговите заложби. На тој факултет можат да работат само оние кои се навистина квалитетни и докажани кадри. Меѓутоа неговата функција во моментот е ставена во мирување што значи дека господинот Васко Наумовски целосно е посветен на својата работа во Секторот за европски прашања.

На крај би сакала само едно да ви кажам. Како ние работиме, верувајте, покажа и денешната најнова анкета на ИРИ каде за 2,5 пати имаме повисок рејтинг од вашата партија. Благодарам. 

Трајко Вељаноски: Благодарам. 

Контра реплика има Станковиќ Емилијан, повелете.

Емилијан Станковиќ: Почитувана колешке Јаневска, јас апсолутно немав намера да го нарушувам дигнитетот на ова Собрание. Ако некој го нарушува тоа сте вие бидејќи читате претходно напишани реплики што очигледно некој ви ги диригира од партиските штабови. Апсолутно се знае како се брани владин функционер во кој верувате. За жал и вие не верувате. 

Инаку, апсолутно немам намера да го спорам квалитетот на господинот Васко Наумовски и тоа дали истиот може да ја обавува функцијата доцент на некој од факултетите. Проблемот е друг што човекот има каде да си оди откако ќе ја напушти функцијата вицепремиер за евроинтеграции. Мислете му ја вие кои сте слепи послушници и се обидувате да браните нешто што не може никој да го одбрани, вие каде ќе одите и што ќе правите. За него не се секирајте тој се здоми. 

Трајко Вељаноски: Благодарам. 

Реплика има господинот Цветко Грозданов, повелете.

Цветко Грозданов: Благодарам претседателе.

Слепоста може да се препише кај портпаролите затоа што го изрекуваат она што им го даваат претпоставените. Значи немаат право на свои коментари.

Она што би сакала да го кажам е следното: 

Нормално е дека очекувањето или се очекува да се поднесе интерпелација против одредени министри или вицепремиери или премиерот затоа што онаму каде што има доволно успех и таму се поставуваат.

Она што сакам да го укажам е следното, и да ги поставам прашањата затоа што господинот Станковиќ како портпарол, се надевам дека ќе ми даде и добар одговор.

Дали е вистина дека членови на претседателство на СДСМ е вработен во Секретаријатот за европски прашања. Дали е вистина  дека во Секретаријатот се одржувале партиски состаноци на СДСМ. Дали е вистина дека вашиот претседател или тогаш претседател на Република Македонија ја посетил само Црна Гора кај Мило Ѓукановиќ и зошто таа блискост. Дали е вистина, господине Станковиќ дека од кујните на СДСМ произлегува и последното шпекулирање за Вардарска Македонија. И уште еднаш ќе ве повикам како портпарол на СДСМ затоа што претходниците се оглушија односно станаа глуви на тоа, излезете и пред македонската јавност, презентирајте го ставот на СДСМ, кажете како ќе ја прекрстите Република Македонија, која е цената и целта за промената на името на Република Македонија. Тогаш ќе можеме реално и отворено да дискутираме околу можноста за дијалог со СДСМ и изнаоѓање на заедничко решение. Се додека се криете под превеста на тоа дека давате бланко подршка, јас до сега не сум сретнал никаде на светот претседател на политичка партија, висок функционер во државата да каже дека дава бланко подршка без да ги разгледа сите околности кои би настанале. Тоа можеше да се случи само во едноумието, во 1994 година кога ВМРО-ДПМНЕ беше надвор од збиднувањата, кога се продаде и знамето, кога се продадеи името. Благодарам. 

Трајко Вељаноски: Благодарам. 

Контра реплика има пратеник Емилијан Станковиќ, повелете.

Емилијан Станковиќ: Господине Грозданов нема да ја спуштам дебатата заради домашното воспитание, повозрасен сте од мене, на вака ниско ниво како што вие се обидувате да дебатирате со мене. Но очигледно е дека повторувате како расипана грамафонска плоча едно те исто што ви напишале од партискиот центар за комуникации. Но, тоа е легитимно и е ваше право. Меѓутоа немојте, господине Грозданов вие да говорите за непотизам кога вие немате ни минимум морале кредибилитет,бидејќи вашиот братучед шеф на Капетанијата во Охрид, не си поднесе оставка кога требаше да ја поднесе и требаше да покаже високоморален кредибилитет заради настанот што се случи. 

Дополнително, не го спомнувајте Секторот за евроинтеграции во периодот 2005-2006 година бидејќи тој посветено работеше на тоа Република Македонија да добие кандидатски статус. Вие не работите ништо и го закочивте евроинтегративниот процес во Република Македонија и за тоа ќе сносите одговорност.

Трајко Вељаноски: Благодарам. 

Има реплика госпоѓа Гелова Стојанова Соња, повелете.

Соња Гелова Стојанова: Благодарам претседателе.

Колега Станковиќ, сега имаме јасна слика и наместо калкулирање со европската агенда на што бевме сведоци изминатите транзициони години, оваа Влада на Република Македонија во процесот на итеграција цврсто стои на исполнувањето на преземените обврски, со дела а не со празни зборови и реторики што претходно ги слушавме. За краток период се изградија институции и системи во Република Македонија налик на земјите членки на Европска Унија. Успешно завршената работа се докажа со пренос на правото за управување со претприемачките фондови на Европска Унија за три од пет компоненти. Реализацијата на ИПА помошта е значаен приоритет на Владата на Република Македонија кој се разгледува на секоја седница на Владата, со продуцирани конкретни задолженија и следење на нивното следење. 

Трајко Вељаноски: Благодарам. 

Господин Емилијан Станковиќ има реплика, повелете.

Емилијан Станковиќ: Благодарам претседателе.

0дличен избор на пратеничката група на ВМРО-ДПМНЕ кој да реплицира и да говори за еврпските интеграции на Република Македонија, пратеничката која што поднесе три амандмани на Законот за државна ревизија кој оневозможи ова Собрание да дебатира за тоа како се трошат народните пари. Претпоставувам дека таа ќе одговара кога забелешката во писмена форма од страна на Европска Унија, ќе стигнат токму на адреса на оваа Влада затоа што забрани пред граѓаните да се разгледува трошењето на народните пари.

Трајко Вељаноски: Благодарам. 

Реплика има господинот Илија Димовски, повелете.

Илија Димовски: Интересна дебата денес, веројатно малку не влезе во шемата на СДСМ иницијативата на ЛДП и на Нова Демократија токму во овој период да се дебатира на оваа тема, меѓутоа тоа ќе морате внатре во опозицијата да го решите, денес имаме интерпелација за работата на вицепремиерот и ќе дебатираме врз основа на сите показатели.

Главна дебата е дали Македонија оди кон Европска Унија или не оди и дали господинот Наумовски си ги извршува обврските предвидени со Устав, со закон и со политичката програма и неговиот избор. Мислењето на ВМРО-ДПМНЕ, а врз база на досие со информации и податоци, средби, донесени закони, уредби итн, е дека господинот Васко Наумовски во целост ги извршува своите обврски.

Она што вие сакате да го претставите господине Станковиќ, а да се обидете да го искористите во дневно политичка пресметка е закочувањето на процесот на интегрирање на Република Македонија во Европска Унија место кон нашиот јужен сосед кој што апсолутно реално ги закочува тие процеси да ја префрлите на Васко Наумовски, на Никола Груевски, на Силвана Бонева, на Трајко Вељаноски, итн. Меѓутоа за среќа македонската јавност е доволно свесна и знае да ги препознае политичките движења и во Македонија и надвор во Македонија за да не ви поверува на таа конструкција. Колку повеќе сте неискрен толку повеќе ви паѓа  кредибилитетот, толку подолго ќе останете таму каде што сте политички. За потврда на она што ви го велам ќе ви прочитам само една изјава од господинот Штефан Филе. Вика, јас сум оптимист остварен е голем напредок, се однесува за Македонија, Хрватска е во завршна фаза во преговорите за членство. Со Република Македонија чекаме само зелено светло од една земја членка на Унијата за да ги започнеме преговорите. Изјави еврокомесарот Филе. Уште еднаш потенцирајќи дека ова покажува дека за конкретните прашања од интерес на граѓаните домашните политичари се подготвени заедно да работат.
Дали господине Станковиќ вие сте спремни да опонирате и на тврдењето на Штефан Филе, да излезете на говорница и да кажете не, Република Грција нашиот јужен сосед не е субјектот кој што се обидува на секој можен начин да го блокира нашиот почеток на преговори, туку за тоа е виновен Васко Наумовски, Никола Груевски или било кој друг. Ако сте спремни тоа да го направите тогаш вашата интерпелација има логика. Се друго е неискреност и се друго е политичка манипулација. Благодарам.

Трајко Вељаноски: Благодарам.
Контра реплика има пратеникот Станковиќ Емилијан, повелете.

Емилијан Станковиќ: Благодарам претседателе.

Господине Димовски, без разлика колку ви е драматична репликата нема да ме ставите во ситуација или не можете да се обидувате мене да ме ставите во позиција да бидам портпарол на Грција. Значи говориме денеска за многу конкретни работи за кои што вие немате одбрана и не се обидувајте да ни инпутирате нешто за што денеска не дебатираме. Имате конкретни задачи кои не ги завршувате. Тој што го цитирате нема ни да го  прими вице премиерот за евро интеграции во Владата на вашиот шеф. Не го ни прима, не го ни прима вашиот шеф кој што оди на средби во Брисел исклучиво само на ИПИПИ. И дополнително господине Димовски кога ја баравте довербата на граѓаните која ја добивте во огромен број изразена во пратеници овде, не ја добивте само за да вашиот шеф од дома до Владата се вози со затворени семафори и сега да ве слушаме како плачете, тешко е, тешко е, тешко е. Не. Кажете како ќе ја обезбедите перспективата на оваа земја и да го остварите она што го бараат граѓаните, а тоа е над 90% членство во Европската унија и НАТО, а не да плачете овде и да кажувате колку е тешко. Благодарам.

Трајко Вељаноски: Благодарам.
Има збор господинот Пенов Ристо, повелете.

Ристо Пенов: Благодарам претседателе.

Интерпелацијата за вице премиерот за евро интеграции е многу логична денес кога оценките од Европската унија која е релевантна за да каже дали ние ја исполнуваме европската агенда а не ние сами да си оценуваме дали тоа го правиме добро или не, кога од таму доаѓаат оценки дека имаме застој и Македонија не се движи во вистинскиот правец. Ние денес разговараме за имплементацијата на европската агенда во Македонија. Не разговараме за името. Името е проблем и се решава на друго ниво. Вице премиерот Наумовски е одговорен да ги спроведе овие 321 забелешка која што Европската унија ни ги даде како преоцена на постигнатото на планот за приклучување кон Европската унија. Вице премиерот во својата одбрана побара да се цени придонесот и некои овде се обидуваа да го бранат дека досега се донесени 48 закони, а не онака како што ние сме навеле во интерпелацијата дека 48 акти се донесени веќе и тоа е успешнот пат кон Европската унија. Од 321, 48 тоа значи дека за шест години ние најформалните законски акти со оваа динамика ќе ги исполниме. Имаме закони, подзаконски акти, секакви. Подзаконските акти уште полесно е да ги донесете на Влада, не ви треба овде дебата. Не ги носите, значи не работите. И затоа е таа интерпелација, затоа што сме загрижени за тој застој, затоа што сакаме да одиме кон Европа, затоа што треба да сватите дека европската агенда не е потребна само за да не примат во Европската унија каде што имаме проблем со името, таа е потребна за да граѓаните на Македонија живеат подобро затоа што тие стандарди се највисоки досега постигнати некаде во светот или во историјата на светот. Од тие 48 што сте ги усвоиле неколку дури ви ги враќаат. Законот за водите не го прифаќаат. Законот за дискриминација не го прифаќаат. Законот за енергетика не го прифаќаат. Значи ни тие не сме ги донеле онака како што треба граѓаните на Република Македонија да живеат. 

Од друга страна пак за мене е позагрижувачко несваќањето каков систем ние треба да градиме. Носењето на закони кои ги рушат основните темели на европското живеење, кои се и кај нас вградени во Уставот, се најзагрижувачки. Имаме серија закони на пример со кои завлегуваме во сопственоста. Запишано е, рековме, градиме систем кој базира на приватната сопственост. Како тогаш имаме закон со кој на дистрибутерите ако Владата реши дека не работат добро ќе им се конфискува мрежата. И велиме имаме добар вице премиер за евро интеграции. Или неодамна донесениот Закон за градаба, ако некој нешто догради диво ќе му го одземеме и легално изградениот имот. Тоа е европски принцип и за тоа реагираме некако? И уште серија, серија закони во кои фаќаме таму каде што го нарушуваме нашиот од кон Европската унија.

Европската политика базирана на либералните вредности, сопственоста, основните индивидуални права на човекот. Денес слушам на радио доаѓајќи наваму за утре да се подготвиме, градот ќе биде затворен, ВМРО-ДПМНЕ држи митинг. Во ред, тоа е така. Но пред некој ден демонстрираат стечајци, нема никаква реакција. Треба да дојдат во судир со граѓаните, да се тепаат, да има инциденти, а велиме, самиот велите Законот за полиција ви е пофален. Со ваква имплементација може да биде пофален? Со такво разбирање за европските вредности во кои остави ги луѓето нека се тепаат, поллицијата ќе седи настрана затоа што говореле против Владата. Истото и со бранителите. Ако е демократско право на секој да протестира, ако тоа уредно го пријави полицијата да го заштити, треба и мене да ме заштити како граѓанин за да не влезам во таа расправија или во таа гужва. Имам граѓански права нормално да живеам во градот а за тоа плаќаме институции кои што тоа треба да го уредат. Министерот задолжен за евро интеграции молчи на таа тема. И нормално вие ќе го браните. Нормално. Премиерот самиот говореше ако не лаже, секој закон на Влада најпрво ќе го разгледуваме, министерот за евро интеграции да каже дека е според европските правила. Значи вицепремиерот затаил. Не ја извршил работата. Или не знае како тоа се врши за сите закони. Секој закон треба да биде во согласност со европската агенда. И зафаќањето на сопственоста ви е дел од тоа? Да, тоа е европска агенда, сопственоста да се закачи. Ајде во молам, кај живеете. Дури и во имплементацијата на законите визави ова утре што ќе се случува за „Татковината се работи“. Не знаете да ги заштитите нашите права. Јас ќе ви кажам еден пример. Македонското стопанство е слабо, крпи. Тоа работи за други партнери во Европа. За други марки, за други брендови. Извезува вино, рефус, текстилот работи за европејци, железото и другите се работат за тоа. Е сега, обидете се таков производ да го увезете од Европската унија. На него стои, мора да се декларира, „произведено во Македонија“. Според Царнскиот законик кога доаѓа производ од Европската унија  царината е нула. Но ако е тој производ произведен во држави надвор од Европската унија  Кина, Индонезија, се плаќа полна царина 25%. Кога е произведен во Македонија ги носи правилата на Индонезија, на Виетнам, на Кина и добива царина од 25% затоа што не бил произведен во Европската унија. Наместо да ги искористиме можностите ние тие производи на оние луѓе кои за 6000 денари работат, да им дадеме повеќе замав да работат, да ги извезуваме во други држави кои што ни ги отвориле пазарите, ние тоа го казнуваме. Македонскиот производ кога ќе дојде во Македонија се наплаќа царина од 25%. „За Татковината се работи“. Поддржувајте го овој министер. Така ќе изградиме европски вредности во Македонија. Благодарам.

Трајко Вељаноски: Благодарам.
Има збор Марија Андоновска, повелете.

Марија Андоновска: Почитуван претседател на Собранието, почитуван вицепремиер, почитувани колеги пратеници.

Денес на дневен ред пред Собранието на Република Македонија но и пред целата македонска јавност е точка со која од нас пратениците се бара да се изјасниме дали сме за или против интерпелацијата на вице премиерот задолжен за европски прашања господинот Васко Наумовски поднесена од пратениците на Либерално демократската партија, Нова демократија а како што гледам по денешните дискусии поддржана од Социјал демократскиот сојуз на Македонија. Одлуките и постапките донесени во ова Собрание бараат сериозност и одговорност. Воедно составен дел од демократијата е и меѓусебната критика, но секако таа критика потребно е да е оправдана и поддржана со факти но не е во случајов во вашето образложение за интерпелацијата.

Читајќи го вашето образложение почитувани колеги станува јасно дека се работи за неаргументирани обвинувања, извртување на сликата пред јавноста се со цел на тесно партиски интереси, дневно политичко профитерство и немање сопствена идеја за приоритети кои ветуваат иднина. Ако сакате да се преставите како сериозен политички субјект така треба и да се однесувате. Но почитувани колеги тоа е ваш избор.

Од друга страна почитувани предлагачи на интерпелацијата, дозволете ми најискрено да ви се заблагодарам зашто уште еднаш вам, нам и на целата македонска јавност ни се нуди можност да ги презентираме мноштвото достигнувања на Секторот за европски прашања и на вице премиерот Наумовски како прв човек во оваа институција. Несириозно е што се обидувате да го напаѓате човекот кој во изминатиот период имаше најдобри резултати од било кога видени во Секторот за европски прашања. Базичен релевантен документ врз основа на кој можеме да судиме да цениме и да дебатираме за напредокот на Република Македонија во процесот на претставување кон Европската унија е Извештајот на Европската комисија. Јас ќе издвојам само неколку од многуте најзначајни постигнувања во исполнувањето на критериумите кои се содржани во Извештајот за напредокот на Република Македонија и како целина ги демантира и ги прави неосновани сите ваши денешни искази, а воедно и исказите содржани во поднесената интерпелација која што ни ја нудите.

Во Извештајот на Европската комисија многу недвосмислено се вели дека е постигнат добар напредок во политичкиот дијалог, реформи во судството, полицијата, антикорупциската политика, малцинските и културните права, одржаната макроекономска стабилност итн. Постигнат е добар напредок во делот на електронските комуникации кои ги спомнувате вие и информатичките технологии. Освен позитивните оценки од Европската комисија за напредокот на ова поле, сведочи и оценката од Интернационалната телекомуникациска унија во чиј најнов извештај Република Македонија бележи напредок од 12 места според унапредувањето на информатичкото општество, односно рангирана е на 51. место од 159 држани. Додека во поглавјето кое се однесува на пенетрација на фиксните и мобилните телефонски линии, меѓународниот опсег по корисник и процентот на домаќинства кои користат компјутер и интернет Република Македонија има поместување од 17 места односно од 67. на 50. место. Да продолжам понатаму, според Извештајот на Европската комисија постигнат е значителен напредок и на полето на земјоделието и на руралниот развој. Во него се вели: подготовките насочени кон воспоставување на целосен функционален регистар на фармери со подржувачки автоматизам, ИТ систем е во напредната фаза. Капацитетот на платежната агенција значително е зајакнат во областа на руралниот развој, особено во однос на своите контролни активности. Забележан е добар напредок во областа на руралниот развој, ИПАРД системот за менаџмент и контрола е поставен, ИПАРД Агенцијата, како и телото за управување на министерствата кои добија национална акредитација. Политиката за рурален развој постепено се усогласува со барањата на Европската унија. Подготовките во оваа област се во напредната фаза.

Имаше добар напредок со органско земјоделие, имплементација на стратегијата 2007-2011 година за развој на органското земјоделско производство, таа напредуваше. Бројот на национално сертифицирани производители и области на земја поврзани со нив значително се зголеми. Подготовките во оваа област исто така бележат напредок.

Да продолжам понатаму да дискутирам за документот кој е релевантен и кој заслужува да се дискутира. Забележан е напредок и во безбедноста на храна, ветеринарна и фитосанитарна политика. Во областа на ветеринарната политика земјата почна да воспоставува напредок. Управата за ветеринарство е определена како надлежен орган за координација меѓу институциите кои се вклучени во безбедноста на храна, се со цел да се подобри ефикасноста на системот итн, итн.

Дека не постои застој почитувани колеги како што велите вие во усогласувањето на националното законодавство со законодавството на Европската унија говори и податокот дека за прв пат е усвоена и донесена на време Национална програма за усогласување на националното законодавство со законодавството на Европската унија во 2010 година. Воедно, при самата изработка на програмата, прифатени и вградени во неа беа забелешките на 68 институции и министерства, а консултиран беше и невладиниот сектор. Истата е достапна до јавноста и поставена на веб страната на Секретаријатот за европски прашања во јануари 2010 година. Значајно е да се напомене дека паралелно следеа и процесот на ревидирање на програмата и системот на мониторинг на имплементација на истата. Уште поважно е да напоменеме дека нема нови одредници за 2010 година и важат оние старите од 2008 година.

Внимателно ве слушав, но искрено ме збунува вашата контрадикторност во изјавите. Во еден момент велите дека се доцни со донесувањето на законите за во наредниот да кажете дека се донесуваат премногу брзо без претходен сеопфатен план и анализа на истите.

За да ја расчистиме дилемата, јас ќе споменам некои бројки кои ја расчистуваат и даваат јасна слика за реалната состојба. Само во првиот квартал на оваа година се донесени приближно 40% од предвидените закони со европско знаме, со европски предзнак. Има 106 предвидени закони со европски предзнак за донесување во 2010 година, 41 од нив се усвоени, 6 се во собраниска процедура, 7 во владина процедура, 11 во меѓуресорска консултација, 21 во фаза на допрецизирање на текстот, а останатите во Секторот за планирање и анализа. Што се однесува до подзаконските акти, усвоени се 74, а 64 се во фаза на меѓуресорска консултација.

Следејќи ја ваквата динамика на реализација на законските и подзаконските акти, не може да се каже дека постои уназадување и застој, туку напротив, целосно исполнување и реализација на планираните активности. Дека не станува збор за изолираност онаква каква што сакате да претставите вие почитувани колеги, подржувачи, поднесувачи на интерпелацијата говори и самиот податок дека во изминатиот краток период, многу краток период Секторот за европски интеграции остварува интензивни редовни засилени комуникации со Европската комисија и со делегацијата на Европската унија, за се она што би значело и би придонело за европската интеграција на Република Македонија. 
Воедно, вицепремиерот Наумовски во изминатиот период, реализираше повеќе посети и средби со релеватните земји и чинители, каде ги презентираше реформите, кои се спроведуваат за исполнување на критериумите за членство во Европска унија и цврстата определба и посветеност на Владата да продолжи со активностите од европската агенда.

Сублимирано во неколку реченици процесот на европската интеграција, како и до сега продолжува да биде наша стратешка определба, наш врвен приоритет, како приоритет на вицепремиерот Наумовски и приоритет на Владата на Република Македонија.

Во парламенарната пракса на сите држави се забележуваат различни постапки на политички партии, постапки кои некогаш биле на штета на партијата, постапки кои во голем дел знаат да и наштетат и на државата и на граѓаните. За ваквите постапки, како што е денешната интерпелација, порано или подоцна ќе бидат разгледани, осудени од јавноста. 

Јас ќе завршам со тоа дека почитувани колеги, поднесувачи на интерпелацијата, навистина денеска не слушнавме еден аргумент. Спротивно на тоа, се обидовме со моите колеги и понатаму ќе ви искажеме многу факти и аргументи, што го говорат спротивното и ќе останеме на нашата заложба и во иднина. 

Поради тоа што не слушнав аргументи, јас нема да ја подржам денешната интерпелација. Благодарам.

Трајко Вељаноски: Благодарам.

Господинот Жерновски Андреј има контра реплика, повелете.

Андреј Жерновски: Јас не разбрав за што дискутиравте, кои беа овие показатели, кои одредници ги искажавте, кој ви го кажал ова на знам, меѓутоа, ги обвинивте поднесувачите дека настапувале без аргументи. Дали е без аргумент кога кажуваме за Законот за антидискриминација, каде што се кажува да кажеме од евроамбасадорот Фуере дека ќе биде негативен извештајот, дека е спротивен на регулативите. Вие велите дека тоа не е аргумент. Ви кажуваме за Законот за води, го пренесуваме цитатот од Брисел дека ќе биде негативен овој извештај спротивно на регулативите на Европската Комисија, вие велите дека нема аргумент. Ви кажуваме цитат дека од Брисел кажуваат дека виси препораката дадена за започнување на преговорите, а вие велите дека нема аргументи. Ви кажуваме дека има забрана за комуникација, до сега не слушнав ниту од вицепремиерот, ниту од било кој да го негира тоа, вие велите нема аргументи. Известувачот за Македонија од Европскиот Парламент Талев кажува дека во Брисел политичкиот ефтаблишмент има чувство дека Македонија не е заинтересирана за европската агенда. Вие велите дека тоа не е аргумент.

Кои аргументи ви се потребни да ви кажеме дека работата е сериозна, дека е загрижувачка. Стигна веста од Брисел, ако имавте можност и ако сакате да го гледате тоа, дека сакаат да ги повлечат средствата во техничка помош. Луѓето кои што работат во Македонија и да ги пренасочат во земја која што е вистински заинтересирана за Европска унија. Тоа не ли е аргумент за вас. Ви кажуваат дека до колку денес, се пишува извештајот, а извештајот ќе биде негативен, тоа не ли е аргумент за вас. Директно во партија да кажете дека не е основана интерпелацијата. Прочитајте добро. Јас  не случајно цитирам, оние кои што се задолжени да работат за Македонија да дадат извештај се тие кои добиваат плата за тоа. Ви кажувам, да не влеземе во замката што мисли опозицијата, која што по аналогија треба да дискутира, ја критикува ли власта, која што секогаш ја брани Владата. Јас ви кажувам каква е состојбата денеска во Брисел. Затоа, да направиме се да немаме негативен извештај. Како што сега стојат работите, некој овде вели дека опозицијата ќе се радува на тоа што е, се разбира, подмукло подметнување на некои погрешни тези. Но, ме загрижува, како вие во овие работи гледате неаргументирани напади, кога ви кажуваме наш став и став на Брисел дека се носат закони спротивни на европската директива. Од каде ја гледате тука неаргументериноста ве молам. 

Трајко Вељаноски: Благодарам.

Контра реплика, госпоѓица Андоновска Марија, повелете.

Марија Андоновска: Благодарам.

Почитуван колега, неколку пати ја прочитав интерпелацијата која што сте ја поднеле. Многу внимателно ве слушав, се со цел да најдам барем една работа која што е издржана, но нема. Цел ден, а воедно суштината на самата интерпелација е само празни тези кои се неосновани. Ме доведува само до еден заклучок, а тоа е дека мотивот е исклучиво за подигнување на вашиот рејтинг.

Пред неколку дена од истото ова место јас го поздравив обраќањето на вашиот колега Манасијевски кога му велеше на Јани Макрадули дека членови од СДСМ преминувале во вашата партија. Но, овој пат ќе апелирам до вас, добронамерно нели, дека ако продолжите на овој начин, ништо нема да направите. Благодарам.

Трајко Вељаноски: Благодарам.

Тука ја прекинувам седницата. Продолжуваме во 19,10 минути. 
(Седницата продолжи со работа во 19,15 часот) 

Светлана Јакимовска: Продолжуваме со работа. 

Има збор пратеникот Горан Минчев, повелете. 

Горан Минчев:  Благодарам потпретседателке. 

Почитувани колеги пратеници со жалење денеска морам да констатирам дека во овој момент во Македонија се води најхаотична политика не само на внатрешен план, на Република Македонија, туку посебно важно и во надворешната политика. 

На прв поглед вендаш можеме да забележиме, или пак се гледа токму од различните изјави кои што ги слушаме деновиве, од министерот за надворешни работи и господинот Наумовски, вицепремиерот на Република Македонија. Тие изјави се клучни за тоа каде Македонија ќе се движи во натамошниот период, со каква динамика и кажуваат за најприоритетното нешто во овој момент, а тоа е НАТО и Европската унија агендата. 

Господинот Наумовски, очигледно некоординирано и не е на истата фрекфенција со Милошоски, однапред се откажа од датумот за добивање за почеток на преговори и тоа во јуни. И тука немаме што да забележиме. Очигледно е дека господинот Наумовски знае колку сработел, што сработел и врз база на тоа го дава својот став односно прогнозира дека Република Македонија во јуни воопшто нема да добие датум за почеток на преговори. 

Господинот Наумовски, господа пратеници води еден од најважните ресори во овој момент во Република Македонија. Тој директно како министер за евроинтеграции треба да го тресира патот и да биде прв во Европската унија и НАТО агендата. Наместо тоа кај ретко слушаме за неговата работа, воопшто констатираме дека ништо не работи, исто така можеме да констатираме дека во неговото работење се нижи скандал по скандал. 

Што може да биде друго освен скандал дека вицепремиерот им забранил на вработените во Секретаријатот за европски прашања да комуницираат со делегацијата на Европската комисија во Скопје. Сето тоа само заради каприците на еден човек, на господинот Наумовски, морам да кажам на младиот и незрел Наумовски. 

Секретаријатот за европски прашања ја координира целокупната техничка помош од Европската унија за Македонија. Исто така во него е лоцирано целокупното менаџирање на евроинтегративниот процес, целокупната координација со ИПА фондовите и координацијата на странската помош. 

Преку Секретаријатот, за да доловам колку е битна комуникацијата на овие луѓе со Мисијата на Европската унија во Скопје, се спроведуваат господине Наумовски стотина билатерални проекти со Европската унија и со другите европски земји во вредност од околу 3,5 милијарди евра. 

За тоа господине Наумовски е потребна постојана, секојдневна техничка комуникација не само со оваа делегација во Скопје туку и со Брисел. 

Одлуката на Наумоски да го контролира сето тоа го загрозува реално функционирањето на Секретаријатот. Понатаму на чело на најсуштествената структура стои човек кој повеќе е заинтересиран за правење кариера како професор на правниот факултет отколку за клучното прашање во овој момент во Република Македонија, а тоа е нејзината иднина. 

Како може да се нарече тоа освен дека станува збор за скандал усвојувањето на законот за антидискриминација и покрај јасните пораки од нашите европски пријатели дека истиот закон треба да се прилагоди кон европските стандарди. 

Вицепремиерот Наумовски, најверојатно претпоставувам дека по директива на главата на фамилијата, а тоа е господинот Груевски останува постојано глув, на добронамерните совети и од опозицијата, меѓутоа уште поважно и од нашите европски пријатели. 

Што е ако не се скандали криењето на клучни документи на европската интеграција. Што е ако не е скандал нецелосно спроведување на донесените закони со европско знаменце. Што е ако не е скандал застојот во усогласувањето со европското законодавство, маргинализацијата и партизацијата на Секретаријатот за европски прашања. Скандал до скандал. 

Вицепремиерот Наумовски не доставува редовно квартален извештај од Националниот совет за евроинтеграции и со тоа свесно и јавно ја негира неговата работа. Тоа не е констатација на опозицијата, туку на членови од Европската унија задолжени да учествуваат на седниците на овој совет. Ова почитувани колеги пратеници претставува вистински срам за Република Македонија. 

Ноншалантноста, арогантноста и самобендисаноста на господинот Наумовски дефинитивно ја уназадува Македонија со илјадници чекори во исполнувањето на политичките критериуми за членство во Европската унија. Но, најверојатно и тој како и сите други игра така како  што му свират, како што ќе каже Груевски  неговата гарнитура и ниту пак тој лично и цела владеачка гарнитура имале, има и во иднина имаат намера да ја внесат Република Македонија во Европската унија и во НАТО. За жал таа е вистината а сето друго е маска. 

Во октомври 2009 година, како пример со министерката за клтура вицепремиерот Наумовски опуштено си разговараше за сликите и скулптурите на изложбата на Салвадор Дали, додека студентите протестираа пред Владата заради пропаѓањето на нивната европска перспектива. Ништо не сработи господинот Науновски, меѓутоа се пикна на правниот факултет благодарение на својот шеф Груевски, исто така и на својот брат, господинот Гоце Наумовски кој е доцент по римскмо право и член на наставно научниот совет на правниот факултет. 

Почитувани колеги, почитувани граѓани ова е јасен пример како работи оваа Влада, оваа Влада на ВМРО ДПМНЕ предводена од Никола Груевски и неговата гарнитура односно мерач со два аршина. За едни може да биде мајка, а за други макеа. Едни ќе бидат фезби на обвинети а други партиски послушници, полтрони можат да одат и преку законите. 

Никој не реагираше за незаконското вработување на господинот Наумовски на Правниот факултет. Значи, тој од моментот кога е вработен ќе биде и вицепремиер и професор. 

Сега, дозволете ми да ве прашам господине Наумовски што е за вас поважно, вицепремиерското место, иднината на оваа држава или да се здомите на Правниот факултет. 

За да биде состојбата потрагична вие оставате низа на генерација на студенти кои што немаат професор, а вашето место на Правниот факултет е во мирување. Тогаш ќе имаме вистинска кампања за образованието е сила и моќ, непрактикувајќи ги оние членови кои што се од ВМРО ДПМНЕ. 

Понатаму, како правник господинот Наумовски ги крши во овој процес и не ги почитува сите законски процедури. Каков пример ќе биде тој за студентите и за идните правници. Замислете, што е уште пострашно и докторската и магистерската теза се на тема Европската унија. Најверојатно овие тези или теми кои што ги има во својот докторат господинот Наумовски ќе ги сврти наопаку односно ќе ги учи следните генерации со своето полтронство кон својот шеф Груевски како да не влеземе во Европската унија и како да не влеземе во НАТО. 

Затоа господине Наумовски сакам да ве прашам дали вие сте првиот од многуте партиски кадри кои што ќе предаваат на новиот факултет за политички науки на кој се планира да најдат засолниште сите политичари од ВМРО ДПМНЕ кои што набрзо ќе ја изгубат власта. Зошто господинот Наумовски е четврто партиско решение на правен, а како асистенти веќе се вработени 2 пратеници и поранешната секретарка на Груевски, а со една цел, Груевски да прави нов факултет на кој што ќе им предава на идните генерации како да не се влезе во Европската унија. 

По два месеци откако беше Наумовски назначен за вицепремиер за евроинтеграции го снема од јавноста и тоа пред се од собраниските тела што го следат евроинтегрирањето и неговото присуство каде е задолжително. За жал таква доблест господо воопшто немаше.

Ова господо пратеници се дел од аргументите за кои што воопшто денеска не требаше да водиме дебата туку актуелниот вицепремиер да поднесе оставка, да ја напушти фотелјата, или пак да се определи која фотелја повеќе ја сака, а претпоставувам дека здомувањето на правниот факултет и личните амбиции на правниот факултет му се поприоритетни од иднината на Република Македонија. Затоа, господине Наумовски одете си. Благодарам. 

Светлана Јакимовска: Благодарам.

Јас бев многу коректна господине Минчев, употребивте многу лоша квалификација. На почетокот на оваа седница и на координацијата за она што, дали е некој зелен или не е зелен, јас не ве опоменав. Навистина вие не продолживте со други квалификации и бев навистина коректна и не ве прекинав. Меѓутоа, јас се надевам дека пратениците понатаму, без оглед од која страна доаѓаат не е коректно да си даваме такви квалификации и меѓу нас, а и на оние кои што во моментов се присутни. Благодарам. 

Госпоѓа Силвана Бонева бара збор процедурално повелете. 

Силвана Бонева:  Благодарам потпретседателке. 

Очекувам барем денес од господинот Минчев сериозно обраќање, без навреди на личноста на потпретседателот на Владата. 

Ви благодарам госпоѓо потпретседател што сега интервениравте, меѓутоа требаше да го предупредите во текот на говорот господинот Минчев дека тој не е тој што ја цени зрелоста на пратениците и не овде во Собранието на Република Македонија заради тоа. Тоа и за вас и за нас го прават гласачите и ќе го кажат тоа на избори. Мислам дека треба да се воздржите од квалификации и од навреди. Денес овде сме аргументирнао да зборуваме за нешто што е најважно за граѓаните на Република Македонија, а тоа е нашиот евроинтегративен процес, а не личните дисквалификации. 

Светлана Јакимовска: Благодарам.

 Господинот Миле Пачемски бара збор за реплика, повелете. 

Миле Пачемски: Благодарам потпретседателке. 

Господине вицепремиер, почитувани пратеници, и господине Минчев, бидејќи се работи за реплика. 

Процесот на евроинтеграции е комплексен процес кој што не зависи од една особа и од една институција. Тој процес зависи од многу работи, зависи од нашиот Парламент, зависи од Владата, зависи од секое министерство па да кажеме и од секој ресор во тоа Министерство. Зависи од невладини организации, зависи од сите граѓани на Република Македонија. Така да господинот Наумовски што го обвинувате за многу работи за неговата неуспешност не држат вода односно господинот Наумовски е само координатор на целиот процес на пристапување на Македонија во Европската унија. 

Кога сакате да зборуваме со факти, еве да зборуваме со факти. 

Господинот Васко Наумовски е само една година на чело на овој ресор. Само една година. За да кажеме дали е тој успешен или неуспешен мораме да ги споменеме работите што се случиле во тој временски период во таа една година. 

Да ве потсетам господине Минчев дека за оваа година Македонија за прв пат доби позитивен извештај од страна на Европска комисија. А го доби благодарение на тоа што беа исполнети оние познати фамозни осум бенчмаркови на кој што сите ние работевме. Работеше и Парламентот, работеше и позицијата и опозицијата и успешно ги исполнивме тие осум бенчмаркови. 

Понатаму, да ве потсетам господине Минчев дека во времето на господинот Васко Наумовски се доби визната либерализација, која што го чекавме години и години. Значи, во негово време. 

Во ред е господине Минчев исто така да ве потсетам дека се донесоа убедливо најголем број на закони со европско знаменце. Сакам да кажам во неговиот одговор дека во истиот период во 2010 година се донесени вкупно 47 закони за разлика од периодот 2008 или 2009 година, кога се донесоа знатно поголем број на закони со знамето на Европската унија. 

Исто така, да ве потсетам господине Минчев дека во времето на господинот Васко Наумовски се доби право за децентрализирано управување со ИПА фондовите. Вие знаете дека имаме пет компоненти на ИПА фондови и знаете дека од тие пет компоненти за три компоненти веќе Република Македонија самата одлучува. Самата одлучува како, на кој и каде да ги распореди парите што ни ги дава Европската унија.

Она што рековте за господинот Васко Наумовски дека има судир на интереси што е избран за професор на Правен факултет, тоа е негово легитимно право. Впрочем за тоа се произнесе и Комисијата за спречување на интереси дека тоа е сосема легитимен законски процес. 

Господине Минчев на крајот да ви кажам, и самите вие знаете, и сите ние пратеници дека основен проблем за бавниот процес на движењето на Македонија кон Европската унија е проблемот со Грција. Благодарам. 

Светлана Јакимовска: Благодарам.

Контра реплика има господинот Горан Минчев, повелете. 

Горан Минчев: Господине Пачемски шуќур една работа и ние да се соглсиме. Се согласуваме со тоа дека евроинтегативниот процес не зависи од една особа. Меѓутоа кај вас проблемот е во цела Влада. Од првиот од Груевски, а овој кој што го слуша постојано. 

Вицепремиерот за евроинтеграции треба да е носител за евро агендата. Како очекувате, бидејќи се работи за тим да функционира државата, Владата и Секретаријатот кој што го води господинот Наумовски, кога на вработените им забранил да комунициаат со Мисијата на Европската унија во Скопје. Како очекувате за обични технички прашања и тука се согласуваме. 

Околу извештаите кои што ги споменувате, вие заборавате дека во 2005 година благодарение на СДСМ Република Македонија доби статус на кандидат на земја членка во Европската унија. Три години од 2006 година имате негативен извештај. На крајот на краиштата еве го 17 -18 јуни, се доближи, каков ќе биде извештајот? Што тогаш ќе кажувате. 

Светлана Јакимовска: Благодарам.

За реплика е пријавена госпоѓа Катерина Димеска, повелете. 
Катерина Димеска: Благодарам почитувана потпретседателке. Сакам да реплицирам на колегата затоа што од говорницата и покрај тоа што имаат интерпелација со која што да произнесат некои факти и аргументи денеска не слушнавме такви факти и аргументи за поднесената интерпелација, меѓутоа, едно сакам да му кажам на колегата. 

Почитуван колега, сакам да имате во предвид дека динамиката за реализацијата на предвидените законски и подзаконски акти што се со знакот на Европската унија во тој правец нема застој почитуван колега, немојте да се залажувате и немојте да ја залажувате и македонската јавност. 

Исто така една работа не ми е јасна, што се сака да се постигне со оваа интерпелација ако се знае дека Република Македонија доби позитивен извештај и јасно и недосмислено беше кажано дека се исполнети сите очекувања кои што се бараат од нашата држава. Дека ние имаме друго прашање кое што е проблем. Не се незавршените домашни задачи во Република Македонија. Тоа морате и вие да го знаете, исто така го знае и македонската јанвост. 

Почитуван колега едно не ми е јасно. Зошто секогаш кога се поднесува интерпелација се употребуваат зборови за лични навреди и дисквалификација на членовите на Владата. Тоа почитувани колеги сега не може да биде аргумент за една интерпелација. Јас би сакала да ги слушнам аргументите со кои што ќе ме убедите и нас пратениците и македонската јавност дека вицепремиерот не ја извршува работата која што ја имате преземено пред себе. Вие самите се негиравте во вашето образложение кога кажавте дека овој вицепремиер има завршено магистерска и докторска, која што е во таа насока за европската интеграција. Соодветен човек, на соодветно место, професионално и совесно си ја завршува задачата која што ја има пред себе. 

Уште една работа сакам да ви кажам. Могу често кажувате дека се правела некаква си забрана на се во насока на Секретаријатот за Европската унија. И тоа не е точно почилтуван колега. Зарем вие мислите дека во една установа, во едно Министерство, па макар и во една Влада и за една држава нема да има потреба од хиерархиска поставеност и ред во работењето. Тоа треба да го има секаде. Јас затоа и многу често кога дискутирам се лутам и тука во Собранието нашите дискусии како на народни избраници не треба да бидат со дисквалификација. Треба да бидат со факти и аргументи. Тоа го очекуваат граѓаните на Република Македонија. За тоа сме должни да го кажеме пред граѓаните на Република Македонија. Значи, ние мора ме овде да се соглсиме која е намерата и целта која што се сакаше да се постигне со поднесената интерпелација. Сега кога ние имаме позитивен извештај, кога ние од петни жили сме се залагале, уште еднаш ќе потенцирам дека кога се бара во Република Македонија сите релевантни фактори да зборуваат со еден јазик и да се спремаат кон иста цел и со иста намера да бидат ориентирани сите. Нашата цел, нашата намера се европските интеграции на Република Македонија. Јас се надевам дека и вие тоа го посакувате. 
Затоа не е добро да се дискутира така и не е добро да се излегува на говорница со дисквалификации на вицепремиерот. Дајте аргументи да ви поверува македонската јавност.

Светлана Јакимовска: Благодарам. 

Контра реплика, господинот Горан Минчев, повелете.

Горан Минчев: Колешке, вие вести гледате? Немате потреба да гледате. Соопштија денес не да се разговара за Македонија, на мени не е ставена денес. Сега вие ни кажувате дека човекот го бидуе? Па ако го бидуеше, тогаш ќе разговаравме за датум за почеток на преговори на Европска Унија, немаше да имаме интерпелација.

Второ, што сакаме да постигнеме со интерпелацијата? Најнеспособниот министер за евроинтеграции да си оди. Кратко и јасно, тоа сакаме да постигнеме. Вие зборувате за аргументи. Кажав неколку, ги има илјадници. Меѓутоа, ве повикувам вас во случај да ти донесам меил од господинот Наумовски до вработените во Секретаријатот за европски прашања каде што им наредува, или пак забранува да комуницираат со мисијата на Европска Унија од Скопје, ќе си поднесете оставка од пратеник? Поднесете си тогаш оставка ако ви донесам меил. Тоа кажете им го на македонската јавност.

Светлана Јакимовска: Благодарам. 

Следен за збор е пријавен господинот Абедин Зумбери.

Бидејќи не е тука го губи правото на збор.

Има збор господинот Панче Дамевски, повелете.

Панче Дамевски: Почитувана заменик претседател, почитуван вицепремиер, дами и господа пратеници,

Денес повторно имаме еден невешт обид на политичката опозиција во Република Македонија да го искористи демократскиот инструмент интерпелација за сопствена промоција и добивање по некои евтини политички поени. Познавајќи го нивниот капацитет јасно е каков ќе биде крајот на денешната сендица, а резултатот на оваа интерпелација однапред е познат. Единствено крајната слика ќе биде уште еден изгубен работен ден во кој можевме да направиме многу други покорисни работи за доброто на Македонија. За само 4 месеци опозицијата со се денешната поднесе иницијативи за интерпелација на тројца министри и еден именуван функционер. И се би било во ред доколку поднесените интерпелации се користат како можност да се направи сериозна длабинска анализа за начинот на работење на носителот на функција. За жал, како и за претходните интерпелации, така и за оваа досегашната дебата покажа дека поднесната интерпелација е целосно неоснована и единствена цел на подносителите и подржувачите е политички маркетинг кој патем речено е повеќе од евтино. Повторно се покажа дека опозицијата ја злоупотреби оваа можност во најголем дел за упатување на лични навреди, дискредитација, омаловажување на вицепремиерот господинот Васко Наумовски и на целата Влада на Република Македонија. Меѓутоа, пред да ги кажам своите аргументи зошто ќе гласам против поднесената интерпелација, мислам дека треба да се потсетиме на некои факти. Некогашните владеачки партии во Македонија СДСМ и ЛДП неоспорно е дека дадоа голем придонес за остварувањето и реализирањето на евроинтегративниот процес во Република Македонија. Меѓутоа, неоспорно е и тоа што покрај ова тие имаат голем придонес и за достигнувањата на дното на  македонската економија за спроведување на дискутабилна приватизација, имаат голем придонес за најголемиот број стечаи, технолошки вишоци, отпуштање работници, имаат голем придонес за распрадот на семејните вредности во Македонија. Македонскиот народ за ваша жал не ги заборави сите овие ваши заслуги. И затоа почитувани колеги од опозицијата и после овој ден убеден сум дека нема да внесете ни малку драматичност во очекувањата на резултатите од некои нови анкети, или евентуално изборни резултати, без оглед кога и да бидат. Колку и да се трудите да создадете перцепција дека оваа Влада предводена од ВМРО-ДПМНЕ е антиевропска, анти-НАТО, екстремна, радикална, тоа нема да ви успее бидејќи таа приказна веќе еднаш ја продадовте во 2002 година и тоа повеќе верувајте не поминува. Перцепцијата за антиевропските позиции на ВМРО-ДПМНЕ се одамна срушени, а меѓународниот фактор е свесен дека позицијата и довербата која ја има оваа Влада не се темели на фалсификувани избори, туку на реална подршка од народот. 

Јас ќе се задржам само на одредени делови изнесени во поднесената интерпелација кои се поврзани директно и со работата на овој законодавен дом. Наведено е дека постои застој во усогласувањето на Националното законодавство со тоа на Европска Унија. Таков застој не знам каде го видовте, бидејќи воопшто не постои за што говорат и следните факти. 

Националната програма за усогласување на националното законодавство со тоа на Европска Унија за 2010 година е усвоена од страна на Владата на Република Македонија на 29 декември 2009 година што е најрано ако се направи споредба со минатогодишните програми. Притоа Националната програма 2010 година беше консултирана со голем број министерства, институции, а во процесот на консултации беше вклучен и невладиниот сектор. Беа одржани голем број на јавни дебати и трибини. Оваа програма е јавна и достапна за сите, објавена на веб-страната на Секретаријатот за европски прашања. Статусот на реализација на предвидените акти од Националната програма е следен. 106 закони се предвидени за донесување за 2010 година од кои 41 веќе се објавени во Службен весник што говори дека приближно 38% од предвидените закони со европско знаменце во 2010 година се донесени во првиот квартал на годината. Имајќи го во предвид горе изнесеното во однос на динамиката и реализацијата на предвидените законски и подзаконски акти со европско знаменце, очигледно е дека тука нема никаков застој. Оттука и посветеноста на заменик премиерот на Владата на Република Македонија господинот Васко Наумовски како координатор на процесот на евроинтеграција е повеќе од очигледна. 

Околу квалитетот на поднесените и донесените закони, мислам дека не треба да се генерализира, или пак да се прејудицира дека законите се неквалитетни. Сите закони кои се доставени со европско знаменце имаат јасен европски контекст и се пропратени со изјава за усогласеност и со коренсподентни табели преку кои може јасно и недвосмислено да се види природата, степенот и врската на усогласување во предложените законски акти.

Што се однесува до вашите забелешки до Законот за антидискриминација околу кој се крена голема прашина, спротивно на тврдењето во интерпелацијата европското законодавство од оваа област е целосно усовоено, вклучително и директивите 2000/43 и 2000/78 и тоа во законот, во повеќе закони во нашава земја како Закон за спречување заштита од дискриминација, Законот за работни односи, Законот за волонтерство, Законот за заштита на правата на пациентите и Законот за социјална заштита. Со ова Република Македонија е чекор напред пред многу европски земји. Овде сепак, сакам да потенцирам, уште еднаш да го изнесам и својот личен став дека секоја земја има право да ги исцрта рамките кои ќе го  определат вредносниот систем на општеството. Мислам дека за најголем дел од граѓаните на Република Македонија е прифатливо решение со хомосексуалците да се постапува дискретно, без дискриминација, но без нивно големо разгласување и промовирање. 

Што се однесува до одредени забелешки, би сакал да порачам дека ние ја почитуваме секоја култура, традиција и стандарди, меѓутоа сме против тоа да ни се наметне нешто што нам ни е туѓо и спротивно на нашата култура  и традиција. 

Што се однесува до обвинувањата дека господинот Наумовски е против абортусот, проти секуларизмот, за мене тоа се само комплименти, а не недостатоци. 

Господа пратеници од опозицијата, можам да ве уверам дека голем дел од политичарите денес во Европа имаат исти, или слични ставови и денес во Европа ваквите ставови се квалитет кој е препознаен и верификуван на многу избори, во многу изборни циклуси, вклучувјќи ги изборите за Европскиот Парламент. Навистина не ми е јасно од кога ставот за право на живот не е европска вредност. Почитувани, неоспорно е дека Македонија како држава во изминатиот период ги исполни сите услови за почеток на преговори за што Европска комисија во својот извештај препорача почеток на преговорите. Препораката значи дека Република Македонија благодарение на сопствениот напредок е подготвена да влезе во наредната фаза од приближувањето кон Европска Унија. Одредниците кои беа дефинирани во 2009 година Владата ги реализира во целост. Меѓутоа и покрај тоа не добивме датум за почеток на преговори. Проблемот е јасен и на сите во оваа земја им е јасно дека единствената реална пречка за евроинтеграцијата на Македонија е нашиот ирационален спор со името наметнат од нашиот јужен сосед. За жал, со тоа и се задава на Македонија еден дополнителен услов за добивање датум за преговори со Европска Унија што е без преседан и непринципиелно од страна на Европска Унија. Сепак, благодарение на посветеноста на оваа Влада чии приоритети понатаму се европските интеграции кај нас не постои изразен евроскептицизам, најголем дел од граѓаните сеуште се за зачленување на Република Македонија во Европска Унија и верувам дека нема да има отстапување од трасираниот европски пат. Македонија и понатаму има декларирана надворешна политика да стане полноправна членка на Европска Унија и убден сум дека ќе опстои на тој пат, спроведувајќи повеќе реформски процеси. Неопходно е да се продолжи со реформите и со исполнувањето на стандардите кои владеат во Европската Унија. Треба да се преземат сите чекори за понатамошно подобрување на состојбата во нашата држава и да создадеме подобро македонско општество.

И на крај сметам дека господинот Васко Наумовски е човек кој посветено ја врши својата функција, човек способен да одговори на сите предизвици пред кои е исправена Република Македонија и тоа во однос на она што е во делот на исполнување на критериумите за членство во Европската Унија кои што важат за секоја земја кандидат за членство, но и во делот на дополнителниот критериу кој и е наметнат на Република Македонија. Предизвици со кои господинот Васко Наумовски одлично се носи во интерес на македонскиот народ и граѓаните на Република Македонија. Поради сето ова нема да ја подржам оваа поднесена интерпелација. Благодарам. 

Светлана Јакимовска: За реплика е пријавен господонот Горан Сугаревски, повелете.

Горан Сугаревски: Благодарам потпретседателке.

Почитуван колега, не ми е јасно кој ви даде за право да го оценувате политичкиот капацитет на опозицијата. Таа истата опозиција која пред 8, 9 месеци која вашата партија ја молеше да гласа за тие закони за Собрание и другите кои беа главни одредници за позитивен извештај, е таа истата. Само заборавате една работа. Со тој закон за Собрание беше врзан и еден Деловник на Собранието кој што до ден денеска не е ставен на дневен ред. Да ви кажам еден податок. Мандатно имунитетната комисија нема заседавано 7,5 месеци, значи врзан беше. Или сега тоа е неважно. Вие сте еден од членовите на Комисијата за европски прашања. Ме интересира еден податок. Кога одите во Брисел им кажувате таму дека сите политички партии во Република Македонија имаат консензус за членство во НАТО и Европската Унија. Им кажувате дека кога ќе се вратите во Македонија оваа страна, или опозицијата ја нарекувате предавници? Ве прашале тие зошто сме ние предавници, а вие условно кажано патриоти? Дали тоа некаде сте го кажале. Соопштете им го во Брисел таму каде што одите, а не овде. Таму кажувате една приказна, а овде да доаѓа друга. Ви го слушав излагањето. Зошто трите клучни сегменти кои што се опфатени во интерпелацијата во наводите на интерпелацијата не ги кажувате. Ако некои од колегите ваши од парламентарното мнозинство во изминатиот период низ говорите кажа дека министерот за евроинтеграции треба да биде менаџер со министерствата. Зошто во ниеден момент не го сфатите што значи. Значи, класична партизација во јавната администрација. 30 илјади партиски војници.

Втора работа, зошто не кажавте ниеден збор каде што се најголеми забелешките на Европската комисија, а тоа е делот на судството. Катастрофа.

Трето, притисокот на слободата на медиумите. Дали има некаков одговор околу оваа работа, а не да слушаме приказни од типот колку сме напреднале во руралниот развој и сме донеле закон за електронски комуникации. Знаете каков закон е тој? Прислушување на политички неистомисленици. Немој да ја врзуваме така приказната. Вие излезете пред целокупната јавност, кажете зошто сме ние предавници, а вие партиоти. Изнесете го ставот кој е. Во текот на денот постојано кажувате дека е проблем спорот со Грција, дека нема уназадување на политичките и економските критериуми. Излезете вие сте владеачка партија и кажете го ставот. Нашата партија има бланко подршка на вашиот лидер дадено за тој спор еднаш конечно да биде решен, а не вие да чекате став на опозцијата, кој бил ставот? Вие сте за тоа избрани, 63 мандати плус ДУИ 18, вкупно 81. А не цело време да се префрла топката, не е до Васко Наумовски, претходно не беше до Боцевски, претходно не бише до не знам кој. Срамота е на таков начин да ги изнесуваме работите. Излезете и кажете три сегменти: партизација, судство, медиуми. Тоа е клучното. А не оние други работи кои што се обидувавте да ги наброите овде напишани од партискиот став. Благодарам. 

Светлана Јакимовска: Благодарам.

Контра реплика господинот Панче Дамески, повелете.

Панче Дамески: Благодарам потпретседателке.

Господине Сугаревски, значи околу капацитетот говорите на вашите колеги говорат за вашиот капацитет. Земете ги стенографските белешки и видете што се се изнакажа на оваа говорница. Значи, тоа доволно говори за вашиот капацитет. Понекогаш ќе ве викнам да дојдете, да слушнете што вашите пратеници зборуваа со странските делегации. Понекогаш се прашувам дали е можно некој Македонец вака да си зборува против својата земја во Македонија пред странските делегации околу нашиот став со проблемот. Нашиот став околу проблемот со името е јасен. Меѓутоа вие се криете и не го кажувате децидно вашиот став, а очигледно дека вашите ставови по однос на ова прашање се целосно некомпатибилни со мислењето и ставовите на македонската јавност. Благодарам.

Светлана Јакимовска: Благодарам. 

Процедурално госпоѓа Цветанка Иванова, повелете.

Цветанка Иванова: Благодарам потпретседателке.

Почитувана колешке, кооридинаторке Силвана Бонева, навистина очекувам од вас најмалку да се оградите, или да се извините на изјавата на колегата Панче Дамески. Затоа што вие знаете, затоа што вие сте секогаш со нас, или во поголем број од делегациите и вие знаете како опозицијата ги брани интересите и боите на Република Македонија надвор од границите на Република Македонија. 

И го повикувам Панче Дамески да излезе и да ги наведе кои се тие ситуации и кои се тие средби на кои што опозицијата зборувала против интересите на Република Македонија. Значи, очекувам колешке Бонева, навистина да се оградите од изјавата на колегата Панче Димоски, или барем да се извините во името на вашата пратеничка група. Затоа што најмалку тоа го заслужува опозицијата  за односот кој што го има досега на сите тие средби пред се кон Република Македонија. 

Светлана Јакимовска: Процедурално госпоѓа Силвана Бонева, повелете.

Силвана Бонева: Благодарам почитувана потпретседателке.

Јас можам да го кажам моето лично искуство само како координатор на пратеничка група. А колегата Панче Дамески добро е да го сподели своето искуство и да именува ако треба пратеници кои што во присуство на странски делегации зборувале против сопствената земја. Јас не можам како координатор на пратеничка група да бидам во сите делегации и да знам кој пратеник што зборува за нашата земја. Затоа нем можам ниту да се оградам, ниту да велам дека некој греши. Јас може да знам само кога јас сум во делегации како се однесува опозицијата. Затоа слободно можете да му дадете збор на колегата Панче Дамески не кега го каже своето искуство и како резулата на што беше оценката која што беше дадена. 

Светлана Јакимовска: Благодарам. 

За реплика е пријавен господинот Јани Макрадули, повелете.

Јани Макрадули: Благодарам потпретседателке.

Навистина ова е тешка квалификација што господинот, всушност не може господин да каже ваква тешка квалификација со која што се навредуваат сите пратеници од Собранието на Република Македонија. И навистина човекот што е и претседател на Кинолошкото друштво во Македонија со кои странци се видел, дали со Вучјак или со Лабрадор, не знам и кој јазик го зборува. Но, не постои пратеник од СДСМ што некогаш кажал нешто против оваа Македонија. Напротив, сработиле многу повеќе и од него и од цела ВМРО што е овде. Тој можеби кога ќе кажеме ние Македонија сакаме да ја видиме во Европската унија, тоа е за него против, бидејќи Груевски не сака да ја види Македонија во Европската унија. И тоа е проблемот кој што сега го имаме. Јас очекувам Александар Спасеновски, Петар Поп Арсов и Васко Наумовски да се јават веднаш и да кажат дека абортусот е дозволен во сите земји членки на Европската Унија.
Очекувам дамите од ВМРО-ДПМНЕ да кажат нешто, а не да се подвинуваат на партиските глупи конзервативни ставови на ВМРО-ДПМНЕ. Вашето право е ускратено, на вашите ќерки, на вашите роднини. За тоа зборуваме, за вашето право, што постои во Европа. Во Европа се цената и се негуваат различностите, без разлика што некој бил хомосексуалец, или како што вика Панче Дамески треба со нив дискретно да се постапува. Тоа како дискретно се постапува, си знаете вие од ВМРО-ДПМНЕ. Ние сметаме дека тоа треба да се стави во закон. Благодарам.

Светлана Јакимовска: Благодарам.
Повелете госпоѓа Бонева, процедурално.

Силвана Бонева: Благодарам.

Навистина со горчина во душата ги слушам овие реплики и морам да повикам до почитуваните колеги од опозицијата да престанете сите во овој Парламент да се чукате во гради кој колку многу направил за Европската унија. Ве повикувам почитуван колега, вашите оценки за ставовите и идеологијата на една демохристијанска партија да ги почитувате како што ние ги почитуваме вашите ставови како социјал демократи. Тоа и не разликува едни од други. Не можете да кажете дека глупи конзервативни ставови има ВМРО-ДПМНЕ. Почитувајте ја  различносота. Европската унија ја чини различноста. Денес е ден кога зборуваме за Европската унија. Однесувајте се сите европски. Дајте да се почитувани со различноста што ја имаме едни и други. Ве молам, прво да се ислушаме, а потоа почитувајте ја различноста. Европската унија ја сочинува збир на различности, а не да се понижуваме едни со други, колку е глупава едната или другата идеологија. Уште пострашно, навреди на колегите.

Ве молам почитувана потпретседателке, ги повикувам сите колеги во Парламентот да се воздржуваат од навреди. Недозволиво е да се навредува колега, не знам со кој лабрадор се сретнал и каков е резултатот од неговата средба. Ве молам, секој пратеник во овој Парламент е член на некоја група за соработка со други земји, член е и претставник во многу меѓународни организации каде што ја претставува Република Македонија. Затоа воздржете се од квалификации, а можете слободно да барате и јас како координатор на пратеничка група барам секој пратеник кој зборувал против сопствената земја јавно да се каже и народот да знае кој е тој што зборувал така, а не да се лепат етикети и навреди на пратениците. 
Светлана Јакимовска: Благодарам.
Процедурално збор има госпоѓа Цветанка Иванова, повелете.

Цветанка Иванова: Благодарам.

Ова беше навистина класичен пример на злоупотреба на процедурална реакција. Јас навистина очекував, мојата колешка Бонева со која безброј пати сме биле заедно во иста делегација, да признае пред ова Собрание кои се нејзините искуства, дека опозицијата навистина ги брани, можеби и повеќе, боите на Република Македонија надвор од државата при средбите со меѓународната заедница.

Мислам дека реакцијата да создадете мир во Собранието, да нема навреди, навистина е на место, меѓутоа најпрво таа треба да се упати до пратениците кои почнуваат, кои предизвикуваат таква реакција и кои прават таква атмосфера.

Уште еднаш јас го повикувам господинот Панче Дамески да излезе и да каже во кои ситуации и кои пратеници од СДСМ и во кои делегации зборувале спротивно на интересите на Република Македонија, во спротивно мислам дека се ова што се случува овде навистина е манипулација со граѓаните, груби невистини и навистина не доликуваат на позицијата пратеник во ова Собрание. 
Светлана Јакимовска: Благодарам.
Господинот Панче Дамески има реплика, повелете..

Панче Дамески: Благодарам.

Некогаш треба да се реплицира, иако се мислев дали воопшто заслужува Макрадули да му се реплицира.

Како специјалист за кучиња мене ми е чест и гордост што сум претседател на Кинолошката федерација на Македонија и не знам зошто вие имате проблем. Очигледно проблемот е кај вас.

Околу абортусот, господине Макрадули, никој не спомна дека во Македонија има можност или се размислува за  забранување на абортусот. Меѓутоа, господине Макрадули, за ваша информација, во најголем дел од европските земји законите за абортус се многу рестриктивни. А околу хомоосексуалците, очигледно вие сте многу добро информирани и очигледно многу добро знаете што треба и како се однесуваат тие, така што може да кажете ваши мислења. 
Светлана Јакимовска: Благодарам.
Следен за збор е господинот Ѓорѓи Оровчанец, повелете.

Ѓорѓи Оровчанец: Благодарам.

Госпоѓо потпретседателке, заменик премиер, драги колеги, денес имаме расправа за евро интеграциските процеси на Република Македонија. Оваа интерпелација е всушност расправа за нашиот евро интегративен процес.

Според мене базична дилема е дали да се прави интерпелација за личноста на министерот Васко Наумовски, дали да се прави интерпелација на неговиот ментор, премиерот Никола Груевски, или воопшто да се прави интерпелација на потпретседател на Влада и водач на Секретаријатот за европски прашања во смисла на функција или институција како таква. Значи имаме повеќе дилеми, мислам дека тие се поврзани и на крај ќе видиме што е што.

Ако тргнеме од претпоставката дека претходникот на  Васко Наумосвски, па и неговиот заменик кажа јавно и транспарентно дека Никола Груевски, премиерот на Република Македонија, нема искрени намери во однос на целта односно целите на граѓаните на Република Македонија за евро атланското интегрирање на Република Македонија. Значи за овој период од вице премиерот Наумовски ние не слушнавме демант односно јас не слушнав и во отсуство на демант сметам дека ова е молчешка потврда, дека всушност се работи за исто мислење или став. Базична реакција на позицијата е зошто баш сега односно тајмингот. Еве го тајмингот, вечерва видовме на вести, затворено е прашањето за Република Македонија. Кој тајминг, тајмингот за така наречените патриоти.

Сега кога сме веќе кај патриотите, сакам да разбијам една невистина која континуирано се пласира и денес овде. Патриотите и  Никола Груевски како првиот патриот меѓу патриотите кој го брани и одбранува името Република Македонија. Името Република Македонија било пред Никола Груевски, а ќе се етаблира многу поцврсто кога ќе замине од власт Никола Груевски. Тој ја направи целата мешаница со името.

Второ прашање околу оваа работа е кој преговара за името. Јас не преговарам, потпретседателката исто така, од опозицијата никој. Значи преговара една единствена личност, исклучиво преговара Никола Груевски. Според тоа вината кај кого е, кај опозицијата, кај предавниците? Тогаш единствен предавник е Никола Груевски, ако е предавник, а тоа не го знаеме затоа што тој не го искажува својот став.

Што се однесува до Васко Наумовски како вице премиер, би го сменил името како пиксла, ако му каже премиерот, веднаш би го сменил. Јас во тоа сум убеден.

Грев е да правиме интерпелација на некој начин за личноста Васко Наумовски. Човекот според мене, едноставно е изгубен во неговата потреба за кариера по секоја цена и тоа беше изманифестирано јасно и прецизно.

Да ве потсетам дека бродот тонеше пред 10 дена кога се веќе беше јасно за оние на кои им е јасно, Васко Наумовски излезе и рече, јас сум убеден и верувам дека ние ќе добиеме покана за Европската унија сега. Не добивме датум, не добивме ни датум за датум, не сме ни спомнати таму. И како личност, доктор на науки, за што му честитам, тој е најмладиот доктор на науки во Владата на магистер Никола Груевски и така млад Владата му гарантира кариера по секоја цена и се поради еден единствен став кој излезе во јавноста, а тоа е прашањето односно неговиот став за абортусот. Не спорам каков е неговиот став, меѓутоа само за еден став и за став околу абортус што на крајот на краиштата е став сличен на инквизиција, вие добивате гарантирана кариера за цел живот, што е неверојатна работа. Меѓутоа факт е една работа дека во оваа држава кариера се гради само ако го слушате водачот, а водачот се знае кој е.

Јас не се сомневам во љубовта до Татковината, како што сакаат да ја наречата, на Васко Наумовски, меѓутоа по она што до сега го кажувал и направил, јас верувам и во омразата што тој ја има кон Европската унија и НАТО која што му е индуцирана затоа што Никола Груевски не  сака да влеземе во НАТО и во Европската унија. Го базирам ова на неколку работи:

Прво гледате, за еден доктор на науки, еден потез кој, не можам точно да го дефинирам, меѓутоа криење на писмо од тој начин и од тој тип според мене е еден манир на тинејџерско швалерски облик на превара, како нешто ќе скриете, па тоа ќе биде затворено и готово. Излезе во јавност. Истовремено тој несреќен мејл со кој се забранува на вработените да разговараат, внимавајте, тие се платени, постојат и работат таму за да разговараат, тоа им е работа да разговараат и да работат за евро интеграциите. Нив им се забранува да разговараат и да имаме воопшто евро интеграции. Меѓутоа, работите стануваат се појасни.

Во оваа држава последните 4 години кадровската политика и се зависи од Никола Груевски, исклучиво од него. Граѓаните на Република Македонија треба да знаат една работа дека оваа интерпелација не е толку битна за Васко Наумовски, оваа интерпелација и тоа што го кажуваме е интерпелација на погубната политика која ја води Никола Груевски во однос на Република Македонија. мислам дека веќе станува јасно, за жал, дека стануваме земја многу блиску до еден режим на кој му се случи народ.

Овој народ повеќе не смее да верува во Дедо мраз, инаку ќе се изгуби. Овој народ мора да се ослободи од националистичката хипноза која континуирано се пласира врз него и на тој начин храбро да тргне во политички одлуки кои Македонија ќе ја носат на прав пат.

Има уште многу работи да се кажат, меѓутоа очигледно времето е многу кратко за оваа работа.

Морам да нагласам една работа дека во медиумите и од Владата континуирано се пласира тезата дека работите се одлични. Работите од надвор не изгледаат толку добро колку што од внатре ни одат. Работите стануваат многу лоши, стануваат многу сложени и мислам дека ние се губиме во тие работи. Мислам дека најголем грев во овој момент, меѓу кој и грев на Васко Наумовски заедно со неговиот ментор е што државата Македонија и граѓаните не можат да ја добијат доблеста на премиерот ниту визијата, ниту да видиме политичка храброст за одлука која што Република Македонија реално ќе ја однесе таму каде што треба. Без разлика дали оваа интерпелација на Васко Наумовски, или е интерпелација на политиката на Никола Груевски, дали е ова интерпелација на односот шеф и чиновник, интерпелацијата од Европската унија вечерва беше соопштена и ќе ја добиеме за пет дена. Што потоа? Дали сте се запрашале што потоа, дали ќе живееме на рати од декември до јуни, до ноември и што потоа, место да седнете здраво со сите политички структури и да се направи визија за Република Македонија, вие бегате од насушната потреба на оваа држава. 
Светлана Јакимовска: Благодарам.
За реплика е пријавена госпоѓа Катерина Димеска, повелете.

Катерина Димеска: Благодарам.

Почитуван колега мислам дека малце избегавте од точката на дневен ред. Вие многу зборувавте за премиерот Никола Груевски, со полна уста, а заборавивте дека имаме интерпелацијиа за господинот Васко Наумовски. Меѓутоа и сами признавте во еден дел од вашата дискусија дека оваа интерпелација не е битна и не се однесува на Васко Наумовски, туку вас крајната цел ви е друга, денес на говорницата, пред граѓаните на Република Македонија цело време да зборувате против Никола Груевски и против работењето на Никола Груевски.

Кажавте дека нема демант која е намерата на премиерот на Република Македонија. Јас ќе ве демантирам и ќе ви кажам дека премиерот на Република Македонија господинот Никола Груевски сака Република Македонија да ја види како земја членка на Европската унија и како земја членка на НАТО алијансата. Еве ви демант почитуван колега. За тоа работи нашиот премиер и за тоа се залага. Тоа е едната работа.

Второ, кажавте дека господинот Васко Наумовски е изгубен во потребата за создавање на кариера. Не е така колега. Господинот Васко Наумовски работи на полето и на прашањето за кое си земал обврска и тоа е докажано со факти. Во моето претходно излагање ви зборував кои се фактите и аргументите.

Меѓутоа, сакам да ви кажам и една друга работа, не се гради кариера со шетање од една во друга политичка партија. Треба да се има идеологија, да се има политичка определба и да се борите за вашата идеологија и заложбите што ги прокламира таа идеологија за која сте се определиле.

Уште еднаш ќе потенцирам, не се гради кариера со шетање по политички партии почитуван колега Ѓорѓи Оровчанец. На вице премиерот не му е намерата да гради кариера на ваков начин. Тој е признат и познат, рековме дека тој е доктор со строго определена насока, за евро интеграциските процеси и на тоа поле работи во Република Македонија.

Кажавте и некои други работи овде на говорницата, тинејџерско швалерски обиди итн. Уште еднаш ќе потенцирам, срамно е да се шпекулира и да се кажува дека поднесуваме интерпелација за вице премиерот, а на крајот вашата дискусија да ја заклучите со една реченица дека денешната интерпелација не е толку битна за господинот Наумовски, туку крајната цел ви е Никола Груевски. Премиерот на Република Македонија од петни жили се залага Република Македонија да стане полноправна членка на Европската унија. Тоа е демантот што сакав да го кажам. Благодарам.
Светлана Јакимовска: Благодарам.

Ќе ве замолам колеги да не се дофрла од место.

Контра реплика има господинот Ѓорѓи Оровчанец, повелете.

Ѓорѓи Оровчанец: Во која партија беше Васко Наумовски? Ја знаете неговата изјава дека тој 20 години бил подржувач на ВМРО ДПМНЕ, знаете ли тоа или треба јас да ви кажам. 

Второ не ви се обраќам вам затоа што вас не можам во ништо да ве убедам ниту разубедам. Вие сте хипнотизирани. Јас сакам овој народ да сфати дека минут до 12 помина, сега е 12 и една минута, почнува борбата за Република Македонија, а не за губернијата на Никола Груевски. Благодарам.

Светлана Јакимовска: Благодарам.

За реплика е пријавен господинот Пачемски Миле, повелете.

Миле Пачемски: Благодарам.

Господине Оровчанеца вашите десет минути ги искористивте во напад повеќе на премиерот Груевски отколку за интерпелација на  вицепремиерот Васко Наумовски. Очигледно дека во отсуство на аргументи за неговата едногодишна работа целиот ваш напад беше насочен на премиерот Груевски. Во таа насока би сакал да ве потсетам за неколку работи.

Господинот Никола Груевски е политичар кој што во Република Македонија има најголем рејтинг 25% според релеватни анкетни организации. Да ве потсетам дека господинот Никола Груевски е лидер на партија која што има најголем рејтинг во Република Македонија. Така да нападите што ги имате врз господинот  Никола Груевски во моментот не во држат вода. 

Исто така би сакал да ве потсетам дека во програмата на ВМРО ДПМНЕ стои дека ВМРО ДПМНЕ ќе се заложува со сите сили за влез на Република Македонија и во Европска унија и во НАТО. Тоа е наша програмска одредба  и таа одредба на повеќе места, во повеќе наврати е изјавувана особено до премиерот Никола Груевски.

Исто така да ве потсетам дека и граѓаните на Република Македонија од анкетите се за влез на Република Македонија во Европска унија и тоа со висок процент од преку 98%. Меѓутоа еден факт кој навистина треба да се спомне дека, кој што беше објавен пред десет дена, мислам дека се десет дена, во анкетата на Дневник беше искажано дека еден поголем процент на број на граѓани во Република Македонија, поточно 51% се за прекин на преговорите на Република Македонија со Република Грција во спорот што околу името. И впрочем тоа е главниот проблем господине Оровчанец. Проблемот во Република Македонија не се носењето на законите кои го носиме во Парламентот во Република Македонија, не е проблем ниту имплементацијата на тие закони, единствен проблем  а тоа добро го знаете и вие и сите ние и граѓаните на Република Македонија, проблемот во моментот е тоа што Грција не се сложува со нашето уставно име и по сите нејзини намери е тоа уставно име да биде променето. 

Во поглед на тоа што рековте дека вработените во Секторот за европски прашања дека имаат забрана од господинот Васко Наумовски за комуникација со вработените  со делегација на ЕУ во Република Македонија. Тоа исто така го кажувате во нецелосна конотација односно  се знае дека тој Секретаријат за европски прашања вработените немаат право, точно дека не можат да коминуцираат кој како сака и што сака со претставниците на ЕУ во Република Македонија. значи таа комуникација си има одредени правила, правила кои мора да бидат почитувани. И тоа очигледно дека поголемиот дел од јавноста го сфати како негативен исказ. Благодарам.

Светлана Јакимовска: Контра реплика има господинот Ѓорѓи Оровчанец, повелете.

Ѓорѓи Оровчанец: Господине Пачемски, значи 4 години не убедувавте во исправната реформска политика во здравството на Република Македонија. Примете ги поздравите од потпаролот на Фондот за здравство Гацос, ако не сте ги слушнале неговите зборови јас ќе ви ги испратам како стенограм.

Втора работа би кажал дека без разлика на стоте чекори, надградени, доградени, минирани, паѓани, кревани итн. , програмата нормално, Македонија дефинитивно нема концепт за својата иднина под раководство на Никола Груевски. Дефинитивно нема концепт. И последна работа што би ја кажал вика да донесе одлука. Јас викам нека донесе одлука нека ги прекине преговорите, нека донесе одлука. Некогаш треба и да донесе еднаш во животот треба да донесе одлука. 

Светлана Јакимовска:  Благодарам.

За реплика е пријавена госпоѓата Ташева Виолета, повелете.

Виолета Ташева: Благодарам пот претстедателке.

Оровчанец вие го почнавте вашиот говор и го завршивте со една ваша дилема односно цело  време и  не знаевте најверојатно за што зборувавте бидејќи сите наводи кои го кажавте воопшто не кореспондираат со реалноста во Република Македонија. Тоа не ме ни чуди од причина што вашите политички ставови што се надевам дека можеби конечно ќе најдете соодветно прибежиште и место можеби и Пасок и Нова Демократија ќе во понудат можности бидејќи сите целата македонска јавност и е јасно кој е главниот проблем околу евроинтегрирањето на Република Македонија односно добивање на датум за почеток на преговори, но единствено вам тоа никако да ви стане јасно дека блокадата од страна на Грција. Тоа се случува од причина што Грција упорно инсистира да ви го смени вашето име, името на вашата држава под услови во кои вашиот идентитет, јазик би требало да не бидат онакви какви што се зацртани во Уставот на Република Македонија. За жал, голема жал.

Што се однесува до господинот Васко Наумовски ценам дека со својата работна ангажираност целосно е посветен во реализација и вклучување на европската агенда во политичкиот и во институционалниот живот на Република Македонија. Сметам дека наводите во интерпелацијата за работа на претстедателот на Владата задолжен за европски прашања господинот Васко Наумовски се неосновани. Господине Оровчанец, не се аргументирани и не кореспондираат со реалноста во Република Македонија. Колку побрзо тоа го разберете и го сфатите, можеби вашите политички ставови конечно ќе бидат во интерес на Република Македонија. 

Светлана Јакимовска: Благодарам.

Контра реплика има господинот Ѓорѓи Оровчанец, повелете.

Ѓорѓи Оровчанец: Тоа е суштината што сакам овде да ја кажам или да ј а повторам, дека вие се наметнувате како бранители. Јас апсолутно се согласувам дека е непринципиелно и дека е лошо и не знам уште како да го наречам барањето од Грција. Меѓутоа, јас ќе ви кажам една работа, на Самитот во Букурешти јас не отидов таму, но тами се шетаа знаете кои, фамилијата, така? И отидоа со прифатено име Република Македонија Скопје. Јас не го прифатив.

Второ, декември месец, дадено е ветување од вашиот премиер, нашиот премиер Никола Груевски дека до јуни ќе ги реши прашањето, што е негово ветување, пак не е мое. Ама ова треба да го знаат граѓаните на Република Македонија и затоа го зборувам за да го знаат.

Светлана Јакимовска: Благодарам.

За реплика е пријавен господинот Котевски Никола, повелете.

Никола Котевски: Благодарам потпретстедателке.

Со внимание ја слушав дискусијата на колега Оровчанец и денес и во изминатиот период и секогаш кога ќе дискутира на одредени прашања и теми. Како претстедател на една безнчајна политичка партија, неговото однесување е тинејџерско затоа што во изминативе години има променото 6 политички партии и 5 коалиции. Инаку, еден човек кој...

Светлана Јакимовска: Ќе ве молам, на одговорот задржете се.

Никола Котевски: .... што има променето 6 политички партиии и 5 коалиции и во еден период бил член во раководството на ВМРО ДПМНЕ да зборува со кредибилитет за евроинтегративните процеси мислам дека не држи, не поминува во јавноста. Цело време тука нафрлуваше некои работи, премиерот Никола Груевски не сака да влеземе во Европска унија и во НАТО, премиерот Никола Груевски нема искрени намери , премиерот Никола Груевски ја направи целата мешаница околу името итн. – мислам премиерот Никола Груевски и Владата на ВМРО ДПМНЕ цел овој период работат  напорно на тоа Република Македонија да стане членка во Европска унија и НАТО. Дискусиите од типот дека оваа Влада е анти НАТО и анти  ЕУ ориентирана директно ги поткопуваат преговарачките позиции на македонската Влада во преговорите со грчката Влада, оставаат многу лоша слика во меѓународната јавност во однос на сите овие евроинтегративни процеси. Мислам дека таквата политика и таквиот стил на дискусија од страна на опозицијата е погубно и тоа е антидржавна политика. Не можете вие да  ја обвинувате сопствената Влада, Владата која што се труди да го заштити македонскиот национален идентитет, уставното име итн. Мислам дека Владата се соочува со еден сериозен проблем, на меѓународен план води фронт да ги објасни позициите на македонската Влада и да го зачува националниот идентитет, а на домашен план да се справи со политиките на опозицијата кои се во насока и корелација со грчката политика. Македонската Влада води фронт на две полиња, да ја убеди опозицијата дека треба да го зачуваме нашиот македонски национален идентитет и да ги објасни своите ставови пред меѓународната заедница. Благодарам.

Светлана Јакимовска: Благодарам и јас.

Контра реплика има господинот Ѓорѓи Оровчанец, повелете.

Ѓорѓи Оровчанец: Од кој опозиционер и од мене конкретно сте слушнеле дека ние сакаме да го смениме идентитет и било што. Пак со некоја лага сакате да изманипулирате.

Јас би ве прашал друга работа, зошто толку кампањи и толку пари оваа Влада за овие 4 години потроши, еден единствен денар не потроши за лобирање за името на Република Македонија во европските институции во Америка. Зошто еден денар не потроши.

И околу партиите, драги колега, јас можам на Љубчо Георгиевски да му честитам како претстедател основач на партијата ВМРО ДПМНЕ и сега ќе му честитам, на Љубе Бошковски како оснивач, но вие сте ВМРО ОПРСТ, вие сте бушава азбука од она што беше некогаш партија.

Светлана Јакимовска: Повелете госпоѓо Бонева процедурално.

Силвана Бонева: Господине Оровчанец, ве молам зачувајте го дигнитетот и сопствениот на на Парламентот  и на партијата во која што сте поминале извесен период. ВМРО ДПМНЕ не е бушава азбука, ВМРО ДПМНЕ е политичка партија и ве молам достоинствено и да ја ословувате и да се однесувате. Мислам дека недолично е таквото однесување во Парламентот на вас пред се како универзитетски професор и како пратеник во овој Парламенет кој во неколку состави е пратеник. Мислам дека недолично е да се понижува било која политичка партија овде во Парламентот, дали е претставена од еден, од 30, од 50 пратеници, а ваквите квалификации прво не ви личат на вас.

Светлана Јакимовска:  Благодарам,

Господинот Мисовски Горан, процедурално, повелете.

Горан Мисовски: Благодарам госпоѓо потпретстедател.

Госпоѓо Бонева, ајде да ги смириме страстите.

Светлана Јакимовска:  Ќе ве молам, не е реплика на госпоѓа Бонева, процедурално баравте. 
Горан Мисовски: Процедурално барам до вас госпоѓо потпретстедател, а врзано за ова што говореше госпоѓа Бонева. Ако е темата интерпелација на Васко Наумовски, ајде да не ги спомнуваме партиите, да говорите по интерпелацијата. Но ако сте фер госпоѓо потпретстедател, вие поминавте преку она за кое побара опозицијата. Вие требаше да ја послушате координаторот на пратеничката група и да го повика Панче Дамески да излезе на оваа говорница, да ги каже сите оние од опозицијата кои кај странците лобирале против интересите на Република Македонија. Во спротивно госпоѓо потпретстедател, госпоѓа Бонева, тогаш ќе си земам за право во негов стил ако не го повикате и не го каже кои се тие пратеници од опозицијата што работеле спротивно на интересите на Република Македонија, да шпекулирам  дека сега кога бевме во делегацијата заедно во Рим вие и претстедателот на Собранието сте лобирале кај папата да се приклучи Република Македонија кон Бугарија, дека госпоѓа Марија Андоновска секој втор ден се гледа со  Владо Димов во Турција, дека Илија Димовски секој втор ден со Љубе Бошковски прават заговор како да го рушат Никола Груевски. Ајде останете си на збор за да не се однесуваме онака како што сега кажав, повикајте го колегата нека излезе на оваа говорница, нека ги каже сите членови од опозицијата кои работеле спротивно на интересите на Република Македонија. Вие дадовте сугестија до госпоѓата потпретстедател и требаше да го испочитува тоа мислење. Ако вие не сте  во можност, повикајте го претстедател, дајте пауза од 10 минути. Така ќе ги смириме страстите, нема да ги мешаме политичките партии. Побарајте пауза, повикајте го претстедателот на Собранието, нека излезе колегата бидејќи моите информации кои јас ги имам ниту во една делагација не учестувал, не ја претставувал Република Македонија. Ова се сериозно намери кон опозицијата. Ајде за да нема вакви шпекулации за  кои јас во интерес на она што говореше колегата, за да нема такви шпекулации, повикајте го колегата да излезе на оваа говорница и нека ги каже сите тие предавници од опозицијата и јас  јавно ќе се оградам од нив. Во спротивно, бидејќи ние како координатори и заменици координатори учествуваме на тие средби, патуваме никогаш не сум добил чувство ниту од пратениците на позицијата ниту опозицијата дека работеле спротивно на интересите. Секогаш колега сме ги застапувале интересите на Република Македонија. Повикајте го колегата нека ги каже  сите пратеници, побарајте пауза, повикајте го претстедателот, еве добра можност да ги смирите страстите.

Светлана Јакимовска: Благодарам.

Господинот Чинговски Томе има збор, повелете.

Томе Чинговски: Почитувана потпретстедателке, почитувани пратеници,

Потпретстедател  на Владата господине Наумовски, ако не се лажам, вие сте долгодишен член е на ВМРО ДПМНЕ исто така ако не се лажам во Владата сте задолжен за евроинтеграциите на Република Македонија. Нема ниту една година како седнавте во министерската фотелја, а до сега сте убедливо најдобриот министер кој толку многу ја оддалечи Република Македонија од Европска унија. За неполна година успеавте да реализирате само два од зацртаните приоритети клучни на патот на Македонија кон Европска унија. Морам да признаам, рака на срце, две, две и тоа е доволно.

Господине Наумовски, вие од се она што успеавте да сработите за овие година дена, а е битно за Македонија и за граѓаните, а е поврзано многу со Европска унија е тоа што си обезбедивте уште едно работно место како доцент на факултет. Тоа е првата работа.

И втора работа која вистински е многу значајна за граѓаните во Република Македонија, на патот кон Европска унија, тоа е самото доаѓање на вицепремиер успеавте да си го асфалтирате патот до сопствениот дом. Е така е почитувани колеги кога ставаме млади момчиња на одговорни места и во одговорно време. Така се случуваат вакви сериозни работи, човекот секој ден се поблиску и поблиску ...

Да се пријававте почитувана колешке за збор немојте да ми префрлувате, не ви личи, координатор сте (и се обраќа на госпоѓа Силвана Бонева)

Значи млади момчиња кои имаат партиска книшка од ВМРО ДПМНЕ, претпоставувам, кажав и во почетокот – да или не? (Му се обраќа на вицепремиерот Васко Наумовски) Не. Добро, еве не бил ни член на ВМРО ДПМНЕ, можеби и не е потпретстедател во Владата за евроинтеграции.

Видете сега, триесет годишно момче од скопско ќе не внесува во Европска унија, замислете си! Да не беше трагично ќе беше смешно.

Светлана Јакимовска:  Ќе ве молам да го задржиме дигнитетот на Собранието, ќе ве замолам уште еднаш. Повелете.

Томе Чинговски: Еве ја суровата реалност. Господине Наумовски дојдовте во Секторот за евроинтеграции, начекавте позитивен извештај од Европска комисија и ако сите знаете иако знаете дека тоа ви беше гратис. Ако е гратис изработување исто, во тој случај секоја ви чес. Гратис ви донесоа. А вие што направивте од сето тоа. Прокоцкавте се. Да се надополниме. Ќе ве молам да бидете подеднакво толерантни и према мене и према министерот . . .

Светлана Јакимовска: Да према сите. Да, да. 

Томе Чинговски: Кога се  уфрлува од место, ве молам да го прекинете. Мислам не е културно, се заканува, дофрла, не знам што друго, ќе ве молам ќе го опомените. 

Еве што има сега, ова не се мои зборови, ова се зборови од Брисел, вака вели Брисел. 

Имавме повисоко очекување од Македонија по добивањето на кандидатскиот статус. Динамиката на евроинтеграцијата зависи од динамиката на реформите. Но тие се заглавени. Треба да се постигне суштински прогрес за Европска комисија да размисли за датумот за преговори за членство. Сегашната политичка клима и постојаните политички тензии загрижуваат, бидејќи не водат кон напредок во исполнување на критериумите за Европската унија. 

Е, наш потпретседателе. До каде само вие ќе не однесете со вашиот начин, со вашето однесување, арогантно и начин кој што недозволиво за ниту еден член на Владата, а камо ли за еден вицепремиер. Ако сте барем малку доследни на вашите изјави, ако сте барем малку козенстентни во вашите ставови, тогаш логично би било да си заминете. 

Почитувани пратеници, оваа изјава на Наумовски, институциите и личностите кои се занимаваат со евроинтеграции при што не се исклучува ни себе си, цитирам: ќе бидат одговорни доколку Македонија оваа година не добие препорака, но и доколку Македонија оваа година добие препорака за почеток на преговори. Оваа изјава од Наумовски е од 8 октомври 2009 година. Оваа година Наумовски, значи вие одамна сте требале да си заминете од функцијата заменик претседател на Владата задолжен за евроинтеграции. Велите до ноември. Сега само си пролонгирате. Си давате рокови. Така. Добро. 

Видете вие, освем во мене, има една дилема кај мене. Ако не сме влезени во Европската унија, а ние да не знаеме, ние од опозицијата да не знаеме. Вие тоа да го знаете и дека е завршена работата и сега треба да не изненадите пријатно и тоа ќе биде убаво изненадување за нас. Не знам тоа, тоа е за чудење. 

Господине Наумовски за една година направивте толку многу  дипломатски гафови, како на пример овој, вработените во Секретаријатот за европски прашања не смеат повеќе да остваруваат комуникации со делегацијата на Европската унија во земјата без претходно одобрение од вицепремиерот или неговиот кабинет. Катастрофа. И не знам како после сето ова вие имате храброст и јавно изненадувате дека вие сте за евроинтеграциите. Да беше ова 41 година, ве сваќам, можеби ќе беше во ред. Ама сега не знам во која година. . .да не сте сеуште од 2009, 2010 е веќе половина поминато. Сигурно знаете и тоа. Господине Наумовски не знам дали е традиција или став, но до сега сите вмро-вски, дпне-овски, влади ја носеле Македонија во изолација. Па мораше Социјалдемократскиот сојуз да спасува, да ја вади државата од такви ситуации. Такви ситуации биле од 1998, од 2000 до 2002 година. Вие само реагирате, граѓаните го знаат тоа. Го знаат и сите овде присутни. Да секое доаѓање ваше е цунами за Република Македонија. Ова цунами мислам дека повеќе нема да му се повтори на Македонија. Брзо ќе завршите. Брзо ќе завршите и Македонија брзо ќе оди напред во интеграциите. А тоа е многу едноставно, вие само да заминете и тоа брзо ќе заврши. Ова е епилогот од сите ваши авантури кои што вие во овие 4 години вие, вашите претходници, Владата на Република Македонија која што ги прави. Ништо не ме изнанадува кога сте вие во прашање, така да немој само да ги потценувате граѓаните и да мислите дека граѓаните ништо не знаат. Дека се вие што ќе им сервирате, лажно ќе им сервирате, дека тие вас се ќе ви поверуваат. Ги слушаат изјавите и од опозицијата, ги слушаат изјавите и од европретставниците, ги слушаат изјавите и на многу добри намерници кои што ја сакаат и кои што и мислат добро на Република Македонија. Го слушаат тоа граѓаните. И веруваат на тоа. Прекинаа да веруваат на лагите кои што ги кажувате. Ништо друго немате кажано осем лагите. И затоа морам да ви кажам дека време е, време е вие што побрзо да си заминете. Вечерва да си поднесете оставка да не чекате исход од оваа интерпелација. Затоа што исходот од интерпелацијата е познат. Мнозинството го имате без разлика што мислат за вас. Без разлика пратениците од владеачкото мнозинство што мислат за вас. По директива ќе гласаат против интерпелацијата. Инаку лично, во кулуарите, да е глува земја што зборуваат. 

Светлана Јакимовска: Госпоѓа Јаневска Наташа пријавена за реплика, повелете. 

Наташа Јаневска:  Претседателке, само кратко би му кажала на господинот Чинговски. Ова момче како вие што го нарекувате господинот Васко Наумовски, е заменик на претседателот на Владата за европски прашања. Ова момче, е доктор на науки, не гинеколог, не, се извинувам, без дофрлање е доктор на науки. Ова момче работеше како професор на факултетот Њујорк, универзитети во Скопје. Што значи дека ова момче има многу успеси позади себе. Ова момче. . . ако сакате да зборувате господине Макрадули излезете зборувајте. Па да вие гледате фудбал, наместо да дебатираме со одредени аргументи и контра аргументи. Нема што повеќе да зборувам сепак ова Собрание станува несериозно. 

Светлана Јакимовска: Контра реплика господинот Чинговски Томе, повелете.

Му дадов збор, после контра репликате ќе добиете. Да.

Ајде, повелете господине Амди Бајрам.

Амди Бајрам: Пичитувана потпретседателке ќе ве замолам, овдека во Парламентот, тука почна, време по време гледам дека добива некој тек и дискусија и седницава на циркус. Кој сака циркус моментално нема никаков циркус и не би требале овдека сега да префрлувате некои работи, акушерско одделение, па дали бил ова или она. Мислам дека Собранието го претвараме во некоја многу незгодна ситуација. Јавноста гледа и ќе ве осуди јавноста за ова. Немојте вака во Парламентот сите сме пратеници избрани од граѓаните. На дневен ред имаме точка знаете интерпелација на вицепремиерот, бидете сите сконцентрирани околу него. Ама немојте сега некои работи овдека сега, дали бил доктор по женски работи или по ова или по она. Да не сакате некои работи да ги претворите и хомосексуалски работи овдека. Мислам многу незгодно е ова. Срамота. Јавноста гледа. Сите граѓани ќе ве осудат овдека. Ја замолувам потпретседателката за вакви работи имам голема забелешка према нејзе, во моментов да ја прекине седницата, пауза да даде заради несериозноста на Парламентот. 

Светлана Јакимовска: Благодарам.

Контра реплика господинот Чинговски Томе, повелете. 
Томе Чинговски: Благодарам потпретседателке. 

Јас имам контра реплика на колешката, а не на. .. да не настане некоја забуна да му . . .

Добро почитувана колешке жалам што не ја искористивте до крај репликата. Мислите дека не треба да ви контрареплицирам. 

Еве јас го почитувам вашето мислење и нема да ви контрирам. 

Светлана Јакимовска: Благодарам.

За реплика е пријавена госпоѓа Ташева Виолета, повелете. 

Виолета Ташева:  Благодарам потпретседателке, 

Колега демократско право е преку политичка дебата да се зборува за прашања кои се од врвен приориет за Република Македонија. Но полезноста од нив е голема доколку овие дебати се основани, аргументирани, издржани и со јасна порака која се упатува до граѓаните на Република Македонија. Вашиот говор, не го кажува тоа, ниту пак вие имавте предвид дека денеска точка на дневен ред е инерпелација за работа на потпретседателот на Владата задолжен за евроинеграции, туку нечесно се занимавате со дисквалификации, го нарушувате дигнитетот на ова Собрание. 

Она што за вас можеби е нејасно и ви става дадени дилеми околу точката на дневен ред и со тоа се донесувате во ситуација да дебатирате за евроинтеграции без да пробате во сопствениот двор, во сопствените редови да ги погледнете и да правилно да ги оцените вашите ангажираности или ангажираностите на вашите претставници, особено на госпоѓата Шекеринска, која е претставник на Социјалдемократскиот сојуз  и претседавач на Националниот совет за евроинеграции. Госпоѓа која има толку врвна улога во Собранието на Република Македонија, во моментов кога се финализираше годишниот извештај на Еропската комисија за напредокот на Република Македонија за 2009 година таа неколку месеци замина во Киргистан. Нити од приоритетна важност за Република Македонија, ниту пак, од причини важни, од личен интерес и за лични сопствени видувања на нештата... .реалноста е ова. Интересот на Република Македонија не е шетањето и земањето плата од граѓаните на Република Македонија, а воопшто не работење за интересите на Република Македонија и не работење на работата и одговорноста која ви ја доделил народот, кој гласал за жал за вас. Тоа е реалноста и реалноста значи, прво треба да си ги погледнете сопствените редови, а после тоа да почнете да дебатирате, да зборувате и да навредувате по лична основа некој што чесно и искрено со голема ангажираност, работи на евроинтегри​рањето на Република Македонија. 

Светлана Јакимовска: Благодарам.

Јас морам да укажам она што беше отсутна, вие што кажавте, госпоѓо Ташева, тоа беше и од страна на државата упатена колешката, колку што јас имам познато, меѓутоа, тоа не можев да и укажам во текот на говорот, токму од пратениците кои што упаѓаа. Така да ќе ве замолам господине Бучковски, дозволете да се доискажам. Па не можев од вас, од вас не можев да реагирам. Еве и сега не можам да довршам од вас. 

Повелете госпоѓа Цветанка Иванова, процедурална забелешка. 

Цветанка Иванова: Благодарам  потпретсе​дателке. 

Навистина дебатата на пратениците од ВМРО ДПМНЕ . . .

Светлана Јакимовска: Од сите пратеници колешке од сите.

Цветанка Иванова:  Не. Од ВМРО ДПМНЕ. 

Почитувана потпретседателке, а бре не чекајте. Треба да ви е гордост, што една пратеничка па било тоа и од опозиција, па било тоа се викала и Радмила Шекеринска, била во странство, ја преставувала државата Република Македонија. Па ова е срамота. Па овие се срамни дискусии, ама вие немате, немате доблест тоа да го признаете. Самиот пример, вие што го кажавте, докажавте или го демантиравте колегата Панче Дамески, докажавте дека опозицијата и Радмила Шекеринска и сите претставници од опозицијата кои што учествувале во странски делегации, ги бранат боите на Република Македонија. Ја претставуваат Република Македонија. И тоа треба да ви биде чест и гордост госпоѓо Ташева-а-а. Ако знаете што е тоа чест и гордост, и ако знаете што е тоа, како се брани бои на држава, освен бои на политичка партија. Излезете од розовиот свет. Срамота е ова колешке. Срамота е навистина. 

И почитувана потпретседателке. Вие имате механизми во ситуација кога сметате, а тоа е сега, да го прекинете и да го исклучите  говорникот. Но секако немате сила, затоа што тој говорник е од вашите редови. И уште еднаш почитувана колешке Силвана Бонева, ве повикувам сега имате уште една причина зошто, заради изјавата и на колешката Ташева да се извините на. . . како не знаевте што кажа. . . не слушнавте. ..  како тоа никогаш не слушате кога кажуваат пратениците од позицијата, а слушате кога кажуваат пратениците од опозицијата и реагирате. Почитувана колешке Бонева, не се гради вака политички дијалог. 

Светлана Јакимовска: Контра реплика има господинот Томе Чинговски, повелете. 

Томе Чинговски: Колешке Ташева, точно е дека јас испратив некои пораки и не очекував дека тие пораки вие ќе ги сфатите. Јас пораките ги испратив до други кои не се овде, кои тие пораки ги примија и тие што ги примија моите пораки знаат како да ве казнат. 

Светлана Јакимовска: Благодарам.

Пријавена за реплика е госпоѓа Соња Цветковска, повелете. 

Соња Цветковска:  Благодарам. 

Почитуван колега, морам да признам дека отидовте малку понесериозно во вашето искажување, имаше една кулминација. 

Ќе реплицирам само во еден дел, кога кажавте дека на двапати вие сте не ваделе од ситуација, јас ќе ви кажам вака, дека во тие два наврати, а и повеќе од 12 години од Куманово до Гевгелија ние се сопмнувавме од изградба на културно историски споменици, верски објекти, музеи, училишта, административни згради и слично. Вие почитуван колега немавте удрено ниту еден камен темелник, немате направено ниту еден прогрес, ниту една реформа, ниту еден проект. Благодарам. 

Светлана Јакимовска: Благодарам.

Контра реплика има господинот Томе Чинговски, повелете. 

Томе Чинговски: Почитувана колешке, на кој културно историски споменик вие имате удрено камен темелник, па ние од СДСМ немаме удредно. Што зборувате вие? Како да бидеме сериозни! Вие сте удриле камен темелник на културно историски споменици, браво! 

Светлана Јакимовска: Има збор Косана Николиќ Мазнева, повелете.

Косана Николиќ Мазнева: Благодарам потпретседателке.

Почитувани колеги, интеграцијата на Република Македонија во Европската унија е јасен и недвосмислен стратешки интерес и приоритетна цел на Владата на Република Македонија. Потврда за тоа е и последниот извештај на Европска комисија за напредокот на Република Македонија кој што беше објективен и позитивно оценет во делот на економскиот просперитет на државата, во делот на политичкиот напредок, како и во делот на усовојувањето и усогласувањето на европското законодавство, за кое што и вие како опозицијата дадовте зелено светло.

Да не заборавиме на постигнатите успеси, безвизниот режим, препораката на Европска комисија за почеток на преговорите за пристапување кон Европската унија, 40% од предвидените закони се со европско знаменце. За 2010 година донесени се уште во првиот квартал од годината, одлука за децентрализирано упуравување на фондовите од ИПА компонентите 3, 4, 5, непречена имплементација на Спогодбата за стабилизација и асоцијација како и Предлог одлуката на Европска комисија за отпочнување на втората фаза на Спогодбата за стабилизација и асоцијација, што беше заложба токму на заменик претседателот на Владата на Република Македонија, господинот Васко Наумовски. 

Веднаш по добивањето на извештајот на Европска комисија и со отворање на новиот извештаен циклус на Европска комисија Владата на Република Македонија на 133 седница која што се одржа на 29.12. ја усвои Националната програма за усвојување на правото на Европската унија, ревизија 2010.

Целта на годишната ревизија беше да се адресираат препораките на годишниот извештај на Европска комисија за 2009 година, понатамошен развој, анализа и обработка на среднорочните приоритети од прартнерството за пристапување, токму она што го имаше и во интерпелацијата поднесена од страна на опозицијата, како и исполнување на обврските од Спогодбата за стабилизација и асоцијација и понатамошно унапредување на коенгзистентноста на документот со стратешко и буџетско планирање. 

Со цел да се обезбеди сеопфатен дијалог во подготовката на Националната програма истата беше разгледана и од страна на Комисијата за европски прашања, како и од Националниот совет  за евроинтеграции, а на 28 јануари 2010 година беше презентирана и пред граѓанскиот сектор. 

Во насока на обезбедување на редовен и навремен мориторинг на сите активности кои што произлегуваат од целиот овој процес за европска интеграција беше донесена одлуката за интезивирање на работата на работниот комитет за европска интеграција.

Оттука, работниот комитет секоја последна среда во месецот одржува редовни состаноци со државните секретари од ресорните министерства на кои меѓу останатото се разгледува степенот на реализација на Националната програма за апроксимација. 

Согласно Деловникот за работа рабониот комитет свикува редовни состаноци на подкомитетот на работниот комитет што го сочинуваат раководители на Националната програма за апроксимација во форма на работни групи. 

За обезбедување општ политички општествен консензус по однос на реализацијата на европската агенда Секретаријатот за европски прашања редовно доставува информации до Националниот совет за евроинтеграции и Комисијата за европски прашања на Собранието во континуитет, кои што пак од своја страна обезбедуваат расправа по клучните приоритети од европската агенда на Република Македонија.

Со цел да одговори на предизвиците од преговорите за пристапување Секретаријатот за европски прашања има изготвено информација за наредните активности за започнување на преговорите за членство.

Документот ја зема во предвид Националната платформа за водење на преговорите за пристапување која што беше донесена од страна на Владата уште 2007 година. Истиот обезбедува компаративна анализа на последните две рунди на проширување, особено во однос на институционалната поставеност и потребата за преговори.

Исто така ќе постапува по принципите и критериумите според кои ќе се води процес на преговори, како и националните структури на преговори за пристапување.

Почитувани колеги од опозицијата, сосема спротовно на вашите обвинувања кои што беа изнесени во интерпелацијата дека Секретаријатот за европски прашања работи партизирано и непрофесионално јас морам да кажам дека ваквите паушални обвинувања паѓаат во вода. Сметам дека ќе биде сосема доволен податокот доколку кажам дека до крајот на јуни во 2010 година Секретаријатот за европски прашања ќе биде сертицифиран со стандарди 9001, кој што се однесува на квалитет на услуги и со 14001 за заштита на животна средина, кој што со сертификат ќе го врши угледна институција. Тоа е уште еден доказ дека се работи согласно високите и професионални кадри.

Владата на Република Македонија е во целост свесна за важноста за тековната динамика особено во поглед на позитивните препораки и одлуката за визна либерализација како и вложувањето значителни напори со цел дополнително олеснување на целиот процес на евроинтеграција.

Ова значи дека полека фокусот се приближува во посложена фаза од усвојување и усогласување со правото на Европската унија кон оценка на постоење на административни капацитети за ефикасна имплементација на правото на Европската унија.

Владата ги удвои активностите по усвојувањето на извештајот, при што во интезитет и динамика ќе продолжат и во престојниот период.

Почитувани колеги, јас морам да напоменам, се надевам дека нема да ми забележите дека досега имаме поминато три изборни циклуси, редовните парламентарни во 2006 година, вонредните парламентарни избори кои што се случија во 2008 година и претседателските и локални избори кои што се случија во 2009 година. 

ВМРО-ДПМНЕ излезе пред лицето на граѓаните, пред сопствениот народ и тогаш ги поставивме клучните приоритети и тоа во областа на економијата, образованието, труд и социјалната политика, млади и спорт, земјоделие, култура, јавна администрација, транспорт и врски и тоа како на централно, подоцна нешто и на локално ниво. Овие приоритети за нас, прво се наметнаа кака на насушна потреба, прво заради самите нас, заради граѓаните на Република Македонија, бидејќи ние сме тие кои што живееме во оваа држава и сакаме да имаме подобар и поквалитетен живот, како за нас, така и за наредните генерации, за идните поколенија.

Второ, кое што е исто така многу важно, дури и  подеднакво важно дека остварувањето на клучните приоритети ќе и овозможат на Република Македонија  остварување на нејзиниот стратешки приоритет, влез на Република Македонија како во НАТО-структурите така и во Европската унија.

На сите ни е сосема јасно дека Република Македонија цивилизациски, историски, културно и географски припаѓа на Европа и сосема сме свесни дека полноправното членство уште повеќе ќе придонесе за зајакнување на стабилноста и економскиот просперитет на државата. 

Искрено се надевам дека и колегите од опозиција кои што ја поднесуваат оваа интерпелација се сосема свесни дека оваа заложба не е декларативна, туку напротив суштинска и токму во таа насока се и сите напори и реформски процеси кои што досега ги направи Владата на Република Македонија и заменик претседателот на Владата на Република Македонија господинот Васко Наумовски. Се разбира со уште позасилено темпо ќе продолжиме да работиме и понатаму во таа насока. 

Се надевам дека ова сосема е доволно и се разбира дека поднесената интерпелација од страна на опозицијата нема да ја подржам од претходно кажаното. Благодарам. 

Светлана Јакимовска: Благодарам.

За реплика е пријавен господинот Владо Бучковски, повелете.

Владо Бучковски: Благодарам. 

Кусо, да не се навраќам во својот говор на она што го говореше колешката Косана Мазнева.

Ова беше одличен сенс за оние кои што искрено сакаат Македонија да биде членка на Европската унија, но за жал, денешната расправа покажа дека сето тоа е само декларативно. Пишувано е пред да се чуе веста која е најсвежа, а тоа е дека Република Македонија денеска во Луксембург не е веќе на темата добивање датум за преговори. За жал, денеска се радуваат Србите и оние кои се вложија во евроинтеграциите во Србија, ама Македонија ако не сте свесни дека денеска доживеа уште едно фијаско, јас жалам оние кои ви ги подготвуваат овие говори сакаат и понатаму да ја манипулираат македонската јавност.

Светлана Јакимовска: Благодарам. 

Има  збор господинот Владо Бучковски, повелете.

Владо Бучковски: Благодарам. 

Почитуван заменик претседател на Владата, почитувани колеги пратеници.

Иако имам дилема дали тајмингот што го подготвија нашите колеги од ЛДП и Нова демократија е вистинскиот, за жал темпирањето на оваа расправа токму денес, а тоа го направи ВМРО-ДПМНЕ покажа дека е избран вистинскиот момент да се разбуди ВМРО-ДПМНЕ и да се разбуди Македонија. 

За жал, мора да констатираме дека денеска Република Македонија веќе не е на агендата на Европската унија.

Кусо ќе се обидам да направам анализа што ние погрешивме во изминатите 4,5 години. Зошто држава која беше лидер во регионот и која во 2005 година доби кандидатски статус дојдовме до ова дереџе, Република Македонија денеска да биде исправена во една крајно непријана ситуација од грчка блокада и од евроскептицизам кој се повеќе ќе расте во Република Македонија, затоа што за жал, тенденцијата и во вашето излагање министре Наумовски, но и во излагањето на многу колеги, се обидуваат да го одвратат вниманите на просечниот македонски граѓанин од вистинскиот проблем, а постојано се говори за блокади од Грција.

За оние, вие тогаш бевте веројано дипломиран правник не верувам дека пред 5 години мечтаевте да бидете потпретседател на Владата, но да ве потсетам и вас, пред 5 години, во 2005 година во Грција на власт беше десничарската Неа демократија, а премиер беше Караманлис. Караманлис не го искористи правото на вето и Македонија во 2005 година доби кандидатски статус со супер лативи за успешно имплементирање на Охридскиот рамковен договор и за успешниот договор за реформите во правосудството.

Во април 2006 година на прославата на роденденот на СДСМ тогашниот лидер на опозицијата, сегашниот премиер Јоргос Папандреу јавно изјави дека цел на политичарите во Грција е влез на Република Македонија во Европската унија и во НАТО. Погледнете снимките, јасно беше изложена намерата на грчката политика да ја подржат Република Македонија. 

Што се случи во изминатите 4 години и како може погрешна политика да направи од готово вересија вие кога ќе предавате на Правниот факултет на отсекот на политички науки верувам како доцент ќе имате доволно доблест да го гледате македонскиот случај. Како од готово да се направи вересија. Тоа го направи погрешната политика на Никола Груевски. Вие сте само за жал една експонента една таква погрешна политика и јас вас лично немам што да ви забележам уште повеќе што сметам дека веќе кога го преземавме кормилото во секторот веќе се беше тргнато трудолу, наопаку беа поставени работите, немавме јасна визија што сакаме постојано покажувавме дека Грците се виновни, а никогаш не направивме сериозна анализа што ние можевме поинаку да направиме. 

И очекував дека денеска ќе соберете храброст и ќе говориме за тоа, дали има излез од оваа ситуација. Грчката блокада е евидентна, но дали ние можеме да го деблокираме процесот, дали може да ги вратиме работите во претходна состојба. 

Што направивме за да се доведеме во ваква позиција. Што направивме да се соочиме со реалноста дека немаме ниту еден пријател во Европската унија освен Словенија. Денеска само нашиот пријател Жбогат, министерот за надворешни работи на Словенија да каже ајде да видиме до каде е Македонија, нели на последниот самит што го имавме во декември рековме ќе се навратиме за време на Шпанското претседателство, поразителен е фактот иако се говореше за шветска иницијатива, ниту Швеѓаните не побарале да се разговара за Република Македонија. 

Почитувани колеги од власта, нема полоша вест за нас, за сите нас кои сакаме Република Македонија да биде членка на Европската унија затоа што тоа го бараат 98% од граѓаните на Република Македонија. Цел ден да расправаме, а никој да не направи анализа зошто дојдовме до ова. Да не се лажеме, во Европската унија можеме да одиме само ако направиме крупни реформи, како што се бараше од нас, да го имплементираме Охридскиот рамковен договор, да промовираме мултиетничка држава, да го решиме проблемот со партизираното судство, да ја обезбедиме независноста,  да ја обезбедиме во наши услови оваа мала што требаше да биде државна администрација, исто така да биде професионална. 

Значи со ситни  потези, со бројки и букви сме направиле 23 закони во 2009 година се 47 не се влегува во Европската унија. Не можеме да понудиме крупни реформи. Немој да замижувате пред фактите, немојте да ја туркате главата во песок како ној. Имаме сериозни проблеми да најголемиот проблем сега е политички. Со реформите имаме сериозни проблеми и ќе ви кажам на крајот, погрешно ја сфаќате пораката за партизацијата на администрацијата и за времените вработувања, како што лошо ги сфаќате пораките за проблемите што ги имама во парвосудството. Најголемиот проблем е веќе така спакуван да се друго да напавиме овде не ќе можеме да одиме напред и тоа треба да го признаеме пред македонската јавност. И не стојат добро работите во неколку сегменти во нашето општество но направивме такви политички еквилибристики што не доведоа до позиција да сега, ако сакаме да се вратиме на сцената да ја  внесеме Република Македонија  во Европската унија имаме веројатно само едно единствено решение. Тоа е да ја промениме политиката, затоа што не можеме да го промениме соседот, да репеме Грција нема да биде веќе членка на Европската унија или овој муабет ќе го правиме во септември кога ќе дојде исто така нашиот проблем со влезот во НАТО.

Значи ниту можеме да ја исклучиме Грција од Европската унија како што за жал некои високи претставници на ВМРО-ДПМНЕ ја манипулираа јавноста. Ќе бил донесен нов принцип поинаку ќе се влегувало во НАТО и Европската унија, па Грција имала сериозни проблеми, немало никој да смета сега на Грција. Драги пријатели од власта да не се лажеме. Европската унија даде вака 135 милијарди евра да ја спаси Грција. Спасувајќи се и себе си. Немојте да гаите илузии дека заради ВМРО-ДПМНЕ и вашата тврдоглавост ќе промени нешто во нивните политики. Значи, јас очекував да кажете овде јас ќе предложам во овие моменти да направиме и ние неколку исчекори, прво ви давам, јас мислам дека  Васко попаметно нешто ќе ти кажам отколку Силвана што сега доби инспирација нешто да те праша. Значи, барате од нас решение. Ние секогаш сме подготвиме да понудиме можно решение, да се вратиме на претходната состојба, да се откажеме од тужбата, да го вратиме Градскиот стадион да се вика Градски, автопатот кој не е направен да биде и понатаму Коридор -10, а да не биде, не знам како се вика, Аеродромот шт оне личи на ништо да си биде тоа што беше. Да видиме каде ги направивме грешките и дали можеме нешто да поправиме. Ако сакате, ако не вие можете и понатаму тврдоглаво да ја туркате оваа политика и ќе биде одлука на граѓаните на Република Македонија затоа што ќе се соочат со реалноста.

98% од нив сакаат во Европската унија. Денеска анкетата може кој како сака да ги толкува бројките, но треба да бидат отрезнувачки. 45% велат дека Република Македонија се движи во погрешна насока. Ако 98% велат дека сакаат во Европската унија што треба дас се промени. Политиката? Кој ја промовира оваа политика. Значи, ако не може да се промени Никола Груевски тогаш ќе мора да замине тој кој ја претставува во овој момент, најголем проблем за нашите евроатлански интеграции. Неговата погрешна политика, затоа што јас ви докажав на нашиот пример не беше проблем со името пречка Република Македонија да добие статус кандидат за членство во Европската унија. Прочитајте што кажуваше Караманлис, што кажуваше Папандреу, што кажуваше Шефер, што кажуваше Буш. Сите тврдеа дека Република Македонија ќе биде во 2010, а сега сме 2010 годоина на крајот од патот кон Европската унија. За 2008 година никој не можеше да претпостави дека Република Македонија нема да биде членка на НАТО. Значи, изминаа 4 години, вие можете да продолжите со манипулациите, но тоа нема да го реши проблемот. Ова беше добра можност да се проговори отворено дали ние сметаме дека можеме нешто да направиме и да поправиме во овие неколку недели. Очигледно следниот рок кој доаѓа, за септември ќе биде дополнителна шанса, пред се за Владата да не врати онаму каде што бевме во 2005 година.

Светлана Јакимовска: Благодарам. 

За реплика е пријавен господинот Илија Димовски, повелете.
Илија Димовски: Благодарам потпретседателке.

Со внимание ја следев дискусијата на господинот Бучковски. Очекував дека ќе се повика на  2005 година. Меѓутоа, добивањето на кандидатски статус во тој случај Македонија беше еден од ретките примери кога не доби датум за почеток на преговори, а добивањето на кандидатскиот статус, барем онака како што ни тврдат европските политичари беше на некој начин награда за спроведени реформи во насока на имплементација на Охридскиот рамковен договор, а не дека во тој момент Република Македонија била апсолутно спремна да ги започне проговорите. Меѓутоа она што мене ме изненади господине Бучковски, како можете да имате став и да ги фалите грчките премиери, а да го критикувате македонскиот премиер? Јас не би сакал никогаш во животот да бидам во ваша позиција, па макар и вие повторно да бидете премиер на Република Македонија, никогаш не би сакал да бидам во позиција да ги фалам грчките премиери, а да ве критикувам вас.

(Од место дофрлува Владо Бучковски) Вие сте провокатор. Говорите лага.

Светлана Јакимовска: Ќе ве замолам да го сослушаме колегата. Ќе ве замолам господине Бучковски од место не дофрлувајте.

Илија Димовски: Пофалните зборови за Караманлис и за Папандреу кој што говореше на вашата Годишна конференција на СДСМ ги искажавте вие, а не јас. Целата вина за успорување на евро интеграцијата на Република Македонија, господине Бучковски, вие ја насочувате кон еден човек, кон премиерот на Република Македонија. Меѓутоа, тоа не е вистина господине Бучковски. Значи, врвни европски политичари меѓу кои последен евро комесарот за проширување ви велат, дека Европската унија чека зелено светло само од една држава за да се започнат преговорите за членство во Европската унија. Обидувањето  да ја префрлите вината на еден човек е грешка. Јас нема да ви зборувам за интервјуто на Бранко Црвенковски во 2007 година во „Катимерини“ кога отворено зборуваше која била стратегијата на Македонија за влез во НАТО. И нема да ве прашам зошто Црвенковски беше првиот кој што јавно на грчката јавност и ја даде стратегијата, после кое интервју се промени целосно грчката политика спрема Македонија. Има време, можеме во текот на дебатата. Лоша е веста денеска господине Бучковски, меѓутоа ве молам, вие немате право на монопол врз идејата за европска Македонија. Така само и штетите на таа идеја. Немате право да насочувате прст на партија која што прва ја обзнани идејата за европеизација на Македонија, прва која што уште на почетокот на 90 години се залагаше за влез во НАТО алијансата, додека вашите постари колеги се залагаа за зачувување на Југославија под диктат на некои други сили. Затоа ве молам зачувајте го нивото. Идејата за европска Македонија треба да биде на сите нас и само така можеме да успееме со единство. Ако продолжите со поделбите веројатно ќе биде потешко.

Светлана Јакимовска: Благодарам.

Контра реплика е пријавен господинот Владо Бучковски, повелете.

Владо Бучковски: Благодарам почитувана потпретседателке.

Можам само да ве жалам господине Димовски. Ако не разберете што е конструктивност и што е давање прилог од нас од СДСМ да излеземе од ќорсокакот во кој вие не доведовте, тогаш значи сосема ми е јасно дека македонските граѓани на изборите до крајот на годината ќе бидат соочени со едноставната дилема, сакате ли да одиме напред, или сакате да се враќаме назад со ВМРО-ДПМНЕ. Јас одговорно ви тврдам, тоа го знаат и мнозинството граѓани на Република Македонија, да не дојдеше до промена на власта во 2006 година денес ќе бевме членка на НАТО, денеска ќе ги имавме завршено преговорите за членство во Европската унија. Ќе предава Васко Наумовски за случајот Македонија и како погрешна политика направи, од готово вересија. Како не ви е срам дека овде од говорницата некој ги фалел грчките премиери. Но, имам право, јас нив не можам да ги сменам, но можам да го сменам нашиот премиер и тоа ќе го направиме на избори.

Светлана Јакимовска: Благодарам.

Реплика има госпоѓа  Владанка Авировиќ, повелете.

Владанка Авировиќ: Благодарам потпретседателке.

Почитуван господине Бучковски, јас од вас ништо не разбрав од вашата дискусија, бидејќи вие и не знаете што зборувате. Вие апсолутно не знаете што зборувате. Јас ќе ви кажам зошто така мислам. Вие слободно кажете кои предлози ги давате за Република Македонија да го промени името и да бидете конструктивни. Кажете, имавте време од 1995 година наваму господине Бучковски бидејќи бевте премиер. И јас се сложувам со вас дека во претходниот период не беше поврзано датумот за почеток на преговорите, затоа што вие никогаш не го добивте. Кога вие не сакате да ги слушате аргументите, дофрлувате од место. И тоа не е парламентарно. Вие со поднесувањето и можноста да почнеме со преговори не го добивте датумот, како што го добија сите европски земји, источните земји кои што почнаа со преговорите господине Бучковски, веднаш добија датум. Ние не го добивме. Тоа беше еден подарок од Европската унија за извршените задачи. Ама вие немате историско право да говорите за името на Република Македонија, бидејќи не завршивте ништо, не одработивте ништо. И сега ајде да ги чуеме вашите предлози за името, еднаш на маса да ги ставите за да можеме да се согласиме со вас дека вие сте конструктивни. Македонскиот народ не сака почитуван господине Бучковски да разговара и да преговара за името ако се стават лимити и за националниот идентитет, не сака да разговара за промена на Уставот. Еднаш вие го променивте Уставот, ако се сеќавате и знамето и Уставот и рековте, ние завршуваме со ова, веќе сме примени во НАТО, веќе сме примени во Европската унија. А што се однесува до Грците, тие и ден денеска викаат и завчера имаше изјава дека Македонија сакаат да ја видат во Европската унија. Тие постојано зборуваат, само кога ќе дојде на дневен ред прашањето за влез на Македонија во Европската унија, тие ставаат црвено светло. Тоа практично е вистината. Бидејќи вие од една двојна формула преминавте едно така срамежливо решение во име за еднократна употреба. Значи, ги поминавте сите фази, меѓутоа не ве слушнавме да дадете еден предлог. Значи, само викате што да направиме. Дајте ги вашите предлози, еднаш за секогаш да видиме што сте разговарале. Имавте време 15 години да го решите. Не решивте ништо. Апсолутно немате историско право да се мешате. 

Светлана Јакимовска: Благодарам.

Контра реплика господинот Владо Бучковски, повелете.

Владо Бучковски: Благодарам потпретседателке.

Значи, некој што не разбира и инка да земам да ви истурам, нема да разбере, но ќе разбере македонската јавност. Не претендирам вие да разберете. 2006 година Македонија требаше да направи фер и демократски избори и ќе добиеше статус за преговори. Тоа го знаат и колегите од ДУИ, тоа го знаат и колегите од ДПА, затоа што ни се случи кикс во 2005 година и имавме во еден дел од Република Македонија нерегуларни избори. А вие драга моја колешке никако не ќе разберете што се случи во четирите години како што не разбравте зошто Милошевиќ си замина од власта, а вие седевте со него и овде промовиравте социјалистички идеи. За жал, овој наш премиер, ние цениме дека е главната пречка за влезот на Република Македонија во Европската унија и во НАТО. Никој од вас не гаи илузии дека можеме да одиме напред ако не го симнеме од власт на легитимен и демократски начин. Нема да го менуваме името ќе го смениме премиерот. 

Светлана Јакимовска: Благодарам.

Има збор госпоѓа Роза Топузова Каревска, повелете.

Роза Топузова Каревска: Благодарам потпретседателке.

Добро, очигледно некои од пратениците се нетрпеливи од власта, ќе ги почекам да завршат.

Ппочитувана потпретседателке, почитуван министер, вице премиер, почитувани колеги пратеници,

Кога ја поднесовме оваа интерпелација се водевме само од една работа која што сметаме дека треба да биде приоритет за сите граѓани во Република Македонија, а најмногу за вие почитувани колеги од власта, односно и вице премиерот да сфатите дека вие ја имате одговорноста да ја водите државата. Вие ја немате власта да ја злоупотребувате, она што го правевте во изминатите 4 години.

Почитувани колеги пратеници, ако над 90% од граѓаните велат дека ја сакаат Европската унија, ако над 89% од граѓаните велат дека сакаат нато интеграции, оваа Влада е должна бидејќи го доби мандатот од граѓаните да ја води државата е должна да ја води државата во таа насока. За жал, сите потреби кои што ги прави Владата укажуваат дека само Владата не мисли така, односно Владата не го почитува својот сопствен народ, не ја почитува желбата на својот сопствен народ, напротив, работи против интересите и желбите на граѓаните.

Зошто почитувани колеги пратеници оваа Влада, вклучително и најодговорниот човек за евро интеграции, односно иако знаеме кој е најодговорен, тоа е премиерот, не работат и не сакаат да бидат во Европската унија. Не сакаат почитувани колеги пратеници, затоа што во Европската унија постојат вредности. Таму, не може власта да се однесува онака како што се однесува оваа наша власт и да биде душман на народот, а не да работи во интерес на народот. Таму почитувани колеги не може да има исклучиво партиски вработувања во таа Европа. Таму се вработуваат по ефикасност и потреба за работното место. За жал, вие погрешно ја сфативте и пораката која што ни ја испратија од Европската унија, околу предвремените вработувања. И сега, тоа го гледате како форма и начин трајно да ги вдомите илјадниците партиски војници и поблиски и подалечни роднини на партиските функционери со отворањето на нови работни места, односно за превработување и скратување на буџетот на околу 30 до 40 милиони евра.

Во таа Европска унија не може почитуван министе да се задолжуваат граѓаните десет генерации понатаму. Да го плаќат долгот кој што сега го прави оваа Влада. Зошто, затоа што сака парите да ги троши онака како што таа наумила. Во Европска унија не смее да се задушува јавното мислење. Не може, да се задушуваат медиумите, а уште помалку да се повикуваат на линч новинари кои што не се истомисленици со Владата. Тоа е незамисливо. Ете затоа не ја сакате Европска унија. Во Европската унија не можат да се трошат парите на граѓаните, нивните пари за илјадници споменици, барокни, неокласицистички и не знам какви градби, во моментот кога граѓаните гладуваат. Во овој најголем број на граѓаните во Република Македонија се сиромашни и гладувааат. Во таа Европа, не можат да се носат закони кои се само по теркот на владеачкото мнозинство и ќе донесат бенефит на одредена група на граѓани, кои што се или дел од владеачкото мнозинство, или кои што се ваши блиски роднини. И во таа Европа, не може да имаме целосно партизирана држава, ако граѓанин отиде на шалтер да заврши најобична работа, да му се каже, ако си од нашите, ако си од ВМРО-ДПМНЕ ќе ти ги гледам документите, ако не си, тогаш одиси нека ти ги гледаат од опозицијата. Тоа не се случува во Европа. За жал во целост ја партизиравте државата и затоа ги добиваме овие извештаи кои што ги добиваме. Затоа ја добивме една од најлошите вести денешниот ден, кога сите, бидејќи сите ја сакаме земјата, очекувавме дека иако го знаевме сето ова, се надевавме дека можеби ќе слушнеме и нешто подобро. За жал, од ден на ден слушаме само полоши работи. И сега, наместо контра аргументи, јас не сакам повторно да се навраќам на интерпелацијата, во целост беше презентирана, немало аргументи. Па почитувани колеги, дали вие ја прочитавте интерпелацијата? Ве молам, седум страници аргумент до аргумент. И не одговоривте на ниту еден аргумент. За што, повторно вашиот лажен патриотизан, повторно поделба на граѓаните, на патриоти и предавници е единствената тема која што ја имате, името. Не станува збор за името во интерпелацијата. Кој го спомна името. Прстанете да ги лажете граѓаните. Граѓаните на Република Македонија знаат што сакаат. И кажа некој од колегите. Сакаат да си го зачуваат името. Да, точно е. Кој зборува во оваа интерпелација за некакво предавство, како што сакавте да ја наметнете темата. Говориме дека не се работи во насока  на евро интеграциите. Дека не се исполнуваат критериумите колеги, а не името. Погледнете ги извештаите. Не сакате да го видите она што го гледа целиот свет. Заслепени сте од самобендисаноста на премиерот. Погледнете што ни кажуваат нашите пријатели. За жал од ден на ден се помалку пријатели имаме во Европската унија. Се помалку поддржувачи. Сега јас не сакам да го спомнувам од оваа говорница јужниот сосед. Тој не е тема на дебата. Каква врска има тој со интерпелацијата. Меѓутоа, вие го злоупотребувате тоа затоа што знаете дека единствената популистичка тема на која што ги добивате гласовите, лажејќи ги луѓето дека другите ќе го предадат името, а вие сте чувари на името. Не е така почитувани колеги. Не седат само од оваа страна патриотите. А што е лажен и вистински патриотизам, за таа тема може уште многу да се говори. Затоа, преземете ја почитуван министер одговорноста и зафатете се сериозно со сите овие нерешени прашања, зафатете се со реформите, онака како што бара од нас Европската унија. Тоа го бараат не затоа што ни се непријатели, не затоа што сакаат да угодат на некоја друга земја, туку затоа што сакаат да ја видат Македонија во Европската унија. И не е добро да ги лажеме граѓаните дека ќе се распадне Европската унија, ќе се распадне НАТО. Знаете ли како ми звучи тоа? Како една од времето на социјализмот и уште пред тоа кога се пееше: „И Америка и Енглеска биќе земја пролетерска“. Дека ќе се распадне Европската унија, да смешно е, но така е. Тоа е истото. Кажете ја вистината дека Европската унија ќе им донесе просперитет на граѓаните. Зошто е важно? Не само заради тоа да бидеме дел, треба да влезат странски инвестиции, отворање на нови работни места, вработување според стручност и компетентност за младите луѓе, а не само според партиска припадност. На граѓаните на Република Македонија им е потребна  Европската унија и Република Македонија заслужува да биде дел од Европската унија. Но тоа треба искрено да го сака и Владата и искрено да работи во таа насока. Благодарам.

Светлана Јакимовска: Благодарам.

За реплика е пријавена госпоѓа Авировиќ Владанка, повелете.

Владанка Авировиќ: Почитуваната колешка за се зборуваше само не за интерпелација  на господинот Наумовски. Значи, се слушнавме еден слободен говор во кој што апсолутно е неточно и невистинито дека ние не сме ги исполниле критеруимите. Почитувана колешке, извештајот на Европска унија за 2009 година ноември месец 2009 година јасно говори дека критериумите кои што беа поставени се осумте бенџ маркови ги исполнивме. Тоа значи дека сите три столба кои што беа и се предмет и на постојано унапредување бидејќи процесот на приближување на Македонија кон Европска унија е долг и тежок. Политичките критериуми, критериумите за пазарно стопанство, критеруимите уште повеќе кои што потешко доаѓаат малку за зголемување на продуктивноста и приближување на европскиот конкуретен пазар, вториот дел на критериумите. И третиот дел аки комуникер што се закони кои што се од извонредно значење и кои што, тоа е предмет да дебата, дали овој министер односно потпретстедател на Влада задолжен за евроинтеграциите ги спроведува онака како што е тоа предвидено со стратегијата на Република Македонија, со акцискиот план на Република Македонија, со сите докумети кои што се за 2010 година, со извештаите, конечно на Европска унија и со сите документо кои што се обработуваат на сите сесии на Подкомитетите и кои што треба Советот на комитетите да го усвои. За тоа треба да говориме. Инаку вие сега да кажувате дека ние не сме ги исполниле критериумите е грев госпоѓа Топузовска. Граѓаните  на оваа Република во континуитет се свесни дека критериумите постојано ги исполнуваме и Република Македонија тоа ја чини, влезот во шенген  зоната чини многу. Сите тие работи кои ги спроведовме паднаа на грбот на граѓаните. Не е фер госпоѓо Топузовска ние да зборуваме дека оваа Влада или било која Влада не поминала за влезот во Европска унија во континуитет. И граѓаните сакаат да влезат во Европска унија, но има една мала работа, не по цена да со го изгубат сопствениот идентитет. Тука немате право, тука мора да се судриме со концепти. Македонските граѓаните во голем за секаков влез во Европска унија. Знаат дека сме ги исполниле критеруимите и тоа е во извештајот јасно кажано. Знаат, во декември беше речено Македонија  ги исплни сите критериуми кои не чинеа големи пари. Меѓутоа ние мораме да најдеме компромис за името, меѓутоа тој компромис не е во  интерес на Република Македонија и на граѓаните и не може сега за 5 минути да го решиме она што не сме го решиле 20 години. За тоа се работи.

Светлана Јакимовска: Благодарам.

Контра реплика има Роза Топузова Каревска, повелете.

Роза Топузова Каревска: Благодарам.

Почитувана колешке вие не сте го следеле мојот говор. Не што не сте го следеле мојот говор, не следите ни што кажуваат нашите пријатели од Европска унија и што денес се случува во Европска унија. Колку ги исплнувате критеруимите ќе слушнете од нив, не мора од мене да слушнете дека Македонија назадува, не се придвижува кон Европска унија. Што сакате повеќе од тоа. Тоа е затоа што не се исполнуваат критериумите. Од 29 закони, 25 кои требало да бидат донесено во 2009 година, сега се донесени, а од 374 подзаконски акти 21 е донесен.

Говорот ми е слободен и не знам каков сакате да биде. Дали сакате да биде како вашиот, по налог на ВМРО ДПМНЕ каде што поминавте како дел од нивната пратеничка група. Не таков нема да биде мојот говор.

Светлана Јакимовска: Благодарам.

Има збор госпоѓа Соња Цветковска, повелете.

Соња Цветковска: Благодарам.

Навистина денес, може да се рече и едно деноноќие, експлоатиравме една многу битна тема, но за жал и тука провејуваше мнолитноста на говорите од колегите пратеници од опозицијата. 

Општо познато е за една држава да влезе во Европска унија и НАТО, да си го изоди патот до евринтеграциите, треба да има политички консензус и тоа се манифестира на сосема друга начин. Но за жал, ние тоа го немаме. Ние бевме сведоци и во 2007 и во 2008 година како во овој законодавен дом наидувавме на редица пречки за донесување на битни закони кои би ни придвижиле кон Европска унија, кои денес ги носиме називот АКИ. Така што не треба постојано односно изрично е да кажувате дека вие сте тие единствените кои Република Македонија ќе однесете во Европска унија и НАТО. Таа не треба никаде да се носи, таа треба тука да биде сеопфатно реформирана, а тоа го прави оваа Влада на Република Македонија и господинот вицепремиер задолжен за европски прашања.

Почитувани колеги, патот до Европска унија веќе е трасиран и тој подразбира движење на пазарот на стоки и улуги, капитал  но и интензивна размена на идеи, знаење и техничко технолошко достигнувања. Сето тоа оваа Влада го прави со институционална поставеност. Се она што отусуствуаше кај вас сега го имаме зацртано во агендата на Владата, како онаа агенда од 2000 година што беше зацртана за земјите од Југоисточна Европа, а пренесена подоцна преку партнерство, за земјите од Западен балкан. Вие тогаш не покажавте инвентивност, не покажавте пристапност кон фондовите кои тогаш беа достапни, како што е ФАРЕ и ред други. Значи да не ги редиме тие кои веќе ги кажавме.

Граѓаните на Република Македонија знаат и го гледаат работењето на оваа Влада преку севкупно препородување во сите пори на општествено политичкиот, економскиот и безбедносен систем кај нас. Имаме реформи и хоризонтално и вертикално. Вие и колку да се трудите тоа не можете да го побиете. Затоа ви препорачувам реформирајте се. Значи вашата идеологија сепак треба да го следи духот на времето и содејствува со она што значи културата и културното живеење во 21 век. Да, така колешке префлувате за  историски спомениц. 

Вие почитувани колеги кои се наоѓавте на власт повеќе од една деценија, вие ја искривувате сопствената историја со кажување дека сте Словени. Да сме дел од тоа од античка Македонија наваму, но за тоа друга дебата, токму на ова место и во друго време. Вие сакате од вас да почне историјата. Секоја чест и на оние антифашстички споменици кои се градеа од 1945 година наваму, но вие немате ништо вградено, додека Владата на Република Македонија и господинот Васко Наумовски неуморно и сеопфатно работат. Тоа се покажа со исплнување на одредниците од 2009 година и сме прва држава, не само што прва потпишавме Спогодба за стабилизација и асоција, туку и прва држава која на достап ги имаше сите 5 документи од ИПА програмата и потпишано од сите 27 земји членки на Европска унија.

Исто така Владата на Република Македонија која ја потпиша финансиската спогодба меѓу Владата на Република Македонија и Комисијата за европски заедници, националната програма која неколку пати тука ја спомнувавме позната како НПА.

Исто така, денес оваа  интерпелација нема да ја подржам бидејќи во личноста на господинот Васко Наумовски имаме капацитет за остварување на целите и задачите кои ќе не одведат до полноправно членство на Европска унија и со тоа добиваме побликси и посоодветно адресирање на сопствените приоритети и потреби чија релизација ќе уследи за унапредување на постапките и механизмите за реализација на проектите. Значи тука уште еднаш ќе потенцирам дека со сеопфатна работа на Владата на Република Македонија и Секретаријат за европски прашања преку сета институционална поставеност до сите министерства и институции. Значи се она што требаше да биде сработено ние го сработивме и знаеме што е кочницата за почеток на преговорите.

Мене многу ми е жал што тука не го гледам почитуваниот професор да го прашам, но ќе го прашам сега да каже како тоа во 2006 година ќе сте ја однеле Македонија во Европска унија и НАТО. Под кое име, почитувани колеги, Вардарска Македонија, историјата од бановина ви лежи или што, тој период? 

(Реакција од пратениците на опозицијата)

Исто така македонската јавност знае и за време на предвремените избори во 2008 година кога слушавме став на вашата партија, на вашата поранешна претстедателка дека за 6 месеци ќе не внела во Европска унија, па еве граѓаните не гласаа бидејќи знаат што е намерата и знаат како вие дејствувате. 

Јас уште еднаш ви порачувам, реформирајте се.

Јас и во репликите кажав, Комитетот ги поздрави реформите и во судството и во полицијата и во борбата против организираниот  криминал и ред други нешта со посебен акцент, што се однесува до поликата на антикорупиција  Комисија го истакна усвојувањето на новиот Кривичен законик заедно со одредбите за нелегално збогатување и ја охрабри зајакнатата соработка помеѓу органите, за спроведување на законот, за да се обезбеди соодветна евиденција.

Исто така Комисијата го истакна и го потенцираше напредокот на реформите во јавната администрација, измените на Законот за државни службеници и за јавни службениц.

Исто така Комисијата го поздрави основањето на Комитетот за реформи на јавната администрација, директно под претстедателство на премиерот Никола Груевски. Тоа се заложбитена оваа Влада, тоа се заложбите на ВМРО ДПМНЕ. Вие почитувани колеги тоа не можете да го анулирате, вам тоа сега ви е криво. Благодарам.

Светлана Јакимовска: Благодарам.

Има збор госпоѓа Весна Бендевска, повелете.

Весна Бендевска: Благодарам.

Почитувани колеги од ВМРО ДПМНЕ, особено колешките кои барем денес се покажаа најамбициозно подржувачи на ликот и делото на нашиот вицепремиер, не за евроинтеграции, бидејчи денес е веќе се готово, денес треба да го смениме овој заменик  претстедател на Влада бидејќи не полна година откако е на функција се покажа дека работел токму  на спротивното, работел на евроизолација и тоа е доволна причина.Прво, вие колеги од ВМРО ДПМНЕ во својство и улога на претставници на граѓаните што ве бирале, а не на подржувачи на слепата и стерилна политика што ја води Никола Груевски.  Верувам дека секој од вас, барем пред да гласа, ќе може и ќе мора да го одмери својот личен интергритет, одговорност  и конечно чесност, бидејќи откако денес на состанок на Советот на министтри во Брисел кога точка на дневен ред е евроинтеграцијата на Западен балкан, Република Македонија ја нема веќе ни во агенда која Брисел ја нарекува Западен балкан, јасно е само едно, Васко Наумовски треба да биде прогласен за технилошки вишок, нема веќе што да работи. Претпоставувам разговарал со претстедателот на Владата кога му било понудено ова место и кога, претпоставувам, требало да праша, како и сега, на пример чита книга место да учестува во дебата, бидејќи очигледно е дека нема доволно аргументација лично од него да слушнеме што тој изработи за неполна година. Знаеме само едно, неговиот учинок е 0%. Јас немаше да му замерам, лично говорам, ако тоа беше резултат на политичко неискуство. Што ќе бараме од човек кој пред неполна година немал две секунди политичко искуство, а прифатил, свесно и совесно да ја води Република Македонија на патот кон Европа, замислете во најдобриот период. Тоа судбината го славела како миленик. Господинот Наумовски дојде во моментот кога веќе пред нас стигна еден, условно да кажам, позитивен извештај за прв пат откако ВМРО ДПМНЕ беше на власт, добивме препорака за датум. Што требаше тој да изработи? Требаше да работи на критериумите и политички и економски, требаше да работи на усогласување на законодавството, требаше да работи за искористување на парите што ни следуваат да ги земеме и ништо од тоа. Уште колку аргументи ќе ви требаат за да ја прифатите интерпелација која поднесоа колегите.

Васко Наумовски не само што не сработи, Васко Наумовски не е така наивно што си обезбеди резервно столче, знаејќи дека ќе се случи денечниот ден. Република Македонија ја нема веќе на европската агенда, а пред 4 години, прво бевме навредени што не сврзстиај во категоријата Западен балкан. Од тогаш до денес, 4 години владеење на ВМРО ДПМНЕ, Хрватска на крајот на 2010 стигна до завршување на преговорите, Албанија, Србија, Црна Гора, БиХ, потпишаа спогодби за стабилизација и асоцијација. Од нив Албанија, Србија и Црна Гора веќе поднесоа кандидатура. Сите се далеку од нас. Тоа е резултатот од водењето на 4 годишната евроинтеграциска политика од господинот Груевски и се разбора дека денес ја бараме оставката, не од преговарачот, вашиот тим е толку неуспешен и вулагарен ,  меѓутоа што да правите, Мартин Протуѓер ви напиша.

Тие ќе зборуваат за Васко Наумовски кој имал еден опис и попис на работни задачи, вие ќе ја пратите Цветковска, новата госпоѓа денес сабајле што стана пратеник, да го вади од кал. Тоа го правите оти рекол протуѓер. Мешаме баби и жаби. 

Еве, се јави координаторката, а од кога ја очекувам, веќе пет минути говорам, не издржа. Имате можност, пријавете се, не се плашете од реплики и контрареплики во него, не се плашите, пријавете се. Или, Протуѓер ви рече аманте, не чепкајте, гледајте што побрзо да помине. Што не направи Васко Наумовски, политичките критериуми, реформи во јавна администрација, ја засрамивте Република Македонија за прв пат од постоењето на евроинтегративните процеси што ги води Европската унија ќе се формира ад хок комитет за реформа на јавната администрација. 4 години ви кажуваат непартизирајте, ние партзираме. Реформи во судството, судство кое е водено од Маневски се знае какво е, јавнио обвинители од општинскиот комитет, членови на Судскиот совет без грам искуство ќе менуваат и разрешуваат судии, меѓутоа, тоа некој го гледа и го запишува. 

Господине Наумовски, очекувате добар извештај во октомври? Бидејќи тоа ви е основна задача, бидејќи ќе имаме лош извештај. Не требаше да си дозволите ова се да го укажуваме. Можеме да укажуваме, верувајте, многу време. 

Почитувани колеги, денес ИРИ не соопшти само дека рејтингот на Груевски и е 21%, ајде да проанализираме. Груевски кој ја осмисли оваа евроинтеграциска политика која води назад а не напред, има 8% помалку отколку сопствената партија. 49% од испитаниците на ИРИ велат дека не би сакале реизбор на Груевски на ова место, 42% или 6% помалку сметаат дека тој заслужува да биде избран. Црвено светло за политиката на Груевски, ама Васко Наумовски треба да одговори на енигмата на основното прашање: 92% сакаат европска унија, вие денес тоа ни го овозможивте во спротивен правец. Бидејќи времето одминува, сакам - тука една симпатична колешка од ВМРО ДПМНЕ говореше за петте стратешки приоритети на ВМРО ДПМНЕ и на Владата - еве ги петте стратешки приоритети, ќе почнам од 5-иот. 

Петти приоритет: инвестирање во образование, а во образованието ни се случи хаос и колапс. Да започнам од „Комјутер за секое дете“, ќе завршам во проектите факултет во секој град. Образование - резултат нула. 

Четврт приоритет: оддржување добри меѓуетнички односи. Добрите меѓуетнички односи како по правило кога ВМРО ДПМНЕ  е на власт го доживуваат својот краен минимум, денес имаме влошени меѓуетнички односи, иако тоа беше четврт приоритет на Владата на Груевски. Приоритет број 3: борба против криминалот и корупцијата. Соња Гелова ќе ни каже зошто ја натеравте да го поднесе амандманот откако Државниот завод констатира криминал и корупција во секое Министерство или во секој државен орган. 

Приорирет број 2: интеграција на Република Македонија во НАТО и Европската унија. Денес Република Македонија е најдалеку и од НАТО и од Европската унија во сите овие 20 години. 

И конечно, најголемата лага, приоритет број 1: економски развој, повисока стапка на вработеност. Лага до лага. 

Почитувани колеги, имам точно една минута да ги соопштам конечно крајните резултати од владеењето на погубната политика на Никола Груевски по четири години, точно еден заокружен циклус и мандат. 

Се сеќавате кога во Иран се случи исламската револуција. Тогаш чесно ајатолахот Хоменини рече вака: мој врвен приоритет е да го вратам Иран 200 години назад. Никола Груевски за разлика од Хомеини, а тој е нашиот македонски Хомеини, ветуваше 100 чекори напред, сега конечно по 4 години владеење, знаеме дека Никола Груевски резултираше во 101 чекор назад за Република Македонија. Прво, нешто што можеме да направиме добро за нашата земја, која буквално нема друг пат освен приоритетот кој е буквално запишан во програмата на секој политички субјект, а тоа е евро и НАТО интеграција. Прво што треба да сториме, тоа е да се заблагодариме на неработењето на Васко Наумовски и да му посакаме успешна академска кариера и за вас, а најмногу за граѓаните на Република Македонија тоа ќе биде верувајте многу повеќе. 

Светлана Јакимовска: Благодарам.

За реплика е пријавена госпоѓа Дулиќ Благородна, повелете. 

Благородна Дулиќ: Благодарам потпретседателке. 

Беше спомнато дека жените го бранат Васко Наумовски, па јас сеуште се чувствувам како жена па реков дај да кажам и јас некој збор, можеби ќе го одбраниме човекот иако не знам од што го браниме. Затоа што во однос на него јас не слушнав ни дискусија ни напади, ништо и вусшност овде се правиме на англичани, како да не знаеме што се случува во Европа, во светот кај нас и ние сме се запнале Наумовски, па Наумовски е виновен, што не сме во Европа. Колеги, каде живееме? Денес да кажеме дека прифаќаме она што го диктира Грција, не заклучок донеле, веднаш ќе го избришат или веднаш ќе речат повелете. Што збориме сега ние денес, за што зборуваме? 92% од граѓаните на Република Македонија сакаат, тука сакаат, меѓутоа, не по секоја цена внатре во Европа, тоа е испуштате. Зошто така? Зошто не се искажувате до крај? Сега се поставува прашањето на што сме. Дајте колеги, и толку дебати организиравте преку А2, преку Секуловска, Чомовски, СОРОС, да го смените мислењето на народот, признајте секакво име, дајте само да влеземе во Европа. Овие пораки што ги добиваме сега, не мислите на тоа што ќе изгубите, заради тоа што навистина е загуба, мислите на она што ќе го добиете како награда. Сега, ако речат дајте извршете самоубиство па ќе одите во рајот, тоа ќе ви биде голема награда! Благодариме на тоа ќе речеме, сепак сакаме овој тежок живот да го живееме во денешнинава. 

Колеги, ако бидете искрени, а очекувам на крајот навистина да бидете искрени и да проговориме за она што навистина се случува. Кажете вие под кое име сакате да ја предадете Македонија за влез во НАТО (реакции). Кажете под кое име, бидете отворени еднаш и не не мачите цел ден со дисквалификации на се живо и диво што го има овде и во Владата. (Реакција со зборовите: „кажете го вие кое“) Република Македонија. И сега? Ама не не сакаат под тоа име. И тогаш? 

Светлана Јакимовска: Благодарам.

Контра реплика за Весна Бендевска, повелете. 

Весна Бендевска:  Колешке Дулиќ, Васко Наумовски треба да си замине бидејќи заради неодговорната политика и неодработувањето на платата, Република Македонија изгуби 500 милиони евра од фондовите за вработување и социјална заштита. Излезете госпоѓо Дулиќ на стечајците, на невработените, на корисниците на социјална заштита кажете им, ако не спиеше Васко Наумовски ќе можевме да им распределиме 500 милиони евра од земјоделието во еден програмски циклус изгубивме заради ваква политика, заради ваков вицепремиер за евроинтеграции 400 милиони евра. Затоа треба да замине. Сега вие можете да кажувате шарени прикаски и лаги, ама соочете се со неработењето на Васко Наумовски и неговиот ментор Никола Груевски. Губиме пари, губиме иднина, еден куп  луѓе ни се гладни. Република Македонија е земја со највисока стапка на сиромаштија. Не ви е срам така да зборувате од оваа говорница? Станете да кажете, вие ја избравте и поддржавте оваа Влада, колку луѓе се гладни денес, тоа треба да одговорите. 

Светлана Јакимовска: Благодарам.

Госпоѓа Стефановска Анета, има контра реплика, повелете. 

Анета Стефановска:  Благодарам потпретседателке. 

Јас сум крајно разочарана од мојата сограѓанка, бидејќи ниту нешто разбрав, ниту се држеше до она што значи поднесување на инерпелација од страна на ЛДП. Еве, ќе се обидам нешто да ја цитирам: неговиот учинок, на Васко Наумовски, е нула%, овој човек ништо не сработи, треба да го прогласиме технолошки вишок, што требаше да работи - требаше на законодавството. Конкетно ништо не слушнав која е таа грешка на Васко Наумовски, кој е тој пропуст што го направи тој и што конкретно предложивте да го сработи, што дадовте вие до сега за Република Македонија и зошто вие кога бевте пред 4 години до сега не направивте нешто, па ние да влезевме во Европската унија. 

И крајно, кажете му јасно на народот, сакаме да го промениме името, тоа ли сакате? Јас мислам точно знае народот дека вие ако дојдете сакате да го промените името, ама нема да дојдете и затоа нема да го промените името, тука е вашата мака. Значи, сакате предавство, така? Сакате да посегнете по нашиот идентитет, по Република Македонија? Тоа ли ви е целта? Таа цел јас мислам дека нема да ви дадат граѓаните да ја постигнете. Не знам која е друга грешката на Васко Наумовски, бидејќи човекот образложи што се сработи. Кажавме кои се нашите успеси, кон кој пат одиме и вие добро знаете дека ниеден фактор од Република Македонија не е виновен за оваа работа, дека виновно е тоа што ние не сакаме да го смениме името и нема да го смениме името. 

Што се однесува до Груевски, ако вие го сонувате Груевски, ако ви е ноќна мора, многу жалам, но тој нема црвено светло. Веројатно или сонувате или мечтаете да добие Бранко Црвенковски зелено светло? Нема да го добие, бидејќи е многу валкан, за да го направи тоа, истокако вие. 

Долговреме, години, беше СДСМ на власт и добро паметат граѓаните што направија. Што има врска Васко Наумовски со стечајците, што има врска со сиромаштијата? Каква е таа врска почитувана колешке. Без врска ви беше говорот, навистина ме предизвикавте да треба да ви аплицирам, се извинувам реплицирам. (реакции) добро, нека ви е смешно, воопшто не е важно, преморени сме, сега е 22,15 часот, тоа не е битно. Меѓутоа битно е она што зборуваше, глупостите што ги зборуваше госпоѓата Весна Бендевска денес без ниедна логика, без ниеден аргумен, без ниеден факт и многу ми е мило особено за Битолчаните ако го слушаат денешниот говор. Благодарам. 

Трајко Вељаноски: Благодарам. 

Госпоѓа Бендевска Весна има контра реплика, повелете. 

Весна Бендевска:  Апликацијата ви беше супер, колешке Гулабова. Вие сте оптеретени со името, бидејќи вие го променивте вашето лично презиме, ама тука сте, вашиот идентитет е ист. Ама кога веќе сте толку оптеретени, јас пак како ваша сограѓанка сакам како што вие секогаш ни препорачувате со наајдобра намера да ви кажам, името веќе еднаш се согласи да го даде вашиот лидер, вашиот премиер Никола Груевски меѓу 1 и 3 април 2008 година кога се согласи и замина со 5 авиони во Букурешт, прифаќајќи ја тогашната понуда Република Македонија Скопје. Сега не знаеме до каде му паднала на господинот Груевски буквално шансата и на која промена ќе се согласи. Меѓутоа, клучот и за отворање и за затворање на европската иднина е во едни раце, рацете на човекот Никола Груевски, така што колешке Гулабовска тоа е тоа. 

Трајко Вељаноски: Благодарам. 

Господинот Шутаров Васко има реплика, повелете. 

Васко Шутаров:  Почитуван претседател, не знам  од каде да почнам и каде да завршам. Со ова сериозно нурнување на нивото на дебатата во Собранието, човек кога веќе ќе отвори уста треба да направи проценка дали неговите зборови ќе бидат повредни од неговото молчење. Колешката Бендевска веројатно знае дека постојат приказни за мали деца и приказни за мали нации. За жал, многу често постои знак еднаквост на приказната за мали деца и мали нации, а таа ги има научено добро и двете. Не е срамота да се научи туѓа песна, но срамота е почитувана колешке Бендевска да се заборави својата песна. Љубовта кон својата земја е една од највисоките, најубавите љубови и таа љубов обично не завршува на рабовите на границите на таа земја. 

Јас сум воспитан во духот на една традиција и сум бил од една партија која уште од своите корени, од своето основање за своја основна цел го имала европскиот простор, европските вредности, европската програма и ниеден момент не скршнала од тој пат. Вие можете да кажувате се и сешто за оваа земја, можете да ја мрзите оваа Влада и да велите дека е најцрна. И денес слушнавме во лепезата за оваа Влада епитети, дека е Чавезова, дека е Кастро во кратки панталони, дека е не знам што и налепивте и една иранска традиција, почитувана колешке Бендевска. И најмалку да ја сакате оваа земја не заслужува да ја споредувате со најцирните истории на одредени земји. Јас знам денес кој ликува, ликува Ивица Боцевски. Врз основа на неговите колумни вие денес мандрате цел божји ден. Знаете Ивица Боцевски како го нарекува вашиот штаб на Бихачка? Тора-Бора. А Тора Бора е седиштето каде што се крие Бин Ладен. Ако така продолжиме со ова ниво на дисквалификации меѓу нас, а и ние и вие сум убеден дека делиме исти европски вредности, тогаш нема зошто да се чудиме зошто нашите европски пријатели знаат да кажат па навистина го допревте дното. Сметам дека собранискиот ден навистина е блиску до тоа ниво. 

Трајко Вељаноски: Госпоѓа Бендевска Весна има контра реплика, повелете. 

Весна Бендевска:  Колега Шутаров, бидејќи јас навистина многу ја сакам мојата земја Македонија, буквално, не чувствувајќи потреба да споделувам со вас кој денес ќе го аминувате збогувањето на Република Македонија од нејзиниот единствен можен пат, а тоа е патот кон Европската унија, бидејќи требаше да бидете многу чесни и прво во рамките на вашата партија кога гледате дека вашиот лидер и водач кој слепо го гледате како војниците ослепени од Василиј втори на Самоил, буквално го следите на патот кој значи скршнување на Република Македонија од патот кон Европа, требаше прво во вашата партија да го кренете овој глас и вака да ги споделувате вашите интимни чувства. 

Јас ја сакам Република Македонија и нема да дозволам, буквално, ќе искористам се што можам, луѓе како Наумовски и Груевски не ја заслужуваат во раце да ја држат иднината на Република Македонија. Дека ја сакаме сме докажале многу пати. 

СДСМ нема да е прв пат да ја спасува иднината на Република Македонија. Се надевам дека ова ќе биде послендиот пат да ја спасуваме од канџите на ВМРО ДПМНЕ. 

А, знаете ли што зборуваше вашиот бивш лидер Љубчо Георгиевски за вашиот сегашен Никола Груевски? Дека е. . .  

Трајко Вељаноски: Благодарам. 

Ве молам исклучете ја.

Госпоѓа Бонева Силвана има реплика, повелете. 

Силвана Бонева:  Благодарам претседателе. 

Почитувана колешке Бендевска, изгледа не можете да се отргнете од вашата матрица, па тоа што се случува во вашата партија веднаш го припишувате на ВМРО ДПМНЕ. Ве уверувам дека Мартин Протуѓер не ги пишува говорите на пратениците на ВМРО ДПМНЕ, дека секој од овие пратеници кои ја претставуваат партијата има свој ум и онака како што смета така ги брани интересите и на граѓаните и на партијата. 

Второ прашање, рековте дека ќе имаме лош извештај, кажавте дека ја сакате Македонија, значи заедно ја сакаме Република Македонија. 
Ќе имаме лош извештај. Кажавте дека ја сакате Македонија  значи заедно ја сакаме Република Македонија. Ако ја сакаме заедно Република Македонија дај да не говориме пред време дека Република Македонија ќе има лош извештај, туку заеднички да направиме се Република Македонија да има што подобар извештај или одличен извештај за оваа земја. Затоа што сите граѓани што ја сакаат оваа земја го посакуваат тоа, не прогнозираат однапред дека земјата ќе има лош извештај. И за фијаското за кое викате дека сме го доживеале односно и други квалификации кои што кажавте, само да ви кажам што има кажано вечерва, значи на министерскиот совет на министрите за надворешни работи госпоѓа Кетрин Ешт, дека во однос на ПЈРМ во текот се важни преговори, им посакуваме се најдобро и се надеваме дека решението може да се постигне брзо и тоа решение ќе ни овозможи да одиме напред. Значи, единствениот  услов кој што Република Македонија треба да го исполни е завршување на преговорите за името. Мислам дека разбирате која е пораката која што е испратена до Република Македонија. Немојте да зборувате дека Република Македонија доби фијаско или дека Република Македонија е надвор ја нема веќе во ЕУ-агендата. Заеднички да направиме да ја има Република Македонија во агендата. Ако ја сакаме заеднички оваа земја, а не самите да прогнозираме другите за нас зборуваат добро ни остават отворен простор и велат се радуваме дека набрзо ќе најдете решение, а вие песимистички велите не готова е Македонија, надвор е од европската агенда и ќе имаме негативен извештај. 

Ве молам, иако сте во опозиција. Заеднички треба да работиме за доброто на земјата. Мерете го секој збор.

Трајко Вељаноски: Благодарам. 

Госпоѓа Бендевска Весна има контра реплика, повелете.

Весна Бендевска: Е, Бонева, Бонева, каде беше Бонева кога го криеше писмото од Филе и тоа ќе биде, па Груевски кажа дека писмото го сокри лично Силвана Бонева. Е, тогаш требаше Бонева да знае дека тоа ќе биде едно од лошо маркираните работи кои ќе резултира во лош извештај. А сега не ве разбрав убаво.

Госпоѓата евроминистерка за надворешни работи ви вели, ви посакува побрзи преговори и добро решение, значи има решение, ВМРО-ДПМНЕ го даде името? Излезете кажете, се колневте во референдуми, говоревте за транспарентност, за кое решение, сега јас сум навистина вознемирена бидејќи некој ја крои судбината на мојата земја, судбината на моите деца и граѓаните што ги претставувам, а замислите никој за тоа не знае. Бонева повторно еднаш го крие писмото, еднаш го има решението, срам да ви е, срам да ви е што криете вакви работи од македонската јавност.

Трајко Вељаноски: Благодарам. 

Колеги ве молам да се слушнеме пред да му дадам збор на следниот говорник.

Со оглед дека времето до 24,00 истекува има уште 1 час и 45 минути би ве замолил да направиме една редукција на распоредот на пријавени пратеници за збор, ако не, ќе испадне кој до каде завршиме според редот се до 24,00. Доколку направиме нов распоред јас ќе го прифатам тој и би ве замолил координаторите на пратеничките групи ако можат да ми достават нов распоред.

Следен за збор е господинот Горан Сугаревски, повелете.

Горан Сугаревски: Благодарам претседателе, почитувани колеги пратеници,

Би сакал да ги искажам моите размислувања по повод интерпелацијата и она што денеска пратеничката група на СДСМ го подржи, а тоа е интерпелацијата поднесена од ЛДП, меѓутоа очигледно е дека на она што СДСМ денеска го наметнува реториката на пратеничката група или на парламентарното мнозинство на ВМРО-ДПМНЕ е сосема поинаква, а тоа е она што се се вели дека се во Република Македонија е супер, останува само да го решиме спорот со Република Грција и повторно онаа теза да се бара опозицијата кое е мислењето и на кој начин би се решил тој спор. Факт е дека со таа реторика се прави еден обид  за маргинализација на  она што значи уназадување на процесите на евроинтегративните процеси на Република Македонија во изминатите неколку месеци. Уназадувањето на Република Македонија конкретно во исполнување на политичките критериуми, маргинализација и целосна партизација не само на Секретаријатот за европски прашања туку и на комплетно и на администрацијата, застој во усогласување на законодавството на Република Македонија со европското законодавство, нецелосно спроведување на донесени закони со европско  знаменце, усвојување на скандалозен закон за антидискриминација итн, итн. Би сакал да искажам некои работи бидејќи овде беше потенцирано дека кандидатскиот статус на Република Македонија во 2005 годна бил поклон, а било одработена агендата за позитивен извештај 2009 година. Апсолутно не можам да се согласам затоа што ако нешто конкретно се случуваше и ако Република Македонија доби поклон тоа е во 2009 година кога добивме позитивен извештај бидејќи најмногу тој извештај се засноваше на политичкиот дијалог кој што тогаш се створи во голема мера и по заслуга на опозицијата. Факт е дека после добивањето на тој позитивен извештај политичкиот дијалог запре во Република Македонија или замре затоа што во извештајот во 2009 година беше посочено дека треба да се пристапи во еден дел кон подобрување на Деловникот за работа на Собранието и тоа во делот на правата на опозицијата, меѓутоа, за жал, морам да констатирам една работа, а тоа е дека 7 месеци, некаде од крајот на декември немаме одржано мандатно имунитетна комисија, се со цел, да видиме до каде сме дошле со промената на Деловникот. За жал, денеска имавме некој консултативен состанок, на кој што очигледно е дека од страна на парламентарното мнозинство се нема намера да дојде до одредена корекција, која што согласно Венецијанската комисија беше дадено како забелешка за работењето, односно за Деловникот на Собранието. 

Мислам дека на овој начин, секогаш опозицијата е користена...

Трајко Вељаноски:  Колеги ве молам да го сослушаме, да бидеме коректни. Повелете колега.

Горан Сугаревски: Значи, во секој случај би морал да го искажам и тоа дека ние сакале или не слушнавме серија дискусии од типот дека дури пратеници на опозицијата во собраниски делегации, зборувале против сопствената земја, од типот на предавници и патриоти и она иста приказна, претпоставувам тоа ќе биде дел од одговорот на претседателот на ВМРО-ДПМНЕ на утрешниот роденден на партијата, кога, како што и претходно беше кажано, за татковината се работи, каде што нашата партија повторно претпоставувам, ќе биде онаа партија која што е наречена предавничка, или ВМРО-ДПМНЕ е патриотска, така да ќе мора уште еднаш да го истрпиме тоа сценарио. 

Мислам дека сериозните забелешки, кои што ги има во наодите на интерпелацијата кои што се подесени и кои што ние како пратеници на СДСМ ги подржавме, беше добро вицепремиерот, или министерот задолжен за европски прашања, ќе одговори на неколку клучни прашања, а тоа е што станува со страшната партизација на државата, или вработување на 30 илјади партиски војници. Конкретно во тој дел на назадување на тие процеси, конкретно да зборуваме кои се забелешките кои Европска комисија ни ги дава во делот на судството, дали станува збор за максимално испартизирано судство и во третиот дел и сегмент кој што мислам најмногу ја осликува демократијата, а тоа е во делот на притисокот кој што го врши власта врз медиумите во Македонија.  Ние можеби од одговорите на пратениците на ВМРО-ДПМНЕ, кои што во интерес на одбрана на вицепремиерот се обидоа да се искажат, мислам дека во голема мера е маргинален обид, се со цел да се одбрани една интерпелација. Ние исходот на таа интерпелација го знаеме, затоа што мнозинството формално околу 24 часот ќе ја одигра својата улога, меѓутоа, суштинско е што вицепремиерот воопшто не се обиде на сите оние сериозни обвинувања што ги имаше опозицијата, барем со вклучување во дискусија, во дебата да каже дека во изминатата една година, од кога е вицепремиер се изработени не знам колку проекти, бидејќи во одговорот на интерпелацијата дава така дека можеби тој го има обработено тој процес, иако тој беше некаде како што се сеќавам во јули месец поставен. Мислам тогаш имаше многу посериозен политички дијалог во Собранието и мислам дека клучната улога за добивањето на тој позитивен извештај, политичкиот дијалог што го имаше во Собранието на Република Македонија меѓу власта и опозицијата. Ние тоа го признале или не го признале, факт е дека при носењето на оние четири или пет закони што требаше да бидат донесени, свое сериозно учество даде опозицијата, меѓутоа за жал, кога требаше опозицијата тогаш беше искористена, за само неколку месеци после тоа да имаме ситуација, нормално она што требаше власта да го испорача, тоа и не го направи. 

Меѓутоа, како и да е, факт е дека признале ние или не, имаме страшно назадување во тој дел. Морам да кажам не само во тие политички критериуми, туку и во другите, целосно забавување и сега повторно од страна на власта се прави обид како првично да каже дека во Република Македонија тече мед и млеко, а се што не кочи е само проблемот со спорот околу името со Република Грција. Меѓутоа, како и да е, мислам дека оваа интерпелација, бидејќи како што кажав исходот е познат за неа, е сериозна препорака бидејќи истата опозиција во 2008 година, во исто овој временски период укажуваше дека Македонија во 2008 година ја очекува еден негативен извештај, кој што за жал, подоцна беше испорачан. Сега истото тоа се случува, меѓутоа, толку опозицијата го прави конструктивно, како еден вид коректор на власта со кој што укажува дека во наредните неколку месеци мора одредени состојби да бидат променети со цел, да не ни се случи истото кое што ни се случи во 2008 година. Така да она што ние во 2009 година како препорака го добивме, се со цел да остане и такво, очигледно е дека одреени состојби во сферите мораат да се подобрат. Инаку, за жал, не очекува лош извештај, негативен извештај кој што Република Македонија ке ја врати не знам колку години назад. Затоа, мислам дека во овој дел без да навлегувам во сите други наоди да не се повторувам кои што беа и околу Законот за антидискриминација и околу Законот за води и околу многу други работи, пред се, околу делот на партизација на државната администрација, ќе мора власта да се опамети, бидејќи очигледно е дека колку вие тоа сакале или не да го признаете, факт е дека во октомври ќе дојде нов негативен извештај. Благодарам. 

Трајко Вељаноски: Благодарам. 

Има реплика госпоѓа Петрушевска Дарка, повелете.

Дарка Петрушевска: Благодарам претседателе.

Би сакала да реплицирам на колегата во делот за неисполнување на политичките критериуми за што еве во својата дискусија  беше нагласено. 

Почитуван колега, за исполнување на политички критериуми како и за меѓуетнички односи задолжени се сите политичи актери во Република Македонија. Изгледа дека вие сега со оваа интерпелација сакате целата вина да ја свалите на господинот Васко Наумовски. Меѓутоа, од вашето излегување од координативните средби, не е виновен сигурно вицепремиерот Наумовски. 

Со излегување на овие средби од опозицијата, директно се создаде застој во политичкиот дијалог. И после искрениот повик на претседателот на Собранието да се вратите на истите, вие тоа не го направивте. Значи, се обидувате да создадете лажна слика не толку за пред јавноста, бидејќи граѓаните се свесни за ваквата опозициска саботажа на сопствената земја, туку создавате лажна слика пред очите на Европската унија. Ве молам околу политичкиот дијалог, сите сме актери и вклучете се во тој политички дијалог, нека биде онака како што треба. Благодарам. 

Трајко Вељаноски: Благодарам. 

Господинот Сугаревски Горан има контра реплика, повелете.

Горан Сугаревски: Благодарам претседателе.

Значи колешке воопшто не е лажна слика она што го дискутирав во делот на смиот извештај во 2009 година. Е посочено дека треба да се пристапи кон подобрување на Деловникот на Собранието и тоа во делот на правата на опозицијата. Така да, воопшто не е лажна слика. Тука е и претседателот на Мандатно имунитетната комисија, кој што може да каже од кога во Собранието не се одржала таа комисија. Деловникот е закочен. Донесувањето на Законот за Собрание беше услов, по неговото донесување да биде отворен деловникот и да настанат одредени промени  во делот на правата на опозцијата. За каква лажна слика зборувате во Европската комисија, или пред јавноста. Зборуваме за правата на опозицијата во делот на Собранието на Република Македонија, а не лажна слика дека сме излегле. Значи, имало одредени причини, заради кои пратеничката група или координаторот на пратеничката група на СДСМ ја напуштил таа координација. 8 месеци од носењето на Законот за Собрание, не е донесен. Нема настанато никаква промена во Деловникот. Не може само паушално да даваме коментари од типот сте граделе лажна слика. 

Трајко Вељаноски: Благодарам. 

Има збор госпоѓа Соња Гелова Стојановска, повелете.

Соња Гелова Стојановска: Почитуван претседателе, почитуван вицепремиере, почитувани пратеници,

Следејќи ги позитивните напори на Владата на Република Македонија во процесот на евроинтеграциите и анализирајќи ги постигнатите резултати, споредбено со периодот пред 2006 година, ме натера да се запрашам за целта на ваквиот чин интерпелација од страна на опозицијата.  Најпрво да ги говориме фактите за резултатите кои ги постигна оваа Влада, со воспоставување на европски систем преку воведување на правната регулатива и промовирање на принципите на функционирање на институциите, налик на земјите членки преку континуирано вложување во општеството за достигнување на еврепските стандарди и вредности. 

Визната либерализација во 2009 година, што е признавање на заложбите на Владата за исполнување на сите критериуми за сигурност на документацијата и преземени активности за спречување на нелегална миграција, во тек се со заедничката политичка декларација на Европскиот парламент и Советот од 30 ноември 2009 година се вели, цитирам: „Европскиот парламент и Советот дава признание дека Република Македонија ги исполни сите услвои за визна либерализација. Со ова се овозможува усвојување на измените на регулативата 539 од 2001 година, со цел да се овозможи започнување на безвизниот режим на 19 декември 2009 година“. 

Оваа реченица дами и господа пратеници, сумира серија на активности преземени од Владата и одава признание на напорите на Владата, особено во следново: Почитување на договорот за реадмисија, договорот за визна соработка, исполнување на барањата за сигурност на документите во смисла на патни исправи, пасоши и лични карти, со биометриски податоци, имплементација на одредбите за движењето на луѓето, организирање на границите во согласност со стратегијата на интегрираното гранично управување, имплементација на законски одредби за азил, во согласност со меѓународните конвенции и европските закони и стандарди. Воспоставување на структури за следење на миграцијата  и превенција и борба против организиран криминал, тероризам и корупција. Сите обврски што требаше да ги исполни Македонија за слободен влез на патници од Македонија во земјите од шенген зоната ги исполни и им овозможи на македонските граѓани слободно да се движат и да патуваат, што е основна придобивка на едно општество. 

Следниот голем успех кој ги одбележа евроинтеграциските процеси е добивањето на препорака за отворање на преговорите за членство во Европската унија од страна на Европска комисија. Тука добрите и објективни познавачи на евроинтеграциите процеси и експерти би заклучиле дека чинот говори за делата и напорите кои се доследно реализирани да се постигне ова право. Но, бидејќи сме тука поради истакнатиот сомеж за посветеноста на Владата на Европската унија, од страна на опозицијата ќе се обидам да ви го објаснам значењето на препораката. 

Имено, Европска комисија препорачува отпочнување на преговорите за пристапување врз основа на тоа дека земјата во доволна мера ги има исполнето политичките критериуми и бележи особен напредок за достигнување на економските критериуми во сите области. 

Во т.н. Копенхашки критериуми и достигнувања на Владата е дискутиран прогресот на Република Македонија цитирам: „Пристапувањето ќе насатапи кога земјата пристапничка е способна да ги предвиди сите обврски кои произлегуваат од членството преку достигнување на економските и политичките критериуми кои се бараат, а тие се: стабилност на институциите, кои гарантираат демократија, законите, човековите права и почит и заштита на малцинствата. Постоење на функционална пазарна економија и капацитет за справување со притисокот од конкуренцијата и пазарните сили во рамките на Унијата. Способност да ги преземе обврските за членство, вклучително посветеност на целите на  политичката, економската и монетарната унија.
Значи, напорите на Владата за евро интеграцијата не застанаа со добивање на препораката за преговори за членство во унијата, туку продолжија со утврдена динамика во стратешките документи на вице премиерот Наумовски и Секретаријатот за европски прашања кој редовно ги презентира во Собранието во рамките на Националниот совет за евро интеграции.

Во однос на политичките критериуми Европската комисија ги поздрави напорите за постапување по препораките на ОБСЕ и ОДИХР и ја охрабри Владата да ги финализира и усвои измените на Изборниот законик и да го ажурира избирачкиот список.

Во однос на политичкиот дијалог Комисијата го поздрави минатогодишното усвојување на Законот за Собрание како придонес кон стабилно функционирање на Собранието. Во континуитет препорачува усвојување на измените на Деловникот на Собранието во контекст на препораките на Венецијанската комисија, кои веќе се предмет на усогласување во рамките на Комисијата за мандатно имунитетни прашања и се очекува истите да се најдат во собраниска процедура.

Во однос на критериумот за стабилност на институциите кои гарантираат демократија, законите и човековите права Европската комисија го поздрави напредокот на реформите во полицијата. Особено усвојувањето на Законот за внатрешни работи и подзаконските акти кои се основа за воспоставување  на стабилен систем на управување со човечки ресурси во полицијата особено во делот на политиката на кариерата во полициската служба.

Што се однесува до политиката на антикорупција, Европската комисија го истакна усвојувањето на новиот Кривичен законик заедно со одредбите за нелегално збогатување и ја поддржа зајакнатата соработка помеѓу органите за спроведување на Законот да се обезбеди евиденција на постигнати резултатите на соодветното спроведување.

Во делот на судските реформи, стратегијата за реформа на судството во целост е спроведена. Овој факт е потврден од ИПА проектот за оценување на реализација на стратегијата за реформа во правосудството. Со законот за судовите се предвидува нов профил на судии согласно најдобри европски практики, како и процедурите за унапредување на судиите во рамките на судската служба.

Европската комисија го констатира напредокот на полето на реформите во јавната администрација особено со усвојувањето на измените на Законот за државните службеници и Законот за јавни службеници.

Во делот на заштита на човековите права, донесувањето на Законот за антидискриминација, кој што е комплементарен со Законот за работни односи, Законот за волонтерство, Законот за заштита на пациентите и Законот за социјалната заштите согласно директивите на Европската унија.

Во однос на економските критериуми особен фокус на влијанието на глобалната криза Европската комисија повика на постојано следење на економските случувања и ја нагласи важноста од спроведување на мудрата фискална политика и напорите на Владата за спроведување на реформи кои ќе обезбедат зајакнување на деловната клима.

Создавањето на деловната клима, политиката за привлекување на странски инвестиции, бројни буџетски програми за поддршка на домашните инвестиции за развој на мали и средни претпријатија, самовработувања како и зголемена поддршка на земјоделието и руралниот развој придонесуваат кон зголемување на ефикасноста на економијата и подобрување на конкурентската способност на домашното производство да се соочи со пазарните односи и конкуренцијата на европскиот заеднички пазар.

Преструктуирањето на економијата е подржано и со образовната политика на оваа Влада за создавање на високо стручен кадар, потенцијал кој е способен да вложува во развој на домашната економија.

Република Македонија 99% од Европската унија регулативите ги има транспортирано во националното законодавство. Со ова сме сведоци дека оваа Влада работи на создавање на систем на вредности во нашето општество за почитување на различностите кои ја прават нашата држава посебна.

Дами и господа пратеници,

За краток период се изградија институции и системи во Македонија налик на земјите членки на Европската унија. Успешно завршената работа се докажа со пренос на правото за управување со претпристапните фондови на Европската унија за 3 од 5 компоненти.

Реализацијата на ИПА помошта е исклучително значаен приоритет на Владата на Република Македонија, кој се разгледува на секоја седница на Владата со продуцирани, конкретни задолженија и следење на нивно продолжување.

Се зајакна мисијата на Република Македонија во Брисел со експертни кадри од разни области, при што се овозможи присутност на македонски претставници во работата на телата на Европската комисија.

Со сите овие позитивни збиднувања и напорите и интензитетот на работата на вице премиерот, не за да го заштитам како личност, туку да заштитам процес кој раѓа резултат ја истакнува целосната поддршка на работата на вице премиерот.

Господинот Наумовски како член на Владата на Република Македонија ги поздравувам неговите напори да ги спроведе сите предуслови за членство во Европската унија со што Европската унија и агендата станува реалност и интегриран дел од нашетои општество. Токму заради сите овие аргументи и факти нема да ја поддржам интерпелацијата на опозицијата. Благодарам.

Трајко Вељаноски: Благодарам и јас.

Има збор госпоѓица Маринела Тушева, повелете.

Маринела Тушева: Благодарам почитуван претседателе.

Почитуван потпретседател на Владата, господин Васко Наумовски, почитувани пратеници.

За жал сведоци сме на уште еден дебакл во евроспките интеграции. Уште еднаш Македонија ќе остане без датум за почеток на преговорите, што дефинитивно значи уште едно назадување на европските интеграции, сериозно доцнење, Хрватска веројатно многу е пред нас, меѓутоа што е уште потрагично доцниме за целиот регион. Само ова е доволна причина потпретседателот на Владата задолжен за европски интеграции да си оди од функцијата.

Имено, доколку Васко Наумовски барем малку држеше до своето достоинство и до интересите на Република Македонија самиот ќе поднесеше оставка после катастрофата која што тој заедно со неговата партија ВМРО-ДПМНЕ и премиерот Никола Груевски ги доведоа македонските интеграции во Европската унија наместо денес воопшто и да разговараме за оваа тема.

Меѓутоа, срамниот одговор кој што го добивме од Васко Наумовски кажува дека тој воопшто нема ниту чувство на одговорност, ниту срам за да ја признае таа состојба,  катастрофална состојба во која што тој лично и  неговата партија ВМРО-ДПМНЕ ги  донесоа сферата на евроинтеграциите во Република Македонија.  Меѓутоа дебаклот со недобивањето на  датум за  преговори е најверојатно најголемиот  аргумент, меѓутоа воопшто не е единствен аргумент, не е единствен во оваа дебата.

Васко Наумовски дефинитивно ќе биде запаметен како човекот кој што апсолутно максимално придонесе за целосно рушење на интегритетот и имиџот на Секретаријатот за европски прашања, процес започнат со доаѓањето на ВМРО-ДПМНЕ на власт заедно со Никола Груевски, кој што својата кулминација ја доживува токму во изминатава една година.

Причините за да се заминете од вашата функција се многубројни.

Не само што Република Македонија во изминатите 4 години, вклучително и последната назадува во европските интеграции, туку и начинот на кој што Васко Наумовски раководи со Секретаријатот за европски прашања многу зборува за тоа и е потврда дека тој лично и Владата воопшто немаат ниту волја ниту капацитет, немаат ниту стратегија, ниту знаење да го подготват Секретаријатот за преговорите. 

Сеуште нема формирано главен преговарачки тим. Преговарачките тимови по поглавја воопшто не постојат. Наместо Секретаријатот да се доекипира и кадровски да се дооформи, дури и лицата кои што во најголема мера го понесоа теретот на сопствени плеќи за аплицирање и работење на прашалникот го напуштаат Секретаријатот.

Нема дефинирано преговарачки позиции, не се предвидени буџетски средства за поддршка на преговорите. Никој ниту има стратегија, ниту ги координира екипите кои што работеа на одговарање на прашалникот.

Станува збор за процес во кој што беа вклучени повеќе од 2000 луѓе. Владата воопшто не е подготвена ниту во првиот чекор на преговорите. Тоа е скрининг на националното законодавство, а мисијата на Република Македонија во Европската унија во Брисел сеуште брои десетина луѓе од кои само 10 луѓе имаат директни работни обврски за поглавјата или пак за ИПА.

За споредба, Хрватска како земја која што веќе преговара е екипирана со над 50 експерти од различни области. Сите овие работи зборуваат за две можни варијанти. Или Васко Наумовски е комплетно неспособен политичар, нема менаџерски нема лидерски способности, ниту пак стратегија да ја подготви Македонија за преговорите со Европската унија.

Или пак втората варијанта, слепо и послушно ја одработува агендата на Никола Груевски за комплетно кочење на евро интеграцискиот процес и се разбира нивно ставање на последно место.

Без разлика дали е точно првото или второто, тоа е доволен аргумент тој да биде разрешен од функција.

Уште еден аргумент зошто треба да биде разрешен од функцијата потпретседател на Владата задолжен за европски интеграции е скандалот со забраната за комуникации со канцелатијата на Европската унија во Македонија и евро амбасадорот Ерван Фуере.

Овој срамен потег следуваше по уште еден скандал по кој лицето задолжено за односи со јавност во Секретаријатот за европски прашања македонски новинарки нарече предавнички кои ја шпионираат Македонската влада, одработуваат туѓи интереси. Значи, Секретаријатот наместо да си ја врши својата работа се претвори во инквизиторски орган со што уште повеќе ги загрозуваше евро интеграциите на земјата.

Овој скандал со забраната на комуникацијата со Канцеларијата на Европската унија е преседан кој што не е забележан ниту во најтоталитарните земји, кое што само укаѓува на тоа кој, која личност и со каков капацитет личноста која што раковоти со евроинтеграцискиот процес на земјата.

Наместо Секретаријатот да биде движечка сила во Владата и иницијатор во процесот на интегрирање токму тој беше центарот на најголемите и насрамните скандали.

Уште еден скандал.  Добивањето на местото доцент на Правниот факултет Јустинијан Први и судирот на интереси, како член на второстепена комисија при Владата и вице премиер за евро интеграции уште еднаш се само потврда за дното кое што Наумовски го допред во изминатиот период.

Доколку Васко Наумовски толку многу сакаше да се занимава со академска работа, она што мораше и можеше да го направи е да си поднесе оставка од сите овие функции и комплетно да се посвети на местото наставник на Правниот факултет.

На крајот Република Македонија повторно доби бројни забелешки во процесот на напредување во евро атланските интеграции. И евро амбасадорот Фуере и сите угледни преставници на Европската унија ни упатија сериозни забелешки за неефикасноста и високото ниво на корупција во јавната администрација и судството, за упадот во независноста на судската власт, за огромниот број на тужби против новинарите, како и бројни забелешки за економската политика, која што уште еднаш е уште една потврда дека Секретаријатот нестручно, непрофесионално си ја вршел својата работа, во координарањето на други државни органи во исполнувањето на обврските за почеток на преговорите со Европската унија и на тој начин додавајќи дополнителни аргументи за недобивање на датум за почеток на преговори.

Има мал милион причини зошто Васко Наумовски треба да си замине од местото потпретседател за европски интеграции. Вие сте еден од најодговорните што сериозно им ја загрозувате иднината на младите генерации во земјата со самиот факт што го кочите нивното интегрирање со нивните врсници од Европската унија. Утре ќе треба да излезете пред тие млади луѓе, бидејќи сте веќе професор на Правниот факултет, доцент и ќе треба да ги учите на тоа како да бидат одговорни граѓани на Република Македонија. Токму тоа можеби ќе биде причината која што ќе ве убеди да задржите во вас барем малку морал и достоинство и да се повлечете од оваа функција, која што неуспешно ја обавувате. Благодарам.

Трајко Вељаноски: Благодарам и јас.

Следен за збор е господинот Миле Андонов, повелете.

Миле Андонов: Благодарам почитуван претседателе.

Почитуван министер Наумовски, почитувани колеги пратеници.

На крајот од денот кога веќе сме изморени и не знаеме како да се убедиме, дали да се поддржи интерпелацијата на почитуваниот вице премиер Васко Наумовски, кој веќе скоро една година ја имаше можноста да ја контролира и спроведува политиката која што треба земјава да ја внесе во Европската унија, како стратегиски приоритет на Македонија.

Наместо тоа заменик претседателе на Владата вие не направивте ништо. Целосно ја исклучивте европската агенда од политичкиот и институционалниот живот во државата и ја маргинализиравте улогата на Секретаријатот за европски прашања.

Господине Наумовски, ја видовме вашата позиција на сивито како си обезбедувате работно место, ама не ја видовме вашата способност за искористување на европските фондови и европските пари, посебно грантовите и од ИПА програмата.

Значи, Владата на Република Македонија во изминатите три години, од 2007 до 2010 година од можните на располагања 302 милиони евра, европски пари што се доделени од ИПА програмата не ги искористи онака како што требаше. Меѓутоа, не можеме да кажеме дека тоа е по ваша заслуга затоа што вие во последната година стапивте на местото вице премиер.

Меѓутоа, за 2009 година и еве скоро половина година од 2010 година од можните 50 милиони евра грантови кои ги понудија државите од Европската унија спрема Република Македонија вие заедно со Владата и останатите министри, посебно Секретаријатот за европски прашања искористивте помалку од 1/4 или некаде околу 10 милиони евра. Зарем тоа не е доволен показател дека вашата ангажираност не е доволна, додека другите земји од соседството, од опкружувањето од Западниот Балкан или од Југоисточна Европа грабаа од тие средства, грантови од земјите членки на Европската унија, вие заедно со Владата на Република Македонија, посебно во изминатие година или две грабавте од граѓаните и фирмите казни и глоби и ги прилагодувавте буквално со висините кои одговараат, а можеби се и поголеми од некои земји членки во Европската унија.

Овде само ќе ви ги споменам Законот за јавна чистота, Законот за градба, Законот за безбедност, Законот за даночната постапка, Законот за ДДВ и останатите од економската сфера. Овде вие со Владата на Република Македонија неколку кратно ги зголемивте казните и глобите и на тој начин ги доведовте и граѓаните и фирмите во неадекватна состојба.

Значи, на барање на информации за искористување на компонентата на ИПА изјавувавте дека не можете да дадете одговор, затоа што искористеноста на различните компоненти била различна. Еве уште една прилика сакам да запрашам и да ни дадете точна информација, компонента по компонента. Колку од одредена компонента се искористени средствата, па ние сами ќе утврдиме колку е искористеноста и кој процентот на искористеност на тие фондови.
Почитуван вицепремиер, значи со кочењето на интегративниот процес Владата свесно ги турка младите надвор од државата. Еве, најновите податоци покажуваат дека кај нас 55% невработени има навозраст  до 24 години. Дали министерот за надворешни работи или министерот за внатречни работи на чело со вашиот Секретаријат, вашиот оддел можат да н дадат податок колку млади луѓе заминале од Македонија во последните 6 месеци во потрага по  подобар живот со воведување на визната либерализација. Зарем тоа беше целта на визната либерализација своите чеда, своите млади сограѓани да ги испраќаме во туѓина. И сето ова се случува во време кога вие си обезбедувате работа за утре. Кои евроинтеграциски процеси ги спроведува министерот без ресор? Тоа е нешто што еве скоро цел ден сакаме да го утврдиме. По повод денот на претприемаштовото амбасадорот на Европска унија во Македонија господинот Фуере ја критикуваше Владата за реформите и во економијата. Тој рече дека Македонија има најниско ниво на директни странски инвестиции во регионот, дека имаме најголем број на невработени исто така во регионот, пред се млади луѓе и дека малите и средните претпријатија имаат сериозен проблем со нивната ликвидност. А кој ја продуцира таа ликвидност? Владата на Република Македонија. Утврдено е преку коморите и преку претприемачите дека 30 до 40% од неликвидноста во Република Македонија ја продуцира Владата преку неисполнувањето на обврските за плаќаање на добра, стоки и услуги спрема извршителите на тие набавки и спрема неповратот на данокот за додена вредност. На критиките на Фуере вие не одговоривте, иако тогаш новинарите сакаа да земат одговор токму од вас. Вие успешно преку задна врата го  одбегнавте одговорот. Дали министре, знаете дека на последниот состанок на Комитетот за стабилизација и асоцијација Европската комисија побара од Владата преку вас водење на зрела фискална политика. Дали знаете дека процесот на користење на народните пари преку буџетот е затворен и нетранспаретен. И што вие преку вашиот Секретаријат пласиравте за подобрување на законите за користење на тие средства? Скоро ништо за оваа една година. Но, затоа во Владата на Груевски имаме и вицепремиер и професор. Ама по кој предмет сте професор? И тоа не го знаеме. Васко Наумовски го изгуби кредибилитетот за вршење на својата фунција благодарение на неговата приватна агенда која е доста богата.

За крај би сакал да кажам дека вие како министер во Владата на Никола Груевски не можете да се соочите со тежината и сериознаста на функцијата која ви е доделена и за врвниот стратегиски приоритет на Република Македонија, а тоа се европските интеграции.

Господине Наумовски, вие ја имате најголемата одговорност за застојот на Република Македонија кон европскиот пат. Пасивноста   на Секретаријатот за европски прашања, личната ваша неодговорност и вашата ноншалантност, обврската да ги доставувате извештаите за тоа до каде е Македонија во исполнувањето на европските закони е доволна причина вие како министер без ресор да си одите од оваа функција. Благодарам.

Трајко Вељаноски: Благодарам.

Има збор господинот Илија Димовски, повелете.

Илија Димовски: Почитуван потпретстедател на Влада, почитувани колеги пратеници,

Денеска бевме сведоци на ...

Трајко Вељаноски: Колеги ве молам да се сослушаме.

Повелете господине Илија Димовски. 

Цветанка Иванова: Сега да се оди по список.

Трајко Вељаноски: Мислам дека сме коректни и треба да бидеме коректни и доследни за да можеме да ја исполниме задачата така што подносителите на интерпелацијата да зборуваат на крај. Кога сакате од в аша страна да се направи отстапка, промена на распоредот го прифаќаме. Кога друг пат треба да се побара од другата страна, тогаш сакате по редослед. Мислам дека треба да бидеме коректни. Јас кажав пред саат време дека треба да се направи нов распоред за да се одговори на задачата до 24,00.

Повелете господине Илија Димовски.

Илија Димовски: Благодарам претстедателе.

Во благодарам за укажувањата.

Почитувани колеги денеска бевме сведоци на интересна дебата која што за жал, на одредени моменти добиваше ниско ниво, добиваше ниво каде штп личните квалификации и класификации имаа доманатна улога, меѓутоа да се обидеме да го заборавиме тој дел од дебатата и да го разбереме само како моментална нервоза на дел од колегите пратеници. Затоа јас сум благодарен што поголемиот дел од пратениците заедно со пот претстедателот на Владата воопшто не  се впуштија во коментирање и во дебатирање на тоа ниско ниво.

Она што претставува посериозен дел од дебата, апсолутно јас би сакал да се заблагодарам на колегите од опозицијата кои што ја иницираа оваа дебата во насока што, еве иако господинот Васко Наумовски го ставивме на среде, па помалку, дури ни крив ни должен, отворивме една дебата денеска во која што ги соочивме концептите за европеизација на двете страни. Искрено ценам дека интерпелација на господинот Васко Наумовски не беше иницирана поради слабости во неговата работа поради тоа што господинот Васко Наумовски педантно и прецизно односно Секторот кој што го раководи ги има исполнето по правилник сите обврски кои што требало да ги спроведе Секторот. Значи, има динамика, колку закони, колку уредби, колку правилници, дијалог итн. значи, не навлегувам во таа суштина. Мој впечаток е дека интерпелацијата не е поведена поради Васко Наумовски, поради тоа што интерпелацијата што ја поднесовте е доволно симболично пополнета, да не речам празна во однос на тој дел од дебата, туку дебатата се насочуваше дали доволно брзо одиме кон Европска унија, или не. Јас за тој дел претстедател повторно ви благодарам што ја отворивме дебатата. Искрено ценам дека суштината на дебатата беше во врска со разликата помеѓу опозицијата и власта на кој начин и колку  и како треба да се придвижуваме кон Европска унија. Од една страна од опозицијата слушавме дека клучот на нашето приближување е во Васко Наумовски, во Груевски и во ВМРО ДПМНЕ, од друга страна од страна на владеачките пратеници постојано ви кажувавме дека ние ги правиме сите напори, вложуваме  огромни напори, вложуваме огромна енергија да ги исполниме реформите со цел што е можно побрзо Република Македонија да дојде до тој датум за преговори. За жал, ви посочуваме многу пати и до денеска и денеска дека имаме објективна ситуација во која што една од членките на Европската унија  практично става блокада на секое наше понатамошно приближување кон Европска унија и кон НАТО. И тоа не е лага, тоа не е измислица, тоа е факт за кој што зборувале и претходниот еврокомесар за проширување и сегашниот еврокомесар за проширување и претстедатели и премиери на многу европски држави. Не би сакал да ја отворам дебатата дали Васко Наумовски, или ВМРО ДПМНЕ, или Владата во која што и ДУИ е составен дел и помалите коалициони партнери се за Европската унија, или не. Тоа е несуштинска дебата, тоа е смешна дебата. Колку повеќе како опозиција ја отварате и ЛДП и СДСМ, толку кредибилитет и искреноста заради која што сте ја покренале  оваа дебата ви паѓа во вода. Не можете да го преземете монополот за европеизација на Македонија врз свои плеќи поради тоа што е направено во Македонија за европеизација не е само ваша заслуга. Има дел и владите во кои што вие сте биле составен дел, меѓутоа огромни чекори и огромни напори се направени и од политичките партии  кои што денеска ја носат одговорноста за Република Македонија. Во една од репликите се навратив на  моментите кога се создаваше оваа држава и ве потсетив дека првите декларации во ова Собрание кога се гласаа за влез на Македонија во НАТО и за Европска унија имаше голема дебата на истата релација ВМРО ДПМНЕ и левиот блок. И тогаш, многу добро се сеќавам иако бев премногу млад дека ВМРО ДПМНЕ беше партијата која што ги поднесуваше тие декларација која што постојано зборуваше во тој процес и ние до ден денеска остануваме на тој пат. Неискрено е тоа што се обидувате да не свртите од колосек. Дали Васко Наумовски направил гречки во раководењето со Секторот со кој раководи. Јас сметам дека нема ниту една позначајна грешка за која што ова Собрание треба да изгуби ден и да дебатира во насока, дали и понатаму господинот Васко Наумовски го има легимитетот да се грижи во оваа држава за евроинтеграциите. Она што вие сте го ставиле во интерпелацијата се однесува на лични обиди за дисквалификации. Во што е проблемот? Пред неколку дена еден естонски пратеник посочи дека беа отпочнати преговорите во декември, а тоа воопшто не беше вина на Македонија. Вели, Туне Ќелам дека Македонија направи  и сеуште огромен прогрес и реформи во тешки услови и многу добро се справува со целата ситуација. Има изјави од низа европратеници, има изјави од Бернард Посел, има изјави од Штефан Филе, еврокомесар. Вели, јас сум оптимист, остварен е голем напредок со Република Македонија чекаме само зелено светло од една земја членка на Унијата за да ги почнеме преговорите. Уште еднаш потенцирајќи дека ова покажува дека за конкретните прашања од интерес на граѓаните домашните политичари знаат да вложат енергија. Има и други изјави, како на пример дека европратениците оценуваат дека Грција како држава членка со подржување на почетокот на преговорите со нејзиниот северен сосед без сомневање ќе ја засили својата позицијата на балканот и дека ова се очекува во Грција во период кога се осудуваат билатералните блокади на процесот на европски интерграции. Несреќниот обид на опозицијата да ја префли вината врз Васко Наумовски, врз Никола Груевски, врз Владата и врз ВМРО ДПМНЕ е штетен обид за интересите на Република Македонија. вакви тези како денеска слушнавме од претставниците на ЛПД, од НСДП и од СДСМ во Европа ги зборуваат само европратениците ода нашиот јужен сосед. Ние сме слушнале многу посилни изјави од повеќе 20, 30 европратеници кои што даваат поотворена подршка за ситуацијата во која што се наоѓа Република Македонија од тоа што го слушаме во македонскиот Парламент. Беа споменати неколку проблематични позиции, Законот за антидискриминација, Законот за води и неколку ситни други прашања. Има едно отворено прашање. Дали во македонската опозиција има човек што е спремен по цена на својот политички кредибилитет и кариера да каже ако се остранат тие забелешки ние во секој случај ќе го добиеме датумот за преговори. Овие теми се користат само за матење на умот на граѓаните и обид некако да се објасни тезата која и оди на штета на Македонија.

Многу ми жал што денеска слушнав, двајца можеби и повеќе пратеници како се обидуваат да ги пофалат позициите на грчките премиери или грчкиот премиер и се надевам дека ќе најдеме сила без разлика кој е на власт, кој е во опозиција да се обидеме по однос на прашањето на името   и по однос на прашањето на националниот идентитет да не ни биде поблизок пријател, ниту Папандреу, ниту Карамнлис, ниту било кој, туку да си ги најдеме пријателите овде во салата каде што заседаваме. За жал, денеска од двајца пратеници слушнавме дека Папандреу е подобар од Никола Груевски. Се надевам дека нема да ни се повторуваат ниту симулации, се надевам дека нема да ни се повторуваат изјави кога се бараше од македонскиот народ да се превитка кичма, тука и дека сериозно ќе се соочиме со предизвиците.

На крај, ќе гп повторам мојот став. Оваа интерпелација не е поради слабост во работата на господинот Васко Наумовски кој што многу одговрно, педантно и прецизно си ги обавува своите обврски. Оваа дебата е обид да се замати впечатокот во македонската јавност, а за жал со тоа се нанесува огромна штета на македонските интереси.

Трајко Вељаноски: Благодарам.

Колеги, пред да дадам реплики сакам да ве известам со оглед дека има 8 пријавени пратеници за реплики,  а времето до 24,00 е блиску. Јас предлагам следново, сите 8 пратеници со реплики и контра реплики и на кра да завршиме со еден од предлагачите со господинот Јован Манасиевски, а потоа да поминеме на гласање. Мислам дека е коректно тоа.

Вие може да не се согласувате, тоа е ваше право. Но, јас кажувам како е најдобро за сите нас. Инаку, вие може да протестирате и да не се согласувате. Мислам дека е коректно на предлагачите на крај да го кажат својот збор пред да гласаме.

Реплика има господинот Јани Макрадули, повелете.

Јани Макрадули: Благодарам.

Потпретстедателе, навистина манипулацијата што секој дневно ја гледаме од прес конференциите на ВМРО ДПМНЕ, господинот Димовски се обиде да ја направи денес, си измислува реченица која што никој не ја кажал и потоа го обвинува политичките противници. За жал, со таа своја тактика ВМРО ДПМНЕ само ја дозакопува македонската перспектива за интерграциите во Европска унија. Се разбира, се е со единствена цел, пораката што денеска стигна од Луксенбург, ако може да се замени со некоја друаг теза. За жал, денеска во Луксенбург се кажа дека за Македонија повеќе не се даваат рокови. Македонија за жал денеска не се најде ниту на менито за ручек како што беше најавувано од сабајле, ниту помеѓу супата и главното јадење, не се најде ни после десертот. За жал, за Македонија роковите се избришани. И затоа вие може да го цитирате Филе кога ви одговара, а имате изјави од Филе за нападот од ВМРО ДПМНЕ на медиумите, за говорот на омраза што го прават новинарите финансирани  од коалиционите партнери на ВМРО ДПМНЕ. Го прерипувате господинот Зоран Талер пријател на Република Македонија кој вели дека Законот за антидискриминација може да ја загрози европската перпектива на Македонија. за вас луѓето што прават стимулации треба да се стигматизираат и да бидат ставени на столбот на срамот, бидејќи некој се дрзнал да размислува  со своја глава. И денеска за жал, повторно и со овој говор ВМРО ДПМНЕ ги покажа своите вредности кои што немаат знак на еднаквост со европските вредности, нема толеранција, нема почитување на различностите, нема право на избор, секој треба да мисли со главата на Никола Груевски, а тука тоа истото треба да го прави и господинот Васко Наумовски без разлика што е доктор на науки, а Никола Груевски само магистер по странски и неуспешни инвестиции. 
Само ќе потсетам на различлниот однос што го имаат Владите во даден период. 

Јас од оваа иста говорница, во име на СДСМ, го повикував Никола Груевски да ја прифати понудата на СДСМ и премиерот Бранко Црвенковски и заедно во Даблин да отиде на предавањето на апликацијата. Цела Македонија го убедуваше претседателот Груевски дека тоа е добро за Македонија. Тоа го прави одговорна власт, собира широк консензус околу клучните прашања за Република Македонија. Сите вие, тие што мислат различно од Никола Груевски, ги правите предавници. Така не се оди напред и затоа Македонија никогаш со ВМРО ДПМНЕ нема да ја види Европа. Благодарам. 

Светлана Јакимовска: Благодарам.

Контра реплика има господинот Илија Димовски, повелете. 

Илија Димовски: Господине Макрадули, апсолутно не е таму проблемот каде што се обидувате да го лоцирате. 

Јас би ве замолил кога зборувате за единство, да зборувате искрено, а не тоа да го правите со обвинување кое денес низ неколку ваши говори провејуваше дека за блокадата на нашето пристапување кон Европската унија и НАТО е оговорен Никола Груевски и оваа Влада. Тоа не е точно. 

Талер, кој што го спомнавте е еден од потписниците на писмото. Во тоа писмо вели, европратениците се надеваат дека Владата од Атина ќе сфати дека тоа е како силно охрабрување и дека ќе одговори во духот на солидарноста, со другите држави членки на Европската унија, за време на јунскиот самит.  Тоа се очекува од Грција во период кога се осудуваат билатералните блокади на процесот на европска интеграција. 

Обидот да го обвините Васко Наумовски и Никола Груевски за блокада на европските интеграции ви е од ситно политички и внатрешен интерес. Тоа не е искрено и така не може да се гради единство. 

Светлана Јакимовска: Благодарам.

За реплика е пријавена госпоѓа Станка Анастасова, повелете. 

Станка Анастасова:  Благодрам. 

Смачено им е веќе на граѓаните, почитуван Илија Димовски од вашето декларирање за лажен патриотизам само на уста. Тоа се покажува со дело, но тоа кај вас отсуствува. Само од вашите зборови можеме да зклучиме дека вие се залагате за патриотизам но тоа е лажен патриотизазм, бидејќи не е поткрепен со дела. 

Рековте дека вицепремиерот не направил никаква грешка во процесот на евроинтеграциите и дека прецизно си ги обавува своите работи. Имало динамика колку закони, колку подзазконски акти се донесени, во одговорот на интерпелацијата. 

Исто така на седницата на Комисијата за европски прашања, го прашав вицепремиерот зошто вели дека се донесени односно каде што се вели дека за првиот квартал од о.г. се усвоени 36 закони со европско знаменце, но ништо не кажува за нивното нецелосно спроведување. Во однос пак на подзаконските акти вели дека се донесени вкупно 58 подзаконски акти, но според мене овие податоци се невистинити односно лажни. За тоа зборува овој документ од Собрание на Република Македонија, а тоа всушност е матрица за следење на законодавството, според националната програма за усвојувањето на правото на Европската унија, ревизија 2010 каде што на последната страна се вели дека вкупно донесени се 21 подзаконски акти. Всушност тоа ја открива лагата на вицепремиерот. Не очекувам од вицепремиерот да излезе и да каѓе пред граѓаните на Република Македонија дека не може повеќе да ја лаже македонската јавност, нема да собере храброст, како што собра портпаролот на Фондот за здравствено осигурување дека не може повеќе да ја лаже македонската јавност, затоа што има обезбедено односно резервирано работно место кое ќе му остане најверојатно до пензионирање. 

Светлана Јакимовска: Благодарам.

Контра реплика има господинот Илија Димовски, повелете. 

Илија Димовски:  Почитувана колешке, во мандатот во кој ВМРО ДПМНЕ ја има одговорноста за Република Македонија се исполнија критериумите за полноправно членство во НАТО, се исполнија критериумите за почеток на преговори со Европската унија и се исполнија критериумите за визна либерализација за граѓаните на Република Македонија. Тоа е патриотизам. Што вие правевте на дела во вашите мандатни периоди, мислам дека граѓаните неколку пати ви дадоа одговор. 

Светлана Јакимовска: Благодарам.

За реплика е пријавен господинот Горан Мисовски, повелете. 

Горан Мисовски:  Благодарам. 

Господине Димовски ќе се обидам во три минути да ви одговорам на вашата дискусија, иако мислам дека ќе ми дојдеше редот па ќе имав малку повеќе време за дискусија, но тоа е што е. 

Целата интерпелација вицепремиерот за европски прашања ја премолчи. Се што кажа опозицијата вицепремиерот го премолчи. Се она што го кажавме сметам дека било на место. Не се одважи ниту еднаш, иако се смешка, чита книга, си игра на мобилниот телефон, добро ја следи целата седница, гледам дека одвреме навреме и доволно црвенее, но мислам дека требаше да се одложи барем на еден дел од нашите прашања да одговори, не на нас господине Васко Наумовски, на граѓаните на Република Македонија. 

Кога ве биравме во ова Собрание за вицепремиер за европски прашања, премиерот кажа - доктор Васко Наумовски е млад човек кој во своето општествено политичко функционирање се раководи од европските вредности и принципи. Ништо од тоа. Тој е промотор, како што рече на комплетно транспонирање на овие вредности во Република Македонија. Видовме за 2009 година од 183 закони што усвои ова Собрание, само, 46 се со европско знаменце. Понатаму, вели, пеформан​сите кои Наумовски ги има, а се карактеризираат со систематичност, аналитич​ност, менаџерски пристап во функционирањето се битна претпоставка дека доктор Наумовски ќе овозможи координираност, исполнетост на сите институции. Што направивте? Единствено што направивте им забранивте на сите вработени во Секретаријатот за европски прашања да комуницираат со Европска комисија. Тоа е концепт на ВМРО ДПМНЕ. Очекував дека барем ќе проговорите, ке кажете еден збор во врска со концептот, зошто на ИПА ревизорското тело истиот принцип го применивте. Ова Собрание го изгласа. Значи, вие пративте силна порака дека р евизорите од ИПА ревизорското тело извештаите директно на Влада ќе ги доставуваат, директорот, главниот ревизор и заменикот ќе ги именува Владата. Вие не сакате транспарентност. Не се работи за татковината, за парите се работи. Тоа ве интересира, средствата кои ќе треба да се делат по основ на ИПА фондовите вие да имате главен збор. 

Трета работа, за оној глуп спот зза кој потрошивте прекук 500 илјади евра - за Македонија се работи, или ти си Македонија, така некако беше, да прашам дали Васко Наумовски е Македонија. Подразибрам дека не треба со парите на граѓаните некој да никаже дека ние сме Македонија. Прашањето е што тоа подразбира дека сите граѓани во Република Македонија се еднакви пред законот и пред Уставот. Дали вицепремиерот е еднаков пред законот и Уставот? Не. Си обезбеди работа на факултет, а во меѓувреме ја извршува функцијата министер за евроинтеграции.

Светлана Јакимовска: Благодарам.
Контра реплика има господинот Илија Димовски, повелете. 

Илија Димовски:  Господине Мисовски вие ја злоупотребивте парламентарната процедура, да се јавите демек за реплчика спрема мене, а цело време се обраќате на друга страна и со ништо не полемизирате од тоа што го кажавте. Тоа е неискрен пристап господине Мисовски. Така се однесувате и кон сите политики и постапки во оваа држава како што покажавте на дело сега. Сега, треба јас да се симнам на ваше ниво и да зборувам за лични карактеристики, дали некој носи убава машна или не, дали има аристократско потекло или не, дали е од скопската елита или не, за тоа треба да дебатираме? Не господине Мисовски. Кога ќе ги почитувате процедурите, кога искрено ќе пристапувате тогаш ќе има и дебата и дијалог. Тоа што вие го направивте доволно само за себе зборува. Благодарам. 

Трајко Вељаноски: Благодарам. 

Има збор пратеникот Андреј Петров:, повелете. 

Андреј Петров:  Благодарам. 

Денес тука како парламент треба да оцениме зошто заменик претседателот на Владата задолжен за евроинтеграции, не треба да остане повеќе на оваа функција и тука сакам да ги  искажам своите ставови и ставовите на СДСМ. 

Васко Наумовски е спроведувач на една погрешна и погубна политика и е спроведувач на една политика на вербален патриотизам, политика, во која тој е само протагонист. И најдобрите спроведувачи не можат да спроведуваат погрешна политика, господине Наумовски, затоа што таа политика во својот зачеток е грешна и има еден правец, а тој правец е една слепа улица. 

Денес добивме одговор од страна на Европската унија и поголем вербален патриотизам од она што вие го правите не можеше да предизвика ништо во споредба со она што денес е направено. На Македонија денес и е кажано дека не е достојна да биде ниту на дневниот ред на Советот на министри и дека за неа треба да се разговара неформално, треба да се разговара на ручек, треба да се разговара и треба да се донесе заклучок од типот - преговарајте па кога ќе решите тогаш, што значи дека одговорна Влада и одговорни луѓе не можат да си дозволат да бидат дел од таква политика. 

СДСМ беше прозиван тука од повеќе од колегите пратеници дека тој е виновен а не оваа Влада за состојбата во која се наоѓа државата. 

Господа и колеги од ВМРО ДПМНЕ заборавате ли дека 4 години сте на власт, 4 години владеете. Тоа е цел мандат. Или во последните 12 години осум години сте на фласт. Значи тоа е еден сериозен период за да се покаже одговорност и да се покаже дека се знае што се сака да се направи. 

СДСМ не е за промена на името. Тоа е ваша заблуда и тоа е ваш однос со кој сакате да покажете дека одговорноста од вашиот грб треба да се тргне и треба а се има етикета спрема некого, да речам предавник. СДСМ е за иднината, не е за закопување на перспективата и не е само за овие луѓе кои седат тука во ова Собрание. Овие луѓе кои седат во ова Собрание имаат мандат да мислам и на сегашните, ама и на идните генерации, да мислат и на оние луѓе кои треба утре да дојдат во ова Собрание и на оние луѓе кои сега се школуваат, одат во училиште и треба да имаат своја иднина. Многу комотно е вака човек да се однесува, мислејќи дека се почнува и завршува со него. Меѓутоа не е така. 

СДСМ не смета дека Грција, како што беше кажано води праведна политика и дека ги преферира ставовите на одредени грчки премиери, напротив сметаме дека Грција води неправедна политика. Меѓутоа, не сметаме дека треба индолентен однос на имаме кон главната работа, а тоа се нашата интеграција во Европската унија и нашата интеграција во НАТО. Таа одлука е тешка, меѓутоа да се биде премиер, да се биде вицепремиер задолжен за европски интеграции значи да се носи одговорноста, а не само да се ужива во привилеигјата на позицијата, туку да се презема одговорност за нешто што е многу тешко, што ги одредува итните смерници по кои ќе се движи државата. 

Во 2005 година, благодарејќи на храбрите одлуки на една друга Влада, Владата на СДСМ, Македонија го доби кандидатскиот статус. И тогаш не беше лесно. Да ве потсетам колкав беше буџетскиот дефицит кога ја преземавме власта во 2002 година, дека земјата беше излезена од војна, дека на една третина од територијата немаше контрола, меѓутоа некој на преземал одговорноста, ги движеше работите во исправна насока, го спроведе рамковниот договор како што треба, дури и по цена на сопствениот рејтинг, државата одеше напред. 

Инаку денес имаат причина да се радуваат нашите соседи од Србија. Србија денес е ставена на брзиот колосек за Европската унија. Србија е денес ѕвездата на состанокот на министрите, ставена е на брзиот колосек и она што беше до вчера за Македонија, денес е за Србија. Министрите донесоа заклучок дека за Србија ќе се расправа до крајот на мандатот на нивното претседателство, не за Македонија. За Македонија ни рекоа, вие преговарајте, сте решиле преговарајте. 

Интеграцијата во Европската унија не значи само да се биде дел од европското семејство, таа значи многу работи, таа значи вработувања за л уѓето, значи користење на 300 до 700 милиони евра за вработувања и за социјални програми од кои директниот бенефит ќе го почувствуваат граѓаните на Република Македонија, таа значи подобро судство, фер судство во кое нема некој со СМС пораки да му пресудува на некого дали е исправен или не, таа значи слободни медиуми. Интеграцијата значи пари за земјоделството, 302 милиони евра пропуштени пари кои можеа да се искористат ако се одеше како што треба. Европската унија значи и нешто друго, значи одговорност, значи дека некој не може да го спроведува проектот Скопје 2014, да потроши 200 милиони евра без да ги праша граѓаните во економска криза најголема до сега, во сиромаштија. 

Во услови незапаметени каде што луѓето одвај скрпуваат крај со крај некој се дрзнува да остави печат налик на печатот што го остави Чаушеску во најголемата глад во која се наоѓаѓе Романија, па ја изгради онаа преубава зграда во Букурешт во која денес се одржуваат  многу состаноци, меѓутоа тоа на романскиот народ не му помогна во тој период.

Правецот на М,акедонија е погрешен, не заради тоа што така сметаат 45% од испитаниците во денешната анкета на ИРИ, не заради тоа што така тврди СДСМ, евидентно е дека нешто во земјата мора да се промени, мора да дојде до судир на два концепти, на две платформи, концептот за еворпска Македонија од една страна и концептот за Македонија во кој не се кажува која е алтернативата. Еднаш беше нешто наговестено од страна на премиерот во еден разговор дека има и друга алернатива и резервен план, па да го видиме резервниот план. Резервниот план не постои. Македонија не може да биде и да ја бара својата иднина во сојузништво со Индија икли со Кина. Нашата иднина е во Европската унија. 

Она што е евидентно е дека поддршката за Европската унија е нешто што е основно за граѓаните на Република Македонија. Дури и некои од овие луѓе кои денес се смеат тука во Парламентот утре ќе се срамат кога ќе помине време и кога сите околни земји ќе отидат пред нас во Европската унија, а ние ќе останеме гето, слепо црево на Европа, ќе бидеме место во кое секој ќе се плаши да дојде, ќе се плаши да го прими некој и да комуницира со некој од тука, кога напие млади наместо да се школуваат во Бирсел, во Вашингтон, место да се школуваат на европските универзитети, ќе се школуваат на трето класни универзиети кои се трудиме да ги отвораме секаде. Тоа е нешто за што треба да разговараме. 

На крајот сакам да се осврнам на дел од она што го кажавте. Не е успех да донесеме нови закони, вие се пофаливте дека сте донеле многу повеќе закони од вашиот преходник кој не работеше добро, успех е да донесете квалитетни закони, успех е, врз база на тоа што ќе го сработите да се види прогресот на земјата. Тој прогрес не се гледа. Не е успех да се држи Македонија во заложништво за да се овозможи елдорато за партиски вработувања во јавниот сектор, а од друга страна земјата да биде последна,  убедливо последна во евроинтегративните процеси. 
Денес оние за кои со потсмев некогаш зборувавме, а тоа се нашите соседи кои беа далеку позади нас, денеска се пред нас. Затоа она што треба вие да го сфатите дека вашето заминување од оваа позиција е нешто што е за корист на граѓаните на Република Македонија. Благодарам.

Трајко Вељаноски: Благодарам и јас.

Силвана Бонева има реплика, повелете.

Силвана Бонева: Благодарам претседателе.

Цел ден слушаме различни тези но сега и кога последниот говорник од Социјал демократскиот сојуз ги кажа своите тези, ми е јасно само едно. Ова не е интерпелација на Васко Наумовски. Самите си кажавте дека Васко Наумовски спроведувач е само на една политика која што завршува во слепа улица, на чие чело стои Никола Груевски. Значи денес имавме интерпелација и требаше да се одважите сите, да кажете дека тоа е интерпелација на Никола Груевски.

Сега да видиме што е вината за денешниот одговор на министрите за надворешни работи, тој одговор кој што го добивме денес дека во однос на ПЈРМ во тек се важни преговори, им посакуваме се најдобро и се надеваме дека решението може да се постигне брзо и тоа решение ќе ни овозможи да одиме напред. Дали сметате дека Никола Груевски е одговорен за овој одговор, дека е виновен за овој одговор. Дали сметате дека Никола Груевски е виновен за одговорот кој што го имавме во Букурешт, кога ги исполнивме апсолутно сите критериуми. Дали сметате дека вие 2005 година, односно сите ние, добивме кандидатски статус е заради тоа што ги исполнивме критериумите или тоа беше награда и знак јасен дека има уште многу рампи кои што ќе ги постави Грција до нашето дефинитивно членство и добивање датум за преговори во Европската унија и влезот во НАТО. Уште Буш постариот во 1993 година на господинот Глигоров јасно му кажа дека Америка стои зад референцата ПЈРМ, но со обврска преговори до дефинитивното наше зачленување во НАТО. Значи тече тој рок, се одбројуваат саатите кога се стега времето и обрачот околу Македонија и Никола Груевски е во моментот на чело на државата и може, преговарачките позиции се подобруваат со тоа што одеднаш не се прифаќаат ултиматумите на Грција само затоа што денес, сега треба да станеме членка на НАТО  и Европската унија. ВМРО-ДПМНЕ е за НАТО и Европската унија, уште првиот ден од формирањето на партијата и срамно е да се тврди дека ние сме против НАТО и против Европската унија. Ние сме достоинствено овој народ да влезе и во НАТО и во Европската унија. Но обврските кои што ги имаме преземено 1993 година со господинот Глигоров и вашите челници не обврзуваат да постигнеме компромисно решение, но мора да биде решението со дигнитет постигнато и со водење сметка за чувствата на овој народ. Значи сме за преговори, сме за дијалог и најмногу од се сме за Европската унија и НАТО, па затоа посветено работиме. Најмалку овој човек денес што ви е предмет на интерпелација требаше да биде предмет на интерпелација за тоа да го кажете сега.

Трајко Вељаноски: Благодарам.

Господинот Петров Андреј има контра реплика, повелете.

Андреј Петров:  Кој е за НАТО и Европската унија не се докажува вербално, се докажува со дела, со чинење, со правење.

Инаку, една работа сакам да ви кажам. Колку многу му е тешко на Никола Груевски не треба да зборувате. Што треба, да го жалиме? Премиер е. Тешко му е, но премиер е. Како што некому му било тешко да почне со два милиони марки девизни резерви и да има сега државата над една милијарда девизни резерви, така на него сега му е тешко да го реши она што треба да го реши.  Треба да најде начин земјата да отиде напред. Во спротивно ќе биде виновен пред сегашните и пред идните генерации. 
Трајко Вељаноски: Благодарам.

Колеги, со оглед на тоа дека има 23 минути до 24,00 часот, господинот Ќуркчиев Никола ќе добие пет минути за говор и господинот Јован Манасијевски, а потоа преминуваме на гласање без реплики и контра реплики.

Повелете господине Ќуркчиев Никола.

Никола Ќуркчиев:  Благодарам почитуван претседателе.

Почитувани колеги пратеници, господине Наумовски, има многу причини зошто денес вие сте на дневен ред. Со оглед на фактот дека раководите со ресор кој директно ја определува иднината и правецот по кој Република Македонија ќе се движи во иднина.

Би почнал со угледот на Македонија денес во Брисел. Од почитувана земја посочувана како пример за реализација на реформите и како една земја како треба да напредува во Европската унија, консултирана секогаш од Брисел за секоја повежна одлука која го засега регионот, за една година успеавте макотрпно изградениот углед да го доведете до најниски можни гранки, углед за кој ќе бидат потребни години и многу чекори да се вратиме назад и нашите почитуван министер, најголеми пријатели земји членки на Европската унија, кои ја бранеа Македонија на состаноциате на работните тела во Брисел, денес молчат. Меѓутоа, мислењето за Македонија денес во Брисел е следно: партнер кој не се гледа со доверба, партнер за кој постојат сериозни сомневања дали вистински ја посакува европската иднина, партнер кој манипулира со искрените желби на Брисел, со главните лобисти за Македонија со кои до неодамна со часови разговаравте денес не ги примате на разговор. Се разбира, не ви одговараат пораките кои тие ги упатуваат. За Васко Наумовски во Брисел ќе ви кажат: добро почна, верувавме во него неколку месеци, но се случи истата приказна како со вашиот претходник кој денес ниту знае кај самиот припаѓа. Васко Наумовски се претвори во безгласна буква и дозволи да биде совладан од машинеријата на ВМРО-ДПМНЕ, односно и понатаму да седи и упорно да молчи.  Што е следно? Истрошениот Наумовски да биде заменет, ќе имаме ли трет вице премиер за евро интеграции во последните три години.

Денес во Брисел почитувани колеги важи една сериозна работа, а тоа е како да ни испратат последна порака на предупредување на нашата Македонска влада, притоа како да не го казнат народот за кој се убедени дека вистински посакува европска иднина на Македонија. Минатата година добивме народски кажано гратис извештај на Европската комисија, ни прогледаа низ прсти убедени дека ќе ја одработиме европската агенда.

Конечно, пред неколку дена излеговте со дијаметрално спротивни ставови со министерот за надворешни работи Антонио Милошоски. Вие рековте дека заради спорот со името можно е повторно да изостане позитивна одлука за Македонија. Милошоски рече: убеден сум дека Европската унија ќе ја донесе најдобрата одлука за Македонија. Која е најдобрата одлука за Македонија господине Наумовски? Тоа што не нема на дневен ред, тоа што комесарите не сакаат ни на новинарско прашање денес во Брисел да одговорат или постои некаков план Б или некаква друга опција за Македонија, меѓутоа, тогаш и чесно би било вечерва да ни соопштите и на нас и на јавноста што е тоа. Јас сум убеден дека вие ја знаете вистината, меѓутоа, само треба да ја кажете. Дали ќе бидете доволно доблесен да ја признаете, како што тоа неодамна го стори портпаролот на Фондот за здравствено осигурување не знам, меѓутоа, знам нешто и во тоа сум убеден дека за Брисел, за Европската комисија вашата приказна засекогаш е завршена и многу брзо ќе го сфатат сите тоа во Република Македонија.

Моето време измина, жалам што имав навистина само пет минути. Благодарам.

Трајко Вељаноски: Благодарам и јас.

Како последен говорник и претставник на предлагачите е господин Јован Манасијевски, повелете и после преминуваме на гласање.

Јован Манасијевски: Благодарам господине претседателе.

Навистина е ретка привилегија да се говори пред прилично пополнет Парламент во последно време.

Интерпелацијата што ја понудија ЛДП и Нова демократија претставува многу сериозен документ, многу точен и аналитичен и по обем и структура и квалитет, јас сум без сомнение убеден дека е најдобра интерпелација до сега направена што може да се провери во собраниските архиви.

За жал, расправата, дебатата не го задржа ова ниво на документот. Прво, самата дебата во старт мислам дека ја сруши прозваниот министер Наумовски со празниот целосно промашен бирократизиран одговор на интерпелацијата, со кој ги игнорираше клучните аргументи во интерпелацијата. Потоа, за жал прозваниот министер Наумовски имаше неприличен арогантен настап, кој ја потврди старата вистина дека зад ароганцијата најчесто се крие несигурност и страв од соочување. Впрочем дека е така тоа се потврди и во натамошниот тек на дебатата, каде што за жал прозваниот министер не најде за потребно да се осврне на аргументите, а дури ниту, ако ништо друго, барем да ја искористи оваа денешна дебата, оваа говорница за коментар на лошите вести што ги добивме од Брисел, иако само пред недела дена со еден комплетно нереален незаснован оптимизам прозваниот министер ја залажуваше јавноста. 

За јавноста ќе повторам, прозваниот министер не одговори на клучните аргументи за неговата интерпелација.

Прво, дефинираното, потврденото назадување по критериумите, за кое што постои и промовиран, публикуван, продуцира нов документ ревизија на пристапното парнерство. Овој документ беше сокриван и сеуште е сокриен од македонската јавност. Овој документ со кој што постојат барања до Владата за дефинирање на нови клучни приоритети, на кракорочни приоритети и на 321 индикатор министерот и Владата се обидоа да го сокријат. Се разбира ништо не може да биде сокриено во денешната информатичка ера. Документот го виде светлото на јавноста. Токму ЛДП го обнароди тој документ, меѓутоа за жал шест месеци по прудкцијата на овој документ никаква институционална дебата нема ниту во Комисијата за европски прашања ниту во Националниот совет за европска интеграција ниту на пленарната седница.

Овој документ е клучниот документ кој што покажува зошто и како потклекнавме во последниот период.

Наредниот клучен аргумент на кој што не даде одговор министерот е всушност состојбата во институцијата со која што раководи. Имено, Секретаријатот за европски прашања од моментот кога е воспоставен до моментите на својот ѕвезден развој, во времето кога со него раководеше госпоѓа Шекеринска тој беше поставен како модел за организација на идната државна администрација. Тој требаше да биде една институција во која што ќе се огледуваат останатите министерства и институции. За жал вие господине Наумовски тоа успеавте со низа непромислени чекори, пред се со маргинализација на институцијата и дополнително со нејзината партизација за жал тие постигнувања комплетно да ги ставите во аут. И така ние имаме денеска една жална ситуација, една институција што беше предводник и модел за другите институции да се претвори во она што е всушност наша стварност и она што е случај  со сите други институции, во институција со недоволен, нарушен административен капацитет, кој што не е во состојба да ја хармонизира владината реализација на потребните политики визави Европската унија.

За жал и понатамошниот тек на дебатата покажа две тенденции за дисорзија на дебатата.

Првата тенденција беше стручно применета од власта, обид на еден познат начин со бескрајно повторување да и се даде живот на една прилично натегната теза дека оваа интерпелација испраќа иста порака како што испраќаат и властите од Атина.

Почитувани колеги на мнозинството јас ќе го коментирам овој ваш обид за дисквалификација на две нивоа.

На едно ниво ова е типична дисквалификација на инаку мислечкото, затоа што ако вие се обидете една аналитична, точна, прецизна интерпелација да ја ставите во рубрика и да ја поистоветите со водење на една политика која што штети на нашите државни интереси од страна на нашиот јужен сосед тоа е срамота за вас.

На едно друго ниво, на подлабоко ниво овој ваш потег говори за еден силен страв и за една силна фрустрација која што е доминантно присутна. Имено, ние драги колеги скршнуваме од патот. Точно е, губиме концентрација, стануваме нервозни, станувам флусрирани, тоа е до некаде нормално, затоа што за нас, за Република Македонија се воведуваат специјални услови, ни се нанесува неправда и тоа во континуитет, веќе две години од Самитот во Букурешт и нормално е кај дел од јавноста и се разбира кај дел од политичарите да се реагира на еден ваков начин. Меѓутоа ние сме избрани да не брзаме, да не бидеме фрустрирани, да не бидеме нервозни, да не правиме грешки. Затоа мора да се соземеме. Ламентирањето нема да ни помогне. Повторувањето дека Република Грција ни нанесува тешка неправда, спротивно на сите европски вредности нема да ни помогне затоа што тоа не го решава нашиот клучен проблем.

Оттаму обидот оваа интерпелација да се дисквалификува на тој начин е обид да не се соочиме со проблемите, да побегнеме од проблемите. Значи, никој тука од оваа говорница, внимателно ја слушав дебатата, не ја негираше оваа непријателска политика, неразумна политика на Грција. Меѓутоа, ние мора да се соземеме и рационално да одговориме на тие напади. Не смееме да дозволиме да правиме грешки и дополнително да си ја отежнуваме ситуацијата.

Оттаму ние со оваа дебата мора да покажеме свесност за тежината на оваа ситуација, одговорност и добра рационална поставеност на грчките аргументи.

Впрочем најдобар доказ за нашата општа ситуација е можеби таа општа отапеност во која го дочекуваме овој 17 јуни. Веќе за никого не претставува овој датум предизвик, на сите ни е јасно што ќе се случи и веќе очигледно јавноста е подготвена ова да не го доживува како уште еден нов пораз. Пораката мора да биде дека мора да бидеме почитувани пратеници подобри од потребното. Мора да исполниме повеќе од бараното. Токму поради оваа лоша непријателска атмосфера и ситуација што ја наметнува Грција. Ние не смееме да си дозволиме да имаме назадување во тие критериуми што ги имаме постигнато. Значи, мора да бидеме подобри од она на што е поставена летвичката.

Втората дисторзија беше обидот на некои колеги, претежно од опозиционите редови целата дебата да ја насочат кон Груевски со тезата дека интерпелацијата нема суштинска вредност затоа што за се во државата е одговорен премиерот Груевски. Тоа е точно. Тоа го потврди и Димшоски со својата изјава дека ни треба премиер за европска интеграција, меѓутоа ние имаме ресорно одговорни министри и тука токму затоа имаме интерпелација на министерот Наумовски.

Оттаму министерската работа не е административна работа, не е бирократска работа и затоа токму ресорниот министер сноси одговорност за однесувањето во неговиот ресор. Благодарам.

Трајко Вељаноски: Благодарам и јас.

Бидејќи согласно член 49 став 1 од Деловникот на Собранието на Република Македонија е исцрпено времето за збор констатирам дека претресот по Интерпелацијата е завршен.

Пред да преминеме на гласање ве известувам дека интерпелацијата се смета за прифатена ако за неа гласале мнозинство од вкупниот број пратеници. 

Преминуваме на гласање.

Интерпелацијата на член на Владата, министер без ресор, господин Васко Наумовски ја ставам на гласање.

Ве повикувам да гласаме.

Вкупно гласаа 85 пратеници. Од нив за интерпелацијата гласаа 16 прпатеници, воздржани нема, против гласаа 69 пратеници.

Констатирам дека Собранието не ја прифати интерпелацијата за работата на член на Владата, министер без ресор господин Васко Наумовски.

Тука ја прекинувам седницата.

Продолжуваме утре во 11,00 часот со истава седница. Ви благодарам.

(Седницата прекина во 23,54 часот)

